МОНГОЛ УЛСЫН ИХ ХУРЛЫН 

2018 ОНЫ ХАВРЫН ЭЭЛЖИТ ЧУУЛГАНЫ 

6 ДУГААР САРЫН 15-НЫ ӨДӨР /БААСАН ГАРАГ/-ИЙН 
НЭГДСЭН ХУРАЛДААНЫ ТЭМДЭГЛЭЛИЙН
ТОВЬЁГ
	№
	Хэлэлцсэн асуудал
	Хуудасны дугаар

	  1.
	Хуралдааны товч тэмдэглэл:
	2-29

	  2.
	Хуралдааны дэлгэрэнгүй тэмдэглэл: 
	

	
	1. Хуулийн этгээдийн улсын бүртгэлийн тухай хууль /Шинэчилсэн найруулга/-ийн төсөл болон хамт өргөн мэдүүлсэн бусад хуулийн төслүүд /Засгийн газар 2018.05.04-ний өдөр өргөн мэдүүлсэн, анхны хэлэлцүүлэг/
	38-47

	
	2. Эд хөрөнгийн эрхийн улсын бүртгэлийн тухай хууль /Шинэчилсэн найруулга/-ийн төсөл болон хамт өргөн мэдүүлсэн бусад хуулийн төслүүд /Засгийн газар 2016.12.26-ны өдөр өргөн мэдүүлсэн, анхны хэлэлцүүлэг/
	47-73

	
	3. “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төсөл /Засгийн газар 2018.05.29-ний өдөр өргөн мэдүүлсэн, төслийн үзэл баримтлалыг хэлэлцэх эсэх/
	73-105

	
	4. Улсын Их Хурлын гишүүн М.Оюунчимэгээс Монгол Улсын Ерөнхий сайдад хандан “Зээлийн хүүг бууруулах асуудлын хүрээнд Засгийн газраас авч хэрэгжүүлж байгаа арга хэмжээний талаар” тавьсан асуулгын хариуг сонсох
	105-125

	
	“Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийн үзэл баримтлалыг хэлэлцэх эсэх /үргэлжлэл/
	125-138

	
	5. Банкийг дахин хөрөнгөжүүлэх тухай хуулийн төсөл болон хамт өргөн мэдүүлсэн бусад хуулийн төслүүд /анхны хэлэлцүүлэг/
	138-145

	
	6. Шүүх байгуулах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд /Монгол Улсын Ерөнхийлөгч 2018.06.08-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
	145-147

	
	7. Эрүүгийн хуульд өөрчлөлт оруулах тухай хуулийн төсөл /Улсын Их Хурлын гишүүн О.Батнасан нарын 3 гишүүн 2018.05.24-ний өдөр өргөн мэдүүлсэн, төслийн үзэл баримтлалыг хэлэлцэх эсэх/
	147-151

	
	8. Нийгмийн даатгалын тухай хуульд өөрчлөлт оруулах тухай хуулийн төсөл /Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
	151-156

	
	9. Нийгмийн халамжийн тухай хуульд өөрчлөлт оруулах тухай хуулийн төсөл /Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
	156-159

	
	10. Хүүхэд хамгааллын тухай хуульд нэмэлт оруулах тухай хуулийн төсөл /Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
	159-162

	
	11. Бүртгэлийн ерөнхий хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
	162-171

	
	12. Ус цаг уур, орчны хяналт шинжилгээний тухай хуульд өөрчлөлт оруулах тухай хуулийн төсөл /Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
	171-181


Монгол Улсын Их Хурлын 2018 оны хаврын ээлжит чуулганы 
6 дугаар сарын 15-ны өдөр /Баасан гараг/-ийн 
нэгдсэн хуралдааны гар тэмдэглэл

 


Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав.
 

Хуралдаанд ирвэл зохих 75 гишүүнээс 40 гишүүн ирж, 53.3 хувийн ирцтэйгээр 10 цаг 17 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.
 

Чөлөөтэй: С.Батболд, Х.Болорчулуун, Б.Дэлгэрсайхан, Д.Мурат, Н.Номтойбаяр, Я.Содбаатар, Б.Энх-Амгалан, Л.Энхболд, Ө.Энхтүвшин, Ж.Эрдэнэбат;

Эмнэлгийн чөлөөтэй: Х.Нямбаатар, О.Содбилэг, Ж.Энхбаяр;

Тасалсан: Б.Батзориг, З.Нарантуяа, М.Оюунчимэг; 

Хоцорсон: О.Баасанхүү – 1 цаг 59 минут, Ж.Мөнхбат – 1 цаг 35 минут, Б.Наранхүү – 48 минут, Л.Оюун-Эрдэнэ – 59 минут, Д.Сумъяабазар – 2 цаг 34 минут, А.Сүхбат – 1 цаг 32 минут, Ч.Улаан – 1 цаг 16 минут, Б.Ундармаа – 31 минут, Н.Цэрэнбат – 1 цаг 20 минут.
 

Хэлэлцэх асуудалтай холбогдуулан Улсын Их Хурлын гишүүн М.Билэгт, Ц.Нямдорж, Ц.Мөнх-Оргил, Ж.Батзандан, Б.Бат-Эрдэнэ, Л.Болд нар үг хэлэв. 
 
Улсын Их Хурлын дарга М.Энхболд Улсын Их Хурлын гишүүн Д.Тогтохсүрэн нарын гишүүдийн 2018 оны 5 дугаар сарын 15-ны өдөр өргөн мэдүүлсэн Төрийн хяналт, шалгалтын тухай, Статистикийн тухай хуулиудад нэмэлт, өөрчлөлт оруулах тухай хуулийн төслийг Монгол Улсын Их Хурлын тухай хуулийн Долдугаар зүйлийн 7.1.4, Монгол Улсын Их Хурлын чуулганы хуралдааны дэгийн тухай хуулийн Арван долдугаар зүйлийн 17.1, 17.2 дахь заалтуудыг тус тус үндэслэн хууль санаачлагчдын олонхийн саналаар татан авч байгааг танилцуулав. 

Нэг. Хуулийн этгээдийн улсын бүртгэлийн тухай хууль /Шинэчилсэн найруулга/-ийн төсөл болон хамт өргөн мэдүүлсэн бусад хуулийн төслүүд /Засгийн газар 2018.05.04-ний өдөр өргөн мэдүүлсэн, анхны хэлэлцүүлэг/ 
 

Хэлэлцэж буй асуудалтай холбогдуулан Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Улсын бүртгэлийн ерөнхий газрын дарга Б.Баасандорж, Улсын бүртгэлийн ерөнхий газрын дэд дарга Д.Дэлгэрсайхан, Улсын бүртгэлийн ерөнхий газрын Эд хөрөнгийн бүртгэлийн газрын дарга Д.Батболд, Улсын бүртгэлийн ерөнхий газрын Хуулийн этгээдийн бүртгэлийн газрын дарга Д.Болормаа, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Т.Нармандах, мөн яамны Хууль зүйн бодлогын газрын ахлах мэргэжилтэн Х.Сүрэнхорол, Газар зохион байгуулалт, геодези зураг зүйн газрын ахлах мэргэжилтэн Д.Мөнхцэцэг, Барилга, хот байгуулалтын яамны Хот байгуулалтын газрын Газрын харилцааны бодлогын хэрэгжилтийг зохицуулах газрын мэргэжилтэн Д.Элбэгсайхан нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны зөвлөх Ч.Ариунхур, Б.Хонгорзул, референт Ч.Батбямба нар байлцав.
 
Хуулийн төслүүдийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ц.Мөнх-Оргил гишүүн танилцуулав. 
 
Байнгын хорооны санал, дүгнэлттэй холбогдуулан Улсын Их Хурлын гишүүн Д.Тогтохсүрэнгийн тавьсан асуултад ажлын хэсгийн ахлагч, Улсын Их Хурлын гишүүн Ц.Мөнх-Оргил хариулж, тайлбар хийв. 
 
Хуулийн этгээдийн улсын бүртгэлийн тухай хуулийн төслийн талаар Улсын Их Хурлын гишүүн Ц.Мөнх-Оргил, Д.Ганболд, Л.Мөнхбаатар, Б.Пүрэвдорж, Н.Учрал, Л.Энхболд нарын бүрэлдэхүүнтэй ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
 
Хууль зүйн байнгын хорооны дэмжсэн санал:
 

М.Энхболд: - 1. Төслийн 4 дүгээр зүйлийн 4.1.2 дахь заалтын “улсын бүртгэлийн байгууллагаас баталгаажуулсан,” гэснийг хасаж, 4.1.6 дахь заалтын “үүсгэн байгуулах баримт бичиг болон бусад мэдээллийг” гэснийг “энэ хуулийн 10.1-д заасан болон бусад мэдээллийг” гэж, 4.1.7 дахь заалтын “хариуцсан” гэснийг “эрхэлсэн” гэж, “байгууллагыг” гэснийг “, нэгж, ажилтныг” гэж, 4.1.4, 4.1.10 дахь заалт, 6 дугаар зүйлийн 6.1, 9 дүгээр зүйлийн 9.3, 9.4 дэх хэсгийн “бичгийн” гэснийг “цаасан” гэж, 4 дүгээр зүйлийн 4.1.10 дахь заалт, 6 дугаар зүйлийн 6.1 дэх хэсгийн “, эсхүл” гэснийг “болон” гэж тус тус өөрчлөх саналыг дэмжье гэсэн санал хураалт явуулъя. 
 

Зөвшөөрсөн: 
34

Татгалзсан: 

15

Бүгд: 


49

69.4 хувийн саналаар дэмжигдлээ. 
 
2. Төслийн доор дурдсан агуулгатай 5 дугаар зүйлийн 5.3 дахь хэсэг, 5.2 дахь хэсгийн “бие даан” гэснийг тус тус хасах саналыг дэмжье гэсэн санал хураалт явуулъя. 
 

Зөвшөөрсөн: 
32

Татгалзсан: 

17

Бүгд: 


49

65.3 хувийн саналаар дэмжигдлээ. 

3. Төслийн 7 дугаар зүйлийн гарчгийн “Улсын бүртгэлийн байгууллага” гэснийг “Улсын бүртгэлд бүртгүүлэх хуулийн этгээд” гэж, 7.3 дахь хэсгийн “улсын бүртгэлийн асуудал эрхэлсэн Засгийн газрын гишүүн,” гэснийг “улсын бүртгэлийн болон” гэж, “гишүүнтэй” гэснийг “гишүүн” гэж, 7.5 дахь хэсгийн “хамаарахгүй.” гэснийг “хамаарахгүй бөгөөд улсын бүртгэлд бүртгэхгүй.” гэж тус тус өөрчлөх саналыг дэмжье гэсэн санал хураалт явуулъя. 
 

Дээрх саналын томьёололтой холбогдуулан Улсын Их Хурлын гишүүн Д.Тогтохсүрэн үг хэлэв. 
 

Зөвшөөрсөн: 
35

Татгалзсан: 

14

Бүгд: 


49

71.4 хувийн саналаар дэмжигдлээ. 

4. Төслийн 8 дугаар зүйлийн гарчгийн “эрх,” гэснийг “чиг” гэж өөрчилж, 8.1, 14.2 дахь  хэсгийн “үндсэн” гэснийг хасаж, 8.1.2 дахь заалтын “архивт хүлээлгэн өгөх” гэснийг “архивт хадгалах” гэж, 8.1.9 дэх заалтын “газрын тоо, тэдгээрийн эзэмшиж байгаа хувь, хэмжээ” гэснийг “газар, гадаадын хөрөнгө оруулалттай хуулийн этгээд, тэдгээрийг эзэмшиж байгаа эзэмшигч, хувьцааны хувь хэмжээ,” гэж,  “нэгдсэн бүртгэл” гэснийг “улсын бүртгэл” гэж, 8.1.10 дахь заалтын “шүүхийн шийдвэр гүйцэтгэх байгууллагатай хамтран хэрэгжүүлэх ажлыг зохион байгуулж” гэснийг “хэрэгжүүлэхэд шүүхийн шийдвэр гүйцэтгэх байгууллагад дэмжлэг үзүүлэх” гэж тус тус өөрчлөх саналыг дэмжье гэсэн санал хураалт явуулъя. 
 

Зөвшөөрсөн: 
35

Татгалзсан: 

14

Бүгд: 


49

71.4 хувийн саналаар дэмжигдлээ. 

5. Төслийн 8 дугаар зүйлийн 8.2 дахь хэсгийн “Хуулийн этгээдийн улсын бүртгэл” гэснийг “Хуулийн этгээд, түүний салбар, төлөөлөгчийн газрыг улсын бүртгэлд” гэж, 8.9 дэх хэсгийн “олгохтой холбогдсон” гэснийг “олгох” гэж тус тус өөрчилж,  8.7 дахь хэсгийн “дүгнэлтээр” гэсний дараа “хяналтын дугаарыг” гэж нэмж,  мөн зүйлд доор дурдсан агуулгатай 8.2 дахь хэсэг нэмэх: 
 

“8.2.Хуулийн этгээдийн улсын бүртгэлтэй холбоотой асуудлаар шүүх, арбитрын шийдвэр гарсан бол хуулийн хүчин төгөлдөр шүүхийн шийдвэрт үндэслэн улсын бүртгэлийг хийнэ.” гэсэн саналыг дэмжье гэсэн санал хураалт явуулъя. 
 

Зөвшөөрсөн: 
29

Татгалзсан: 

21

Бүгд: 


50

58.0 хувийн саналаар дэмжигдлээ. 

6. Төслийн 9 дүгээр зүйлийн 9.3 дахь хэсгийн “давхар” гэснийг хасаж, 9.5 дахь хэсгийн “байгууллагын” гэсний өмнө “асуудал эрхэлсэн төрийн захиргааны” гэж нэмж, 10 дугаар зүйлийн 10.1.10 дахь заалтын “хөрөнгө оруулагчийн” гэснийг хасаж, 10.1.12 дахь заалтын “байгууллагын” гэснийг “этгээдийн” гэж, “байгуулагчдын” гэснийг “байгуулагчийн” гэж өөрчилж, 10.4 дэх хэсгийн “хүргүүлнэ” гэсний өмнө “улсын бүртгэлийн байгууллагад” гэж нэмэх саналыг дэмжье гэсэн санал хураалт явуулъя. 
 

Зөвшөөрсөн: 
36

Татгалзсан: 

14

Бүгд: 


50

72.0 хувийн саналаар дэмжигдлээ. 

7. Төслийн 11 дүгээр зүйлийн 11.2.1 дэх заалтын “бичгээр” гэснийг “цаасан” гэж, 11.3 дахь хэсгийн “бичгийн хэлбэрээр ирүүлсэн албан” гэснийг “албан бичгээр гаргасан” гэж, мөн хэсгийн “23.1” гэснийг “21.1” гэж тус тус өөрчлөх саналыг дэмжье гэсэн санал хураалт явуулъя. 
 

Зөвшөөрсөн: 
32

Татгалзсан: 

18

Бүгд: 


50

64.0 хувийн саналаар дэмжигдлээ. 

8. Төслийн 12 дугаар зүйлийн 12.4 дэх хэсгийн “өөрийн иргэний үнэмлэхийн хамт холбогдох улсын бүртгэлийн байгууллагад ажлын 5 өдрийн дотор биечлэн авч ирснээр бүртгэл албан ёсоор баталгаажна.” гэснийг “улсын бүртгэлийн байгууллагад ажлын 5 өдрийн дотор хүргүүлнэ.” гэж өөрчлөх саналыг дэмжье гэсэн санал хураалт явуулъя. 
 

Зөвшөөрсөн: 
31

Татгалзсан: 

19

Бүгд: 


50

62.0 хувийн саналаар дэмжигдлээ. 

9. Төслийн 13 дугаар зүйлийн 13.1 дэх хэсгийн “Шинээр,” гэснийг “Шинээр, эсхүл” гэж,  “болон”  гэснийг “, эсхүл” гэж, 13.3 дахь хэсгийн “зүйлд зааснаас” гэснийг “зүйл, энэ хуулийн 13.7-д заасан журмаар тогтоосноос” гэж, 13.4, 13.8 дахь хэсгийн “хуанлийн 30 өдрийн” гэснийг “30 хоногийн” гэж тус тус өөрчилж, 13.7 дахь хэсгийн “шаардлага,” гэсний дараа “хязгаарлалт,” гэж нэмж, “гишүүн” гэснийг “гишүүний саналыг үндэслэн Засгийн газар” гэж өөрчилж, 14 дүгээр зүйлийн 14.3 дахь хэсгийн “баталсан” гэснийг хасах саналыг дэмжье гэсэн санал хураалт явуулъя. 
 

Зөвшөөрсөн: 
37

Татгалзсан: 

13

Бүгд: 


50

74.0 хувийн саналаар дэмжигдлээ. 

10. Төслийн 16 дугаар зүйлийн 16.2.3 дахь заалтын “түүнийг” гэснийг “эсхүл паспортыг” гэж, 16.4 дэх хэсгийн “монгол хэлээр байх бөгөөд гадаад хэлээр үйлдсэн баримт бичгийг” гэснийг “гадаад хэлээр үйлдэгдсэн бол монгол хэлнээ” гэж, 16.6 дахь хэсгийн “баримт бичгийн жагсаалт, хүлээн авсан он, сар, өдөр, цаг, минут бүхий мэдээллийг” гэснийг “энэ тухай мэдээллийг” гэж  тус тус өөрчлөх саналыг дэмжье гэсэн санал хураалт явуулъя. 
 

Зөвшөөрсөн: 
35

Татгалзсан: 

16

Бүгд: 


51

68.6 хувийн саналаар дэмжигдлээ. 
 

11. Төслийн 17 дугаар зүйлийн 17.1 дэх хэсгийн “Улсын бүртгэлийн байгууллагын” гэснийг хасаж, мөн зүйлийн 17.2, 17.3 дахь хэсгийн “дарснаар” гэснийг “дарж, мэдээллийн санд оруулснаар” гэж, 17.5 дахь хэсгийн “олгож болно” гэснийг “олгоно” гэж тус тус өөрчлөх саналыг дэмжье гэсэн санал хураалт явуулъя. 
 

Зөвшөөрсөн: 
39

Татгалзсан: 

13

Бүгд: 


52

75.0 хувийн саналаар дэмжигдлээ. 

12. Төслийн 18 дугаар зүйлийн 18.2 дахь хэсгийн “18.1-д” гэснийг “18.1.1, 18.1.2-т” гэж өөрчилж, мөн зүйлд доор дурдсан агуулгатай 18.3 дахь хэсэг нэмэх: 
 

“18.3.Энэ хуулийн 18.1.3-т заасан баримт бичгийг хуурамчаар бүрдүүлсэн нь гэмт хэргийн шинжтэй гэж үзвэл эрх бүхий байгууллагад шалгуулахаар шилжүүлнэ.” гэсэн саналыг дэмжье гэсэн санал хураалт явуулъя. 
 

Зөвшөөрсөн: 
37

Татгалзсан: 

15

Бүгд: 


52

71.2 хувийн саналаар дэмжигдлээ. 
 

13. Төслийн 19 дүгээр зүйлийн 19.1 дэх хэсгийн “Хуулийн этгээдийг” гэснийг хасаж, 20 дугаар зүйлийн гарчгийн “Улсын” гэснийг “Өөрчлөн байгуулах замаар шинээр байгуулагдах хуулийн этгээдийг улсын” гэж,  20.1.7 дахь заалтын “20.1” гэснийг “21.1” гэж,  20.1.10 дахь заалтын “хариуцсан” гэснийг “эрхэлсэн” гэж тус тус өөрчилж, мөн зүйлд доор дурдсан агуулгатай 20.2 дахь хэсэг нэмэх: 
 

“20.2.Хуульд өөрөөр заагаагүй бол улсын бүртгэлийн байгууллага өргөдөл гаргагчаас энэ хуулийн 20.1-д зааснаас бусад баримт бичгийг шаардахгүй.” гэсэн саналыг дэмжье гэсэн санал хураалт явуулъя. 
 

Зөвшөөрсөн: 
29

Татгалзсан: 

23

Бүгд: 


52

55.8 хувийн саналаар дэмжигдлээ. 
 

14. Төслийн 22 дугаар зүйлийн 22.2 дахь хэсгийн “22.1-д” гэснийг “22.1, 22.3-т” гэж өөрчилж, 23 дугаар зүйлийн 23.2, 24 дүгээр зүйлийн 24.1 дэх хэсгийн “комисс” гэсний дараа “, эрх хүлээн авагч” гэж нэмж, 24.3 дахь хэсгийн “хуулийг удаа дараа буюу ноцтой зөрчсөн, эсхүл хуульд заасан бусад үндэслэлээр” гэснийг хасаж, 24 дүгээр зүйлд доор дурдсан агуулгатай 24.1.8 дахь заалт нэмэх: 


“24.1.8.хуульд заасан бусад.” гэсэн саналыг дэмжье гэсэн санал хураалт явуулъя. 
 

Зөвшөөрсөн: 
35

Татгалзсан: 

17

Бүгд: 


52

67.3 хувийн саналаар дэмжигдлээ. 
 

15. Төсөлд доор дурдсан агуулгатай 26 дугаар зүйл нэмэх: 
 
“26 дугаар зүйл. Хуулийн этгээдийг улсын бүртгэлээс хасах
 
26.1.Санхүүгийн тайлангаа найм ба түүнээс дээш улирал дараалан хуульд заасан журмын дагуу гаргаагүй, харилцагч санхүүгийн байгууллагад илгээж, баталгаажуулаагүй хуулийн этгээдийг улсын бүртгэлээс хасах талаар санхүү, төсвийн асуудал эрхэлсэн төрийн захиргааны төв байгууллагын саналыг үндэслэн улсын бүртгэлийн байгууллага өөрийн цахим хуудсаар нийтэд зарлах бөгөөд  зарласнаас хойш 6 сарын дотор бичгээр санал, гомдол гаргаагүй, дампуурлын хэрэг үүсгээгүй, санхүүгийн тайлангаа гаргаагүй, шүүхийн шийдвэрээр тогтоогдсон өр, төлбөргүй бол уг хуулийн этгээдийг улсын бүртгэлээс хасна. 
 
26.2.Хуулийн этгээдийг энэ хуулийн 26.1-д заасны дагуу улсын бүртгэлээс хассантай холбогдуулан үүсэх үр дагаврыг тухайн хуулийн этгээдийн эрх бүхий этгээд  хариуцна. 
 
26.3.Хуулийн этгээдийг улсын бүртгэлээс хассанаас хойш 1 жилийн хугацаанд тухайн хуулийн этгээдийн нэрийг бусад иргэн, хуулийн этгээдэд олгохгүй.” гэсэн саналыг дэмжье гэсэн санал хураалт явуулъя. 
 

Зөвшөөрсөн: 
38

Татгалзсан: 

14

Бүгд: 


52

73.1 хувийн саналаар дэмжигдлээ. 
 

16. Төслийн 26 дугаар зүйлийг 27 дугаар зүйл болгон доор дурдсанаар өөрчлөн найруулах: 
 

“27 дугаар зүйл. Хууль зөрчигчид хүлээлгэх хариуцлага
 

27.1.Энэ хуулийг зөрчсөн албан тушаалтны үйлдэл нь гэмт хэргийн шинжгүй бол Төрийн албаны тухай хуульд заасан хариуцлага хүлээлгэнэ. 
 

27.2.Энэ хуулийг зөрчсөн хүн, хуулийн этгээдэд Эрүүгийн хууль, эсхүл Зөрчлийн тухай хуульд заасан хариуцлага хүлээлгэнэ.” гэсэн саналыг дэмжье гэсэн санал хураалт явуулъя. 
 

Зөвшөөрсөн: 
37

Татгалзсан: 

16

Бүгд: 


53

69.8 хувийн саналаар дэмжигдлээ. 
 

17. Төслийн 27 дугаар зүйлийг 28 дугаар зүйл болгон доор дурдсанаар өөрчлөн найруулах:
 

“28 дугаар зүйл. Хууль хүчин төгөлдөр болох 
 

“28.1.Энэ хуулийг Улсын бүртгэлийн ерөнхий хуулийн хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя. 
 

Зөвшөөрсөн: 
38

Татгалзсан: 

15

Бүгд: 


53

71.7 хувийн саналаар дэмжигдлээ. 
 

Хуулийн этгээдийн улсын бүртгэлийн тухай хуулийг дагаж мөрдөх журмын тухай хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав. 
 
Нэг. Хууль зүйн байнгын хорооны дэмжсэн санал:
 
М.Энхболд: - Төслийн 1 дүгээр зүйлийн “8.1.2-т” гэснийг “7.1.2-т” гэж, “8.1.3-т” гэснийг “7.1.3-т” гэж өөрчилж, “хэлбэрээр” гэсний өмнө “7.1.4-т заасан сан” гэж нэмэх саналыг дэмжье гэсэн санал хураалт явуулъя. 
 

Зөвшөөрсөн: 
38

Татгалзсан: 

15

Бүгд: 


53

71.7 хувийн саналаар дэмжигдлээ. 
 
Хоёр. Хууль зүйн байнгын хорооны дэмжээгүй санал:
 
М.Энхболд: - Төслийн 2 дугаар зүйлийн “байгууллагаас” гэснийг “байгууллага нь” гэж өөрчилж,  3 дугаар зүйлийн “хугацаанд” гэсний дараа “тухайн хуулийн этгээд” гэж нэмж, “хүргүүлэх бөгөөд хүргүүлээгүй тохиолдолд улсын бүртгэлийн байгууллага үйл ажиллагааны чиглэлийг харгалзан энэ хуулийн 1 дүгээр зүйлд заасан хэлбэрээр бүртгэнэ” гэснийг “хүргүүлж, бүртгүүлнэ.” гэж өөрчлөх саналыг дэмжих боломжгүй гэснийг дэмжье гэсэн санал хураалт явуулъя. 
 

Зөвшөөрсөн: 
41

Татгалзсан: 

12

Бүгд: 


53

77.4 хувийн саналаар Байнгын хорооны санал дэмжигдлээ. 
 

Ажлын хэсгийн ахлагч, Улсын Их Хурлын гишүүн Ц.Мөнх-Оргил үг хэлэв. 
Хуулийн этгээдийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 
 
Уг асуудлыг 11 цаг 15 минутад хэлэлцэж дуусав. 
 

Хоёр. Эд хөрөнгийн эрхийн улсын бүртгэлийн тухай хууль /Шинэчилсэн найруулга/-ийн төсөл болон хамт өргөн мэдүүлсэн бусад хуулийн төслүүд /Засгийн газар 2016.12.26-ны өдөр өргөн мэдүүлсэн, анхны хэлэлцүүлэг/
 
Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Улсын бүртгэлийн ерөнхий газрын дарга Б.Баасандорж, Улсын бүртгэлийн ерөнхий газрын дэд дарга Д.Дэлгэрсайхан, Улсын бүртгэлийн ерөнхий газрын Эд хөрөнгийн бүртгэлийн газрын дарга Д.Батболд, Улсын бүртгэлийн ерөнхий газрын Хуулийн этгээдийн бүртгэлийн газрын дарга Д.Болормаа, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Т.Нармандах, мөн яамны Хууль зүйн бодлогын газрын ахлах мэргэжилтэн Х.Сүрэнхорол, Газар зохион байгуулалт, геодези зураг зүйн газрын ахлах мэргэжилтэн Д.Мөнхцэцэг, Барилга, хот байгуулалтын яамны Хот байгуулалтын газрын Газрын харилцааны бодлогын хэрэгжилтийг зохицуулах газрын мэргэжилтэн Д.Элбэгсайхан нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны зөвлөх Ч.Ариунхур, Б.Хонгорзул, референт Ч.Батбямба нар байлцав.
 
Хуулийн төслүүдийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ц.Мөнх-Оргил гишүүн танилцуулав. 
 
Байнгын хорооны санал, дүгнэлттэй холбогдуулан Улсын Их Хурлын гишүүн Ж.Ганбаатар, Х.Баделхан, М.Билэгт нарын тавьсан асуултад ажлын хэсгийн ахлагч, Улсын Их Хурлын гишүүн Ц.Мөнх-Оргил, Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Улсын бүртгэлийн ерөнхий газрын Эд хөрөнгийн бүртгэлийн газрын дарга Д.Батболд нар хариулж, тайлбар хийв. 
 
Эд хөрөнгийн эрхийн улсын бүртгэлийн тухай хуулийн шинэчилсэн найруулгын төслийн талаар Улсын Их Хурлын гишүүн Ц.Мөнх-Оргил, Д.Ганболд, Л.Мөнхбаатар, Х.Нямбаатар, Б.Пүрэвдорж, Н.Учрал, Л.Энхболд нарын ажлын хэсгээс гаргасан зарчмын зөрүүтэй саналын томьёоллоор санал хураалт явуулав.
 
Нэг. Хууль зүйн байнгын хорооны дэмжсэн санал:
 

М.Энхболд: - 1. Төслийн “эцэг, /эх/-ийн нэр,” гэсний дараа “өөрийн” гэж нэмж, 1 дүгээр зүйлийн 1.1 дэх хэсгийн “бүртгэж баталгаажуулахтай” гэснийг “бүртгэхтэй” гэж, 3 дугаар зүйлийн 3.1.3 дахь заалтын “эрхийг улсын бүртгэлд бүртгэсэн цаасан болон цахим хэлбэртэй” гэснийг “эрхийн улсын бүртгэлийн мэдээллийн санд байгаа цаасан болон цахим” гэж, 3.1.5 дахь заалтын “улсын бүртгэлийн” гэснийг “эд хөрөнгийн эрхийн улсын бүртгэлийн” гэж, 4 дүгээр зүйлийн 4.3 дахь хэсгийн “төрийн нууцад” гэснийг “төрийн болон албаны нууцад” гэж тус тус өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
39

Татгалзсан: 

15

Бүгд: 


54

72.2 хувийн саналаар дэмжигдлээ. 
 
2. Төслийн 3 дугаар зүйлийн доор дурдсан агуулгатай 3.1.7 дахь заалтыг хасах саналыг дэмжье гэсэн санал хураалт явуулъя. 
 
Зөвшөөрсөн: 
39

Татгалзсан: 

15

Бүгд: 


54

72.2 хувийн саналаар дэмжигдлээ. 
 
 
3. Дээрх 2 дахь санал дэмжигдсэнтэй холбогдуулан төслийн 33 дугаар зүйлийн 33.1, 33.2 дахь хэсгийн “Мэдээлэл нийлүүлэгч нь” гэснийг “Нотариатч” гэж, 33.3 дахь хэсгийн “Мэдээлэл нийлүүлэгчийн” гэснийг “Нотариатчийн” гэж, 34 дүгээр зүйлийн “Мэдээлэл нийлүүлэгчийн” гэснийг “Нотариатч мэдээлэл нийлүүлэх” гэж, 35 дугаар зүйлийн гарчгийн “Мэдээлэл нийлүүлэгчтэй” гэснийг “Нотариатчтай” гэж, 35.1 дэх хэсгийн “этгээдтэй гэрээ” гэснийг “нотариатчтай мэдээлэл нийлүүлэх, мэдээлэл авах гэрээ” гэж, 36 дугаар зүйлийн 36.2 дахь хэсгийн “этгээд” гэснийг “нотариатч” гэж тус тус өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
37

Татгалзсан: 

17

Бүгд: 


54

68.5 хувийн саналаар дэмжигдлээ. 
4. Улсын Их Хурлын гишүүн М.Билэгт, Д.Ганболд нарын гаргасан, Төслийн 4 дүгээр зүйлийн 4.5 дахь хэсгийн “улсын бүртгэлийн асуудал эрхэлсэн Засгийн газрын гишүүн” гэснийг “Засгийн газар” гэж өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
37

Татгалзсан: 

17

Бүгд: 


54

68.5 хувийн саналаар дэмжигдлээ. 

5. Төслийн 5 дугаар зүйлийн гарчгийн “баталгаажих” гэснийг “үүсэх” гэж,  мөн зүйлийн 5.1 дэх хэсгийн “бүртгүүлж, гэрчилгээ авснаар өмчлөх эрх баталгаажна” гэснийг “бүртгүүлснээр өмчлөх эрх үүснэ” гэж, 5.2 дахь хэсгийн “хүчин төгөлдөрт тооцогдоно” гэснийг “үүснэ” гэж тус тус өөрчилж, доор дурдсан агуулгатай 5.3-5.8 дахь хэсэг нэмэх:
 

“5.3.Улсын бүртгэлийн байгууллага энэ хуулийн 5.1-д заасан өмчлөх эрхийг эрхийн улсын бүртгэлд бүртгүүлснийг нотолсон эрхийн улсын бүртгэлийн гэрчилгээ олгоно. 
 
5.4.Энэ хуулийн 5.3-т заасан эрхийн улсын бүртгэлийн гэрчилгээний загвар, гэрчилгээнд тусгах мэдээлэл, гэрчилгээ олгох журмыг Засгийн газар батална.
 

5.5.Энэ хуулийн 5.3-т заасан эрхийн улсын бүртгэлийн гэрчилгээг дараахь үндэслэлээр дахин олгоно:
 

5.5.1.гэрчилгээ ашиглах боломжгүйгээр элэгдэж хуучирсан, гэмтсэн;
5.5.2.эрхийн улсын бүртгэлийн мэдээлэлд оруулсан өөрчлөлтийн хүрээнд гэрчилгээг дахин авах хүсэлт гаргасан;
 

5.5.3.гэрчилгээг хаяж үрэгдүүлсэн, устсан;

5.5.4.эрхийн улсын бүртгэлийг хүчингүйд тооцсоны улмаас гэрчилгээг ашиглах боломжгүй болсон;
 
5.5.5.шүүх, арбитрын шийдвэрээр өмчлөх эрхийг шилжүүлэн бүртгэхэд улсын бүртгэлийн гэрчилгээг хураан авах боломжгүй болсон.
 
5.6.Гэрчилгээг хаяж үрэгдүүлсэн бол өмчлөгчийн өргөдөл, гэрчилгээг хүчингүйд тооцуулах тухай өдөр тутмын сонинд зарлуулсан зарыг үндэслэн улсын ерөнхий байцаагчийн шийдвэрээр гэрчилгээг хүчингүйд тооцож, улсын бүртгэгч ажлын 15 өдрийн дотор дахин олгоно.
 
5.7.Энэ хуулийн 5.5.5-д заасан тохиолдолд мэдүүлэг гаргагчийн өргөдөл, шүүхийн шийдвэр гүйцэтгэх байгууллагын албан бичгийг үндэслэн улсын бүртгэгч ажлын 15 өдрийн дотор гэрчилгээг дахин олгоно.
 
5.8.Энэ хуулийн 5.6, 5.7-д зааснаас бусад тохиолдолд гэрчилгээг улсын бүртгэгч ажлын 10 өдрийн дотор дахин олгоно.” гэсэн саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Х.Баделхан үг хэлэв. 
 
Зөвшөөрсөн: 
29

Татгалзсан: 

25

Бүгд: 


54

53.7 хувийн саналаар дэмжигдлээ. 
 
6. Төслийн 6 дугаар зүйлийн 6.1 дэх хэсгийн “улсын бүртгэлийн цахим мэдээллийн сан болон хувийн хэрэгт” гэснийг “эд хөрөнгийн эрхийн улсын бүртгэлийн мэдээллийн санд оруулж,” гэж, 6.2 дахь хэсгийн “баримтыг” гэснийг “баримт, улсын байцаагчийн дүгнэлтийг” гэж, 6.3 дахь хэсгийн “шийдвэр” гэснийг “шийдвэр хуулийн” гэж, 6.4 дэх хэсгийн “Улсын бүртгэлийн асуудал эрхэлсэн төрийн захиргааны байгууллагын дарга /цаашид “улсын бүртгэлийн байгууллагын дарга” гэх/-ын” гэснийг,  6.5 дахь хэсгийн “улсын бүртгэлийн байгууллагын даргын” гэснийг тус тус “улсын байцаагчийн” гэж, 6.7 дахь хэсгийн “эрхлэн гүйцэтгэх” гэснийг “хөтлөх” гэж, мөн хэсгийн “хяналтын улсын байцаагч” гэснийг “улсын байцаагч” гэж, “байгууллагын” гэснийг “байгууллага, түүний орон нутаг дахь салбар, нэгжийн” гэж, 8 дугаар зүйлийн 8.3 дахь хэсгийн “улсын бүртгэлийн байгууллагын даргад” гэснийг “дээд шатны албан тушаалтанд” гэж тус тус өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
33

Татгалзсан: 

21

Бүгд: 


54

61.1 хувийн саналаар дэмжигдлээ. 
 
7. Төслийн 7 дугаар зүйлийн гарчгийн “Эрхийн улсын бүртгэлийн” гэснийг хасаж, мөн зүйлийн 7.2 дахь хэсгийн “гаргаж болно” гэснийг “гаргана” гэж, 7.9 дэх хэсгийн “Хэлцлийн” гэснийг “Гэрээ, хэлцлийн” гэж, 7 дугаар зүйлийн 7.9 дэх хэсэг, 31 дүгээр зүйлийн 31.3 дахь хэсгийн “хэлцэл” гэснийг “гэрээ, хэлцэл” гэж, 8 дугаар зүйлийн 8.1.5 дахь заалтын “хэлцэлтэй” гэснийг “гэрээ, хэлцэлтэй” гэж, 10 дугаар зүйлийн 10.6.8 дахь заалтын “гэрээний” гэснийг “гэрээ, хэлцлийн” гэж, 7 дугаар зүйлийн 7.13 дахь хэсгийн “бичгийг” гэснийг “бичгийн эх хувийг” гэж, 7.14 дэх хэсгийн “цахим мэдээллийн санд” гэснийг “эд хөрөнгийн эрхийн улсын бүртгэлийн санд бүртгэж,” гэж тус тус өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
39

Татгалзсан: 

15

Бүгд: 


54

72.2 хувийн саналаар дэмжигдлээ. 
 

8. Төслийн 9 дүгээр зүйлийн 9.1 дэх хэсгийг доор дурдсанаар өөрчлөн найруулах:
 

“9.1.Эрхийн улсын бүртгэлд тусгах үл хөдлөх эд хөрөнгийн үнийг дараахь тохиолдолд доор дурдсан дэс дарааллаар тодорхойлно:
 


9.1.1.газраас бусад үл хөдлөх эд хөрөнгийн өмчлөх эрхийг анх удаа эрхийн улсын бүртгэлд бүртгэхдээ тухайн хөрөнгийн захиалгын гэрээнд заасан үнэ, захиалгын гэрээнд заасан үнэ байхгүй бол батлагдсан төсөвт өртгөөр тодорхойлогдсон үнэ;
 


9.1.2.газрын өмчлөх эрхийг анх удаа эрхийн улсын бүртгэлд бүртгэхэд эрх бүхий байгууллагаас тогтоосон суурь үнэ, суурь үнэ байхгүй бол өмчлөгчийн мэдүүлсэн зах зээлийн үнэ;
 


9.1.3.өмчлөх эрх болон түүнтэй холбоотой эд хөрөнгийн бусад эрхийг шилжүүлэн бүртгүүлэх тохиолдолд гэрээ, хэлцэл, эсхүл эрх шилжүүлсэн шийдвэрт тусгагдсан үнэ;

9.1.4.үнийн талаар өөрчлөлт орсныг эрхийн улсын бүртгэлд бүртгэхэд хуульд заасны дагуу хөрөнгийн үнэлгээ хийх эрх бүхий этгээдээр тогтоолгосон үнэ.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
34

Татгалзсан: 

20

Бүгд: 


54

63.0 хувийн саналаар дэмжигдлээ. 
 

9. Төслийн 10 дугаар зүйлийн гарчиг, мөн зүйлийн 10.1 дэх хэсгийн “эрх болон түүнтэй холбоотой эд хөрөнгийн бусад” гэснийг, 10.3.6 дахь заалт, 10.7 дахь хэсгийн “, эзэмшигч, ашиглагч” гэснийг тус тус хасаж, 10 дугаар зүйлийн 10.5 дахь хэсэг, 11 дүгээр зүйлийн 11.9 дэх хэсэг, 13 дугаар зүйлийн 13.5 дахь хэсгийн “мэдүүлгийг” гэснийг “холбогдох баримт бичгийн эх хувийг” гэж, 10 дугаар зүйлийн 10.11 дэх хэсгийн “хэсгээр” гэснийг “дундаа хэсгээр” гэж тус тус өөрчилж, 10.9, 10.10 дахь хэсгийг нэгтгэж, доор дурдсанаар өөрчлөн найруулах:
 

“10.9.Төрийн болон албаны нууцын тухай хуульд зааснаас бусад төрийн өмчийн үл хөдлөх эд хөрөнгийн эрхийг эрхийн улсын бүртгэлд бүртгэх журмыг энэ хууль болон холбогдох бусад хуульд нийцүүлэн Засгийн газар батална.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
34

Татгалзсан: 

20

Бүгд: 


54

63.0 хувийн саналаар дэмжигдлээ. 
 

54 гишүүн оролцож, 63.0 хувийн саналаар санал дэмжигдлээ. 
 
10. Төслийн 11 дүгээр зүйлийн 11.1.3 дахь заалтын “гэрээний” гэснийг, мөн зүйлийн 11.2, 11.8 дахь хэсгийн “хэлцлийн” гэснийг “гэрээ, хэлцлийн” гэж, 11.7 дахь хэсгийн “шилжиж байгаа, эсхүл үлдэж байгаа хэсгийн барилга байгууламжийн зураг төслийг гэрээнд оролцогч талуудын гарын үсгээр баталгаажуулан” гэснийг “гэрээнд оролцогч талуудын гарын үсгээр баталгаажуулсан шилжиж байгаа болон үлдэж байгаа хэсгийн барилга байгууламжийн зураг төслийг” гэж, 11.9 дэх хэсгийн “баталгаажна” гэснийг “үүснэ” гэж тус тус өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
29

Татгалзсан: 

25

Бүгд: 


54

53.7 хувийн саналаар дэмжигдлээ. 
 
11. Төслийн 12 дугаар зүйлийн 12.1 дэх хэсгийн “өмчлөгч, эзэмшигч, ашиглагч” гэснийг “өмчлөгч” гэж, 13 дугаар зүйлийн 13.1.4 дэх заалт, 13.3 дахь хэсгийн “өмчлөгч, эзэмшигч, ашиглагчийн” гэснийг “өмчлөгчийн” гэж, 30 дугаар зүйлийн 30.1.1 дэх заалтын “өмчлөгч, эзэмшигч, ашиглагчийг” гэснийг “өмчлөгчийг” гэж, 12 дугаар зүйлийн 12.5 дахь хэсгийн “бүртгэж баталгаажуулна” гэснийг, 12.6 дахь хэсгийн “баталгаажуулна” гэснийг “бүртгэнэ” гэж тус тус өөрчлөх саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Д.Тогтохсүрэн, Ц.Мөнх-Оргил нар үг хэлэв. 
 
Зөвшөөрсөн: 
37

Татгалзсан: 

18

Бүгд: 


55

67.3 хувийн саналаар дэмжигдлээ. 
 
12. Төслийн 14 дүгээр зүйлийн 14.1 дэх хэсгийн “үндэслэн улсын бүртгэлийн байгууллагын дарга” гэснийг “үндэслэсэн улсын бүртгэлийн байгууллагын даргын шийдвэрээр” гэж, 14.1.1 дэх заалтын “өмчлөгч, эзэмшигч, ашиглагчийн” гэснийг “өмчлөгчийн” гэж тус тус өөрчилж, мөн заалтын “, эзэмшиж, ашиглаж” гэснийг хасах саналыг дэмжье гэсэн санал хураалт явуулъя. 
 
Зөвшөөрсөн: 
39

Татгалзсан: 

17

Бүгд: 


56

69.6 хувийн саналаар дэмжигдлээ. 
 

13. Төслийн 15 дугаар зүйлийн 15.2, 15.6, 15.7 дахь хэсгийн “Энэ хуулийн 4.1-д” гэснийг “Улсын бүртгэлийн ерөнхий хуулийн 8.1.2, 8.1.3, 8.1.4, 8.1.5, 8.1.6, 8.1.7, 8.1.8, 8.1.9-д” гэж, 15.4 дэх хэсгийн “15.3-т” гэснийг “15.1-д” гэж, 15.5 дахь хэсгийн “түүнчлэн” гэснийг “эсхүл” гэж өөрчилж, 15.3 дахь хэсгийг доор дурдсанаар өөрчлөн найруулах:
 
“15.3.Улсын бүртгэгч маягтад тэмдэглэл үйлдэн, хувийн хэрэгт хавсаргана.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
39

Татгалзсан: 

16

Бүгд: 


55

70.9 хувийн саналаар дэмжигдлээ. 
 
14. Төслийн 17 дугаар зүйлийн 17.3 дахь хэсгийн “хангасныг” гэснийг “хангасан тухай” гэж, 17.4 дэх хэсгийн “хүсэлтэд” гэснийг “мэдүүлэгт” гэж өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
39

Татгалзсан: 

16

Бүгд: 


55

70.9 хувийн саналаар дэмжигдлээ. 
 
15. Төслийн 18 дугаар зүйлийн 18.2 дахь хэсгийн “хүсэлт” гэснийг “мэдүүлэг” гэж, 18.2, 18.3 дахь хэсгийн “бүртгэлийн байгууллага” гэснийг “бүртгэгч” гэж, 18.3 дахь хэсгийн “30 дугаар” гэснийг “31 дүгээр” гэж тус тус өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
42

Татгалзсан: 

13

Бүгд: 


55

76.4 хувийн саналаар дэмжигдлээ. 
 
16. Төслийн 20 дугаар зүйлийн 20.1 дэх хэсгийн “төлөөлөгч” гэсний өмнө “итгэмжлэгдсэн” гэж нэмж, 20.4 дэх хэсгийн “хүсэлтийг” гэснийг “мэдүүлгийг” гэж, 20.6 дахь хэсгийн “тэмдэглэл үйлдэж хуулбарыг” гэснийг “тэмдэглэж, хуулбарыг хувийн хэрэгт” гэж тус тус өөрчилж, мөн зүйлийн доор дурдсан агуулгатай 20.2 дахь хэсгийг хасах саналыг дэмжье гэсэн санал хураалт явуулъя. 
 
Зөвшөөрсөн: 
42

Татгалзсан: 

13

Бүгд: 


55

76.4 хувийн саналаар дэмжигдлээ. 
 
17. Төслийн 21 дүгээр зүйлийн 21.1 дэх хэсгийн “мөн” гэснийг “эсхүл” гэж, 21.2 дахь хэсгийн “тухай бүртгэлд” гэснийг “тухай хувийн хэрэгт” гэж өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
38

Татгалзсан: 

17

Бүгд: 


55

69.1 хувийн саналаар дэмжигдлээ. 
 

18. Төслийн 22 дугаар зүйлийн 22.2, 22.3 дахь хэсгийг нэгтгэж, доор дурдсанаар өөрчлөн найруулах:
 

“22.2.Мэдүүлэгт эрх бүхий этгээдийн шийдвэр, түрээсийн гэрээг хавсаргах бөгөөд эрхийн улсын бүртгэлд энэ хуулийн 15.1-д зааснаас гадна дараахь зүйлийг тусгана: 
 

22.2.1.түрээслэж байгаа талбайн хэмжээ;

22.2.2.түрээсийн зориулалт.” гэсэн саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Ш.Раднаасэд үг хэлэв. 
 
Зөвшөөрсөн: 
34

Татгалзсан: 

22

Бүгд: 


56

60.7 хувийн саналаар дэмжигдлээ. 
 
19. Төслийн 24 дүгээр зүйлийн 24.1 дэх хэсгийн “Иргэний хуулийн 152.1-д заасан эд хөрөнгийг хязгаартай эзэмшиж, ашиглах эрх /цаашид “узуфрукт” гэх/-ийг” гэснийг “Узуфруктыг” гэж, 25 дугаар зүйлийн 25.1 дэх хэсгийн “төлөөлөгчийн” гэсний өмнө “итгэмжлэгдсэн” гэж нэмж, 26 дугаар зүйлийн 26.1 дэх хэсгийн “төлөөллийн” гэснийг “итгэмжлэгдсэн төлөөлөгчийн” гэж тус тус өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
34

Татгалзсан: 

22

Бүгд: 


56

60.7 хувийн саналаар дэмжигдлээ. 
20. Улсын бүртгэлийн ерөнхий хуулийн төсөлтэй холбогдуулан гаргасан 5 дахь санал дэмжигдсэн тул төслийн 26 дугаар зүйлийн “санхүүгийн түрээс” гэсний өмнө “усан замын тээврийн хэрэгсэл, агаарын хөлгийн” гэж нэмж, мөн зүйлийн 26.2 дахь хэсгийн “22 дугаар” гэснийг “15 дугаар” гэж, 27 дугаар зүйлийн 27.1 дэх хэсгийн “нэг талын” гэснийг “нэг нь” гэж тус тус өөрчлөх саналыг дэмжье гэсэн санал хураалт явуулъя. 
 
Зөвшөөрсөн: 
38

Татгалзсан: 

18

Бүгд: 


56

67.9 хувийн саналаар дэмжигдлээ. 
 
21. Төслийн 28 дугаар зүйлийг доор дурдсанаар өөрчлөн найруулах:
 
“28 дугаар зүйл. Газар эзэмших, ашиглах эрхийн улсын бүртгэл
 
28.1.Аймаг, нийслэл, дүүргийн газрын алба, сумын газрын даамал газар эзэмших, ашиглах эрхийг эрхийн улсын бүртгэлд бүртгүүлэхдээ дараахь мэдээллийг  Улсын бүртгэлийн ерөнхий хуулийн 9.11-д заасан Дундын мэдээллийн санд оруулж, цахимаар мэдүүлэх ба мэдүүлгийн үнэн зөвийг хариуцна:
 
28.1.1.газар эзэмших, ашиглах эрхийн гэрчилгээ;
28.1.2.газар эзэмшүүлэх, ашиглуулах гэрээ;
28.1.3.газар эзэмшүүлэх, ашиглуулах тухай Засаг даргын шийдвэр;



28.1.4.газрын кадастрын зураг;
28.1.5.бусдын эзэмшил, ашиглалтад сервитут тогтоосон шийдвэр, гэрээ; 
28.1.6.газрыг хязгаарлагдмал эрхтэйгээр ашиглах гэрээ;
28.1.7.газар эзэмших эрхийг бусдад шилжүүлэх гэрээ;
28.1.8.газрыг улсын тусгай хэрэгцээнд нөхөх олговортойгоор эргүүлэн авах тухай шийдвэр, гэрээ;
 
28.1.9.тухайн газрын засаг захиргаа, нутаг дэвсгэрийн нэгжийн харьяалал;
28.1.10.эрхийн улсын бүртгэлд бүртгүүлэхэд төлөх үйлчилгээний хураамж төлсөн баримт.
 
28.2.Улсын бүртгэлийн байгууллага Улсын бүртгэлийн ерөнхий хуулийн 9.11-д заасан Дундын мэдээллийн сан дахь энэ хуулийн 28.1-д заасан мэдээллийг нягтлан шалгаж, газар эзэмших, ашиглах эрхийг эрхийн улсын бүртгэлд бүртгэнэ.
 
28.3.Улсын бүртгэлийн байгууллага газар эзэмших, ашиглах эрхийн улсын бүртгэлийн дугаарыг Улсын бүртгэлийн ерөнхий хуулийн 9.11-д заасан Дундын мэдээллийн санд оруулна. 
 
28.4.Газар эзэмших, ашиглах эрхийг эрхийн улсын бүртгэлд бүртгэхэд энэ хуулийн 7.11, 7.12, 7.13, 7.14 дэх хэсэг хамаарахгүй.
 
28.5.Аймаг, нийслэл, дүүргийн газрын алба, сумын газрын даамал газар эзэмших, ашиглах эрхийн гэрчилгээнд энэ хуулийн 28.3-т заасан улсын бүртгэлийн дугаарыг тэмдэглэнэ.” гэсэн саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн М.Билэгт үг хэлэв. 
 
Зөвшөөрсөн: 
37

Татгалзсан: 

20

Бүгд: 


57

64.9 хувийн саналаар дэмжигдлээ. 
 
22. Төслийн 29 дүгээр зүйлийн 29.1.2 дахь заалтын “болон” гэснийг “үүсгэхээр байгаа, эсхүл” гэж, мөн зүйлийн 29.3 дахь хэсгийн “улсын бүртгэлийн байгууллагын даргад” гэснийг “салбарын даргад” гэж өөрчлөх саналыг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн Ц.Нямдорж, Л.Элдэв-Очир нар үг хэлэв. 
 
Зөвшөөрсөн: 
44

Татгалзсан: 

12

Бүгд: 


56

78.6 хувийн саналаар дэмжигдлээ. 
23. Төслийн 33 дугаар зүйлийн 33.1.2 дахь заалтын “илгээх” гэсний дараа “, бүртгүүлэхэд зуучлах” гэж нэмж, мөн заалтын “санд нэвтэрч авах,” гэснийг “сангаас авч,” гэж, мөн зүйлийн 33.3 дахь хэсгийн “журмыг” гэснийг “журам, энэ хуулийн 35.1-д заасан гэрээний загвар, энэ хуулийн 34.1.5-д заасан сургалтын болон энэ хуулийн 35.1.3-т заасан сан ашигласны төлбөрийн хэмжээг” гэж, 35 дугаар зүйлийн 35.1.1 дэх заалтын “санд нэвтрэх,” гэснийг “сангаас мэдээлэл авах,” гэж, 35.1.3 дахь заалтын “хураамж” гэснийг “төлбөр” гэж тус тус өөрчилж, 35.1.5 дахь заалтын “нөхцөл” гэсний дараа “, журам” гэж нэмэх саналыг дэмжье гэсэн санал хураалт явуулъя. 
 
Зөвшөөрсөн: 
43

Татгалзсан: 

13

Бүгд: 


56

76.8 хувийн саналаар дэмжигдлээ. 
 
24. Төслийн 34 дүгээр зүйлийн 34.1.5 дахь заалтын “эд хөрөнгийн эрхийн улсын бүртгэлийн” гэснийг хасаж, 36 дугаар зүйлийн доор дурдсан агуулгатай 36.1 дэх хэсэг, 36.2 дахь хэсгийн “Энэ хуулийн 36.1-д заасан” гэснийг тус тус хасах саналыг дэмжье гэсэн санал хураалт явуулъя. 
 
Зөвшөөрсөн: 
43

Татгалзсан: 

13

Бүгд: 


56

76.8 хувийн саналаар дэмжигдлээ. 
 
25. Төсөлд доор дурдсан агуулгатай 38 дугаар зүйл нэмэх:
 
“38 дугаар зүйл. Хууль зөрчигчид хүлээлгэх хариуцлага
 
38.1.Энэ хуулийг зөрчсөн албан тушаалтны үйлдэл нь гэмт хэргийн шинжгүй бол Төрийн албаны тухай хуульд заасан хариуцлага хүлээлгэнэ.
 
38.2.Энэ хуулийг зөрчсөн хүн, хуулийн этгээд Эрүүгийн хууль, эсхүл Зөрчлийн тухай хуульд заасан хариуцлага хүлээлгэнэ.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
43

Татгалзсан: 

13

Бүгд: 


56

76.8 хувийн саналаар дэмжигдлээ. 
 

26. Төслийн 38 дугаар зүйлийн 38.1 дэх хэсгийг доор дурдсанаар өөрчлөн найруулах:
 
“38.1.Энэ хуулийг Улсын бүртгэлийн ерөнхий хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
43

Татгалзсан: 

13

Бүгд: 


56

76.8 хувийн саналаар дэмжигдлээ. 
 
Хоёр. Хууль зүйн байнгын хорооны дэмжээгүй санал:
 
М.Энхболд: - 1. Улсын Их Хурлын гишүүн М.Билэгт, Д.Ганболд нарын гаргасан, Төслийн 4 дүгээр зүйлийн 4.4 дэх хэсгийн “орчны” гэсний дараа “газрын бүртгэлийн нэгдсэн сангаас цахимаар улсын бүртгэлийн мэдээллийн нэгдсэн санд ирүүлсний дагуу бүртгэгдсэн” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн М.Билэгт, Ц.Мөнх-Оргил нар үг хэлэв. 
 
Зөвшөөрсөн: 
37

Татгалзсан: 

21

Бүгд: 


58

63.8 хувийн саналаар Байнгын хорооны санал дэмжигдлээ. 

2. Улсын Их Хурлын гишүүн М.Билэгт, Д.Ганболд нарын гаргасан, Төслийн 6 дугаар зүйлийн 6.2 дахь хэсгийн “баримтыг” гэсний дараа “газрын улсын нэгдсэн бүртгэлийн сангаас энэ хуулийн 4.4-т заасан бүртгэлд өөрчлөлт оруулан цахимаар ирүүлснийг үндэслэн” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 
 
Зөвшөөрсөн: 
39

Татгалзсан: 

19

Бүгд: 


58

67.2 хувийн саналаар Байнгын хорооны санал дэмжигдлээ. 
 

3. Улсын Их Хурлын гишүүн М.Билэгт, Д.Ганболд нарын гаргасан, Төслийн доор дурдсан агуулгатай 24 дүгээр зүйлийг хасах саналыг дэмжих боломжгүй гэснийг дэмжье гэсэн санал хураалт явуулъя. 
 
Зөвшөөрсөн: 
32

Татгалзсан: 

26

Бүгд: 


58

55.2 хувийн саналаар Байнгын хорооны санал дэмжигдлээ. 
 

4. Улсын Их Хурлын гишүүн М.Билэгт, Д.Ганболд нарын гаргасан, Төслийн 25 дугаар зүйлийн 25.1 дэх хэсгийн “/цаашид “барилга байгууламж барих эрх” гэх/-ийг” гэсний дараа “газрын улсын бүртгэлийн нэгдсэн сангаас цахимаар улсын бүртгэлийн мэдээллийн нэгдсэн санд ирүүлснийг үндэслэн энэ хуулийн 15 дугаар зүйлд заасан журмын дагуу бүртгэнэ.” гэж нэмэх саналыг дэмжих боломжгүй гэснийг дэмжье гэсэн санал хураалт явуулъя. 
 

Дээрх саналын томьёололтой холбогдуулан Улсын Их Хурлын гишүүн М.Билэгт, Ц.Мөнх-Оргил, Д.Ганболд нар үг хэлэв.  
 
Зөвшөөрсөн: 
36

Татгалзсан: 

22

Бүгд: 


58

62.1 хувийн саналаар Байнгын хорооны санал дэмжигдлээ. 
 

5. Улсын Их Хурлын гишүүн М.Билэгт, Д.Ганболд нарын гаргасан, Төслийн 25 дугаар зүйлийн доор дурдсан агуулгатай 25.2 дахь хэсгийг хасах саналыг дэмжих боломжгүй гэснийг дэмжье гэсэн санал хураалт явуулъя. 
 

Дээрх саналын томьёололтой холбогдуулан Улсын Их Хурлын гишүүн М.Билэгт үг хэлэв. 
 
Зөвшөөрсөн: 
29

Татгалзсан: 

29

Бүгд: 


58

50.0 хувийн саналаар дэмжигдсэнгүй. 
 
Улсын Их Хурлын гишүүн Ц.Мөнх-Оргил горимын санал гаргав. 
 
М.Энхболд: - Улсын Их Хурлын гишүүн Ц.Мөнх-Оргилын гаргасан, Санал хураалтыг хүчингүй болгож өгнө үү гэсэн горимын саналыг дэмжье гэсэн санал хураалт явуулъя. 
 
Зөвшөөрсөн: 
33

Татгалзсан: 

25

Бүгд: 


58

56.9 хувийн саналаар горимын санал дэмжигдлээ. 
 
М.Энхболд: - Улсын Их Хурлын гишүүн М.Билэгт, Д.Ганболд нарын гаргасан, Төслийн 25 дугаар зүйлийн доор дурдсан агуулгатай 25.2 дахь хэсгийг хасах саналыг дэмжих боломжгүй гэснийг дэмжье гэсэн санал хураалт явуулъя.
 
Зөвшөөрсөн: 
35

Татгалзсан: 

23

Бүгд: 


58

60.3 хувийн саналаар Байнгын хорооны санал дэмжигдлээ. 
 
М.Энхболд: - 6. Улсын Их Хурлын гишүүн М.Билэгт, Д.Ганболд нарын гаргасан, Төслийн доор дурдсан агуулгатай 28 дугаар зүйлийг хасах саналыг дэмжих боломжгүй гэснийг дэмжье гэсэн санал хураалт явуулъя. 
 
Дээрх саналын томьёололтой холбогдуулан Улсын Их Хурлын гишүүн М.Билэгт, Д.Тогтохсүрэн, Д.Лүндээжанцан нар үг хэлэв.  
 
Зөвшөөрсөн: 
35

Татгалзсан: 

22

Бүгд: 


57

61.4 хувийн саналаар Байнгын хорооны санал дэмжигдлээ. 
 
7. Улсын Их Хурлын гишүүн М.Билэгт, Д.Ганболд нарын гаргасан, Төслийн доор дурдсан агуулгатай 37 дугаар зүйлийг хасах саналыг дэмжих боломжгүй гэснийг дэмжье гэсэн санал хураалт явуулъя.  
 
Зөвшөөрсөн: 
31

Татгалзсан: 

25

Бүгд: 


56

55.4 хувийн саналаар Байнгын хорооны санал дэмжигдлээ. 
 
Улсын Их Хурлын дарга М.Энхболд Хууль зүйн байнгын хороо болон ажлын хэсэг Улсын Их Хурлын гишүүн Ш.Раднаасэдын гаргасан 22.2.2 дээр зөрчилтэй хоёр заалт орсон байж болзошгүй байна гэдгийг эцсийн хэлэлцүүлэг дээр анхаарах, Улсын Их Хурлын гишүүн М.Билэгтийн гаргасан газрын бүртгэлийн холбогдолтой асуудлаар эцсийн хэлэлцүүлэг дээр нэгдсэн нэг ойлголтод хүрэх хэрэгтэй байна гэсэн саналыг Хууль зүй, дотоод хэргийн сайд Ц.Нямдорж, Хууль зүйн байнгын хорооны дарга Ш.Раднаасэд, ажлын хэсгийн ахлагч, Улсын Их Хурлын гишүүн Ц.Мөнх-Оргил нар авч үзэж ярилцах хэрэгтэй гэдэг чиглэлийг өгөв. 
 

Эд хөрөнгийн эрхийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.
 
Уг асуудлыг 12 цаг 41 минутад хэлэлцэж дуусав. 
 

Гурав. “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төсөл /Засгийн газар 2018.05.29-ний өдөр өргөн мэдүүлсэн, төслийн үзэл баримтлалыг хэлэлцэх эсэх/
 
Хэлэлцэж буй асуудалтай холбогдуулан Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын дарга Г.Занданшатар, Уул уурхай, хүнд үйлдвэрийн сайд Д.Сумъяабазар, Эрчим хүчний сайд Ц.Даваасүрэн, Зам, тээврийн хөгжлийн сайд Ж.Бат-Эрдэнэ, Төрийн өмчийн бодлого, зохицуулалтын газрын дарга Ц.Ням-Осор, Төрийн өмчийн бодлого, зохицуулалтын газрын Бодлого, төлөвлөлт, удирдлагын хэлтсийн дарга Ц.Баяр-Эрдэнэ, мөн газрын Бодлого, төлөвлөлт, удирдлагын хэлтсийн мэргэжилтэн О.Мөнхсоёл, Сангийн яамны Санхүүгийн бодлогын газрын даргын үүргийг түр орлон гүйцэтгэгч Ц.Зоригтбат, Монголын Хөрөнгийн биржийн гүйцэтгэх захирал Х.Алтай, Монголын Хөрөнгийн биржийн дэд захирал О.Хуягцогт нар оролцов. 
 
Хуралдаанд Улсын Их Хурлын Тамгын газрын Ерөнхий нарийн бичгийн дарга Ц.Цолмон, Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн нар байлцав.
 
Хуулийн төсөл санаачлагчийн илтгэлийг Засгийн газрын Хэрэг эрхлэх газрын дарга Г.Занданшатар, “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийн үзэл баримтлалыг хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр нар танилцуулав. 
 
Хуулийн төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ж.Батзандан, Ё.Баатарбилэг, Л.Болд, Б.Пүрэвдорж, О.Баасанхүү, Н.Учрал, Б.Бат-Эрдэнэ, Н.Оюундарь, Н.Амарзаяа, Б.Баттөмөр нарын тавьсан асуултад Засгийн газрын Хэрэг эрхлэх газрын дарга Г.Занданшатар, Уул уурхай, хүнд үйлдвэрийн сайд Д.Сумъяабазар, Эрчим хүчний сайд Ц.Даваасүрэн, Зам, тээврийн хөгжлийн сайд Ж.Бат-Эрдэнэ,  Төрийн өмчийн бодлого, зохицуулалтын газрын дарга Ц.Ням-Осор, Сангийн яамны Санхүүгийн бодлогын газрын даргын үүргийг түр орлон гүйцэтгэгч Ц.Зоригтбат, Монголын Хөрөнгийн биржийн гүйцэтгэх захирал Х.Алтай нар хариулж, тайлбар хийв. 
 
Үдээс өмнөх хуралдаан 4 цаг 08 минут үргэлжилж, 75 гишүүнээс 59  гишүүн ирж, 78.7 хувийн ирцтэйгээр 14 цаг 25 минутад завсарлав. 
 

Үдээс хойшхи хуралдаан 15 цаг 25 минутад эхлэв. 
 
Чөлөөтэй: Ж.Бат-Эрдэнэ, С.Батболд, Х.Болорчулуун, Б.Дэлгэрсайхан, Д.Мурат, Н.Номтойбаяр, Я.Содбаатар, Д.Сумъяабазар, Д.Цогтбаатар, Б.Энх-Амгалан, Л.Энхболд, Н.Энхболд, Ж.Эрдэнэбат;

Эмнэлгийн чөлөөтэй: Х.Нямбаатар, Ж.Энхбаяр;

Тасалсан: О.Баасанхүү, Ж.Ганбаатар, С.Жавхлан, Ц.Мөнх-Оргил, Б.Наранхүү, Л.Оюун-Эрдэнэ, Г.Тэмүүлэн, Д.Эрдэнэбат; 

Хоцорсон: Л.Болд – 1 цаг 21 минут, З.Нарантуяа – 2 цаг.
 

Дөрөв. Улсын Их Хурлын гишүүн М.Оюунчимэгээс Монгол Улсын Ерөнхий сайдад хандан “Зээлийн хүүг бууруулах асуудлын хүрээнд Засгийн газраас авч хэрэгжүүлж байгаа арга хэмжээний талаар” тавьсан асуулгын хариуг сонсох
 

Хэлэлцэж буй асуудалтай холбогдуулан Барилга, хот байгуулалтын дэд сайд Ш.Лхамсүрэн, Монголбанкны Судалгаа, статистикийн газрын захирал Д.Ган-Очир, Сангийн яамны Санхүүгийн бодлогын газрын даргын үүргийг түр орлон гүйцэтгэгч Ц.Зоригтбат, мөн яамны Санхүүгийн зах зээл, даатгалын хэлтсийн дарга Л.Сонор, Барилга, хот байгуулалтын яамны Бодлого, төлөвлөлтийн газрын дарга Л.Батжаргал, Нийгмийн хамгаалал, хөдөлмөрийн яамны Нийгмийн даатгалын хэлтсийн дарга Б.Батжаргал нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Мэдээлэл, хяналт шинжилгээ, үнэлгээний хэлтсийн дарга Б.Эрдэнэбилэгт, Хяналт шинжилгээ, үнэлгээний албаны зөвлөх Ч.Онончимэг, референт О.Цолмон нар байлцав.
 

Улсын Их Хурлын гишүүн М.Оюунчимэгээс “Зээлийн хүүг бууруулах асуудлын хүрээнд Засгийн газраас авч хэрэгжүүлж байгаа арга хэмжээний талаар” Монгол Улсын Ерөнхий сайдад тавьсан асуулгын хариуг Сангийн сайд Ч.Хүрэлбаатар танилцуулав. 
 

Асуулгын хариу, танилцуулгатай холбогдуулан Улсын Их Хурлын гишүүн Б.Бат-Эрдэнэ, М.Оюунчимэг, Ж.Мөнхбат, О.Содбилэг, Б.Пүрэвдорж, Б.Баттөмөр, М.Билэгт нарын тавьсан асуултад Сангийн сайд Ч.Хүрэлбаатар, Монголбанкны Судалгаа, статистикийн газрын захирал Д.Ган-Очир нар хариулж, тайлбар хийв. 
 

Асуулга тавьсан Улсын Их Хурлын гишүүн М.Оюунчимэг үг хэлэв. 
 

Улсын Их Хурлын гишүүд Монгол Улсын Ерөнхий сайдад хандан “Зээлийн хүүг бууруулах асуудлын хүрээнд Засгийн газраас авч хэрэгжүүлж байгаа арга хэмжээний талаар” тавьсан асуулгын хариуг сонсов.
 
Уг асуудлыг 16 цаг 30 минутад хэлэлцэж дуусав. 
 
Гурав. “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төсөл /Засгийн газар 2018.05.29-ний өдөр өргөн мэдүүлсэн, төслийн үзэл баримтлалыг хэлэлцэх эсэх/ /үргэлжлэл/
 
“Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийн үзэл баримтлалын хэлэлцэх эсэх асуудлыг үргэлжлүүлэн хэлэлцэв. 
“Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийн үзэл баримтлалын хэлэлцэх эсэх асуудалтай холбогдуулан Улсын Их Хурлын гишүүн Т.Аюурсайхан, Л.Элдэв-Очир, Г.Занданшатар, Б.Пүрэвдорж, Д.Оюунхорол, Б.Баттөмөр нар үг хэлэв. 
 
Улсын Их Хурлын гишүүн С.Эрдэнэ горимын санал гаргав. 
 
М.Энхболд: - Байнгын хорооноос “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
29

Татгалзсан: 

27

Бүгд: 


56

51.8 хувийн саналаар дэмжигдлээ. 
 

Улсын Их Хурлын гишүүн Т.Аюурсайхан горимын санал гаргав. 
 

М.Энхболд: - Улсын Их Хурлын гишүүн Т.Аюурсайханы гаргасан, Санал хураалтыг хүчингүй болгож өгнө үү гэсэн горимын саналыг дэмжье гэсэн санал хураалт явуулъя. 
 
Зөвшөөрсөн: 
24

Татгалзсан: 

33

Бүгд: 


57

42.1 хувийн саналаар горимын санал дэмжигдсэнгүй. 
 

Тогтоолын төслийн үзэл баримтлалыг гишүүдийн олонхи хэлэлцэх нь зүйтэй гэж үзсэн тул “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 
 
Уг асуудлыг 17 цаг 10 минутад хэлэлцэж дуусав. 
 
Тав. Банкийг дахин хөрөнгөжүүлэх тухай хуулийн төсөл болон хамт өргөн мэдүүлсэн бусад хуулийн төслүүд /анхны хэлэлцүүлэг/
 
Хуралдаанд Улсын Их Хурлын Тамгын газрын Ерөнхий нарийн бичгийн дарга Ц.Цолмон, Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн нар байлцав.
 
Банкийг дахин хөрөнгөжүүлэх тухай хуулийн төсөл болон хамт өргөн мэдүүлсэн бусад хуулийн төслүүдийн анхны хэлэлцүүлэгтэй холбогдуулан Улсын Их Хурлын гишүүн С.Эрдэнэ, Г.Занданшатар, Д.Тэрбишдагва, Б.Бат-Эрдэнэ, Ж.Батзандан, Ц.Нямдорж, Я.Санжмятав нар үг хэлэв. 
 
Улсын Их Хурлын Тамгын газрын Ерөнхий нарийн бичгийн дарга Ц.Цолмон тайлбар хийв. 
 
Асуудлыг түр хойшлуулахаар тогтов. 
 
Уг асуудлыг 17 цаг 34 минутад хэлэлцэж дуусав. 
 

Зургаа. Шүүх байгуулах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд /Монгол Улсын Ерөнхийлөгч 2018.06.08-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
 

Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга З.Энхболд, Шүүхийн ерөнхий зөвлөлийн гишүүн Д.Эрдэнэчулуун нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны зөвлөх Ч.Ариунхур, Б.Хонгорзул нар байлцав.
 

Хуулийн төсөл санаачлагчийн илтгэлийг Ерөнхийлөгчийн Тамгын газрын дарга З.Энхболд, Шүүх байгуулах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийн үзэл баримтлалыг хэлэлцэх эсэх асуудлаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Н.Оюундарь нар танилцуулав. 
 

Хуулийн төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно. 
 

 М.Энхболд: - Байнгын хорооноос Шүүх байгуулах тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
31

Татгалзсан: 

27

Бүгд: 


58

53.4 хувийн саналаар дэмжигдлээ. 
 

Хуулийн төслийн үзэл баримтлалыг хэлэлцэх нь зүйтэй гэж гишүүдийн олонхи үзсэн тул Шүүх байгуулах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Шүүх байгуулах тухай хуульд нэмэлт, өөрчлөлт оруулах тухай, Хуулийг дагаж мөрдөх журмын тухай хуулийн төсөл, Тогтоолд нэмэлт, өөрчлөлт оруулах тухай, Хууль батлагдсантай холбогдуулан авах арга хэмжээний тухай Улсын Их Хурлын тогтоолын төслүүдийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 
 

Уг асуудлыг 17 цаг 47 минутад хэлэлцэж дуусав. 
 

Долоо. Эрүүгийн хуульд өөрчлөлт оруулах тухай хуулийн төсөл /Улсын Их Хурлын гишүүн О.Батнасан нарын 3 гишүүн 2018.05.24-ний өдөр өргөн мэдүүлсэн, төслийн үзэл баримтлалыг хэлэлцэх эсэх/
 

Хэлэлцэж буй асуудалтай холбогдуулан Улсын Ерөнхий прокурорын туслах, Дүн шинжилгээ, судалгаа, хяналт шалгалтын хэлтсийн дарга Б.Бат-Орших, Хууль зүй, дотоод хэргийн яамны Хууль зүйн бодлогын дарга П.Сайнзориг, мөн яамны ахлах мэргэжилтэн Б.Гантуяа нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны зөвлөх Ч.Ариунхур, Б.Хонгорзул нар байлцав.
 

Хуулийн төсөл санаачлагчийн илтгэлийг Улсын Их Хурлын гишүүн О.Батнасан, Эрүүгийн хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Н.Оюундарь нар танилцуулав. 
 

Хуулийн төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн М.Билэгтийн тавьсан асуултад Улсын Ерөнхий прокурорын туслах, Дүн шинжилгээ, судалгаа, хяналт шалгалтын хэлтсийн дарга Б.Бат-Орших хариулж, тайлбар хийв. 
 

Улсын Их Хурлын гишүүн Ж.Батзандан, М.Билэгт, Л.Мөнхбаатар нар үг хэлэв. 
 
М.Энхболд: - Байнгын хорооноос Эрүүгийн хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
36

Татгалзсан:

19

Бүгд: 


55

65.5 хувийн саналаар дэмжигдлээ. 
 
Хуулийн төслийн үзэл баримтлалыг гишүүдийн олонхи хэлэлцэх нь зүйтэй гэж үзсэн тул Эрүүгийн хуульд өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 
 
Уг асуудлыг 18 цаг 00 минутад хэлэлцэж дуусав. 
 

Найм. Нийгмийн даатгалын тухай хуульд өөрчлөлт оруулах тухай хуулийн төсөл /Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
 

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд С.Чинзориг байлцав. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Г.Баяртуяа нар байлцав.
 
Хуулийн төсөл санаачлагчийн илтгэлийг Улсын Их Хурлын гишүүн Д.Тогтохсүрэн, Нийгмийн даатгалын тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн М.Билэгт нар танилцуулав. 
 
Хуулийн төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Пүрэвдоржийн тавьсан асуултад Хөдөлмөр, нийгмийн хамгааллын сайд С.Чинзориг хариулж, тайлбар хийв. 
 
Улсын Их Хурлын гишүүн Б.Пүрэвдорж үг хэлэв. 
 
М.Энхболд: - Байнгын хорооноос Нийгмийн даатгалын тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх шаардлагагүй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
7

Татгалзсан:

47

Бүгд: 


54

13.0 хувийн саналаар Байнгын хорооны санал дэмжигдсэнгүй. 
 

Хуулийн төслийн үзэл баримтлалыг хэлэлцэх шаардлагагүй гэсэн Байнгын хорооны санал дэмжигдээгүй тул Нийгмийн даатгалын тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв. 
 
Уг асуудлыг 18 цаг 15 минутад хэлэлцэж дуусав. 
 

Ес. Нийгмийн халамжийн тухай хуульд өөрчлөлт оруулах тухай хуулийн төсөл /Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Г.Баяртуяа нар байлцав.
 

Хуулийн төсөл санаачлагчийн илтгэлийг Улсын Их Хурлын гишүүн Ё.Баатарбилэг, Нийгмийн халамжийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн А.Ундраа нар танилцуулав. 
 

Хуулийн төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно. 
 

М.Энхболд: - Байнгын хорооноос Нийгмийн халамжийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 

Зөвшөөрсөн: 
33

Татгалзсан:

16

Бүгд: 


49

67.3 хувийн саналаар дэмжигдлээ. 
 

Хуулийн төслийн үзэл баримтлалыг хэлэлцэх нь зүйтэй гэж гишүүдийн олонхи үзсэн тул Нийгмийн халамжийн тухай хуульд өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв. 
 

Уг асуудлыг 18 цаг 23 минутад хэлэлцэж дуусав. 
 

Арав. Хүүхэд хамгааллын тухай хуульд нэмэлт оруулах тухай хуулийн төсөл /Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
 

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд С.Чинзориг, Хөдөлмөр, нийгмийн хамгааллын яамны Хүн амын хөгжлийн газрын дарга С.Тунгалагтамир нар байлцав. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Г.Баяртуяа нар байлцав.
 
Хуулийн төсөл санаачлагчийн илтгэлийг Улсын Их Хурлын гишүүн Н.Амарзаяа, Хүүхэд хамгааллын тухай хуульд нэмэлт оруулах тухай хуулийн төслийн үзэл баримтлалыг хэлэлцэх эсэх асуудлаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн М.Билэгт нар танилцуулав. 
 

Хуулийн төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно. 
 
М.Энхболд: - Байнгын хорооноос Хүүхэд хамгаалах тухай хуульд нэмэлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
34

Татгалзсан: 

20

Бүгд: 


54

63.0 хувийн саналаар дэмжигдлээ. 
 

Хуулийн төслийн үзэл баримтлалыг хэлэлцэх нь зүйтэй гэж гишүүдийн олонхи үзсэн тул Хүүхэд хамгааллын тухай хуульд нэмэлт оруулах тухай хуулийн төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв. 
 
Уг асуудлыг 18 цаг 31 минутад хэлэлцэж дуусав. 
 

Арван нэг. Бүртгэлийн ерөнхий хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны зөвлөх Ч.Ариунхур, референт П.Хулан нар байлцав.
 

Хуулийн төсөл санаачлагчийн илтгэлийг Улсын Их Хурлын гишүүн Д.Тогтохсүрэн, Бүртгэлийн ерөнхий хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Д.Ганболд нар танилцуулав. 
 

Хуулийн төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн С.Бямбацогтын тавьсан асуултад Улсын Их Хурлын гишүүн Д.Тогтохсүрэн хариулж, тайлбар хийв. 
 

Улсын Их Хурлын гишүүн Л.Мөнхбаатар, Д.Тогтохсүрэн, С.Бямбацогт нар үг хэлэв. 
 
М.Энхболд: - Байнгын хорооноос Бүртгэлийн ерөнхий хуульд нэмэлт, өөрчлөлт оруулах тухай хуулийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
13

Татгалзсан: 

42

Бүгд: 


55

23.6 хувийн саналаар дэмжигдсэнгүй. 
 

Улсын Их Хурлын гишүүн Д.Ганболд горимын санал гаргав. 
 
М.Энхболд: - Улсын Их Хурлын гишүүн Д.Ганболдын гаргасан, Санал хураалтыг хүчингүй болгож өгнө үү гэсэн горимын саналыг дэмжье гэсэн санал хураалт явуулъя. 
 
Зөвшөөрсөн: 
15

Татгалзсан: 

37

Бүгд: 


52

28.8 хувийн саналаар горимын санал дэмжигдсэнгүй. 
 
Улсын Их Хурлын дарга М.Энхболд “Хуулийн төсөл буцаах тухай” Улсын Их Хурлын тогтоолын эцсийн найруулгыг уншиж танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хууль, тогтоолын эцсийн найруулгатай танилцлаа. /18:57 цагт/
 
Уг асуудлыг 18 цаг 58 минутад хэлэлцэж дуусав. 
 

Арван хоёр. Ус цаг уур, орчны хяналт шинжилгээний тухай хуульд өөрчлөлт оруулах тухай хуулийн төсөл /Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
 

Хэлэлцэж буй асуудалтай холбогдуулан хууль санаачлагч, Улсын Их Хурлын гишүүн Д.Тогтохсүрэн, Байгаль орчин, аялал жуулчлалын сайд Н.Цэрэнбат, Цаг ур, орчны шинжилгээний газрын дарга С.Энхтүвшин нар оролцов.
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх М.Үнэнбат, референт Ц.Рэнцэнтогтох нар байлцав.
 

Хууль санаачлагчийн илтгэлийг Улсын Их Хурлын гишүүн Д.Тогтохсүрэн, Ус цаг уур, орчны хяналт шинжилгээний тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Г.Мөнхцэцэг нар танилцуулав. 
 

Байнгын хорооны санал, дүгнэлттэй холбогдуулан Улсын Их Хурлын гишүүн Н.Оюундарь, Л.Энх-Амгалан, С.Чинзориг, Н.Цэрэнбат, Д.Оюунхорол нар үг хэлэв. 
 

Улсын Их Хурлын гишүүн Л.Элдэв-Очир, Д.Хаянхярваа нар горимын санал хэлэв. 
 
М.Энхболд: - Байнгын хорооноос Хуулийн төслийн үзэл баримтлалыг хэлэлцэх шаардлагагүй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
23
Татгалзсан: 

30
Бүгд: 


53
43.4 хувийн саналаар Байнгын хорооны санал дэмжигдсэнгүй.  
 
Хуулийн төслийн үзэл баримтлалыг хэлэлцэх шаардлагагүй гэсэн Байнгын хорооны санал дэмжигдээгүй тул Ус цаг уур, орчны хяналт шинжилгээний тухай хуульд өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв. 
 
Улсын Их Хурлын дарга М.Энхболд “Улсын Их Хурлын гишүүнээс чөлөөлөх тухай” Улсын Их Хурлын тогтоолын эцсийн найруулгыг уншиж танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хууль, тогтоолын эцсийн найруулгатай танилцлаа. /19:24 цагт/
 


Бусад. Улсын Их Хурлын дарга М.Энхболдын урилгаар Аймаг, нийслэлийн эрүүл мэндийн салбарын эмч, ажилтан, Улсын Их Хурлын гишүүн С.Эрдэнийн урилгаар Баянгол дүүргийн 10 дугаар хорооны иргэдийн төлөөлөл, Улсын Их Хурлын гишүүн Г.Тэмүүлэнгийн урилгаар Архангай аймгийн Чулуут сумын Ерөнхий боловсролын сургуулийг 1999 онд төгссөн төгсөгчдийн төлөөлөл, Улсын Их Хурлын дэд дарга Я.Санжмятавын урилгаар Завхан аймгийн Эрдэнэхайрхан сумын Ерөнхий боловсролын сургуулийг 1974 онд төгссөн төгсөгчдийн төлөөлөл, Улсын Их Хурал дахь Ардчилсан намын бүлгийн урилгаар Архангай аймгийн Эрдэнэмандал сум, Завхан аймгийн Тосонцэнгэл сумын иргэдийн төлөөлөл, Улсын Их Хурлын гишүүн Д.Ганболдын урилгаар Чингэлтэй дүүргийн сургууль, цэцэрлэгүүдийн санхүүгийн ажилтнууд, Улсын Их Хурлын гишүүн Ж.Энхбаярын урилгаар Говь-Алтай аймгийн Тонхил сумын иргэдийн төлөөлөл, Улсын Их Хурлын гишүүн Д.Тэрбишдагвын урилгаар Архангай аймгийн Эрдэнэмандал сумын Ерөнхий боловсролын сургуулийг 1977 онд төгссөн төгсөгчдийн төлөөлөл, Улсын Их Хурлын гишүүн Ч.Улааны урилгаар Сүхбаатар аймгийн Түмэнцогт сумын иргэдийн төлөөлөл, Улсын Их Хурлын дарга М.Энхболд, Улсын Их Хурлын гишүүн Д.Хаянхярваа нарын урилгаар аймаг, нийслэлийн мэргэжлийн сургалт, үйлдвэрлэлийн төвийн багш нарын төлөөлөл, Улсын Их Хурлын гишүүн Н.Оюундарийн урилгаар Сэлэнгэ аймгийн улсын бүртгэлийн хэлтсийн ажилтнууд, Улсын Их Хурлын гишүүн Ж.Батзандангийн урилгаар Сэлэнгэ аймгийн Хөтөл сумын иргэдийн төлөөлөл, Улсын Их Хурлын гишүүн Б.Чойжилсүрэнгийн урилгаар Увс аймгийн Цагаанхайрхан сумын ерөнхий боловсролын сургуулийг 1978 онд төгссөн төгсөгчдийн төлөөлөл, Улсын Их Хурлын гишүүн Н.Оюундарийн урилгаар Сэлэнгэ аймгийн улсын бүртгэлийн хэлтсийн ажилтнууд, Улсын Их Хурлын гишүүн Ж.Батзандангийн урилгаар Сэлэнгэ аймгийн Хөтөл сумын иргэдийн төлөөлөл, Улсын Их Хурлын гишүүн М.Оюунчимэгийн урилгаар Чингэлтэй дүүргийн сургууль, цэцэрлэгийн багш, ажилчдын төлөөлөл, Улсын Их Хурлын гишүүн Ц.Даваасүрэнгийн урилгаар Монголын эрчим хүч, геологи, уул уурхайн салбарын эмэгтэйчүүдийн төлөөлөл Улсын Их Хурлын чуулганы үйл ажиллагаа, Төрийн ордонтой танилцав. 
 

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав. 
 

Хуралдаан 8 цаг 09 минут үргэлжилж, ирвэл зохих 76 гишүүнээс 56 гишүүн ирж, 73.7 хувийн ирцтэйгээр 19 цаг 25 минутад өндөрлөв.

МОНГОЛ УЛСЫН ИХ ХУРЛЫН
2018 ОНЫ ХАВРЫН ЭЭЛЖИТ ЧУУЛГАНЫ
6 ДУГААР САРЫН 15-НЫ ӨДӨР /БААСАН ГАРАГ/-ИЙН
НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
Хуралдаан 10 цаг 17 минутад эхлэв.
 

М.Энхболд: - Улсын Их Хурлын гишүүдийн өглөөний амгаланг айлтгая. Гишүүдийн ирц 53.3 хувьд хүрсэн байна. 2018 оны хаврын ээлжит чуулганы 6 дугаар сарын 15-ны өдрийн нэгдсэн хуралдааны ажиллагаа нээснийг мэдэгдье. 
 

Гишүүд ээ, байрандаа сууцгаая. Өнөөдрийн хуралдаанаар хэлэлцэх асуудлыг танилцуулъя. 
 

Хуулийн этгээдийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төсөл, Эд хөрөнгийн эрхийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төсөл, Төрийн өмчийг 2018-2020 онд хувьчлах үндсэн чиглэл батлах тухай Улсын Их Хурлын тогтоолын төсөл, Банкийг дахин хөрөнгөжүүлэх тухай хуулийн төсөл болон хамт өргөн мэдүүлсэн бусад хуулийн төслүүд, Шүүх байгуулах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд, Эрүүгийн хуульд өөрчлөлт оруулах тухай хуулийн төсөл, Нийгмийн даатгалын тухай хуульд өөрчлөлт оруулах тухай хуулийн төсөл, Нийгмийн халамжийн тухай хуульд өөрчлөлт оруулах тухай хуулийн төсөл, Хүүхэд хамгаалах тухай хуульд нэмэлт оруулах тухай хуулийн төсөл, Бүртгэлийн ерөнхий хуульд нэмэлт, өөрчлөлт оруулах тухай хуулийн төсөл, Ус, цаг уур, орчны шинжилгээний тухай хуульд өөрчлөлт оруулах тухай хуулийн төсөл, Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төсөл, Тогтоол хүчингүй болсонд тооцох тухай Улсын Их Хурлын тогтоолын төсөл, Төрийн болон орон нутгийн өмчөөр бараа, ажил, үйлчилгээ худалдаж авах тухай хуульд нэмэлт, өөрчлөлт оруулах тухай хуулийн төсөл, Зээлийн хүүгийн дээд хязгаар тогтоох болон мөнгө хүүлэлттэй тэмцэх тухай хуулийн төсөл болон хамт өргөн мэдүүлсэн бусад хуулийн төсөл. 
 

Үдээс хойш 15.00 цагаас Улсын Их Хурлын гишүүн М.Оюунчимэгээс Зээлийн хүүг бууруулах асуудлын хүрээнд Засгийн газраас авч хэрэгжүүлж буй арга хэмжээний талаар Монгол Улсын Ерөнхий сайдад тавьсан асуулгын хариу сонсох ийм асуудлууд өнөөдөр хэлэлцье гэж байна. 
 

Хэлэлцэх асуудалтай холбогдуулж саналтай гишүүн байна уу? Кнопоо дарья. Л.Болд гишүүнээр тасаллаа. М.Билэгт гишүүн. 
 

М.Билэгт: - Өнөөдрийн энэ хэлэлцэх асуудлын хоёрт Эд хөрөнгийн эрхийн бүртгэлийн тухай хуулийн шинэчилсэн найруулга орж ирэх юм. 
 
Би энэ дээр юуг хэлээд байгаа юм бэ гэхээр зэрэг ер нь асуудлаа эрэмбэлье гэж бид ярьдаг. Асуудлаа эрэмбэлье гэдэг дээр юу байх вэ гэхээр хамгийн том нь эхлээд суурь хууль. Суурь хууль нь юу вэ гэхээр Газрын тухай хууль, Бэлчээрийн тухай хууль. Эд нарыгаа зохицуулж оруулж ирснийхээ дараа Эд хөрөнгийн бүртгэлд газар эзэмших, ашиглах тэр олон зуун га-гаар нь эзэмшсэн байгаа тэр эзэмших, ашиглахыг эд хөрөнгийн бүртгэлд бүртгэдэг болох юмаа тэрийгээ дагуулаад хийхгүй бол болохгүй байгаа юм. 
 
Тэгэхээр өнөөдөр ямар болсон гэхээр бид нар өчигдөрхөн Улсын Их Хурлаар юу ярив гэхээр ерөөсөө энэ Улсын Их Хурлын гишүүдийн ёс зүй алдагдчихжээ. Хариуцлага алдагджээ гээд одоо арга буюу хуулиар эднийг тогтоон барихгүй бол болохгүй болжээ гээд хууль батлах хэмжээнд очиж байна. Гэтэл сүүлийн одоо хорин хэдэн жилд ялгаа байхгүй сумын Засаг дарга, аймгийн Засаг дарга юу гэдэг юм тэдний сэтгэхүй юу болсон бэ гэхээр зэрэг ерөөсөө газраа эзэмших, ашиглах зөвшөөрлүүдийг өгч, шийдвэрүүдийг гаргаад эдийн засгийн эргэлтэд оруулж байж мөнгө олж авахгүй бол бид нар турж үхэх нь гэдэг ийм л сэтгэхүй бий болсон шүү дээ. Дээр доороо. 
 
Тэгэхээр өнөөдөр маш замбараагүйгээр энэ хэзээнээс хойш бий болсон юм гэхээр ерөөсөө нөгөө зах зээлд шилжээд ингээд явсаар явсаар байгаад 2008 оноос хойш энэ замбараагүй, эмх замбараагүй байдал чинь бий болсон юм. Хөдөө бэлчээрийн одоо тэр өвөлжөө бол мэдээж бэлчээрт орно. Өвөлжөө, хаваржаа, за тэгээд л нэг гол горхитой гайгүй шиг газрыг бүгдийг нь эзэмших эрхээр ингээд том томоор нь авчихсан. Яг тэрэнд нь жирийн иргэд очиж чадахгүй болсон. Тэр битгий хэл тэр чинь уг нь бэлчээр баймаар юм. Томоор нь хашчихсан. Ийм л байдаг. 
 
Тэгэхээр зэрэг энийг хэрэв бид нэг л юм хэлээд байгаа юм. Иргэний шүүхийн хууль дээр юу гэж байгаа вэ гэхээр энүүгээр дараа нь энэ эзэмших, ашиглах эрхийг өмчлөгч болоод авах эрх нь шүүхийн шийдвэр гараад л дуусаа. Яагаад тэгж хэлээд байгаа юм бэ гэхээр бид нар өнгөрсөн одоо хоёр жилийн өмнө Эрдэнэтийн 49 хувь. Улсын Их Хурлын шийдвэр гаргасан. Улсын Их Хурлын эрхэд хандсан байна. Хууль зөрчсөн байна гээд. 
 
Дээр нь хөх тэнгэрээс өөр юм байдаггүй гээд цэцийг хэлдэг. Цэцийн шийдвэр гарсан. Улсын Их Хурлын шийдвэр зөв байна гээд. Гэтэл Засгийн газар Эрдэнэтийн удирдлагаа авч чадахгүй 2 жил болж байгаа. 2 жил шүү. Тэгтэл жирийн иргэд бол одоо энд чинь яаж ч чадахгүй. Зүгээр л шүүхийн шийдвэр эцсийн шийдвэр гэж хэлээд шүүхээр Иргэний хуульд юу гэж байгаа вэ гэхээр эд хөрөнгө өмчлөх эрхийг олж авах давуу эрх гээд байж байгаа. 105.1-д хууль болон гэрээнд өөрөөр заагаагүй эд хөрөнгийг 10 буюу түүнээс дээш жилийн турш хууль ёсоор эзэмшиж, ашиглаж байсан эзэмшигч уг эд хөрөнгийг өмчлөх эрхийг тэргүүн ээлжинд авна. Энэ шүүхээр шийдвэр гаргуулчихна. Ингээд л дуусна. 
 
Тэгэхээр бид нар яагаад гэвэл ингээд ийм зах зээлийн энэ ороо бусгаа үедээ сүүлдээ явсаар байгаад хуулиараа зарим юмыг нь тогтоон барихгүй бол болохгүй болчихоод байна. Бидний өвөг дээдэс өнөөдрийг хүртэл энэ сайхан газар нутгийг газар нутгаа л хамгаалж өдий хүрсэн шүү. За боловсролгүй юу гэдэг юм бичиг үсэггүй байсан ч гэлээ гэсэн эх нутаг, газар нутгаа хамгаалах нь тэдний ёс зүйн ухамсарт хатуу суусан байсан юм. Тийм учраас бид нар одоо энэ ороо бусгаа үед энэ Эд хөрөнгийн бүртгэлийн хуулийг хойш нь тавиад за тэгээд дараад нь тэр Газрын тухай хууль, Бэлчээрийн тухай хуулиа том эрэмбэлэж эхний асуудлуудаа шийдчихээд хуульчилчихаад дараад нь энэ Эд хөрөнгө бүртгэх тухай оруулахгүй бол энэ Иргэний хуулиар энэ чинь шүүхээр шийдвэрүүд нь гараад явчих…/минут дуусав/
 
М.Энхболд: - 1 минут хэлэлцэх асуудал дээр бол байхгүй. Би зочин танилцуулъя. Улсын Их Хурлын дарга М.Энхболдын урилгаар Аймаг, нийслэлийн эрүүл мэндийн салбарын эмч, ажилтан Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Эрүүл мэндийн салбарын ажилтан, албан хаагчид Та бүхэнд ажлын амжилт, сайн сайхныг хүсэн ерөөе. /алга ташив/
 
Ц.Мөнх-Оргил гишүүн. 
 
Ц.Мөнх-Оргил: - За баярлалаа. Энэ хэлэлцэх асуудалтай шууд холбоогүй ч гэсэн энэ хаврын чуулган завсарлахаас өмнө нэг шийдүүлэх асуудал байна аа, дарга аа. Энэ ордны хойд талын цэцэрлэгт хүрээлэнг олон нийтэд нээлттэй болгох асуудлыг би сарын өмнө 5 сарын 17-нд Төрийн тусгай хамгаалалтын газар явуулсан юм. Энэ эргэн тойрон ажиллаж, амьдарч байгаа манай тойргийн иргэдээс маш их хүсэлт ирж байна. Зуны налгар цагт зуслан гарах нэг нь байна, гарч чадахгүй нэг нь байна. Тэгээд өвгөд, хөгшчүүл, нялх нойтон хүүхдүүдтэй хүмүүс, залуучууд энэ цэцэрлэгт хүрээлэнг нэг ашиглаад нар, сүүдэрт нэг гарч байх бололцоо олгож өгөөчээ гэж маш их хүсэлт тавьсан юм. 
 
Тэгээд би энэ тойргийг төлөөлж байгаагийн хувьд ийм хүсэлт гаргасан юм. Тэгээд одоо болтол хариу байдаггүй. 5 сарын 17-нд бичсэн бичигт. Утасдахаар дарга, цэрэг нь утсаа авахгүй юм. Тэгээд сургийг сонсохоор болохгүй. Хаалттай хэвээрээ байна гэсэн хариу өгөх гэж байгаа юм шиг байх юм. Тэгээд энэ дээр Их Хурлын дарга та энэ Төрийн ордны тухай хуулиар энэ ордны асуудлыг ер нь бүхэлд нь Их Хурал хариуцдагийн хувьд энэ асуудалдаа анхаарал хандуулж нээлттэй болгох тал дээр харж үзээчээ. 
 
Энэ асуудлыг би зөвхөн гишүүний хувьд тавьж байгаа биш бас энэ Улаанбаатар хотын иргэний хувьд тавьж байна. Энэ цөөхөн хэдэн цэцэрлэгт хүрээлэнгээ нээлттэй болгомоор байгаа юм. Тэгээд ч энэ чинь Төрийн ордон чинь ингэж том хашаа саваар хамгаалагдсан. Хойд талд нь байгаа цэцэрлэгт хүрээлэн нь хүртэл хүн орж болдоггүй ийм байж боломгүй байх юм. Өмнө нь энэ чинь дандаа л нээлттэй байсан. Одоо бид чинь хүүхэд байх даа энд тоглож өсөж наадаж зөндөө л цаг заваа өнгөрөөдөг байсан ийм л газар шүү дээ. Тэгээд одоо үдэш орой болохоор нь хаачихна биз. Жагсаал цуглаан болбол хаана биз. Бусад цагт нь нээлттэй хойд талын хэсэгт нь хүмүүс амраад явж байхад болохгүй юм байхгүй юм шиг санагдаад байх юм. Энэ дээр нэг анхаарал хандуулж өгөөч. 
 
Бүр болохгүй одоо ингээд хаанаа гээд байвал тэр Төрийн ордны тухай хуульд нэмэлт оруулдаг юм уу, эсвэл Их Хурлын тогтоол санаачилж оруулдаг юм уу. Энийг дэмжих гишүүд байгаа биз. Хотын гишүүд дэмжих байх гэж бодож байна. Баярлалаа. Чуулган завсарлахаас өмнө энэ асуудлыг шийдчихмээр байна. 
 
М.Энхболд: - Ц.Нямдорж гишүүн М.Билэгт гишүүний тэр ярьсан зүйл дээр тайлбар өгөөдөхье гэсэн. Үг өгчихье. Дараа нь Ж.Батзандан гишүүн. 
 
Ц.Нямдорж: - Та бүхний амгаланг айлтгаж байна. Энэ газар эзэмших, ашиглах эрхийг бүртгэх асуудал чинь өмчлөхтэйгөө огт холбоогүй л эд шүү дээ М.Билэгт гишүүн минь ээ. Нэг. 
 
Өмчлөгч нь хэрэгцээний 0.7 га дээр л явж байгаа. Бэлчээр өмчлөхийн тухай асуудал байхгүй. Өвөлжөө, хаваржаа өмчлөхийн тухай асуудал байхгүй. Тариалангийн газар өмчлөх тухай асуудал байхгүй. Ийм л эд шүү дээ. 
 
Тэгээд энийгээ ойлголцоод нэгдсэн ойлголцолд хүрчих эд л дээ. Наад бүртгэл гэдэг чинь бол тэр кадастр дээр үндэслэж байгаад хийгддэг. Сүүлд нь эд хөрөнгийн маргаан явбал шүүх дээр очиж тэр бүртгэл дээр байгаа баримтаар асуудал шийддэг. Энэ элдэв маргааныг хаадаг ганц юм чинь бүртгэл юм шүү дээ. Кадастрын зургаар шүүх маргаан шийдвэрлэнэ гэж байдаггүй юм л даа. М.Билэгт гишүүн ээ. 
 
Би олон хоног энэ яриаг сонслоо. Тэгээд ойлгоцын зөрүү л байгаад байна. Буруу ойлголт өөрт чинь өгөөд байна. Энэ нэг жижиг байгууллагын явцын эрх ашгаа харсан. Тэгсэн мөртлөө асуудал шийдвэрлэхэд ямар ч хэрэггүй ийм зүйл цаад талд нь яваад байна л даа. Томьёоллын хувьд өөр санаа байвал хэлэлцүүлгийн явцад та бүхэн тэр томьёоллоо надад өгөөд. Би тэрийг чинь нэг үзээд. Алдаа байвал залруулаад явчихъя л даа. 
 
Бэлчээрийн газар давуу эрхээр авчихаад 10 жилийн дараа өмч болгох гэж байна гэж л яриад байна л даа. Тийм юм угаасаа байхгүй. Үндсэн хуульд чинь иргэний хэрэгцээний газрыг өмчлүүлэх л асуудал л байгаа. Тэр чинь хашааны чинь газар л байгаа. Суурин газрын. Ийм л асуудал шүү дээ. 
 
Тэр Н.Энхбаяр Ерөнхий сайд байх үед Газар өмчлөлийн хууль элдэв юм чинь бол 0.7 га-гийн л асуудал шүү дээ. Өөр юм байхгүй. Энийг л андуурч яриад байгаа юм. 
 
Ер нь энэ бүртгэл гэдэг юмыг чинь би Германд нүдээрээ үзсэн шүү. М.Билэгт гишүүн минь. Шүүх дээр бүртгэл нь хийгддэг. 200 жилийн өмнөх байсан алга дарам газар дээр 200 жилийн хугацаанд юу баригдсан, яаж өөрчлөгдсөн бүх юм нь шүүх дээрээ байж байдаг. Гараар хөтөлдөг, чернилээр бичдэг. Тэгээд давхар энэ орчин үеийн цахим хэлбэрт оруулчихсан ийм л бүртгэл байдаг юм л даа. 
 
Энэ бүртгэлийн чинь учир утга бол энэ хөрөнгийн талаар маргаан гарах юм бол тэрийг шийддэг үндсэн нотлох баримт энэ бүртгэл дээр бүрдүүлж байгаа л асуудал юм л даа. Эцсийн дүндээ. Өөр энэ бол бүртгэл бол хувьчлахын тухай асуудал биш. 10 жилийн дараачийн асуудал биш. Ийм л эд шүү дээ. Энийгээ андуурч яриад байна аа. М.Билэгт гишүүн минь. Одоо энэ буруу зөрүү ойлголтоо хэлэлцүүлгийн явцад нэгтгээд явчихаачээ. 
 
Би М.Билэгт гишүүний гол санаа зовж байгаа юмтай санал нэг байна. Энэ бэлчээрийн газрыг өмчилж болохгүй. Худаг, ус өмчилж болохгүй. Тариалангийн газрыг болохгүй. Энэ хэт цадчихсан хүмүүс танил талаа далимдуулж их хэмжээний газар авч хашсан явдлыг явцын дунд цэгцлэх хэрэгтэй. Энэ бүх ярьж байгаа зүйлтэй чинь би санал нэг байдаг хүн. Энэ өмчлөх эрх гэдэг чинь 0.7 дээр л явж байгаа. Энэ давуу эрх гэдэг чинь бол тэр бэлчээр, хашаа, худаг, өвөлжөө, хаваржаан дээр огт хамаа байхгүй. Ийм асуудал. 
 
Тэгээд энэ нарийн юм нь дээр учир начрыг нь сайн ойлгож ойлголцъё л гэж би хэлэх гээд байна. Тэгээд буруу суртал яваад байна л даа. Буруу суртал яваад байна. 10 жилийн дараа энэ баячуудад бэлчээр өмчлүүлэх гэж, энэ хаваржааг нь өмчлүүлэх гэж энэ худаг, усгүй болгох гэж байна гэж. Угаасаа тийм юм байхгүй. Үндсэн хуулиар хаачихсан юм. 
 
М.Энхболд: - Ж.Батзандан гишүүн үг хэлнэ.  
 
Ж.Батзандан: - Өнөөдрийн хэлэлцэх асуудлын жагсаалтад Банкуудыг дахин хөрөнгөжүүлэх тухай хууль орж ирж байгаа юм. Би Улсын Их Хурлын эрхэм гишүүдийн эрүүл ухаан, саруул сэтгэл нь байгаа гэдэгт би итгэлтэй байгаа. Банкийг дахин хөрөнгөжүүлэх энэ хуулийн төслийг ил тод хэлэлцэх нь зүйтэй гэж бодож байгаа. Мэдээж хэлэлцэх эсэх дээр хаалттай хэлэлцсэн. Одоо ил тод хэлэлцээд явах нь зүйтэй гэдэг байр суурьтай байгаа. Яагаад вэ гэж. 
 
Энэ дахин хөрөнгөжүүлэх нэрийн доор 500 гаруй тэрбум төгрөгийг 2 банкинд л өгөх гэж байгаа юм. Манай Монголбанкныхан системийн ач холбогдолтой 2 банк гэж нэрлээд байгаа юм. Гэтэл тэр 2 банкны чинь хэдэн хувь нь Америкт байгаа билээ. Хэдэн хувь нь гадныхны мэдэлд байгаа билээ. Энийг нэг бодож үзмээр байна. 
 
Банкуудыг Монголын төр хангалттай дэмжиж байсан гэдгийг өнөөдрийг хүртэл бид бүгдээрээ мэднэ. Монголбанкнаас нууц тогтоолоор хэдэн зуун тэрбумыг банкуудад өглөө. Энийгээ мартсан уу. Гишүүд ээ. Нууц тогтоол гаргаж байгаад Монголбанкнаас зээл авчихдаг. Хууль зөрчөөд зээл авчихдаг л хүмүүс. 
 
Өнгөрсөн жилүүдэд Хадгаламжийн даатгалын тухай хууль гэж хууль гаргаж өгч банкуудийг өршөөж байсан. Дэмжиж байсан. Өршөөлийн хуульд хамруулж байсан. Өнөөдөр 20, 30 хувийн хүүтэй мөнгө зээлдүүлдэг банкууд дампуурах гэж байна. Одоо банкуудыг дахин хөрөнгөжүүлэхгүй бол болохгүй нь гээд 2 банкинд зориулсан хууль гаргах гэж байгаагаасаа бид ичих ёстой. Банкны лоббид автсан Засгийн газар. Банкны барьцаанд орсон Засгийн газрын нөхдүүдийн оруулж ирж байгаа Монголын ард түмнийг хорлох 500 тэрбумыг төсвөөс хулгайлах гэж байгаа энэ хуулийг зогсоох ёстой гэж би бодож байна. 
 
Та бүхний хайртай тэр банкууд чинь ний нуугүй хэлэхэд дотоодын бонд дээр өнөөдрийг хүртэл тогтож байсан юм. Монголын ард түмнийг мөлжиж 20, 30 хувийн хүүтэй зээл өгч өнөөдрийг хүртэл тогтож байсан юм. Төрөөс хулгайн аргаар мөнгө авч тогтож байсан юм. Одоо жамаараа дампуурах гэж байгаа банкийг дампууруулсан нь дээрээ. Банк нэртэй мөлжлөгийн системийг, мафийн системийг өнөөдөр цохиж унагах ёстой болохоос биш дэмжиж болгож ирэх хэрэггүй ээ. 
 
Шударга банк бус санхүүгийн тогтолцоо, банкны тогтолцоо Монголд хэрэгтэй болохоос биш мөлжлөгийн тогтолцоо Монголд хэрэггүй гэдгийг би та бүхэндээ хэлэхийг хүсэж байна. 
 
Банк, санхүүгийн байгууллага нэртэй энэ мафийн тогтолцоо чинь хууль хяналтын байгууллагыг худалдаад авчихсан байна. Энийг Засгийн газрын зарим гишүүд ч хэлж байгаа. Захиргааны шүүгч нь, дээд шүүгч чинь банкны нөлөөнд автаж олон хуудуутай шийдвэрүүдийг гаргадаг боллоо. Ийм мафийн шинжтэй болсон банкны тогтолцоог, системийн шинжтэй нэртэй системийн аврагч, системийн гол тоглогч гэдэг 2 банкинд зориулж 500 тэрбумыг татвар төлөгчдийн мөнгөнөөс өгөхийг би хувьдаа дэмжиж чадахгүй. Энэ хуулийг нууцаар хэлэлцэнэ гэж ярьж байгаа гишүүдийг би дэмжиж чадахгүй. Тийм учраас энэ банкны асуудлыг ил тод хэлэлцэх нь зүйтэй гэж бодож байна. Монголын ард түмэн харах ёстой. Банк нэртэй мафийн тогтолцоог дэмжиж болохгүй шүү гэж би гишүүдэд бас хэлэхийг хүсэж байна. Уриалж байна. 
 
М.Энхболд: - Б.Бат-Эрдэнэ гишүүн үг хэлье. 
 
Б.Бат-Эрдэнэ: - За баярлалаа. Та бүхнийхээ өглөөний амгаланг айлтгая. Би юу хэлэх гээд байна вэ гэхээр би өчигдөр энэ Татварын ерөнхий хуулийг хэлэлцүүлгийн явцад би бас байр сууриа илэрхийлсэн. Энэ чинь ер нь жаахан эргэж үзэхгүй бол цаад талд нь одоо гадаадын хөрөнгө оруулалт гэсэн нэрийн доор дахиад эргээд нөгөө Рио Тинтотой холбоотой ийм зохицуулалтууд байгаа юм биш биз гэж. Гэтэл энэ дагаж орж ирж байгаа хувь хүний орлогын албан татвар, аж ахуйн нэгжийн орлогын албан татваруудыг хэлэлцэх явцад би бол үг хэлээгүй л дээ. Энэ гишүүдийн асууж байгаа, саналаа илэрхийлж байр сууриа хэлж байгаа гишүүдийн одоо бүр тодорхой баримттайгаар хэлж байгаа энэ үгнээс үзэх юм бол энэ чинь цэвэр Рио Тинтод үйлчилсэн. Нөгөө Оюу Толгойн асуудал энэ дотор явж байх юм. 
 
Тэгэхээр зэрэг ийм хуулийг оруулж ирж хэлэлцүүлж байж болмооргүй байх юм. Энэ хуулиа одоо эргүүлж татаж авах хэрэгтэй гэж би ийм байр суурь хэлэх гээд байгаа юм. Яагаад би ингэж хэлж байгаа юм бэ гэхээр зэрэг Д.Тэрбишдагва гишүүнээр ахлуулсан Оюу Толгойн хөрөнгө оруулалтын гэрээний хэрэгжилт Монголд үр ашигтай эсэх талаар шалгах үүрэг бүхий ийм ажлын хэсэг ажиллаж байна. 
 
Тэгэхээр энэ 6 сарын 23-нд ажлын хэсэг бол урьдчилсан байдлаар дүнгээ гаргана. Тийм учраас энэ дүгнэлттэй нь уялдуулж байж асуудлыг ярихгүй бол энэ ажлын хэсгийн ажил дүгнэлт гараагүй байхад ингээд татварын хуулиудад одоо татварын реформ шинэчлэл хийх гэж байгаа гэдэг нэрийн доор эргээд дахиад одоо Оюу Толгой руу нэн хөнгөлөлттэй ийм нөхцөл олгосон хууль бодлого юмнууд орж ирээд байна. Энийг бол одоо анхаарахгүй бол болохгүй шүү. Энэ наад талдаа бол их сайхан нэртэй. Аж ахуйн нэгж, байгууллагуудаа дэмжинэ. Дотоодын үйлдвэрлэлийг одоо бид дэмжинэ. Импортыг орлох, экспортыг нэмэгдүүлэх энэ үйлдвэрлэл аж ахуйн нэгжүүдийг дэмжинэ гэсэн ийм сайхан нэрийн доор. Тэгээд ерөөсөө одоо энэ татварын реформыг бол хийх цаг нь болсон гээд ингээд Татварын ерөнхий хууль нь шинэчилсэн найруулгаар өөрчлөлт оруулж байгаа гээд шинэчилсэн найруулгын ийм төсөл оруулж ирээд ингээд яваад байна. Энэ чинь бол одоо зүйл, заалтаараа маш тодорхой ийм зүйл байгаа. 
 
Камерон Маккей гэдэг хүний өгсөн зөвлөмж, шаардлагыг одоо үг үсэг, зүйл, заалтыг нь одоо ямар ч өөрчлөлтгүйгээр энэ татварын хуулиуддаа оруулж ирээд одоо батлуулах гээд ингээд сууж байж таарахгүй гэж би ийм байр суурь хэлэх гээд байгаа юм. Энэ Их Хурлын гишүүдийг одоо би эцсийн удаа лобби хийж байна гээд захиа ирүүлсэн гэж өчигдөр Ч.Улаан сайд хэлсэн шүү. Ч.Улаан сайд бол маш тодорхой баримттай зүйлийг ярьж байгаа. Би Ч.Улаан сайдад бол бүрэн итгэж байгаа. Яагаад гэвэл одоо энэ Монголын төрийн энэ Сангийн яамыг одоо удаа дараа тэргүүлж ажиллаж байсан хүн. 
 
Хоёрдугаарт, Д.Тэрбишдагва, Ч.Улаан, Д.Ганхуяг нарын гурван сайдын хамтарсан шийдвэрээр ажлын хэсэг гаргаад тодорхой хэмжээний энэ алдаа дутагдал, зөрчлийг илрүүлсэн. Энэ нь бол одоо Дубайн гэрээгээр хэрэгсэхгүй болгосон ийм байгаа зүйл. 
 
Хамгийн сүүлд хоёрдугаарт хэлэх юм бол энэ Их Хурал дээр одоо нууцаар хэлэлцэж байгаа асуудлыг анхаарч үзмээр байна. Түрүүн одоо Ж.Батзандан гишүүний хэлсэнтэй бол би санал нэг байгаа юм. Энэ одоо Банкийг дахин хөрөнгөжүүлэх энэ хуулийг бол ил тод хэлэлцэх хэрэгтэй. Ярих хэрэгтэй. Энэ одоо арилжааны банкуудын оролцоо бүхий хүмүүс бол энэ Их Хурал дотор чинь олон байна шүү дээ. Ингээд одоо банктай холбоотой юмыг ил далдаар хэлэлцээд ингээд төр төсвийн хөрөнгийг гулгуулаад байдаг ийм байж таарахгүй ээ. Тийм учраас энэ асуудлыг ил тод хэлэлцэх ёстой гэсэн ийм байр суурьтай байгаа. Би тухайн үед нь горимын санал гаргая. 
 
М.Энхболд: - Л.Болд гишүүн. 
 
Л.Болд: - За баярлалаа. Тэгэхээр өчигдөр бол парламентын хувьд бол нэлээн хүнд өдөр байсан л даа. Өнөөдөр бид одоо 75-уулаа болоод анхны өдрийн хуралдаан олон асуудлууд хэлэлцэхээр жагссан байна. Бид дотроосоо бас хоёр жил хамтарч ажиллаад хамгийн залуу гишүүнээ өчигдөр чөлөөлөөд явуулчихсан. Энэний цаана бол мэдээж хэрэг нэг талдаа бол шударга ёс, үнэн мөн тогтоход бол энэ асар их ач холбогдолтой. Парламент гишүүн гэдэг бол хэнээс ч тусгай эрх дархтай, хамгаалалттай, хэрэг зөрчилд холбогдож болдог ийм байж болохгүй л дээ. Тэгэхээр энэ бүгдэд бол үнэн мөн тогтооно гэдэгт бол эргэлзэхгүй байна. 
 
За тэгээд эр зориг гаргасан Д.Гантулга гишүүнд бол бас амжилт хүсмээр байна. Үнэхээр үнэн мөнөө тогтоолгож одоо өөрийнхөө улс төрийн. Хэрвээ одоо ямар нэгэн гэм буруугүй нь тогтоогдох юм бол бас өөрсдөд нь улс төрийн өргөн зам байгаа гэдэг нь бол ойлгомжтой. Гэхдээ энэ бол парламент бол өөрөө том сургамж. Хэн ч хаана ч одоо иргэнтэй адилхан Үндсэн хуулийнхаа доор бол шалгуулж асуудлаа тодруулж энд бол үнэхээр одоо бидэнд айж ичиж нуугдаж бултаад байх зүйл байхгүй гэдгийг бол бас хэлж байгаа юм. 
 
Өчигдөр бол дэлхий нийтийн хувьд бол бас их гэгээлэг өдөр байлаа. Манай хойд хөршид дэлхийн хамгийн том баярт үйл явдал, залуучуудын хүчин хүлээж байдаг, зүүдэлж байдаг одоо их наадам эхэллээ. Манай хойд хөрш ард түмэн одоо үнэхээр чадах чинээгээрээ хөдөлж дэлхийг баярлуулж маш сайхан одоо энэ хөл бөмбөгийн их наадмыг бол эхлүүллээ. Одоо Оросын ард түмэнд ч гэсэн бид баяр хүргэх хэрэгтэй. Манай мөнхийн хөрш, Монголын ард түмний хамгийн дотнын найз, анд нөхөр болсон энэ ард түмэн өчигдөр бол бас сайхан наадам эхлүүллээ, сайхан ялалт байгууллаа. Энэ ч гэсэн Монголчууд бидний хувьд одоо манай хөрш оронд энэ том наадам эхэлж байгаатай холбогдуулж ард түмнээ баярлуулж, залуучуудаа баярлуулж энэ чуулганаас бас нэг гэгээлэг санаачилга гаргаасай гэж би хүсэж байгаа юм. Яг энэ хөл бөмбөгийн энэ их наадмын үеэр манай чуулган одоо хуралдаж байна. 
 
Тэгээд өнөөдөр одоо энэ сошиал үзэхэд бол жишээ нь ингээд тэр морь дагадаг одоо 30 гаруй километр зам барина гээд. Иймэрхүү асуудал бол хүмүүс залуучууд бол их бухимдаж байна. Ний нуугүй ярихад. Одоо хаана ямар шийдвэр гарч байгаа юм мэдэхгүй. Одоо бидэнд харин ингээд нөгөө талд нь бол үнэхээр наадмаа хийчихдэг, ард түмнээрээ одоо баярлачихдаг. Дэлхийн одоо энэ хамтын нийгэмлэгийн гишүүн, дэлхийн энэ их соёл, спортын энэ их үйлсийн одоо хөгжүүлэгч гэж Монголчууд бид одоо Монголын ард түмэн, Монголын залуучууд үздэг. Үнэхээр бидэнд олон жилийн мөрөөдөл, ганц сайхан одоо хөлбөмбөгийн стадион, цэнгэлдэх байхгүй л байгаа л даа. 
 
Бид бол ард түмнээрээ хөдлөх юм бол ямар ч том бүтээн байгуулалтыг хийж чаддаг юм. Ямар нэгэн гаднын зээл, тусламж гэж гар тосож бадар барьж гуйхгүйгээр Монголын ард түмнийг бүх Их Хурлын гишүүд уриалаад хүн бүр хувь нэмрээ оруулаад одоо газраа сонгоод маш сайхан хөлбөмбөгийн стадионтой болмоор байна. Ийм шийдвэрийг бол гаргаад ард түмний цугласан мөнгөн дээр дутаж байгаа мөнгийг нь Монгол Улсын төсөв өөрөө гаргаад энэ олон зориулалтаар ашиглаж болох энэ сайхан байгууламжийг нэг Монголын ард түмний бахархал бүтээл болгож энэ чуулганаас санаачлага гаргах ийм хүсэлтэй байна. Тэгээд үүнийг одоо Их Хурлын гишүүдээ дэмжиж өгөөсэй, залуучуудаа баярлуулаасай гэж уриалж байна. Баярлалаа. 
 
М.Энхболд: - Хэлэлцэх асуудалтай холбогдуулж гишүүд үг хэллээ. М.Билэгт гишүүн Эд хөрөнгийн бүртгэлийн тухай хуулийн талаар хэлэлцэх эсэх ярихаас нь өгсүүлээд энэ зүйлээ бол ярьсан. Тэгээд өнөөдөр яах вэ анхны хэлэлцүүлэг явагдана. Тэгээд тэр үед зарчмын зөрүүтэй саналууд хураагдана. Тэгээд М.Билэгт гишүүнд би хандаж хэлэхэд яг ямар томьёоллоор яаж өөрчлөх саналтай байгаагаа хууль санаачилсан Засгийн газарт хуулийн ажлын хэсгийн дарга Ц.Мөнх-Оргил гишүүнд та томьёолол юмаа өгөөд тэгээд эцсийн хэлэлцүүлэг дээр нь энэ асуудлыг бас нэг аль аль талдаа зөв ойлголцоод тэгээд хуулиа батлах нь зөв болов уу гэж бодож байна. 
 
Ц.Мөнх-Оргил гишүүн яах өнөөдрийн хэлэлцэх асуудалтай бол холбогдолгүй юм. Гэхдээ энэ ордны хойд талын цэцэрлэгт хүрээлэнг нээлттэй болгоход ерөөсөө юу нь болохгүй байгаа юм бэ. Хуучин нээлттэй. Баруун хойд тал, зүүн хойд талаасаа хаалга нь онгорхой. Хүмүүс өглөө орой ороод гараад байдаг л байсан шүү дээ. Тийм учраас Тамгын газар энийг тэр Төрийн тусгай хамгаалалтын албанд нь Ц.Мөнх-Оргил гишүүнээс ирсэн бичиг байгаа. Тэр юунуудыг нь одоо нэгтгэж авч үзээд тэгээд иргэд нэг өглөө орой орж гарч болдог ийм хэмжээнд нь болгох тал дээр нь Төрийн тусгай хамгаалалтын нөхөдтэй яриад энэ чуулган өндөрлөхөөс өмнө шийдье. 
 
Ж.Батзандан гишүүн, Б.Бат-Эрдэнэ гишүүн хоёрын давхцаж ярьсан асуудал бол Банкны дахин хөрөнгөжүүлэх тухай хуулийн талаар ярьсан. Энэ Төрийн болон Албаны нууцын тухай хуулиар Засгийн газраас нууцын зэрэглэлтэй өргөн барьсан учраас бид нар нууцаас гаргаж хэлэлцэж болохгүй байгаа юм гэдгийг одоо би өнөөдөр гурав дахиа хэлж байна л даа. Хэлэлцэх эсэх дээр нь хэлж байсан. Дараа нь бас ажлын хэсэг улсууд гарч ирээд яахад нь би бас даргын зөвлөлийн хурал дээр ингээд хэлж байсан. Энэ бол хэрвээ одоо нууцын зэрэглэлээс нь гаргаад Засгийн газар өргөн барих юм бол бид нар нээлттэй хэлэлцэхэд бол ерөөсөө болохгүй зүйл бол байхгүй. Тэр битгий хэл нэр усан дээр нь ч бас энийг янз бүрийн байдлаар одоо ярих. Эрсдэл үүсвэл ашиглагдах хууль гэдэг талаас нь одоо нэлээн л ярьсан л даа. 
 
Би зүгээр шууд Б.Бат-Эрдэнэ гишүүн, Ж.Батзандан гишүүн хоёрын хэлснээр хэлэлцэх асуудлаас хассанаас хэлэлцэх хүртэл нь эхлээд гурав дөрвөн асуудал байгаа. Тэрийг хэлэлцэж байх хооронд нь Г.Занданшатар сайд, Тамгын газрын даргын Ц.Цолмон дарга нар нэг хоорондоо яриад ямар бололцоо байна вэ. Хуулийн ямар гаргалаа байна вэ. Эсвэл одоо Засгийн газар нэг эргүүлж аваад тэгээд нээлттэй болгоод өргөн бариад явах юм уу. 
 
Энэ тэгээд хаалттай болохоор эртээд Байнгын хороон дээр би бас суусан гишүүдийн ярьсныг ч нэлээн сонссон. Хаалттай болохоороо л их хардлага төрүүлээд байгаа юм билээ. Энийг нэг яриад. Тэгээд нэг энэ чинь дөрөв тавдугаарт тавигдсан байгаа байх. Тэр хүртэл нь нэг Тамгын газрын дарга, Хэрэг эрхлэхийн дарга хоёр нэг яриадах уу гэж бодож байна. 
 
Татварын хуулийн талаар Б.Бат-Эрдэнэ гишүүн ярьсан. Аж ахуйн нэгжийн орлогын албан татварын хууль өчигдөр хэлэлцэх шаардлагагүй гишүүдийн олонхи үзсэн. Уг нь багц хуулийн хэлэлцэх эсэхийг нь шийдчихээд ажлын хэсгийг нь байгуулчихаад тэгээд жаахан Их Хурал дээр хэлэлцэж ярилцъя гэсэн боловч гишүүд бол энэ дээр дэмжээгүй. Тэгэхээр энийг бол одоо Засгийн газарт, хууль санаачлагчид нь буцаах тогтоол өчигдөр орой гарсан. Тэгээд одоо цаашид яах вэ гэдгийгээ бол Засгийн газар бас ярих байх. Тэрний дараа. 
 
Л.Болд гишүүн ч одоо өнөөдөр хэлэлцэх асуудалтай бол нэг их холбогдолгүй. Одоо тэгээд дэлхийн хөлбөмбөгийн аваргын тэмцээн одоо бас амжилттай сайхан болж өндөрлөөсэй. Нэг сар одоо бас л нэлээн халуухан л өдрүүд байх юм шиг байна. 
 
Ингээд хэлэлцэх асуудалдаа орох уу. Би энэ нэг хууль татаж авсан тухай танилцуулчихъя. Улсын Их Хурлын гишүүн Д.Тогтохсүрэнгийн баланк дээр хуулийн төсөл татаж авах тухай. Улсын Их Хурлын гишүүн бид 2018 оны 5 дугаар сарын 15-ны өдөр өргөн мэдүүлсэн Төрийн хяналт, шалгалтын тухай, Статистикийн тухай хуулиудад нэмэлт, өөрчлөлт оруулах тухай хуулийн төслийг Монгол Улсын Их Хурлын тухай хуулийн Долдугаар зүйлийн 7.1.4, Монгол Улсын Их Хурлын чуулганы хуралдааны дэгийн тухай хуулийн Арван долдугаар зүйлийн 17.1, 17.2 дахь заалтуудыг тус тус үндэслэн хууль санаачлагчдын олонхийн саналаар татан авч байна гээд ингээд тав, зургаан гишүүний гарын үсэгтэй бичиг ирсэн байна. 
 
Энэ нөгөө босоо удирдлагыг болиулахтай холбогдуулж 8 хууль орж ирсэн. Тэрнээсээ 2 хуулиа ингээд татаж авч байгаа юм байна. 
 
Нэг. Хуулийн этгээдийн улсын бүртгэлийн тухай хууль /Шинэчилсэн найруулга/-ийн төсөл болон хамт өргөн мэдүүлсэн бусад хуулийн төслүүд /Засгийн газар 2018.05.04-ний өдөр өргөн мэдүүлсэн, анхны хэлэлцүүлэг/

 
Ингээд хэлэлцэх асуудалдаа оръё. Хуулийн этгээдийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулиудын анхны хэлэлцүүлгийг явуулъя. 
 
Энэ хуулийн төслийн талаар Хууль зүйн байнгын хороо санал, дүгнэлт гаргасан. Санал, дүгнэлтийг Ц.Мөнх-Оргил гишүүн танилцуулна. Ц.Мөнх-Оргил гишүүнийг индэрт урьж байна. 
 
Ц.Мөнх-Оргил: - Улсын Их Хурлын дарга, эрхэм гишүүд ээ, 

 

Монгол Улсын Засгийн газраас 2018 оны 5 дугаар сарын 04-ний өдөр Улсын Их Хуралд өргөн мэдүүлсэн Хуулийн этгээдийн улсын бүртгэлийн тухай  хуулийн шинэчилсэн найруулгын төслийн үзэл баримтлал болон холбогдох бусад хуулийн төслүүдийн хэлэлцэх эсэх асуудлыг Улсын Их Хурал 2018 оны  5 дугаар сарын 18-ны өдрийн нэгдсэн хуралдаанаараа хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн.
 

Хууль зүйн байнгын хорооны 2018 оны 08 дугаар тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг байгуулсан бөгөөд ажлын хэсгийн ахлагчаар Улсын Их Хурлын гишүүн Ц.Мөнх-Оргил, бүрэлдэхүүнд Улсын Их Хурлын гишүүн Д.Ганболд, Л.Мөнхбаатар, Х.Нямбаатар, Б.Пүрэвдорж, Н.Учрал, Л.Энхболд нар болон холбогдох бусад албан тушаалтнууд ажиллаж байна.
 
Хууль зүйн байнгын хороо 2018 оны 6 дугаар сарын 13-ны өдрийн хуралдаанаараа Хуулийн этгээдийн улсын бүртгэлийн тухай хуулийн шинэчилсэн найруулгын төсөл болон холбогдох бусад хуулийн төсөлтэй холбогдуулан ажлын хэсгээс гаргасан саналуудыг нэг бүрчлэн хэлэлцэж, дараахь санал, дүгнэлтийг нэгдсэн хуралдаанд танилцуулж байна. Үүнд:
 

-Хуулийн этгээдийн нэр олгох, баталгаажуулах асуудлыг нарийвчлан зохицуулах журмыг  Засгийн газар батлахаар төсөлд тусгах;
 

-Хуулийн этгээдийн улсын бүртгэлтэй холбоотой асуудлаар шүүх, арбитрын шийдвэр гарсан бол хуулийн хүчин төгөлдөр шүүхийн шийдвэрт үндэслэн улсын бүртгэлийг хийх зохицуулалт нэмэх;

-Бүртгүүлэхээр ирүүлсэн баримт бичгийг хуурамчаар бүрдүүлсэн нь гэмт хэргийн шинжтэй гэж үзвэл эрх бүхий байгууллагад шалгуулахаар шилжүүлэх заалтыг нэмэх;

-Хуулийн этгээд санхүүгийн тайлангаа 8 ба түүнээс дээш улирал дараалан гаргаагүй бол санхүү, төсвийн асуудал эрхэлсэн төрийн захиргааны төв байгууллагын саналыг үндэслэн улсын бүртгэлийн байгууллага хуулийн этгээдийг улсын бүртгэлээс хасах талаар нийтэд зарлах, ийнхүү зарласнаас хойш 6 сарын дотор хуулийн этгээдээс бичгээр санал, гомдол гаргаагүй, дампуурлын хэрэг үүсгээгүй, санхүүгийн тайлангаа гаргаагүй, шүүхийн шийдвэрээр тогтоогдсон өр, төлбөргүй бол уг хуулийн этгээдийг улсын бүртгэлээс хасах талаархи зүйлийг хуульд шинээр нэмэх зэрэг асуудлыг тусгасан болно.
 

Хуулийн этгээдийн улсын бүртгэлийн тухай хуулийн шинэчилсэн найруулгын төсөл болон холбогдох бусад хуулийн төслүүдийн анхны хэлэлцүүлгийг хийсэн талаархи тус Байнгын хорооны санал, дүгнэлт, зарчмын зөрүүтэй саналыг нэгтгэн томьёолж Та бүхэнд тараасан болно.
 

Улсын Их Хурлын эрхэм гишүүд ээ, 
 

Хуулийн этгээдийн улсын бүртгэлийн тухай хуулийн шинэчилсэн найруулгын төсөл болон холбогдох бусад хуулийн төслүүдийн анхны хэлэлцүүлгийг хийсэн талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.
 
Анхаарал тавьсанд баярлалаа. 
 
М.Энхболд: - Ц.Мөнх-Оргил гишүүнд баярлалаа. Ажлын хэсэг танилцуулъя. Хууль зүй, дотоод хэргийн дэд сайд Б.Энхбаяр, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Улсын бүртгэлийн ерөнхий газрын дарга Б.Баасандорж, Улсын бүртгэлийн ерөнхий газрын дэд дарга Д.Дэлгэрсайхан, Улсын бүртгэлийн ерөнхий газрын Эд хөрөнгийн бүртгэлийн газрын дарга Д.Батболд, Улсын бүртгэлийн ерөнхий газрын Хуулийн этгээдийн бүртгэлийн газрын дарга Д.Болормаа, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Т.Нармандах, мөн яамны Хууль зүйн бодлогын газрын ахлах мэргэжилтэн Х.Сүрэнхорол, Газар зохион байгуулалт, геодези зураг зүйн газрын ахлах мэргэжилтэн Д.Мөнхцэцэг, Барилга, хот байгуулалтын яамны Хот байгуулалтын газрын Газрын харилцааны бодлогын хэрэгжилтийг зохицуулах газрын мэргэжилтэн Д.Элбэгсайхан нарын ажлын хэсэг хүрэлцэж ирсэн байна. 
 
Байнгын хорооны дүгнэлтээс асуулттай гишүүд байна уу? Д.Тогтохсүрэн гишүүнээр тасаллаа. Д.Тогтохсүрэн гишүүн асуултаа тавья. 
 
Д.Тогтохсүрэн: - За баярлалаа. Хуулийн этгээдийн улсын бүртгэлийн тухай хуулийн шинэчилсэн найруулгын төслийн анхны хэлэлцүүлгийг Байнгын хороогоор хийсэн санал, дүгнэлтийг сонслоо. 
 
Би өмнө нь нэгдсэн чуулган болон Улсын бүртгэлийн ерөнхий хуулийн анхны хэлэлцүүлэг дээр санал хэлж байсан юм. Тэр саналаа тусад нь явсан эсэх талаар нь би Ц.Мөнх-Оргил гишүүнээс асуух гээд байгаа юм. Хуулийн этгээдийн бүртгэлийн. Ц.Мөнх-Оргил гишүүн ээ. Хуулийн этгээдийн бүртгэл дээр гол юм би орон нутагтай холбоотой л юм асуух гээд байгаа юм. 
 
Хуулийн этгээдүүдийн орон нутаг дахь салбарыг орон нутагт нь бүртгэдэг болох асуудлаар л энэ хуульд зааж өгмөөр байгаа юм. Яах вэ хуулийн төслийн 7 дугаар зүйлд бол салбартай байна гээд байгаа юм. Компани, аж ахуйн нэгж, төр, төрийн бус байгууллагууд салбартай байна гээд. Гэхдээ салбарын нөгөө орон нутагт нь бүртгэнэ гэдэг ойлголт ерөөсөө байхгүй байгаа юм. 
 
Энэ Хуулийн этгээдийн бүртгэлийн хуулиар орон нутгийн салбарыг орон нутагт нь бүртгэнэ гээд тэндээ үйл ажиллагаа явуулдаг болгоод. Татварын ерөнхий хуулиар нь тэр нөхөд тэндээ татвараа төлдөг эрх зүйн орчныг бүрдүүлээд өгчих юм бол одоо энэ Улаанбаатарт үндсэн компани нь байгаа, орон нутагт салбар компани нь байгаа компаниудын хувьд бол тэндээ татвараа төлөөд орон нутгаас ажиллах хүч аваад ажиллах бололцоо нь бүрдэх юм. Ингэж өгөхгүй бол энэ аж ахуйн нэгжүүд орон нутагт нөлөөлөл багатай, татвар төлдөггүй, төвдөө төлдөг, Улаанбаатарт төлдөг. Ажиллах хүчийг голдуу гаднаас авчихдаг. Энэ нь одоо эргээд орон нутгийн иргэдийн эсэргүүцэлтэй тулгарах юм их байдаг юм. Ялангуяа уул уурхайн компаниуд байна. Аялал жуулчлалын компаниуд байна. Энэ шатахуун тээврийн компаниуд байна. Бусад өөр аж ахуйн нэгжүүд байна. Тийм учраас би Ц.Мөнх-Оргил гишүүнийг энэ хуулийн төсөл дээр тэр 7 дугаар зүйл дээр юм уу, 8.2-ын аль нэг дээр нь энэ салбарыг бүртгэнэ гэдэг юмыг оруулж өгөх эсэх талаар энэ хуулийн төслийн анхны хэлэлцүүлэг дээр яригдсан зүйл байна уу гэдэг талаар тодруулах гэсэн юм. Баярлалаа. 
 
М.Энхболд: - Ц.Мөнх-Оргил гишүүн хариулъя. 
 
Ц.Мөнх-Оргил: - Баярлалаа. Д.Тогтохсүрэн гишүүний асуусан асуулт анхны хэлэлцүүлэг дээр болон ажлын хэсэг дээр хөндөгдсөн. Энэ таны саналыг ажлын хэсэг ч гэсэн тэр, хууль санаачлагч гэсэн дэмжиж байгаа. Салбар төлөөлөгчийн газрыг үйл ажиллагаа явуулж байгаа байгуулагдсан газар нь орон нутагт нь бүртгэлийн байгууллага бүртгэдэг болъё гэдэг саналыг дэмжиж байгаа. 
 
Тэгээд бид энэ саналын томьёолол оруулахдаа 8.2 дээр хуулийн төсөл, оруулж ирсэн төсөл нь ийм байсан юм. Хуулийн этгээдийн улсын бүртгэл төлөх журмыг гэж. Тэрийг нь бид “хуулийн этгээдийн улсын бүртгэл” гэснийг “хууль этгээд” таслал “түүнээс салбар төлөөлөгчийн газрыг улсын бүртгэл бүртгэх журмыг Засгийн газар батална”. Тэр журам дотроо орон нутагт нь батална гэдэг Засгийн газар, хууль санаачлагч зөвшөөрч байгаа юм. Ийм хэлбэрээр зохицуулчихвал болох болов уу гэж бодож байгаа юм. Санал бол дэмжиж байгаа. 
 
М.Энхболд: - Би зочин танилцуулъя. Улсын Их Хурлын гишүүн С.Эрдэнийн урилгаар Баянгол дүүргийн 10 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Та бүхэнд ажлын амжилт, сайн сайхныг хүсэн ерөөе. /алга ташив/
 
Д.Тогтохсүрэн гишүүн 1 минут нэмж авах юм уу? Аан. Гишүүд асуулт асууж, хариулт авч дууслаа. 
 
Байнгын хороо зарчмын зөрүүтэй санал гаргасан. Зарчмын зөрүүтэй саналуудаар санал хураая. 
 
Хууль зүйн байнгын хорооны дэмжсэн санал. 
 

Төслийн 4 дүгээр зүйлийн 4.1.2 дахь заалтын “улсын бүртгэлийн байгууллагаас баталгаажуулсан,” гэснийг хасаж, 4.1.6 дахь заалтын “үүсгэн байгуулах баримт бичиг болон бусад мэдээллийг” гэснийг “энэ хуулийн 10.1-д заасан болон бусад мэдээллийг” гэж, 4.1.7 дахь заалтын “хариуцсан” гэснийг “эрхэлсэн” гэж, “байгууллагыг” гэснийг “, нэгж, ажилтныг” гэж, 4.1.4, 4.1.10 дахь заалт, 6 дугаар зүйлийн 6.1, 9 дүгээр зүйлийн 9.3, 9.4 дэх хэсгийн “бичгийн” гэснийг “цаасан” гэж, 4 дүгээр зүйлийн 4.1.10 дахь заалт, 6 дугаар зүйлийн 6.1 дэх хэсгийн “, эсхүл” гэснийг “болон” гэж тус тус өөрчлөх.
 
Санал гаргасан Улсын Их Хурлын гишүүн Ц.Мөнх-Оргил, Д.Ганболд, Л.Мөнхбаатар, Б.Пүрэвдорж, Н.Учрал, Л.Энхболд. Цаашид ажлын хэсэг гэнэ. Санал хураалт. 
 
49 гишүүн оролцож, 69.4 хувийн саналаар санал дэмжигдсэн байна. 
 

Төслийн доор дурдсан агуулгатай 5 дугаар зүйлийн 5.3 дахь хэсэг, 5.2 дахь хэсгийн “бие даан” гэснийг тус тус хасах. Санал гаргасан ажлын хэсэг. Санал хураалт. 
 

49 гишүүн оролцож, 65.3 хувийн саналаар санал дэмжигдлээ. 
 

Төслийн 7 дугаар зүйлийн гарчгийн “Улсын бүртгэлийн байгууллага” гэснийг “Улсын бүртгэлд бүртгүүлэх хуулийн этгээд” гэж, 7.3 дахь хэсгийн “улсын бүртгэлийн асуудал эрхэлсэн Засгийн газрын гишүүн,” гэснийг “улсын бүртгэлийн болон” гэж, “гишүүнтэй” гэснийг “гишүүн” гэж, 7.5 дахь хэсгийн “хамаарахгүй.” гэснийг “хамаарахгүй бөгөөд улсын бүртгэлд бүртгэхгүй.” гэж тус тус өөрчлөх. Санал гаргасан ажлын хэсэг. Санал хураалт. 
 

Д.Тогтохсүрэн гишүүнд үг өгье. 
 

Д.Тогтохсүрэн: - Баярлалаа. Энэ 7 дугаар зүйл дээр нэг зүйлийг л оруулах тухай л би яриад байгаа юм л даа. Саяны миний ярьсан дээр бол 7, 8.2 гээд хоёр заалт байгаа юм. 7 дугаар зүйл дээр бол гол нь нөгөө улсын бүртгэл хуулийн этгээдийн орон нутаг дахь салбар салбартай гэдгийг бол хуульд ч гэсэн заалт байгаа юм. 
 

Тэгэхээр би 7 дугаар зүйл дээр бол гадаадын аж ахуйн нэгжүүдийн салбарыг бол бүртгэх журмыг бүртгэнэ. Бүртгэх нь журамтай байна гээд 7 дугаар зүйл дээр заасан юм. Яг үүн шигээ 7 дугаар зүйл дээр орон нутагт аж ахуйн нэгжийн салбаруудыг бүртгэнэ гэдэг өгүүлбэрийг нь энэ 7 дугаар заалт дээр оруулж өгөх хэрэгтэй байгаа юм. 8.2 чинь болохоор зэрэг нөгөө хэн батлах вэ. Журмыг нь хэн батлах вэ гэдгийг зохицуулсан заалт байгаа юм. Тийм учраас бид 7 дугаар зүйл дээр бол эцсийн хэлэлцүүлэг дээрээ энэ миний саяны хэлээд байгаа санал буюу дотоодын аж ахуйн нэгжүүдийн орон нутаг дахь салбарыг орон нутагт нь бүртгэнэ гэдгийг нь оруулаад өгчихвөл тэгээд болох юм байгаа юм. Тийм. Энэ чиглэлээр бас бараг эцсийн хэлэлцүүлэг дээр нь анхаарах чиглэл өгчихвөл би болох болов уу гэж бодож байна. 
 

М.Энхболд: - За санал хураалт. 
 

49 гишүүн оролцож, 71.4 хувийн саналаар санал дэмжигдлээ. 

Төслийн 8 дугаар зүйлийн гарчгийн “эрх,” гэснийг “чиг” гэж өөрчилж, 8.1, 14.2 дахь  хэсгийн “үндсэн” гэснийг хасаж, 8.1.2 дахь заалтын “архивт хүлээлгэн өгөх” гэснийг “архивт хадгалах” гэж, 8.1.9 дэх заалтын “газрын тоо, тэдгээрийн эзэмшиж байгаа хувь, хэмжээ” гэснийг “газар, гадаадын хөрөнгө оруулалттай хуулийн этгээд, тэдгээрийг эзэмшиж байгаа эзэмшигч, хувьцааны хувь хэмжээ,” гэж,  “нэгдсэн бүртгэл” гэснийг “улсын бүртгэл” гэж, 8.1.10 дахь заалтын “шүүхийн шийдвэр гүйцэтгэх байгууллагатай хамтран хэрэгжүүлэх ажлыг зохион байгуулж” гэснийг “хэрэгжүүлэхэд шүүхийн шийдвэр гүйцэтгэх байгууллагад дэмжлэг үзүүлэх” гэж тус тус өөрчлөх. Санал гаргасан ажлын хэсэг. Санал хураалт. 
 

49 гишүүн оролцож, 71.4 хувийн саналаар санал дэмжигдлээ. 
 

Төслийн 8 дугаар зүйлийн 8.2 дахь хэсгийн “Хуулийн этгээдийн улсын бүртгэл” гэснийг “Хуулийн этгээд, түүний салбар, төлөөлөгчийн газрыг улсын бүртгэлд” гэж, 8.9 дэх хэсгийн “олгохтой холбогдсон” гэснийг “олгох” гэж тус тус өөрчилж,  8.7 дахь хэсгийн “дүгнэлтээр” гэсний дараа “хяналтын дугаарыг” гэж нэмж,  мөн зүйлд доор дурдсан агуулгатай 8.2 дахь хэсэг нэмэх: 
 

“8.2.Хуулийн этгээдийн улсын бүртгэлтэй холбоотой асуудлаар шүүх, арбитрын шийдвэр гарсан бол хуулийн хүчин төгөлдөр шүүхийн шийдвэрт үндэслэн улсын бүртгэлийг хийнэ.” Санал гаргасан ажлын хэсэг. Санал хураалт. 
 

50 гишүүн оролцож, 58.0 хувийн саналаар санал дэмжигдлээ. 
 

Төслийн 9 дүгээр зүйлийн 9.3 дахь хэсгийн “давхар” гэснийг хасаж, 9.5 дахь хэсгийн “байгууллагын” гэсний өмнө “асуудал эрхэлсэн төрийн захиргааны” гэж нэмж, 10 дугаар зүйлийн 10.1.10 дахь заалтын “хөрөнгө оруулагчийн” гэснийг хасаж, 10.1.12 дахь заалтын “байгууллагын” гэснийг “этгээдийн” гэж, “байгуулагчдын” гэснийг “байгуулагчийн” гэж өөрчилж, 10.4 дэх хэсгийн “хүргүүлнэ” гэсний өмнө “улсын бүртгэлийн байгууллагад” гэж нэмэх. Санал гаргасан ажлын хэсэг. Санал хураалт. 
 

50 гишүүн оролцож, 72.0 хувийн саналаар санал дэмжигдлээ. 
 

Төслийн 11 дүгээр зүйлийн 11.2.1 дэх заалтын “бичгээр” гэснийг “цаасан” гэж, 11.3 дахь хэсгийн “бичгийн хэлбэрээр ирүүлсэн албан” гэснийг “албан бичгээр гаргасан” гэж, мөн хэсгийн “23.1” гэснийг “21.1” гэж тус тус өөрчлөх. Санал гаргасан ажлын хэсэг. Санал хураалт. 
 

50 гишүүн оролцож, 64.0 хувийн саналаар санал дэмжигдлээ. 
 

Төслийн 12 дугаар зүйлийн 12.4 дэх хэсгийн “өөрийн иргэний үнэмлэхийн хамт холбогдох улсын бүртгэлийн байгууллагад ажлын 5 өдрийн дотор биечлэн авч ирснээр бүртгэл албан ёсоор баталгаажна.” гэснийг “улсын бүртгэлийн байгууллагад ажлын 5 өдрийн дотор хүргүүлнэ.” гэж өөрчлөх. Санал гаргасан ажлын хэсэг. Санал хураалт. 
 

Улсын Их Хурлын гишүүн Г.Тэмүүлэнгийн урилгаар Архангай аймгийн Чулуут сумын Ерөнхий боловсролын сургуулийг 1999 онд төгссөн төгсөгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. 
 

Та бүхэнд ажлын амжилт, сайн сайхныг хүсэн ерөөе. /алга ташив/
 

50 гишүүн оролцож, 62.0 хувийн саналаар санал дэмжигдлээ. 
 

Төслийн 13 дугаар зүйлийн 13.1 дэх хэсгийн “Шинээр,” гэснийг “Шинээр, эсхүл” гэж,  “болон”  гэснийг “, эсхүл” гэж, 13.3 дахь хэсгийн “зүйлд зааснаас” гэснийг “зүйл, энэ хуулийн 13.7-д заасан журмаар тогтоосноос” гэж, 13.4, 13.8 дахь хэсгийн “хуанлийн 30 өдрийн” гэснийг “30 хоногийн” гэж тус тус өөрчилж, 13.7 дахь хэсгийн “шаардлага,” гэсний дараа “хязгаарлалт,” гэж нэмж, “гишүүн” гэснийг “гишүүний саналыг үндэслэн Засгийн газар” гэж өөрчилж, 14 дүгээр зүйлийн 14.3 дахь хэсгийн “баталсан” гэснийг хасах. Санал гаргасан ажлын хэсэг. Санал хураалт. 
 

50 гишүүн оролцож, 74.0 хувийн саналаар санал дэмжигдлээ. 
 

Төслийн 16 дугаар зүйлийн 16.2.3 дахь заалтын “түүнийг” гэснийг “эсхүл паспортыг” гэж, 16.4 дэх хэсгийн “монгол хэлээр байх бөгөөд гадаад хэлээр үйлдсэн баримт бичгийг” гэснийг “гадаад хэлээр үйлдэгдсэн бол монгол хэлнээ” гэж, 16.6 дахь хэсгийн “баримт бичгийн жагсаалт, хүлээн авсан он, сар, өдөр, цаг, минут бүхий мэдээллийг” гэснийг “энэ тухай мэдээллийг” гэж  тус тус өөрчлөх. Санал гаргасан ажлын хэсэг. Санал хураалт. 
 

51 гишүүн оролцож, 68.6 хувийн саналаар санал дэмжигдлээ. 
 

Төслийн 17 дугаар зүйлийн 17.1 дэх хэсгийн “Улсын бүртгэлийн байгууллагын” гэснийг хасаж, мөн зүйлийн 17.2, 17.3 дахь хэсгийн “дарснаар” гэснийг “дарж, мэдээллийн санд оруулснаар” гэж, 17.5 дахь хэсгийн “олгож болно” гэснийг “олгоно” гэж тус тус өөрчлөх. Санал гаргасан ажлын хэсэг. Санал хураалт. 
 

52 гишүүн оролцож, 75.0 хувийн саналаар санал дэмжигдлээ. 
 

Төслийн 18 дугаар зүйлийн 18.2 дахь хэсгийн “18.1-д” гэснийг “18.1.1, 18.1.2-т” гэж өөрчилж, мөн зүйлд доор дурдсан агуулгатай 18.3 дахь хэсэг нэмэх: 
 

“18.3.Энэ хуулийн 18.1.3-т заасан баримт бичгийг хуурамчаар бүрдүүлсэн нь гэмт хэргийн шинжтэй гэж үзвэл эрх бүхий байгууллагад шалгуулахаар шилжүүлнэ.” Санал гаргасан ажлын хэсэг. Санал хураалт. 
 

52 гишүүн оролцож, 71.2 хувийн саналаар санал дэмжигдлээ. 
 

Төслийн 19 дүгээр зүйлийн 19.1 дэх хэсгийн “Хуулийн этгээдийг” гэснийг хасаж, 20 дугаар зүйлийн гарчгийн “Улсын” гэснийг “Өөрчлөн байгуулах замаар шинээр байгуулагдах хуулийн этгээдийг улсын” гэж,  20.1.7 дахь заалтын “20.1” гэснийг “21.1” гэж,  20.1.10 дахь заалтын “хариуцсан” гэснийг “эрхэлсэн” гэж тус тус өөрчилж, мөн зүйлд доор дурдсан агуулгатай 20.2 дахь хэсэг нэмэх: 
 

“20.2.Хуульд өөрөөр заагаагүй бол улсын бүртгэлийн байгууллага өргөдөл гаргагчаас энэ хуулийн 20.1-д зааснаас бусад баримт бичгийг шаардахгүй.” Санал гаргасан ажлын хэсэг. Санал хураалт. 
 

52 гишүүн оролцож, 55.8 хувийн саналаар санал дэмжигдлээ. 
 

Төслийн 22 дугаар зүйлийн 22.2 дахь хэсгийн “22.1-д” гэснийг “22.1, 22.3-т” гэж өөрчилж, 23 дугаар зүйлийн 23.2, 24 дүгээр зүйлийн 24.1 дэх хэсгийн “комисс” гэсний дараа “, эрх хүлээн авагч” гэж нэмж, 24.3 дахь хэсгийн “хуулийг удаа дараа буюу ноцтой зөрчсөн, эсхүл хуульд заасан бусад үндэслэлээр” гэснийг хасаж, 24 дүгээр зүйлд доор дурдсан агуулгатай 24.1.8 дахь заалт нэмэх: 


“24.1.8.хуульд заасан бусад.” Санал гаргасан ажлын хэсэг. Санал хураалт. 
 

52 гишүүн оролцож, 67.3 хувийн саналаар санал дэмжигдлээ. 
 

Төсөлд доор дурдсан агуулгатай 26 дугаар зүйл нэмэх: 
 
“26 дугаар зүйл. Хуулийн этгээдийг улсын бүртгэлээс хасах
 
26.1.Санхүүгийн тайлангаа найм ба түүнээс дээш улирал дараалан хуульд заасан журмын дагуу гаргаагүй, харилцагч санхүүгийн байгууллагад илгээж, баталгаажуулаагүй хуулийн этгээдийг улсын бүртгэлээс хасах талаар санхүү, төсвийн асуудал эрхэлсэн төрийн захиргааны төв байгууллагын саналыг үндэслэн улсын бүртгэлийн байгууллага өөрийн цахим хуудсаар нийтэд зарлах бөгөөд  зарласнаас хойш 6 сарын дотор бичгээр санал, гомдол гаргаагүй, дампуурлын хэрэг үүсгээгүй, санхүүгийн тайлангаа гаргаагүй, шүүхийн шийдвэрээр тогтоогдсон өр, төлбөргүй бол уг хуулийн этгээдийг улсын бүртгэлээс хасна. 
 
26.2.Хуулийн этгээдийг энэ хуулийн 26.1-д заасны дагуу улсын бүртгэлээс хассантай холбогдуулан үүсэх үр дагаврыг тухайн хуулийн этгээдийн эрх бүхий этгээд  хариуцна. 
 
26.3.Хуулийн этгээдийг улсын бүртгэлээс хассанаас хойш 1 жилийн хугацаанд тухайн хуулийн этгээдийн нэрийг бусад иргэн, хуулийн этгээдэд олгохгүй.” Санал гаргасан ажлын хэсэг. Санал хураалт. 
 
52 гишүүн оролцож, 73.1 хувийн саналаар санал дэмжигдлээ. 
 

Төслийн 26 дугаар зүйлийг 27 дугаар зүйл болгон доор дурдсанаар өөрчлөн найруулах: 
 

“27 дугаар зүйл. Хууль зөрчигчид хүлээлгэх хариуцлага
 

27.1.Энэ хуулийг зөрчсөн албан тушаалтны үйлдэл нь гэмт хэргийн шинжгүй бол Төрийн албаны тухай хуульд заасан хариуцлага хүлээлгэнэ. 
 

27.2.Энэ хуулийг зөрчсөн хүн, хуулийн этгээдэд Эрүүгийн хууль, эсхүл Зөрчлийн тухай хуульд заасан хариуцлага хүлээлгэнэ.” Санал гаргасан ажлын хэсэг. Санал хураалт. 
 

53 гишүүн оролцож, 69.8 хувийн саналаар санал дэмжигдлээ. 
 

Төслийн 27 дугаар зүйлийг 28 дугаар зүйл болгон доор дурдсанаар өөрчлөн найруулах:
 

“28 дугаар зүйл. Хууль хүчин төгөлдөр болох 
 

“28.1.Энэ хуулийг Улсын бүртгэлийн ерөнхий хуулийн хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.” Санал гаргасан ажлын хэсэг. Санал хураалт. 
 

53 гишүүн оролцож, 71.7 хувийн саналаар санал дэмжигдлээ. 
 

Дэмжсэн саналуудаар санал хурааж дууслаа. Одоо Хууль зүйн байнгын хороо дэмжээгүй саналыг. Дэмжээгүйг дэмжье гэж санал хураана. 
 
 Төслийн 1 дүгээр зүйлийн “8.1.2-т” гэснийг “7.1.2-т” гэж, “8.1.3-т” гэснийг “7.1.3-т” гэж өөрчилж, “хэлбэрээр” гэсний өмнө “7.1.4-т заасан сан” гэж нэмэх. Санал гаргасан ажлын хэсэг. Хууль зүйн хорооны дэмжсэн санал юм байна шүү. Дэмжсэнийг дэмжье гэж байна. Энэ дагаж ирсэн хуульд юм байна. Тийм ээ. Тийм. Дэмжих юм байна. Дэмжихийг дэмжиж санал хураах нь байна шүү. Гишүүд ээ. Би түрүүн буруу хэлсэн байна. Уучлаарай. За санал хураалт. Журмын тухай хуулийн дэмжсэн саналууд юм байна. Дэмжсэнийг дэмжиж санал хурааж байна. 
 
53 гишүүн оролцож, 71.7 хувийн саналаар санал дэмжигдлээ. 
 
Хоёр. Хууль зүйн байнгын хорооны дэмжээгүй санал. Одоо дэмжээгүйг дэмжиж хураах юм байна. 
 
Төслийн 2 дугаар зүйлийн “байгууллагаас” гэснийг “байгууллага нь” гэж өөрчилж,  3 дугаар зүйлийн “хугацаанд” гэсний дараа “тухайн хуулийн этгээд” гэж нэмж, “хүргүүлэх бөгөөд хүргүүлээгүй тохиолдолд улсын бүртгэлийн байгууллага үйл ажиллагааны чиглэлийг харгалзан энэ хуулийн 1 дүгээр зүйлд заасан хэлбэрээр бүртгэнэ” гэснийг “хүргүүлж, бүртгүүлнэ.” гэж өөрчлөх. Санал гаргасан ажлын хэсэг. Дэмжээгүйг дэмжье гэж санал хурааж байна. 
 
Зочин танилцуулъя. Улсын Их Хурлын дэд дарга Я.Санжмятавын урилгаар Завхан аймгийн Эрдэнэхайрхан сумын Ерөнхий боловсролын сургуулийг 1974 онд төгссөн төгсөгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Та бүхэнд ажлын амжилт, эрүүл энх, сайн сайхныг хүсэн ерөөе. /алга ташив/
 
Дэмжээгүй саналыг дэмжиж 53 гишүүн оролцож, 77.4 хувийн саналаар дэмжигдсэн байна. 
 
Ингээд зарчмын зөрүүтэй саналуудаар санал хурааж дууслаа. Д.Тогтохсүрэн. За Ц.Мөнх-Оргил гишүүний микрофон. 
 
Ц.Мөнх-Оргил: - Баярлалаа. Энэ 2018 оны улсын төсвийг батлахад дагалдаж баталсан олон хууль дотор Улсын бүртгэлийн ерөнхий хуульд энэ ашигт малтмалын лиценз эзэмшигчийг тодруулах. Тэгээд тэрийг тодруулсны улмаар лиценз шилжсэн тохиолдолд татвар авах зохицуулалтаар энэ бүртгэлийн хуульд ашигт малтмалын тусгай зөвшөөрөл эзэмшиж байгаа хуулийн этгээдийн эцсийн өмчлөгч болон түүний хувьцаа, хувь оролцоо, саналын талаарх мэдээлэл, ашигт малтмалын тусгай зөвшөөрлийн баталгаажуулсан хуулбар гээд ийм юм нэхсэн юм байна. 
 
Тэгээд энэ нь бол яг өнөөдрийн практик дээрээ манай бүртгэлийн байгууллагын ёсоороо бол хийх ёстой ажил биш. Нэг талаас. Нөгөө талаас эцсийн эзэмшигчийг тогтооход хүндрэлтэй практик дээр асуудлууд гараад байгаа учраас хууль санаачлагч энэ засаг дээрээ ярьж байгаа юм нь татварын багц хууль орж ирж байгаатай холбогдуулаад энэ эцсийн эзэмшигчийг тогтоох асуудлыг татварын хуульд нь тусгая гэсэн саналтай байгаа юм байна. 
 
Тэгэхээр энийг эцсийн хэлэлцүүлэг дээр чиглэл аваад татварын багц хууль Сангийн яамтай тохиролцоод томьёоллоо тохирох юм бол эцсийн хэлэлцүүлэг дээр ороод ирье. Үгүй бол энүүгээр нь үлдээе гэсэн чиглэл авмаар байна. Дарга аа. 10 дугаар зүйл дээр. 11.14. 
 
М.Энхболд: - Нэгдүгээрт, зарчмын зөрүүтэй санал хураагаад Д.Тогтохсүрэн гишүүн 7 дугаар зүйл дээр санал гаргасан. Орон нутгийн байгууллагатай холбоотой нэршлийн асуудлаар өчигдөр бас ерөнхий хууль дээр гараад байсан. Тийм ээ. Тэрэнтэй адилхан утга бүхий саналыг гаргасан. Энийг эцсийн хэлэлцүүлэг дээр анхаараарай. 
 
Хоёрдугаарт, саяны Ц.Мөнх-Оргил гишүүний хэлсэн ашигт малтмалын лицензийн холбогдолтой асуудлыг. Татварын багц хуулиа ч одоо бид нар өчигдөр орой тэгээд багц хууль биш л болгочихлоо л доо. Тэгээд тэр лүү одоо хий гэж энд хэлэх нь ямар байх юм. Тэр чинь нэг хууль нь одоо хэлэлцэх шаардлагагүй гээд буцаачихлаа шүү дээ. Тэгээд буцаасан хуульдаа юм оруул гэж эндээс чиглэл өгөх нь боломжгүй байх. 
 
Одоо хэлэлцэж байгаа хуулийнхаа хүрээндээ л тэгээд эцсийн хэлэлцүүлэг дээрээ анхаарах уу? Ц.Мөнх-Оргил гишүүн ээ. Аан. 
 
За ингээд зарчмын зөрүүтэй саналын томьёоллуудаар санал хурааж дууслаа. 
 
Хуулийн этгээдийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлье. 
 
Хоёр. Эд хөрөнгийн эрхийн улсын бүртгэлийн тухай хууль /Шинэчилсэн найруулга/-ийн төсөл болон хамт өргөн мэдүүлсэн бусад хуулийн төслүүд /Засгийн газар 2016.12.26-ны өдөр өргөн мэдүүлсэн, анхны хэлэлцүүлэг/
 
Төслийн талаар Хууль зүйн байнгын хорооны дүгнэлт гарсан. Дүгнэлтийг Ц.Мөнх-Оргил гишүүн танилцуулна. Ц.Мөнх-Оргил гишүүнийг индэрт урьж байна. 
 
Ц.Мөнх-Оргил: - Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2016 оны 12 дугаар сарын 26-ны өдөр Улсын Их Хуралд өргөн мэдүүлсэн Эд хөрөнгийн эрхийн улсын бүртгэлийн тухай хуулийн шинэчилсэн найруулгын төслийн үзэл баримтлал болон холбогдох бусад хуулийн төслийн хэлэлцэх эсэх асуудлыг Улсын Их Хурал 2018 оны 5 дугаар сарын 18-ны өдрийн нэгдсэн хуралдаанаар хэлэлцэж анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 
 
Хууль зүйн байнгын хорооны 2018 оны 8 дугаар тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанд хэлэлцүүлэх бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Ц.Мөнх-Оргил, бүрэлдэхүүнд Улсын Их Хурлын гишүүн Д.Ганболд, Л.Мөнхбаатар, Х.Нямбаатар, Б.Пүрэвдорж, Н.Учрал, Л.Энхболд болон холбогдох бусад албан тушаалтнууд орж ажиллаж байна. 
 
Хууль зүйн байнгын хороо 2018 оны 6 дугаар сарын 13-ны өдрийн хуралдаанаараа Эд хөрөнгийн эрхийн улсын бүртгэлийн тухай хуулийн шинэчилсэн найруулгын төсөлтэй холбогдуулан ажлын хэсэг Улсын Их Хурлын гишүүдээс гаргасан саналуудыг нэг бүрчлэн хэлэлцэж дараахь санал, дүгнэлтийг нэгдсэн хуралдаанд танилцуулж байна. Үүнд, 
 
Улсын бүртгэлийн байгууллагатай гэрээ байгуулсны үндсэн дээр улсын бүртгэлийн мэдээллийн сангаас мэдээлэл авах, мэдээлэл нийлүүлэх этгээдийн жагсаалтаас банк, үл хөдлөх эд хөрөнгийн зуучлалын үйл ажиллагаа эрхлэх эрх бүхий этгээдийг тус тус хасаж нотариатчийг үлдээх, үүнтэй холбогдуулан төслийн нэр томьёо, холбогдох зохицуулалтыг өөрчлөх. 
 
Хуулийн төслийн зохицуулалтыг иргэний хуульд нийцүүлэх үүднээс үл хөдлөх эд хөрөнгийн өмчлөх эрх улсын бүртгэлд бүртгэгдсэнээр үүсэхээр өөрчилж улсын бүртгэлийн байгууллагаас өмчлөх эрхийг бүртгэснийг нотлох гэрчилгээ өмчлөгчид олгох, мөн гэрчилгээг дахин олгохтой холбоотой зохицуулалтыг нэмэх.
 
Газар эзэмших, ашиглах эрхийг эрхийн улсын бүртгэлд бүртгүүлэх асуудлыг Улсын бүртгэлийн ерөнхий хуулийн төсөлд заасан дундын мэдээллийн санг ашиглан газрын асуудал эрхэлсэн төрийн захиргааны байгууллагын эрх бүхий албан тушаалтан цахимаар мэдүүлэг гаргаснаар улсын бүртгэлийн байгууллага газар эзэмших, ашиглах эрхийг эрхийн улсын бүртгэлд бүртгэж улсын бүртгэлийн дугаар олгохоор төслийн 28 дугаар зүйлийг өөрчлөн найруулах. 
 
Эрхийн улсын бүртгэлд холбогдох өөрчлөлтийг улсын бүртгэлийн байгууллагын даргын шийдвэрээр оруулахаар төсөлд тусгасныг улсын байцаагчийн шийдвэрээр өөрчлөхөөр тусгах. 
 
Эрхийн улсын бүртгэлд тусгах үнийн талаарх зохицуулалтыг нарийвчилж тодорхой болгох. Хууль зөрчигчид хүлээлгэх хариуцлагын заалтыг нэмэх зэрэг асуудлыг тусгасан болно. 
 
Эд хөрөнгийн эрхийн улсын бүртгэлийн тухай хуулийн шинэчилсэн найруулгын төслийн анхны хэлэлцүүлгийг хийсэн талаарх тус Байнгын хорооны санал, дүгнэлт, зарчмын зөрүүтэй саналыг нэгтгэн томьёолж Та бүхэнд тараалаа. 
 
Улсын Их Хурлын эрхэм гишүүд ээ, 
 
Эд хөрөнгийн эрхийн улсын бүртгэлийн тухай хуулийн шинэчилсэн найруулгын төсөл болон холбогдох бусад хуулийн төслүүдийн анхны хэлэлцүүлгийг хийсэн талаар Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг хүсье. 
 
Анхаарал тавьсанд баярлалаа. 
 
М.Энхболд: - Ц.Мөнх-Оргил гишүүнд баярлалаа. Ажлын хэсэг өмнөх асуудал дээр танилцуулсан ажлын хэсэг хэвээрээ байгаа. 
 
Байнгын хорооны дүгнэлтээс асуулт байна уу гишүүдэд. М.Билэгт гишүүн кнопоо дарчих. М.Билэгт гишүүнээр тасаллаа. Ж.Ганбаатар гишүүн асуултаа асууя. 
 
Ж.Ганбаатар: - За баярлалаа. Юуны өмнө хуулийг дэмжиж байгаа гэдгээ хэлье. Хоёр асуулт байна. 
 
Гэр хороололд нөгөө газраа өмчилж авсан иргэд газар дээрээ одоо байшин барихаар байшин бариад тэрийгээ үйлчилгээний зориулалтаар ашиглах гээд одоо бүртгүүлье гээд очихоор за та зөвхөн амьдрах байшин одоо барих ёстой. Үйлчилгээний зориулалттай байшин өмчилсөн газар дээр барих ёсгүй гээд бүртгэдэггүй. За ийм зүйл байна. Эд хөрөнгийн бүртгэлийн гэрчилгээ олгодоггүй юм байна. Тэгэхээр энийг яаж шийдэх вэ? Хуульд одоо энэ талын гаргалаа байна уу? Энэ талын мэдээлэл байна уу? Сайн ойлгосон байх гэж найдаж байна. 
 
Гэр хорооллын иргэд газраа өмчлөөд авсан байгаа. Байшин. Одоо хотын төвийнхөн бол зүгээр эзэмшиж байгаа. Тэр өмчлөөд авсан иргэд барилга, байшин өөр дээрээ бариад үйлчилгээний зориулалтаар одоо хоолны газар ч юм уу, жижиг барааны дэлгүүр ажиллуулъя гэхээр тэр байшинд нь юу олгодоггүй юм байна. Гэрчилгээ. Энийг яаж зохицуулах вэ? 
 
Хоёрдугаар асуулт нь, нөгөө энэ газрын гэрчилгээг одоо сунгуулъя гэхээр эсхүл бол нэг жилээр, нэг аравны хоёр жилээр. Эсхүл 25 жилээр гээд хэтэрхий их ялгаатай байдалтай ханддаг. Тэгээд энэ нь энэ хуулиар яаж зохицуулагдаж байгаа вэ гэсэн нэг ийм хоёр асуулт байна. Хариулсны дараа тодруулъя. Баярлалаа. 
 
М.Энхболд: - Ц.Мөнх-Оргил гишүүн. Ажлын хэсэг хариулах уу? Хэн хариулах вэ? Ажлын хэсэг үү? За 82 дугаар микрофон. 
 
Д.Ганболд: - Эд хөрөнгийн бүртгэлийн газрын дарга Д.Батболд. Ж.Ганбаатар гишүүний асуултад хариулъя. 
 
Өнөөдрийн хууль тогтоомжоор Монгол Улсын иргэнд Газар өмчлөлийн хуулиар Монгол Улсын иргэдэд газрыг өмчлүүлж байгаа. Газар өмчлөлийн хуульд заасны дагуу газрыг зориулалтын дагуу өмчлөхөөр байгаа. 
 
Тэгэхээр Монгол Улс гэр бүлийн хэрэгцээний зориулалтаар газрыг өмчилсөн газар дээр бид зориулалтын дагуу бүртгэлүүдийг хийж яваа. 
 
М.Энхболд: - 1 минут Ж.Ганбаатар гишүүнд нэмж өгье. Арай дутуу л хариулаад байх шиг байна. 
 
Ж.Ганбаатар: - Харин тийм. Одоо энийг ч одоо хариулт гэх юм уу, юу гэх юм бэ. Уг нь би хуулийг нь дэмжиж байгаа шүү дээ. Тэгээд аятайхан хариулчих л даа. Би дэмжээд байхад нэг ийм сонин юм яриад. Би ч ойлгосонгүй энэ хүнээс чинь. Хариултнаас нь. 1 минутад би ярина гэж одоо энэ чинь амжихгүй. Би өөрөө тайлбарлая гэхээр одоо миний минут. Хурдан асууя гэхээр яаж асуух вэ. Би одоо 5 минут бараг асуусан шүү дээ. 
 
Энэ чинь хүн өмчилж авсан газар дээрээ байшин бариад гэрчилгээ олгохгүй байгааг хариулж өгөөчээ гэж би асуусан шүү дээ. 
 
М.Энхболд: - Байшин барихаар олгоод байх юм. Дэлгүүр барихаар олгохгүй юм байна. Яах вэ л гэж асуулаа. 
 
Ж.Ганбаатар: - Дэлгүүр гэж одоо үйлчилгээний. Зүгээр дугуй засварын газар. 
 
М.Энхболд: - За тийм. Үйлчилгээний газар. Бараг би хариулчихмаар шахуу юм. Тэгээд хариулахгүй юм. 
 
Ж.Ганбаатар: - Харин тийм. Тэгээд одоо хариулчихвал уг нь. Тодруулах ч шаардлага алга байна шүү дээ. Тэгээд 100 хувь хуулийг чинь дэмжиж байгаа шүү дээ. Хариулчих л даа. Тийм. 
 
М.Энхболд: - 80 дугаар микрофон. П.Сайнзориг дарга. 
 
П.Сайнзориг: - Ж.Ганбаатар гишүүний асуултад тодруулаад хариулъя. Ийм бас одоо юу гэдэг юм амьдрал дээр хуулийг буруу хэрэглэх, одоо өмчлөлийн газраа бас эдийн засгийн эргэлтэд оруулах гэж байгаа саад бэрхшээл. Одоо ямар нэгэн байдлаар ийм үзэмжээр шийдэгдэж байгаа асуудал бол энэ хуулийн дараа бол гарахгүй ээ. Бид бол Монгол Улсын нутаг дэвсгэрт байгаа бүхий л одоо өмчийн хэлбэрийг үл харгалзан үл хөдлөх хөрөнгийг бүртгэж энийг яг одоо эрхийг нь баталгаажуулах асуудал энэ хуулиар яригдаж байгаа. Ийм асуудлууд байвал бас эргээд энэ хуулийн хэрэгжилтийн явцад анхааръя гэж бодож байна. 
 
М.Энхболд: - Х.Баделхан гишүүн асуултаа асууя. 
 
Х.Баделхан: - За баярлалаа. Би нэг зүйл тодруулчихъя. Сая Ц.Мөнх-Оргил гишүүн бас танилцуулга дээр хэллээ л дээ. Энэ хуулийн төслийн 5.1-д улсын бүртгэлд бүртгүүлээд гэрчилгээ авснаар баталгаажна гэж. 5.2-т бол эрх нь улсын бүртгэлд бүртгүүлснээр хүчин төгөлдөр тооцогдоно гэсэн хоёр заалт байсан юм. 
 
Сая танилцуулга дээр бол яг энэ журмаар явах юм бол маш их чирэгдэл гарна л даа. Нотариатаар батлуулна. Мөнгө төлнө. Дараа нь улсын бүртгэлд бүртгүүлнэ. Мөнгө төлнө. Иргэд бас их чирэгдэх байсан. Энийг бол ажлын хэсгээр яриад цахимаар хийхээр боллоо гэж сая танилцууллаа. 
 
Тэгэхээр тогтоолын төслийн энэ хоёр заалт хүчингүй болоод ингээд гэрчилгээ авахаас өмнө, баталгаажихаас өмнө цахимаар ингээд бүртгүүлээд дугаар аваад буцаад ингээд тамга дараад баталгаажна гэсэн байдлаар ойлгож болох уу? Энэ хоёр заалт ингээд хүчингүй болгож байгаа юу гэсэн хоёр асуулт байна. 
 
М.Энхболд: - Хариулахаас өмнө би зочин танилцуулъя. Улсын Их Хурал дахь Ардчилсан намын бүлгийн урилгаар Архангай аймгийн Эрдэнэмандал сум, Завхан аймгийн Тосонцэнгэл сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Та бүхэнд ажлын амжилт, сайн сайхныг хүсэн ерөөе. /алга ташив/
 
Ц.Мөнх-Оргил гишүүн хариулах уу? Хэн хариулах вэ? За Ц.Мөнх-Оргил гишүүн хариулъя. 
 
Ц.Мөнх-Оргил: - Х.Баделхан гишүүний асуултад хариулъя. Энэ 28 дугаар зүйлийг бид нар өөрчилж шинэчлэн найруулснаар хоёр удаа нааш цаашаа явдаг, хоёр гэрчилгээ авдаг, бичиг бүрдүүлдэг, нотариатаар баталгаажуулдаг тэр процесс байхгүй болсон. Одоо бол нэг л байгууллагад хандана. Төрийн байгууллагууд хоорондоо дундын сангаараа мэдээллээ солилцоод мэдээлэл солилцсоны үндсэн дээр нэг байгууллагаас нэг гэрчилгээ олгоно. Бүртгэлийн гэрчилгээ, газрын кадастрын гэрчилгээ. Нэг гэрчилгээ олгогдоод хоёр улсын бүртгэлийн дугаартай кадастрын гэрчилгээ олгогдоод явна. 
 
Ингэснээрээ бид нар улсын эрхийн бүртгэлд энэ газар өмчлөх асуудлыг оруулахгүй гэж бас болохгүй байгаа юм. Тусдаа тэр хүн тэр байгууллага руу өөрөө очиж 100 айл дээр очиж бүртгүүлэхгүй болж байна гэдэг нь улсын бүртгэлд бүртгүүлэхгүй гэсэн үг биш. Улсын бүртгэлд бүртгэнэ. Тэрийг нь бол дундын сангаараа дамжуулаад нэгдсэн журмаар хийчихэж байгаа юм. 
 
Яагаад заавал улсын бүртгэлд бүртгүүлэх ёстой юм бэ гэхээрээ энэ Иргэний хуулийн үндсэн зарчим байгаа юм. Улсын эрхийн улсын бүртгэлд бүртгүүлж байж тэр эрх нь улсын хувьд ч гэсэн, төрийн хувьд ч гэсэн, бусад этгээдүүдийн хувьд ч гэсэн тэр эрх нь баталгаажиж эрх нь үүсэж байгаа юм. Тийм учраас улсын эрхийн бүртгэлд заавал бүртгүүлэх ёстой. Тэрийг нь хялбаршуулсан. 
 
М.Энхболд: - Х.Баделхан гишүүнд 1 минут нэмж өгье. Тодруулъя. 
 
Х.Баделхан: - Улсын бүртгэлд бас бүртгүүлээд гэрчилгээ авах юм байна. Тийм ээ. Нэг гэрчилгээ. Манай гэрчилгээ байна. Сан бол улсын бүртгэлд бүртгүүлсэн гэрчилгээ гэж гэрчилгээ байхгүй ээ. Тэнд ямар нэгэн төлбөр хийхгүй ээ. Ерөөсөө газрын гэрчилгээний төлбөр л байгаа. Газрын гэрчилгээ авахаас өмнө цахимаар тэр өмчийн бүртгэлд бүртгүүлээд дугаар аваад тэгнэ гэж ойлгосон шүү дээ. 
 
Та сая хэлэхдээ бол өмчийн бүртгэлийн гэрчилгээ авна гэж. Би энийг бүр сайн тодруулчихмаар байна. Өмчийн бүртгэлийн гэрчилгээ авах уу? Тэр дээр очоод дахиад төлбөр, ямар нэг төлбөр тооцоо хийх үү? Өөр ямар нэг бичиг баримт авах уу гэсэн асуултыг би тавимаар байна л даа. 
 
М.Энхболд: - Тайлбар өгөх үү? Ц.Мөнх-Оргил гишүүн. 1 минут тайлбар өгье. 
 
Ц.Мөнх-Оргил: - Газрын албаныхантай, танай яамныхантай яриад ажлын хэсэг дээр юу гэж тохирсон бэ гэхээр иргэн хүн эхлээд танай дээр одоо нөгөө газрын зөвшөөрөл авдагаар бүрдүүлдэг бүх бичиг баримтаа бүрдүүлнэ. Тэр дотор улсын бүртгэлийн албанд бүртгүүлэх шаардлагатай нэмэлт материалууд, ганц нэг материалуудыг танай байгууллага авна. Ер нь бол хоёр материал нь бол яг бүрдүүлбэр нь бол яг давхцаж байгаа юм билээ. 
 
Танайх бүртгэлээ үзээд шалгаад за энэ газар эзэмших эрхийг юм уу, газар өмчлөх эрхийг өгч болох юм байна гээд шийдвэрээ гаргалаа. Тэгмэгцээ дундын сангаараа дамжуулаад улсын бүртгэлийн газраас бүртгэлийн дугаар авна. Бүртгэлийн газар дугаар авмагцаа тэр дугаар танайд шилжүүлээд танайх тэр дугаарыг гэрчилгээн дээр нь тавина. Дээр нь өөрийнхөө нөгөө кадастрын гэрчилгээнийхээ дугаар юм хумнуудаа тавина. Тусдаа гэрчилгээ байхгүй. Нэг гэрчилгээ л болно. 
 
М.Энхболд: - М.Билэгт гишүүн асуултаа асууя. 
 
М.Билэгт: - Дахиад хэлье. Ер нь бол асуудлыг эрэмбэлье гэж байгаа бол. Эрэмбэлье гэж ярьдаг. Тэгвэл эрэмбэлэх юм бол эхлээд Газрын тухай хуулиа, Бэлчээрийн тухай хуулиа, Эдэлбэр газар гээд л ингээд энэ Газрын тухай хуулиа дахиж шинэчилж гаргаж ирэхгүй бол энэ замбараагүй байдал хэдэн оноос эхэлсэн юм гэхээр ерөөсөө 2008 оноос хойш л эхэлсэн байхгүй юу. 
 
Бид нар одоо энэ нийслэлд байсан улсууд мэднэ. 2007 он гэхэд энэ Амгалангийн урд талын хэсэг тэр чигээрээ л хоосон байж байсан шүү дээ. Хэн ч эзэмшээгүй хоосон байж байсан. Би тэр битгий хэл компанийнхаа ажилтнуудыг ийшээ та нар нэг хашаа хатгаад гэртээ нэг 0.07 га-тай болчихоочээ гэж хэлдэг байсан. За тэгээд 2008 оноос хойш л ингээд ерөөсөө бүр ингээд битүүдээ зайгүй болоод одоо иргэдийн мэдээлэл ч их болдог байх. Тэгээд хөдөөнөөс хот руу орж ирж байгаа нь ч их болдог байх. Ийм болсон юм. 
 
За би юу хэлэх гээд байгаа юм бэ гэхээр Газрын тухай хууль дээр Монгол Улсын иргэнд газар өмчлүүлэх тухай хууль дээр юу гэж байдаг вэ гэхээр Монгол Улсын иргэнд газрыг дараахь зориулалтаар өмчлүүлнэ гэж. Нэгдүгээрт, 4.1.1-д гэр бүлийн хэрэгцээний гэж. Тэр нь бол хэмжээтэй байгаа. Улаанбаатар хотод 0.07. Тэгээд аймагт бол тэд, сумд бол тэд гээд байж байгаа. Харин энд юу гэж байгаа вэ гэхээр 4.1.2-т аж ахуйн зориулалтаар бас өмчилж болно гээд. Энэ дээр бол хэмжээ байхгүй байгаа. 15.1.6 дээр иргэнд газар тариалангийнхаас бусад аж ахуйн зориулалтаар газрыг өмчлүүлнэ. Ингээд байж байгаа. Мөн одоо газар тариалангийн зориулалтаар 6.1.2-т ингээд байгаа. Газрыг өмчилж болно гээд байж байгаа байхгүй юу. 
 
Тэгэхээр гэр бүлийн хэрэгцээнийхээс бусад газрууд чинь бас өмчлөгдөх эрх нь хэмжээ байхгүйгээр нээлттэй байгаа учраас хэдэн зуун га-гаар нь зүгээр аж ахуйн зориулалтаар эзэмшиж байгаа юм гээд эзэмшиж байсныгаа өмчлөгч болох эрх нь энүүгээр нээлттэй байгаа юм. Тийм учраас Газрын тухай хуулиа эхэлж зохицуулаад энэ олон зуун га-гаар нь эзэмшиж байгаа, ашиглаж байгаагаа зохицуулчихаад дараа нь болохгүй бол одоо хөдөө бэлчээр дээр жишээ нь тэр бэлчээр дээр юу байгаа вэ гэхээр зэрэг өвөлжөө хаваржааны газруудыг эзэмших эрх байж л байгаа. 
 
Тэгэхээр энийг чинь энэ дээр яадаг вэ гэхээр зэрэг одоо зүгээр худаг дээрээ зодолдоод зогсож байдаг байхгүй юу. Хөөрхий минь иргэд маань, малчид маань. Миний худаг. Би энэ өвөлжөөг эзэмших эрхтэй байгаа юм гээд л зодолдоод байж байдаг. Тэгэхээр энэ чинь одоо аж ахуйн зориулалтаар гээд өмчлөөд авах өмчлөл болгох боломж нь Монгол Улсын иргэн газар өмчлүүлэх тухай хуулиараа нээлттэй байгаа юм. 
 
Тэгэхээр энийгээ дахиж Газрын тухай хуулиараа зохицуулж өгөхгүй бол одоо энэ чинь энэ хууль гарлаа, батлагдлаа. Ерөөсөө иргэний хуулиараа нөгөө эд хөрөнгө өмчлөх эрхийг олж авах давуу эрх гэдгээрээ эзэмшиж, ашиглаж байсан 10, түүнээс дээш жил бол өмчлөх эрх нь тэргүүн ээлжинд гэдгээрээ байж байна. Дээр нь аж ахуйн зориулалтаар өмчлөх эрх нь авах, газрыг өмчилж авах боломж нь байж байна. Энэ дээр бол ямар нэгэн тоо хэмжээ заагаагүй учраас одоогоор зөвхөн нийслэлд гэхэд, зөвхөн нийслэлийг харуулъя. Нийслэлд гэхэд сүүлийн 4 жилд олгосон байгаа зүгээр нэг хүн дээр шүү. 14 мянган га. 7 мянган га. 2 мянган га. 100 га гээд л ингээд л байж байгаа шүү дээ. 20 хүн дээр бүртгэгдсэн энэ эзэмших, ашиглах эрхийг гэхэд л ийм байгаа байхгүй юу. 
 
Тэгэхээр зэрэг одоо байгаа өнгөтэй өөдтэй болгон энийг чинь аж ахуйн зориулалтаар болгоод өмчлөх эрх авчих боломж байж байна. Тэгэхээр хойч ирээдүйдээ бид нар яах юм бэ гэдгийгээ би хэлэх гээд байгаа юм л даа. Тэгэхээр зэрэг одоо энэ дээрээ хязгаар хийж өгөхгүй бол хэрэв асуудлыг эрэмбэлнэ гэдгээрээ эрэмбэлэх юм бол бид нарын энэ газрын тухай, газар нутгаа хамгаалах тухай асуудлаа дахиад хуулиа.../минут дуусав/
 
М.Энхболд: - За би зочин танилцуулъя. Улсын Их Хурлын гишүүн Д.Ганболдын урилгаар Чингэлтэй дүүргийн сургууль, цэцэрлэгүүдийн санхүүгийн ажилтнууд Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Та бүхэнд ажлын амжилт, сайн сайхныг хүсэн ерөөе. 
 
Ц.Мөнх-Оргил гишүүн М.Билэгт гишүүний асуултад хариулах уу? За Ц.Мөнх-Оргил гишүүний микрофоныг өгье. 
 
Ц.Мөнх-Оргил: - Газар эзэмших, ашиглах эрхийг улсын бүртгэлд, улсын эрхийн бүртгэлд бүртгэх ёстой юм. Яагаад гэвэл энэ Үндсэн хуулийн. Үндсэн хууль гэнэ ээ. Уучлаарай. Иргэний хуулийн өөрийнх нь үндсэн зарчим нь энэ. Улсын бүртгэлд эрхийн бүртгэлд бүртгэгдэж байж тэр эрх үүссэнд тооцогддог. Эрхээ дагаад үүрэг үүсдэг. Хуулийн болон хэлцлийн явцад хяналтад буюу хамгаалалтад ордог. 
 
Ингэж бүртгэхгүйгээр ийм газар эзэмшиж байгаа, ашиглаж байгааг мэдэх арга байдаггүй учраас энэ бол эрх зүйн их үр дагавартай чухал асуудал. М.Билэгт гишүүний ярьж байгаа асуудлыг эцсийн хэлэлцүүлгийн хүрээнд зөвхөн хуулиар тогтоосон хэмжээнд хуулийн хүрээнд гэсэн тодотголтойгоор засаж янзалж оруулж ирж болох байх. Ялангуяа тэр өвөлжөө, хаваржааны асуудал, бэлчээртэй холбоотой асуудлуудыг. 
 
М.Энхболд: - М.Билэгт гишүүнд 1 минут тодруулъя. 
 
М.Билэгт: - Энэ бол би маш хамгийн том эрх ашгийн тухай ярьж байгаа л гэж би бодоод байгаа юм. Би зүгээр жижигхэн мөнгө өгсөн өгөөгүй гэдгээр ярьж байгаа юм биш. Газар нутгаа хамгаалж хойч ирээдүйдээ байлгахын тулд бид нар энэ дээр одоо энэ хууль эрх зүйн энэ ороо бусгаа үед энэ зохицуулалтыг хийхгүй бол болохгүй болчихоод байгаа юм. 
 
Одоо тэгээд юу гэж байгаа вэ гэхээр хөдөө сумуудад чинь тэр Засаг дарга энэ тэр одоо ямар хэмжээнд боловсролтой хөөрхий ямар хэмжээнд болчихоод байгаа билээ. Сүүлийн гучин хэдэн жилд. Өнөөдөр өчигдөрхөн бид нар энэ Улсын Их Хуралд төрийн түшээд ийм байна гээд хуулиар хязгаарлахгүй болохгүй байна гэж байна. Яг тэрэн шиг хөдөө орон нутагт чинь эзэмших, ашиглах эрхийг том томоор нь өгчихөөд, хэдэн га-гаар нь өгчихөөд тэгээд энэ чинь хэрэв бас иргэний хуульд бас байж байгаа. Эд хөрөнгийн эрхийн улсын бүртгэлийн газарт бүртгүүлснээр гэж үг байж байгаа шүү. Тэгэхээр дараад нь энэ чинь ерөөсөө шүүхээр шийдвэр гаргуулаад л өмчлөх эрх нь явчих боломжтой. Аж ахуйн зориулалтаар гэж зориулалтыг нь өөрчилж бичээд л.../минут дуусав/
 
М.Энхболд: - Ц.Нямдорж сайд микрофон өгье. Хариулъя. 
 
Ц.Нямдорж: - Сая М.Билэгт гишүүн амьдрал л яриад байгаа юм л даа. Тэгээд сая энэ асуудлыг ярьж байгаад дараачийн хэлэлцүүлгийн үед тэр бүртгэгдсэн ашиглах, эзэмших газар цаашаа өмчлөгдөхийг нь хязгаарласан тийм заалт хэлэлцүүлгийн явцад хийгээд явчихъя гэж ингэж ойлголцсон юм. Би М.Билэгт гишүүний тэр байр суурь хэвээр байгаа болов уу гэж нэгдүгээрт ойлгож байгаа. 
 
Хоёрдугаарт, яагаад ийм асуудал үүсчихээд байгаа юм гэхээр М.Билэгт гишүүн ээ. Яг үнэндээ бүртгэлгүйгээс чинь болж энэ үүсээд байгаа байхгүй юу. Дур дураараа танил талаа харж байгаад асар том газар өгчихдөг. Тэрийг нь бүртгэдэг. Хууль номд нь нийцэж байна уу, үгүй юу гэдгийг нь үздэг. Ямар ч тийм хяналтын механизм байхгүй учраас наана чинь ийм болчихоод байгаа юм. Бүртгэлтэй болоод ирэх юм бол энэ чинь хууль зөрчиж байна. Энийг чинь бүртгэхгүй гэх юм бол эзэмших эрх нь ч, ашиглах эрх нь ч байхгүй болох юм байгаа юм шүү дээ. 
 
М.Энхболд: - Гишүүд асуулт асууж, хариулт авч дууслаа. Зарчмын зөрүүтэй саналаар санал хураана. 
 
Хууль зүйн байнгын хорооны дэмжсэн санал. 
 

Төслийн “эцэг, /эх/-ийн нэр,” гэсний дараа “өөрийн” гэж нэмж, 1 дүгээр зүйлийн 1.1 дэх хэсгийн “бүртгэж баталгаажуулахтай” гэснийг “бүртгэхтэй” гэж, 3 дугаар зүйлийн 3.1.3 дахь заалтын “эрхийг улсын бүртгэлд бүртгэсэн цаасан болон цахим хэлбэртэй” гэснийг “эрхийн улсын бүртгэлийн мэдээллийн санд байгаа цаасан болон цахим” гэж, 3.1.5 дахь заалтын “улсын бүртгэлийн” гэснийг “эд хөрөнгийн эрхийн улсын бүртгэлийн” гэж, 4 дүгээр зүйлийн 4.3 дахь хэсгийн “төрийн нууцад” гэснийг “төрийн болон албаны нууцад” гэж тус тус өөрчлөх.
 

Санал гаргасан Улсын Их Хурлын гишүүн Ц.Мөнх-Оргил, Д.Ганболд, Л.Мөнхбаатар, Х.Нямбаатар, Б.Пүрэвдорж, Н.Учрал, Л.Энхболд. Цаашид ажлын хэсэг гэнэ. Санал хураалт. 
 

54 гишүүн оролцож, 72.2 хувийн саналаар санал дэмжигдлээ. 
 

Тэр үүдэнд байгаа гишүүд орж ирье. Санал хураалт явагдаж байна шүү. 
 
Төслийн 3 дугаар зүйлийн доор дурдсан агуулгатай 3.1.7 дахь заалтыг хасах. Санал гаргасан ажлын хэсэг. Санал хураалт. 
 
54 гишүүн оролцож, 72.2 хувийн саналаар санал дэмжигдлээ. 
 

Дээрх 2 дахь санал дэмжигдсэнтэй холбогдуулан төслийн 33 дугаар зүйлийн 33.1, 33.2 дахь хэсгийн “Мэдээлэл нийлүүлэгч нь” гэснийг “Нотариатч” гэж, 33.3 дахь хэсгийн “Мэдээлэл нийлүүлэгчийн” гэснийг “Нотариатчийн” гэж, 34 дүгээр зүйлийн “Мэдээлэл нийлүүлэгчийн” гэснийг “Нотариатч мэдээлэл нийлүүлэх” гэж, 35 дугаар зүйлийн гарчгийн “Мэдээлэл нийлүүлэгчтэй” гэснийг “Нотариатчтай” гэж, 35.1 дэх хэсгийн “этгээдтэй гэрээ” гэснийг “нотариатчтай мэдээлэл нийлүүлэх, мэдээлэл авах гэрээ” гэж, 36 дугаар зүйлийн 36.2 дахь хэсгийн “этгээд” гэснийг “нотариатч” гэж тус тус өөрчлөх. Санал гаргасан ажлын хэсэг. Санал хураалт. 
 

54 гишүүн оролцож, 68.5 хувийн саналаар санал дэмжигдлээ. 
 

Төслийн 4 дүгээр зүйлийн 4.5 дахь хэсгийн “улсын бүртгэлийн асуудал эрхэлсэн Засгийн газрын гишүүн” гэснийг “Засгийн газар” гэж өөрчлөх. Санал гаргасан Улсын Их Хурлын гишүүн М.Билэгт, Д.Ганболд. Санал хураалт. 
 

54 гишүүн оролцож, 68.5 хувийн саналаар санал дэмжигдлээ. 
 

Төслийн 5 дугаар зүйлийн гарчгийн “баталгаажих” гэснийг “үүсэх” гэж,  мөн зүйлийн 5.1 дэх хэсгийн “бүртгүүлж, гэрчилгээ авснаар өмчлөх эрх баталгаажна” гэснийг “бүртгүүлснээр өмчлөх эрх үүснэ” гэж, 5.2 дахь хэсгийн “хүчин төгөлдөрт тооцогдоно” гэснийг “үүснэ” гэж тус тус өөрчилж, доор дурдсан агуулгатай 5.3-5.8 дахь хэсэг нэмэх:
 

“5.3.Улсын бүртгэлийн байгууллага энэ хуулийн 5.1-д заасан өмчлөх эрхийг эрхийн улсын бүртгэлд бүртгүүлснийг нотолсон эрхийн улсын бүртгэлийн гэрчилгээ олгоно. 
 
5.4.Энэ хуулийн 5.3-т заасан эрхийн улсын бүртгэлийн гэрчилгээний загвар, гэрчилгээнд тусгах мэдээлэл, гэрчилгээ олгох журмыг Засгийн газар батална.
 

5.5.Энэ хуулийн 5.3-т заасан эрхийн улсын бүртгэлийн гэрчилгээг дараахь үндэслэлээр дахин олгоно:
 

5.5.1.гэрчилгээ ашиглах боломжгүйгээр элэгдэж хуучирсан, гэмтсэн;
5.5.2.эрхийн улсын бүртгэлийн мэдээлэлд оруулсан өөрчлөлтийн хүрээнд гэрчилгээг дахин авах хүсэлт гаргасан;
 

5.5.3.гэрчилгээг хаяж үрэгдүүлсэн, устсан;

5.5.4.эрхийн улсын бүртгэлийг хүчингүйд тооцсоны улмаас гэрчилгээг ашиглах боломжгүй болсон;
 
5.5.5.шүүх, арбитрын шийдвэрээр өмчлөх эрхийг шилжүүлэн бүртгэхэд улсын бүртгэлийн гэрчилгээг хураан авах боломжгүй болсон.
 
5.6.Гэрчилгээг хаяж үрэгдүүлсэн бол өмчлөгчийн өргөдөл, гэрчилгээг хүчингүйд тооцуулах тухай өдөр тутмын сонинд зарлуулсан зарыг үндэслэн улсын ерөнхий байцаагчийн шийдвэрээр гэрчилгээг хүчингүйд тооцож, улсын бүртгэгч ажлын 15 өдрийн дотор дахин олгоно.
 
5.7.Энэ хуулийн 5.5.5-д заасан тохиолдолд мэдүүлэг гаргагчийн өргөдөл, шүүхийн шийдвэр гүйцэтгэх байгууллагын албан бичгийг үндэслэн улсын бүртгэгч ажлын 15 өдрийн дотор гэрчилгээг дахин олгоно.
 
5.8.Энэ хуулийн 5.6, 5.7-д зааснаас бусад тохиолдолд гэрчилгээг улсын бүртгэгч ажлын 10 өдрийн дотор дахин олгоно.” Санал гаргасан ажлын хэсэг. 
 
Би зочин танилцуулъя. Улсын Их Хурлын гишүүн Ж.Энхбаярын урилгаар Говь-Алтай аймгийн Тонхил сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Та бүхэнд ажлын амжилт, сайн сайхныг хүсэн ерөөе. 
 
Х.Баделхан гишүүний микрофоныг өгье. Та үг хэлнэ. Асуулт биш. 
 
Х.Баделханд: - Асуулт асууж болохгүй. Үг хэлэх үү? 
 
М.Энхболд: - Тэгнэ. 
 
Х.Баделхан: - За тэгвэл энэ бол зарчмын өөрчлөлт ороогүй л юм л даа. Зүгээр “баталгаажна” гэсэн үгийг бол “үүснэ” гэж өөрчилсөн байна байна. “Тооцогдоно” гэдгийг бол “эрх үүснэ” гэсэн байна. 
 
Тэгээд цаанаа бол энэ 5.3 гэсэн шинээр заалт нэмээд улсын бүртгэлд бүртгүүлснийг нотолсон эрхийн улсын бүртгэлийн гэрчилгээ олгоно гэж тов тодорхой биччихсэн байна. Энүүгээр би юу гэж ойлгож байна вэ гэвэл тэр газрын гэрчилгээнээс гадуур улсын бүртгэлд бүртгүүлсэн бас гэрчилгээ олгоно гэсэн би ийм байдлаар ойлгож байгаа. Сая Ц.Мөнх-Оргил гишүүн хэлэхдээ бол тусдаа гэрчилгээ олгохгүй ээ. Бүртгүүлсэн гэрчилгээ олгохгүй ээ гэж ярьсан. Тийм. Энэ дээр бол тусдаа бүртгээд гэрчилгээ авна гэж. Тодорхой хэмжээний төлбөр төлнө. Тийм учраас энэ асуудлыг бас дараагийн хэлэлцүүлэг дээр нэлээн нухацтай анхаарах нь зөв байх. Тайлбар энд бичсэн бичиг хоёр бол зөрж байна. Тэгээд энэ дээр бас онцгой анхаараачээ гэдгийг хэлмээр байна. Иргэдийг чирэгдүүлж магадгүй л юм байна. Энүүгээр бол. 
 
Дахиад нэг гэрчилгээ аваад, улсын бүртгэлийн гэрчилгээ аваад дахиад төлбөр төлөөд авах юм бол иргэд чирэгдэнэ. Ийм байж болохгүй гэдгийг би хэлье. Ерөнхийдөө бол энэ хуулийн төслийг бид бол дэмжиж байгаа л даа. Баярлалаа. 
 
М.Энхболд: - 54 гишүүн оролцож, 53.7 хувийн саналаар санал дэмжигдлээ. 
 
Төслийн 6 дугаар зүйлийн 6.1 дэх хэсгийн “улсын бүртгэлийн цахим мэдээллийн сан болон хувийн хэрэгт” гэснийг “эд хөрөнгийн эрхийн улсын бүртгэлийн мэдээллийн санд оруулж,” гэж, 6.2 дахь хэсгийн “баримтыг” гэснийг “баримт, улсын байцаагчийн дүгнэлтийг” гэж, 6.3 дахь хэсгийн “шийдвэр” гэснийг “шийдвэр хуулийн” гэж, 6.4 дэх хэсгийн “Улсын бүртгэлийн асуудал эрхэлсэн төрийн захиргааны байгууллагын дарга /цаашид “улсын бүртгэлийн байгууллагын дарга” гэх/-ын” гэснийг,  6.5 дахь хэсгийн “улсын бүртгэлийн байгууллагын даргын” гэснийг тус тус “улсын байцаагчийн” гэж, 6.7 дахь хэсгийн “эрхлэн гүйцэтгэх” гэснийг “хөтлөх” гэж, мөн хэсгийн “хяналтын улсын байцаагч” гэснийг “улсын байцаагч” гэж, “байгууллагын” гэснийг “байгууллага, түүний орон нутаг дахь салбар, нэгжийн” гэж, 8 дугаар зүйлийн 8.3 дахь хэсгийн “улсын бүртгэлийн байгууллагын даргад” гэснийг “дээд шатны албан тушаалтанд” гэж тус тус өөрчлөх. Санал гаргасан ажлын хэсэг. Санал хураалт. 
 
54 гишүүн оролцож, 61.1 хувийн саналаар санал дэмжигдлээ. 
 

Төслийн 7 дугаар зүйлийн гарчгийн “Эрхийн улсын бүртгэлийн” гэснийг хасаж, мөн зүйлийн 7.2 дахь хэсгийн “гаргаж болно” гэснийг “гаргана” гэж, 7.9 дэх хэсгийн “Хэлцлийн” гэснийг “Гэрээ, хэлцлийн” гэж, 7 дугаар зүйлийн 7.9 дэх хэсэг, 31 дүгээр зүйлийн 31.3 дахь хэсгийн “хэлцэл” гэснийг “гэрээ, хэлцэл” гэж, 8 дугаар зүйлийн 8.1.5 дахь заалтын “хэлцэлтэй” гэснийг “гэрээ, хэлцэлтэй” гэж, 10 дугаар зүйлийн 10.6.8 дахь заалтын “гэрээний” гэснийг “гэрээ, хэлцлийн” гэж, 7 дугаар зүйлийн 7.13 дахь хэсгийн “бичгийг” гэснийг “бичгийн эх хувийг” гэж, 7.14 дэх хэсгийн “цахим мэдээллийн санд” гэснийг “эд хөрөнгийн эрхийн улсын бүртгэлийн санд бүртгэж,” гэж тус тус өөрчлөх. Санал гаргасан ажлын хэсэг. Санал хураалт.
 

54 гишүүн оролцож, 72.2 хувийн саналаар санал дэмжигдлээ. 
 

Төслийн 9 дүгээр зүйлийн 9.1 дэх хэсгийг доор дурдсанаар өөрчлөн найруулах:
 

“9.1.Эрхийн улсын бүртгэлд тусгах үл хөдлөх эд хөрөнгийн үнийг дараахь тохиолдолд доор дурдсан дэс дарааллаар тодорхойлно:
 


9.1.1.газраас бусад үл хөдлөх эд хөрөнгийн өмчлөх эрхийг анх удаа эрхийн улсын бүртгэлд бүртгэхдээ тухайн хөрөнгийн захиалгын гэрээнд заасан үнэ, захиалгын гэрээнд заасан үнэ байхгүй бол батлагдсан төсөвт өртгөөр тодорхойлогдсон үнэ;
 


9.1.2.газрын өмчлөх эрхийг анх удаа эрхийн улсын бүртгэлд бүртгэхэд эрх бүхий байгууллагаас тогтоосон суурь үнэ, суурь үнэ байхгүй бол өмчлөгчийн мэдүүлсэн зах зээлийн үнэ;
 


9.1.3.өмчлөх эрх болон түүнтэй холбоотой эд хөрөнгийн бусад эрхийг шилжүүлэн бүртгүүлэх тохиолдолд гэрээ, хэлцэл, эсхүл эрх шилжүүлсэн шийдвэрт тусгагдсан үнэ;


9.1.4.үнийн талаар өөрчлөлт орсныг эрхийн улсын бүртгэлд бүртгэхэд хуульд заасны дагуу хөрөнгийн үнэлгээ хийх эрх бүхий этгээдээр тогтоолгосон үнэ.” Санал гаргасан ажлын хэсэг. Санал хураалт.
 

54 гишүүн оролцож, 63.0 хувийн саналаар санал дэмжигдлээ. 

Төслийн 10 дугаар зүйлийн гарчиг, мөн зүйлийн 10.1 дэх хэсгийн “эрх болон түүнтэй холбоотой эд хөрөнгийн бусад” гэснийг, 10.3.6 дахь заалт, 10.7 дахь хэсгийн “, эзэмшигч, ашиглагч” гэснийг тус тус хасаж, 10 дугаар зүйлийн 10.5 дахь хэсэг, 11 дүгээр зүйлийн 11.9 дэх хэсэг, 13 дугаар зүйлийн 13.5 дахь хэсгийн “мэдүүлгийг” гэснийг “холбогдох баримт бичгийн эх хувийг” гэж, 10 дугаар зүйлийн 10.11 дэх хэсгийн “хэсгээр” гэснийг “дундаа хэсгээр” гэж тус тус өөрчилж, 10.9, 10.10 дахь хэсгийг нэгтгэж, доор дурдсанаар өөрчлөн найруулах:
 

“10.9.Төрийн болон албаны нууцын тухай хуульд зааснаас бусад төрийн өмчийн үл хөдлөх эд хөрөнгийн эрхийг эрхийн улсын бүртгэлд бүртгэх журмыг энэ хууль болон холбогдох бусад хуульд нийцүүлэн Засгийн газар батална.” Санал гаргасан ажлын хэсэг. Санал хураалт.
 

54 гишүүн оролцож, 63.0 хувийн саналаар санал дэмжигдлээ. 
 

Төслийн 11 дүгээр зүйлийн 11.1.3 дахь заалтын “гэрээний” гэснийг, мөн зүйлийн 11.2, 11.8 дахь хэсгийн “хэлцлийн” гэснийг “гэрээ, хэлцлийн” гэж, 11.7 дахь хэсгийн “шилжиж байгаа, эсхүл үлдэж байгаа хэсгийн барилга байгууламжийн зураг төслийг гэрээнд оролцогч талуудын гарын үсгээр баталгаажуулан” гэснийг “гэрээнд оролцогч талуудын гарын үсгээр баталгаажуулсан шилжиж байгаа болон үлдэж байгаа хэсгийн барилга байгууламжийн зураг төслийг” гэж, 11.9 дэх хэсгийн “баталгаажна” гэснийг “үүснэ” гэж тус тус өөрчлөх. Санал гаргасан ажлын хэсэг. Санал хураалт.
 

54 гишүүн оролцож, 53.7 хувийн саналаар санал дэмжигдлээ. 
 

Төслийн 12 дугаар зүйлийн 12.1 дэх хэсгийн “өмчлөгч, эзэмшигч, ашиглагч” гэснийг “өмчлөгч” гэж, 13 дугаар зүйлийн 13.1.4 дэх заалт, 13.3 дахь хэсгийн “өмчлөгч, эзэмшигч, ашиглагчийн” гэснийг “өмчлөгчийн” гэж, 30 дугаар зүйлийн 30.1.1 дэх заалтын “өмчлөгч, эзэмшигч, ашиглагчийг” гэснийг “өмчлөгчийг” гэж, 12 дугаар зүйлийн 12.5 дахь хэсгийн “бүртгэж баталгаажуулна” гэснийг, 12.6 дахь хэсгийн “баталгаажуулна” гэснийг “бүртгэнэ” гэж тус тус өөрчлөх. Санал гаргасан ажлын хэсэг. Санал хураалт.
 

За санал хураалтыг цуцалъя. Д.Тогтохсүрэн гишүүн үг хэлье. Энэ гишүүд чанга яриад үг дуулдахгүй байна шүү дээ. Д.Тогтохсүрэн гишүүний микрофоныг өгье. 
 

Д.Тогтохсүрэн: - За би энэ зарчмын зөрүүтэй 11 дэх санал буюу хуулийн төслийн 12 дугаар зүйл дээр нэг санал хэлье гэж бодоод байгаа юм. Энэ эзэнгүй үл хөдлөх хөрөнгийг ашиглах, эзэмшихтэй холбоотой асуудал байгаа юм. Хуулийн зохицуулалт нь. Тэгээд энэ эзэнгүй үл хөдлөх эд хөрөнгийг өмнөх Засгийн газрын өргөн барьсан төслөөр эзэмшээд, ашиглаад дараа нь өмчлөлд оруулахаар хуулийн төсөлд би тусгасан байна гэж ойлгож байгаа юм. Гэтэл ажлын хэсгийн санал болохоор шууд өмчлөхөөр ороод ирчихэж байгаа юм. 
 

Тэгээд энэ эзэнгүй эд хөрөнгө гэдэг чинь бол олон тохиолдол байна л даа. Амьдрал баян учраас. Тиймээс энийг эзэмших нь ч, ашиглах нь тодорхой хэмжээний хугацаатай байж өмчлөлийн асуудлыг нь шийдэхгүй бол шууд эзэнгүй нэг юм олдлоо гээд л өмчлүүлээд байх юм бол энэ дараа нь одоо янз бүрийн асуудал их үүснэ. Үр дагавар их үүснэ. Луйварын асуудал ч гарахыг үгүйсгэхгүй. 
 

Тийм учраас би хуулийн төслийн өмнөх хэлбэрээрээ эзэмшээд, ашиглаад, дараа нь өмчлөлийн тухай асуудлыг шийдэхгүй шууд өмчлөгч болгоод байгаа нь тийм зохистой бус болов уу гэсэн бодолтой байгаа юм. Тийм учраас өмнөх хуулийнхаа төслөөр явбал яасан юм бэ гэсэн ийм бодолтой байгаагаа хэлье. 
 

М.Энхболд: - Үг хэлэх юм уу? Ц.Мөнх-Оргил гишүүн. Үг хэл. Ц.Мөнх-Оргил гишүүн үг хэлнэ. 
 

Ц.Мөнх-Оргил: - Энэ ийм утгатай заалт юм. Засгийн газар хууль санаачлагч миний бодлоор ер нь тэгээд ажлын хэсэг Байнгын хорооны саналаар бол буруу томьёоллоор оруулаад ирсэн юм. Яагаад гэвэл энэ нөгөө Иргэний хуулийн 101, 104, 102 дээр оруулж ирж байгаа байхгүй юу. Иргэний хуулийн тэр үндсэн одоо суурилж байгаа заалт нь өөрөө эзэмших, ашиглах тухай байхгүй. Шууд өмчлөл шилжүүлэх асуудал байхгүй юу. 
 

Тэгэхээр Иргэний хууль дээрээ “өмчлөлд” гээд заасан юмыг “ашиглах”, “эзэмших” гээд будлиулаад ороод ирж байгаа байхгүй юу. Энэ угаасаа Иргэний хуулиараа хугацаатай. Төд хугацааны дараа өмчлөлд шууд шилжинэ. Өөрөөр хэлбэл шууд өмчлөлд шилжинэ. Тэр дотроо эзэмших, ашиглах эрх нь хамт явж байна. 
 

М.Энхболд: - За санал хураалт. 
 

55 гишүүн оролцож, 67.3 хувийн саналаар санал дэмжигдлээ. 
 

Төслийн 14 дүгээр зүйлийн 14.1 дэх хэсгийн “үндэслэн улсын бүртгэлийн байгууллагын дарга” гэснийг “үндэслэсэн улсын бүртгэлийн байгууллагын даргын шийдвэрээр” гэж, 14.1.1 дэх заалтын “өмчлөгч, эзэмшигч, ашиглагчийн” гэснийг “өмчлөгчийн” гэж тус тус өөрчилж, мөн заалтын “, эзэмшиж, ашиглаж” гэснийг хасах. Санал гаргасан ажлын хэсэг. Санал хураалт.
 

56 гишүүн оролцож, 69.6 хувийн саналаар санал дэмжигдлээ. 
 

Төслийн 15 дугаар зүйлийн 15.2, 15.6, 15.7 дахь хэсгийн “Энэ хуулийн 4.1-д” гэснийг “Улсын бүртгэлийн ерөнхий хуулийн 8.1.2, 8.1.3, 8.1.4, 8.1.5, 8.1.6, 8.1.7, 8.1.8, 8.1.9-д” гэж, 15.4 дэх хэсгийн “15.3-т” гэснийг “15.1-д” гэж, 15.5 дахь хэсгийн “түүнчлэн” гэснийг “эсхүл” гэж өөрчилж, 15.3 дахь хэсгийг доор дурдсанаар өөрчлөн найруулах:
 

“15.3.Улсын бүртгэгч маягтад тэмдэглэл үйлдэн, хувийн хэрэгт хавсаргана.” Санал гаргасан ажлын хэсэг. Санал хураалт.
 

55 гишүүн оролцож, 70.9 хувийн саналаар санал дэмжигдлээ. 
 

Төслийн 17 дугаар зүйлийн 17.3 дахь хэсгийн “хангасныг” гэснийг “хангасан тухай” гэж, 17.4 дэх хэсгийн “хүсэлтэд” гэснийг “мэдүүлэгт” гэж өөрчлөх. Санал гаргасан ажлын хэсэг. Санал хураалт.
 
55 гишүүн оролцож, 70.9 хувийн саналаар санал дэмжигдлээ. 
 

Төслийн 18 дугаар зүйлийн 18.2 дахь хэсгийн “хүсэлт” гэснийг “мэдүүлэг” гэж, 18.2, 18.3 дахь хэсгийн “бүртгэлийн байгууллага” гэснийг “бүртгэгч” гэж, 18.3 дахь хэсгийн “30 дугаар” гэснийг “31 дүгээр” гэж тус тус өөрчлөх. Санал гаргасан ажлын хэсэг. Санал хураалт.
 

55 гишүүн оролцож, 76.4 хувийн саналаар санал дэмжигдлээ. 
 

Төслийн 20 дугаар зүйлийн 20.1 дэх хэсгийн “төлөөлөгч” гэсний өмнө “итгэмжлэгдсэн” гэж нэмж, 20.4 дэх хэсгийн “хүсэлтийг” гэснийг “мэдүүлгийг” гэж, 20.6 дахь хэсгийн “тэмдэглэл үйлдэж хуулбарыг” гэснийг “тэмдэглэж, хуулбарыг хувийн хэрэгт” гэж тус тус өөрчилж, мөн зүйлийн доор дурдсан агуулгатай 20.2 дахь хэсгийг хасах. Санал гаргасан ажлын хэсэг. Санал хураалт.
 

55 гишүүн оролцож, 76.4 хувийн саналаар санал дэмжигдлээ. 
 

Төслийн 21 дүгээр зүйлийн 21.1 дэх хэсгийн “мөн” гэснийг “эсхүл” гэж, 21.2 дахь хэсгийн “тухай бүртгэлд” гэснийг “тухай хувийн хэрэгт” гэж өөрчлөх. Санал гаргасан ажлын хэсэг. Санал хураалт.
 

55 гишүүн оролцож, 69.1 хувийн саналаар санал дэмжигдлээ. 
 

Төслийн 22 дугаар зүйлийн 22.2, 22.3 дахь хэсгийг нэгтгэж, доор дурдсанаар өөрчлөн найруулах:
 

“22.2.Мэдүүлэгт эрх бүхий этгээдийн шийдвэр, түрээсийн гэрээг хавсаргах бөгөөд эрхийн улсын бүртгэлд энэ хуулийн 15.1-д зааснаас гадна дараахь зүйлийг тусгана: 
 

22.2.1.түрээслэж байгаа талбайн хэмжээ;


22.2.2.түрээсийн зориулалт.” Санал гаргасан ажлын хэсэг. Санал хураалт.
 

Хэн асуух юм? Ш.Раднаасэд гишүүн үү? Ш.Раднаасэд гишүүний микрофоныг өгье. Санал хураалтыг цуцлаадахъя. Ш.Раднаасэд гишүүний микрофон өгье. Үг хэлнэ шүү дээ Ш.Раднаасэд гишүүн. Асуулт байхгүй. 
 

Ш.Раднаасэд: - Эд хөрөнгийн бүртгэл. Ер нь бүртгэлийн багц хуулийг цэгцэлж байгаатай холбоотой энэ Бүртгэлийн газраас маш олон тооны цаасан үйлчилгээ хөнгөвчилж байгаа. Энэ хуулийн ач холбогдол бол энэ бүртгэл тойрсон хүнд суртал, чирэгдэл 50-иас 60 хувь багасна гэж харж байгаа юм. Энүүгээрээ бол энэ бас нэг талдаа давуу тал. Нөгөө талдаа энэ 100 айл дээр очерлодог, энэ хүмүүсийг чирэгдүүлдэг нөхцөл байдал юм их багасах талтай юм. 
 

Энэ Ц.Мөнх-Оргил гишүүн энийг эцсийн хэлэлцүүлэг дээр харья. Энэ 22.2-т байгаа энэ түрээстэй холбоотой зүйл чинь 20.2 дээр байгаатай зөрөөд явчих шиг болох юм. Үг, үсгийн хувьд. Нөгөө талдаа газрын түрээстэй холбоотойгоор энэ бүрдүүлбэр үйлдэхийг хориглоно ч гэдэг юм уу, бүртгэлтэй холбоотой зүйлүүд дээр нь хязгаарласан заалт явж байгаа мөртлөө 22.2 дээр тэрийгээ нээчихээд байна л даа. Энийг эцсийн хэлэлцүүлэг дээр бас анхаарч үзэх ёстой юм болов уу гэж бодлоо. Өөр зүйлгүй ээ. 
 

М.Энхболд: - Санал хураалт. 
 

56 гишүүн оролцож, 60.7 хувийн саналаар санал дэмжигдлээ. 
 

Төслийн 24 дүгээр зүйлийн 24.1 дэх хэсгийн “Иргэний хуулийн 152.1-д заасан эд хөрөнгийг хязгаартай эзэмшиж, ашиглах эрх /цаашид “узуфрукт” гэх/-ийг” гэснийг “Узуфруктыг” гэж, 25 дугаар зүйлийн 25.1 дэх хэсгийн “төлөөлөгчийн” гэсний өмнө “итгэмжлэгдсэн” гэж нэмж, 26 дугаар зүйлийн 26.1 дэх хэсгийн “төлөөллийн” гэснийг “итгэмжлэгдсэн төлөөлөгчийн” гэж тус тус өөрчлөх. Санал гаргасан ажлын хэсэг. Узуфруктаа орчуулж чадаагүй юу? Тийм ээ. За санал хураалт. Орчуулах боломжгүй гэж үзсэн үү. Ипотекийг чинь бол орчуулаад байгаа шүү дээ. 
 

56 гишүүн оролцож, 60.7 хувийн саналаар санал дэмжигдлээ. 
 

Улсын бүртгэлийн ерөнхий хуулийн төсөлтэй холбогдуулан гаргасан 5 дахь санал дэмжигдсэн тул төслийн 26 дугаар зүйлийн “санхүүгийн түрээс” гэсний өмнө “усан замын тээврийн хэрэгсэл, агаарын хөлгийн” гэж нэмж, мөн зүйлийн 26.2 дахь хэсгийн “22 дугаар” гэснийг “15 дугаар” гэж, 27 дугаар зүйлийн 27.1 дэх хэсгийн “нэг талын” гэснийг “нэг нь” гэж тус тус өөрчлөх. Санал гаргасан ажлын хэсэг. Санал хураалт.
 

56 гишүүн оролцож, 67.9 хувийн саналаар санал дэмжигдлээ. 
 
Төслийн 28 дугаар зүйлийг доор дурдсанаар өөрчлөн найруулах:
 
“28 дугаар зүйл. Газар эзэмших, ашиглах эрхийн улсын бүртгэл
 
28.1.Аймаг, нийслэл, дүүргийн газрын алба, сумын газрын даамал газар эзэмших, ашиглах эрхийг эрхийн улсын бүртгэлд бүртгүүлэхдээ дараахь мэдээллийг  Улсын бүртгэлийн ерөнхий хуулийн 9.11-д заасан Дундын мэдээллийн санд оруулж, цахимаар мэдүүлэх ба мэдүүлгийн үнэн зөвийг хариуцна:
 
28.1.1.газар эзэмших, ашиглах эрхийн гэрчилгээ;
28.1.2.газар эзэмшүүлэх, ашиглуулах гэрээ;
28.1.3.газар эзэмшүүлэх, ашиглуулах тухай Засаг даргын шийдвэр;



28.1.4.газрын кадастрын зураг;
28.1.5.бусдын эзэмшил, ашиглалтад сервитут тогтоосон шийдвэр, гэрээ; 
28.1.6.газрыг хязгаарлагдмал эрхтэйгээр ашиглах гэрээ;
28.1.7.газар эзэмших эрхийг бусдад шилжүүлэх гэрээ;
28.1.8.газрыг улсын тусгай хэрэгцээнд нөхөх олговортойгоор эргүүлэн авах тухай шийдвэр, гэрээ;
 
28.1.9.тухайн газрын засаг захиргаа, нутаг дэвсгэрийн нэгжийн харьяалал;
28.1.10.эрхийн улсын бүртгэлд бүртгүүлэхэд төлөх үйлчилгээний хураамж төлсөн баримт.
 
28.2.Улсын бүртгэлийн байгууллага Улсын бүртгэлийн ерөнхий хуулийн 9.11-д заасан Дундын мэдээллийн сан дахь энэ хуулийн 28.1-д заасан мэдээллийг нягтлан шалгаж, газар эзэмших, ашиглах эрхийг эрхийн улсын бүртгэлд бүртгэнэ.
 
28.3.Улсын бүртгэлийн байгууллага газар эзэмших, ашиглах эрхийн улсын бүртгэлийн дугаарыг Улсын бүртгэлийн ерөнхий хуулийн 9.11-д заасан Дундын мэдээллийн санд оруулна. 
 
28.4.Газар эзэмших, ашиглах эрхийг эрхийн улсын бүртгэлд бүртгэхэд энэ хуулийн 7.11, 7.12, 7.13, 7.14 дэх хэсэг хамаарахгүй.
 
28.5.Аймаг, нийслэл, дүүргийн газрын алба, сумын газрын даамал газар эзэмших, ашиглах эрхийн гэрчилгээнд энэ хуулийн 28.3-т заасан улсын бүртгэлийн дугаарыг тэмдэглэнэ.” Санал гаргасан ажлын хэсэг. М.Билэгт гишүүн үг хэлнэ. 
 
М.Билэгт: - Энэ 28 дугаар зүйлд байгаа газар эзэмших, ашиглах эрхийн улсын бүртгэл гэж байгаа юм. Энэ дээр яах вэ ямар ч гэсэн Газрын албанаас дундын мэдээллийн санд цахимаар өгснийг эднийх бүртгэж авлаа гээд эргээд мэдээлэл ирэхээр зэрэг газрын гэрчилгээ олгодог ийм л болох гэж байгаа юм л даа. Гэхээр оруулж ирж байгаа юм уг нь. 
 
Гэхдээ энд үгүй энэ яагаад иргэдээс яаж хармаанаас нь таван төгрөг илүү авах вэ энэ төр л гэдэг юмыг л энэ хууль батлахдаа эд нар дандаа оруулж ирдэг байхгүй юу. Одоо 28.1.10-т хар л даа. Эрхийн улсын бүртгэлд бүртгүүлэхэд төлөх үйлчилгээний хураамж төлсөн баримтыг хамт ирүүлнэ гэж байгаа байхгүй юу. Газрын албан дээрээ төлнө. Дахиад эднийг бүртгүүлэх тэр төлбөрт мөнгө төлнө. Мөнгө төлөх юмыг л авахын тулд бас ийм юм хийгээд байгаа юм. Өөрөөр хэлбэл одоогоор яг газар эзэмших, ашиглах эрхийг хэрэв банкинд барьцаалж ямар нэгэн зээл аваагүй бол ийшээ очиж бүртгүүлээгүй байна байх л даа. Тэр 400-гаад мянган хүн нь одоо эднийд бүртгүүлэх болсноороо эднийх нь яах вэ нэг лав л эхний ээлжинд нэг 10 тэрбумын орлого орох юм шиг байгаа юм. 
 
Эртээд ажлын хэсэг дээр хариулж байсан шүү дээ. Одоо Сангийн яамны ажилтан. Харин энэ чинь нэг жаахан төсөвт мөнгө бүрдүүлэх гээд байгаа юм гэж. Ийм юм хийж болохгүй шүү дээ. Энэ заалтаа хасах ёстой. 
 
Ер нь яахаараа, ер нь энэ 28-ыг бол. Энэ дээр нэлээн учрыг нь олохгүй бол Монгол Улсын иргэн газар өмчлүүлэх тухай хууль чинь өнгөрсөн 4 жилд шинэчилсэн найруулга хийхдээ өмчлүүлэх эрх чинь одоо тэр гэр бүлийн хэрэгцээнээс гадна 4.1.2-оор “ахуйн зориулалтаар” гээд. Энд хэмжээ хязгаар байхгүй. Нөгөө зориулалтыг өөрчлөхөд амархан шүү дээ. Нөгөө сумын Засаг даргын захирамжийг, аймгийн Засаг даргын захирамжийг. Зориулалт өөрчлөхөд хамгийн амархан. Зориулалт өөрчлөөд дээр нь газар тариалангийн талбай болон атаршсан газарт гэж. Бодвол нөгөө уул уурхайгаар баахан хамгийн доод талын юмыг нь онгичоод авчихсан газрыг тэнд чинь би хүн битгий хэл ан амьтан, араатан шувуу ч амьдрах боломжгүй тийм болсон газар байгаа. Түүрэн болгоод. Тэрийг бодвол бас энд оруулж байгаа байх л даа. Гэхдээ энэ чинь маш олон га-гаар эзэмшиж байгаа. Дээр нь юу ч хийгээгүй. Одоо энэ голын гольдрол, юу гэдэг юм уултай, устай газрыг нь авчихаад байгаа шүү. Олон га-гаар нь. Тэгэхээр энэ дээр их болгоомжлохгүй бол нэгдүгээрт болохгүй байгаа юм. Тэгээд ямар ч байсан нэг заалтыг, хязгаартай заалтыг энэ Ц.Нямдорж сайд оруулж өгөх байх л даа. 
 
Хамгийн гол нь энэ 28.1.10 дээр энэ дахиад мөнгө авах гэдэг энэ хураамжаа энийгээ зохицуулах хэрэгтэй шүү дээ. Хэрвээ энийгээ зохицуулахгүй бол 28-аа ерөөсөө оруулахгүй гэдгээрээ тэр хамгийн сүүлд угаасаа миний зарчмын зөрүүтэй санал унасан байгаа. Хууль зүйн байнгын хороон дээр угаасаа өөр Байнгын хорооноос орсон хуульчид биш л бол санал унагадаг шүү дээ. Тэгэхээрээ би энэ Улсын Их Хурал дээр үзэл бодлоо илэрхийлж хамгаалахгүй бол өөр болохгүй нь. Тэнд зохицож болоогүй юм чинь. 
 
М.Энхболд: - Санал хураалт. Зочин танилцуулъя. Улсын Их Хурлын гишүүн Д.Тэрбишдагвын урилгаар Архангай аймгийн Эрдэнэмандал сумын Ерөнхий боловсролын сургуулийг 1977 онд төгссөн төгсөгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байна.
 
Та бүхэнд ажлын амжилт, сайн сайхныг хүсэн ерөөе. 
 
57 гишүүн оролцож, 64.9 хувийн саналаар санал  дэмжигдлээ. 
 
Ц.Нямдорж гишүүн тайлбар хийх юм уу? Аан. Би одоо уншчихъя. Тэгээд та хэл. 
 

Төслийн 29 дүгээр зүйлийн 29.1.2 дахь заалтын “болон” гэснийг “үүсгэхээр байгаа, эсхүл” гэж, мөн зүйлийн 29.3 дахь хэсгийн “улсын бүртгэлийн байгууллагын даргад” гэснийг “салбарын даргад” гэж өөрчлөх. Санал гаргасан ажлын хэсэг. Ц.Нямдорж гишүүн үг хэлнэ. Ц.Нямдорж гишүүний микрофоныг өгье. 
 

Ц.Нямдорж: - М.Билэгт гишүүний Газрын хуулийг янзлах ёстой гэж яриад байгаа энэ санаа нь их зөв байгаа юм. Энэ холбогдох газрууд нь цаашдаа ер нь судалж үзсэн нь дээр. 
 

Энэ ахуйн хэрэгцээний газраас гадна бусад газруудыг өмчлүүлэх заалт оруулах тухай оролдлогууд хэд хэд хийгдээд оролдлогууд бол далдуур хийгдээд байгаа юм. 
 

Саяын тэр нэг төлбөртэй холбогдолтой асуудлаар ажлын хэсэг Ц.Мөнх-Оргил гишүүн, манай нөхөд та нар дахиад нэг сайн бодоодохооч. Дарга нэг тийм чиглэл өгчихмөөр байх юм. Энэ чинь бүртгэхийн тулд улсын төсвөөс санхүүжиж амьдарч байгаа газар шүү дээ. Тэгээд юун дээр авах вэ гэдгээ хоёрдугаар хэлэлцүүлгийн үед дахиад нэг сайн яриач гэж би хэлэх гэсэн юм. Би бас дутуу харсан байж магадгүй юм шиг бодогдож байна шүү. Тийм. Юм болгоноос төр үйлчилгээ үзүүлчихээд төлбөр авах зарчим нь ерөнхийдөө буруу. Б.Баасандорж та нар сайн үз. 
 

Яг зайлшгүй юун дээр авмаар байна. Тэр асар их хэмжээний газар хашчихаад ашиглалтгүй хашдаг этгээдүүдээс авах хэрэгтэй. Авах авахдаа том авах хэрэгтэй. Зүгээр энэ 0.7-г нь бүртгэхэд бол хэрэг байгаа юм уу? Энийгээ сайн ярь. Дарга та нэг тийм чиглэлийг энэ нөхдүүдэд өгчихвөл зүгээр байна. 
 

М.Энхболд: - Л.Элдэв-Очир гишүүн үг хэлнэ. Л.Элдэв-Очир гишүүний микрфоныг өгье. 
 

Л.Элдэв-Очир: - За байз. Газар эзэмших, ашиглах эрхийн улсын бүртгэлтэй холбоотой бас нэг санал хэлэх гэсэн юм. Юу гэхээр одоо энэ бэлчээрийн тухай хуулийн асуудал Засгийн газар дээр төсөл нь боловсруулагдчихсан байдаг. Гишүүд бас хууль санаачлаад төслөө боловсруулсан байж байгаа. Түүнээс гадна хувь хүмүүс малчид, ард иргэд хүртэл одоо хуулийн төсөл боловсруулчихсан. Цаг нь тулчихсан. Яаралтай оруулах асуудал гээд ингээд хүлээгдээд байгаа. 
 

Тэгээд энэ асуудал орж ирэх юм бол яг энэ 28 дугаар зүйлтэй холбоотой. Тэр газар ашиглах, эзэмших гэсэн энэ хувилбараар орж ирж байгаа. Мэдээж өмчлүүлэх асуудал бол бэлчээр дээр бол байхгүй. 
 

Тэгэхээр энэ асуудал яах вэ гэхээрээ ашиглах, эзэмших асуудлыг хилийнх нь цэсийг тогтоогоод тухайн малчдын бүлэг юм уу, хоршоонд өгөх бол байгаа юм. Эзэмшүүлэх, ашиглуулах. Ингэхдээ хилийн цэсийн тогтоогоод бас одоо бүртгэж баталгаажуулах энэ асуудал нь зайлшгүй болж таарч байгаа юм. 
 

Тэгэхээр энэ хууль дээр бол яг одоо эзэмшүүлнэ, ашиглуулна гэдэг томьёоллоороо ороод ирсэн байгаа. Засгийн газраас мэдээж санал авах гээд ороход нь яг одоо энэ мэргэжлийн байгууллагууд, энэ мэргэжлийн яам энэ дээр бас нэлээн нухацтай хандахгүй бол яг энэ маргаан дагуулж таараад байгаа юм. Ашиглуулна гээд гэрчилгээ өгчихдөг. Эзэмшүүлнэ гээд гэрчилгээ өгчихдөг. Нөгөө эзэмшиж байгаа нөхөрлөлийнх нь нөхөд, хоршооных нь нөхөд энэ эзэмшсэн газраа бид нар бусдад шилжүүлнэ гээд арилжаа наймааны асуудал болоод явчих байх. Мэдээж Засгийн газраас тодорхой дүрэм, журмаар хязгаарлалтууд хийж өгөх байх. Энэ нь тэгээд нэг бөөн маргаан дагуулсан асуудал энэ газрын цэстэй холбоотой бий болох вий дээ гэж ийм санаа зовж байгаа юм. 
 

Ядахдаа л хууль ороод ирдэг. Нэг баахан зарчмын зөрүүтэй саналын томьёоллоор санал хураалгадаг. Бөөн маргаан дагуулсан ийм юм ороод ирэх вий дээ. Тийм учраас энэ хуулийг орж ирэхээр нь одоо энэ холбогдох хуулийн төсөл оруулж ирж байгаа нөхөд бас сайн ажиллаад өгөөрэй гэсэн ийм хүсэлтийг хэлэх гэсэн юм. Баярлалаа. 
 

М.Энхболд: - Гишүүд үг хэллээ. Санал хураалт. 
 

56 гишүүн оролцож, 78.6 хувийн саналаар санал дэмжигдлээ. 
 

Төслийн 33 дугаар зүйлийн 33.1.2 дахь заалтын “илгээх” гэсний дараа “, бүртгүүлэхэд зуучлах” гэж нэмж, мөн заалтын “санд нэвтэрч авах,” гэснийг “сангаас авч,” гэж, мөн зүйлийн 33.3 дахь хэсгийн “журмыг” гэснийг “журам, энэ хуулийн 35.1-д заасан гэрээний загвар, энэ хуулийн 34.1.5-д заасан сургалтын болон энэ хуулийн 35.1.3-т заасан сан ашигласны төлбөрийн хэмжээг” гэж, 35 дугаар зүйлийн 35.1.1 дэх заалтын “санд нэвтрэх,” гэснийг “сангаас мэдээлэл авах,” гэж, 35.1.3 дахь заалтын “хураамж” гэснийг “төлбөр” гэж тус тус өөрчилж, 35.1.5 дахь заалтын “нөхцөл” гэсний дараа “, журам” гэж нэмэх. Санал гаргасан ажлын хэсэг. Санал хураалт.
 

56 гишүүн оролцож, 76.8 хувийн саналаар санал дэмжигдлээ. 
 

Төслийн 34 дүгээр зүйлийн 34.1.5 дахь заалтын “эд хөрөнгийн эрхийн улсын бүртгэлийн” гэснийг хасаж, 36 дугаар зүйлийн доор дурдсан агуулгатай 36.1 дэх хэсэг, 36.2 дахь хэсгийн “Энэ хуулийн 36.1-д заасан” гэснийг тус тус хасах. Санал гаргасан ажлын хэсэг. Санал хураалт.
 

56 гишүүн оролцож, 76.8 хувийн саналаар санал дэмжигдлээ. 
 
25 дугаар санал. Төсөлд доор дурдсан агуулгатай 38 дугаар зүйл нэмэх:
 
“38 дугаар зүйл. Хууль зөрчигчид хүлээлгэх хариуцлага
 
38.1.Энэ хуулийг зөрчсөн албан тушаалтны үйлдэл нь гэмт хэргийн шинжгүй бол Төрийн албаны тухай хуульд заасан хариуцлага хүлээлгэнэ.
 

38.2.Энэ хуулийг зөрчсөн хүн, хуулийн этгээд Эрүүгийн хууль, эсхүл Зөрчлийн тухай хуульд заасан хариуцлага хүлээлгэнэ.” Санал гаргасан ажлын хэсэг. Санал хураалт. Кнопонд ямар нэгэн асуудал байхгүй байгаа шүү. Эртээд нэг гомдол гарсны дараа хагас, бүтэн сайн өдөр хоёр бүлгээс төлөөлөл оруулаад, бие даагч нараас, О.Баасанхүүгээс төлөөлөл оруулаад 8 хүнтэй комисс байгуулаад 57 удаагийн санал хураалт бүх кноп дээрээ хийсэн. Ямар ч зөрчил гараагүй. 
 

Ер нь энэ төхөөрөмж суурилснаасаа хойш бол 37 мянга 800 орчим санал хурааж байгаа юм билээ. Зөрчил гараагүй гэсэн ийм дүгнэлт гарсан шүү. Шаардлагатай гэвэл тэр материалыг бүлгийн дарга нар авч үзээрэй. 
 

56 гишүүн оролцож, 76.8 хувийн саналаар санал дэмжигдлээ. 
 

Төслийн 38 дугаар зүйлийн 38.1 дэх хэсгийг доор дурдсанаар өөрчлөн найруулах:
 

“38.1.Энэ хуулийг Улсын бүртгэлийн ерөнхий хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.” Санал гаргасан ажлын хэсэг. Санал хураалт.
 
56 гишүүн оролцож, 76.8 хувийн саналаар санал дэмжигдлээ. 
 
Ингээд Байнгын хорооны дэмжсэн саналуудаар хурааж дууслаа. 
 
Хоёр. Хууль зүйн байнгын хорооны дэмжээгүй саналуудаар санал хураана. 
 

Төслийн 4 дүгээр зүйлийн 4.4 дэх хэсгийн “орчны” гэсний дараа “газрын бүртгэлийн нэгдсэн сангаас цахимаар улсын бүртгэлийн мэдээллийн нэгдсэн санд ирүүлсний дагуу бүртгэгдсэн” гэж нэмэх. М.Билэгт гишүүн үг хэлнэ. Ц.Мөнх-Оргил гишүүн дараа нь үг хэлнэ. 
 

М.Билэгт: - За энэ 4.4 дээр юу гэж байгаа вэ гэхээр “орон сууц болон хэсгээр өмчлөх дундын өмчлөлийн үл хөдлөх эрхийг тухайн үл хөдлөх эд хөрөнгийн доорх болон газрын нэгж талбарын дугаарт бүртгэнэ” гэж байгаа байхгүй юу. Энийг ерөөсөө яг 28-тайгаа адилхан Газрын албанаас ирсэн. Юу гэж оруулж байгаа вэ гэхээр Газрын бүртгэлийн нэгдсэн сангаас цахимаар Улсын бүртгэлийн мэдээллийн нэгдсэн санд ирүүлсний дагуу бүртгэнэ гэдгийг л оруулж байгаа байхгүй юу. 
 

Гэтэл эд нар яах гээд байна вэ гэхээр тэнд одоо баахан. Ер нь бол ганцхан л юмыг хэлье. Бүртгэв гэсэн тэр тамгаар шүүх шийддэг юм биш ээ. Шүүх бол Газрын албаны кадастрын зураглал хийсэн тэр магадлалаар шүүх эцэслэн шийддэг юм шүү. Хэзээ олгосон юм. Давхацсан юм уу, өмнөх юм уу, хойнох юм уу гэдгээр. 
 

Тэгэхээр бүртгэв гэсэн тамгаар шийддэг биш ээ. Тэгэхээр иргэд дахиад л ийшээ хамаг материалаа бариад гүйж очих гээд байгаа юм. Тэгэхээр энийг цахимаар болгох гэж л 28-тайгаа адилхан болгочих л доо. Би тэрийг л хэлээд байгаа юм байхгүй юу. 
 

Тэгэхээр зэрэг энэ 4.4-ийг 28-тайгаа адилхан энэ нэгдсэн дундын цахимд ороод ирснийх нь дагуу л эднийх бүртгэв гэдэг мэдээллээ эргүүлээд Газрын алба руу дундын мэдээллийн цахимаараа өгнө. Цахимд шилжинэ. Бүх мэдээ, мэдээлэл, бүртгэлийг цахимаар олгож иргэдэд одоо чирэгдэл болгоно л гэж яриад байгаа шүү дээ. Тэгээд тэрийгээ хэрэгжүүл л ээ. Энийг 4.4-ийг тийм болгох гээд байгаа юм. Цахимаар авсан мэдээллээ л танайх 28 дээр яг оруулсан шигээ л хиймээр байна. 
 

Тэгэхээр энэ иргэдэд хэрэгтэй юм шүү. 
 

М.Энхболд: - Ц.Мөнх-Оргил гишүүн үг хэлнэ. 
 

Ц.Мөнх-Оргил: - За баярлалаа. Энэ угаасаа цахимаар хийгдэнэ. Хуульд цахим гэж бичсэн бичээгүй энэ цахимаар хийгдэнэ. Энд бид нар мэдээлэл материал хоорондоо байгууллагууд, төрийн байгууллагууд хоорондоо солилцоод бие биенийхээ мэдээлэл дээр үндэслээд бүртгэл хийлээ гэдэг заалт болгон дээр цахим гэж нэмэх юм бол энэ тоогоо алдана. Нэгдүгээрт. 
 

Хоёрдугаарт, энэ 4.4-ийн гол санаа нь бол тэр эд хөрөнгийг бүртгэхдээ, үл хөдлөх эд хөрөнгийг бүртгэхдээ доорх орчны газрын нэгж талбарын дугаарт үндэслэнэ гэж байгаа юм. Ерөөсөө л гол санаа нь энэ. Нэгж талбарын дугаарт үндэслэнэ гээд. 
 

М.Билэгт гишүүний санал болохоор Газрын албанаас ирүүлсэн нэгж газрын талбарын дугаарт үндэслэнэ гэж тодотгол хийх гээд байгаа юм. Угаасаа нэгж талбарын дугаарыг ерөөсөө л Газрын алба олгож байгаа байхгүй юу. Өөр хэн ч олгохгүй. Газрынхаа хуулиар нэгж талбарын дугаарыг ганцхан газрын алба л олгоно. Энэ тодотгол хийх юм бол Газрын албанаас өөр газар бас нэгж талбарын дугаар олгодог юм шиг ойлгогдох гээд байгаа байхгүй юу. Хоёр, гурван нэгж талбарын дугаар олгодог байгууллага байдаг. Тэр дундаасаа ганцхан Газрын албан нэгж дугаар дээр үндэслэнэ шүү гэсэн ойлголт төрөх гээд байгаа юм. 
 

Тэгээд энэ хуулийн ерөөс амин сүнс нь төрийн байгууллагууд үндсэн бүртгэл, төрөлжсөн бүртгэл гэж бий болгож байгаа. Дундаа мэдээллээ солилцдог, цахимаар солилцдог орчин бүрдүүлж байгаа. Хуулийн шаардлага тавьж байгаа. Аюулгүй байдлыг нь хангасан, кодлогдсон. Хоорондоо мэдээллээ солилцох бололцоотой болго гэдэг ийм шаардлага тавьж байгаа. Тэрийг Засгийн газар хэрэгжүүлэхээр хугацаатай үүрэг авч байгаа юм. 
 

Тэгэхээр энэ дээр ингэж тодотгох нэгдүгээр хэрэггүй. Хоёрдугаарт, хуулийн хэрэгжилтийг хүндрүүлэх магадгүй юмаа гэж үзээд Байнгын хороо эсрэг санал өгсөн юм. Санаа нь бол байгаа юм. 
 

М.Энхболд: - За санал хураалт. 
 
58 гишүүн оролцож, 63.3 хувийн саналаар санал дэмжигдлээ. 
 

Төслийн 6 дугаар зүйлийн 6.2 дахь хэсгийн “баримтыг” гэсний дараа “газрын улсын нэгдсэн бүртгэлийн сангаас энэ хуулийн 4.4-т заасан бүртгэлд өөрчлөлт оруулан цахимаар ирүүлснийг үндэслэн” гэж нэмэх. Санал гаргасан Улсын Их Хурлын гишүүн М.Билэгт, Д.Ганболд. Санал хураалт. 
 

58 гишүүн оролцож, 67.2 хувийн саналаар санал дэмжигдлээ. 
 

Төслийн доор дурдсан агуулгатай 24 дүгээр зүйлийг хасах. Санал хураалт. 
 

58 гишүүн оролцож, 55.2 хувийн саналаар санал дэмжигдлээ. 
 

Төслийн 25 дугаар зүйлийн 25.1 дэх хэсгийн “/цаашид “барилга байгууламж барих эрх” гэх/-ийг” гэсний дараа “газрын улсын бүртгэлийн нэгдсэн сангаас цахимаар улсын бүртгэлийн мэдээллийн нэгдсэн санд ирүүлснийг үндэслэн энэ хуулийн 15 дугаар зүйлд заасан журмын дагуу бүртгэнэ.” гэж нэмэх. Санал гаргасан Улсын Их Хурлын гишүүн М.Билэгт, Д.Ганболд. М.Билэгт гишүүн үг хэлнэ. 
 

М.Билэгт: - Энд юу гэж байгаа юм бэ гэхээр нөгөө эзэмших, ашиглах эрхтэй байгаа газар дээрээ барилга барих зөвшөөрөл авсан Барилга, хот байгуулалтын яамны харьяа газрууд. Жишээ нь, Барилга, хот байгуулалтын яам заримыг нь өгдөг. Заримыг нь тухайн Нийслэлийн ерөнхий төлөвлөгөөний газар өгдөг. Мэдээж аймагт бол энэ газрын харьяа газрууд нь өгдөг юм билээ. 
 

Тэгэхээр зэрэг энэ бүх материалаа дахиад тэндээс зөвшөөрөл авчихаад энэ бүх материалаа аваад эднийх рүү очих болчихоод байгаа байхгүй юу. Тэгэхээр зэрэг улсын бүртгэл рүү зүгээр энэ цахимаар энэ мэдээлэл нь очоод эднийх тэрийгээ бүртгэж авах л хэрэгтэй шүү дээ гэж хэлээд байгаа юм л даа. 
 

Тэгээд энэ хамаг материалуудаа аваад одоо барилга байгууламж барих эрхийн хугацаа, зориулалт, тэгээд газрын хэмжээ, зураг төсөл, тэгээд л бүх юмыг авч очихоор болчихоод байгаа байхгүй юу. 
 

Тэгэхээр ингэж хоёр дахиж л ажил болж байгаа юм. За тэгээд эднийд яах вэ нөгөө бүртгэлийн хураамжаа төлнө. Үйлчилгээний хураамжаа төлнө. Ингэж л иргэдээс одоо дахин дахин хармаанаас нь таван төгрөгийг нь авах ийм л юм орж ирээд байгаа юм л даа. 
 

М.Энхболд: - Ц.Мөнх-Оргил гишүүн үг хэлэх юм уу? За Ц.Мөнх-Оргил гишүүн үг хэлнэ. 
 

Ц.Мөнх-Оргил: - За баярлалаа. Энэ 25 дугаар зүйл их чухал заалт байгаа юм. Энийг хасаж болохгүй ээ. 
 

М.Билэгт гишүүний яриад байгаа юм бол нөгөө байшин барих техникийн нөхцөл авсан, зөвшөөрөл авсан, нөгөө гэрэл цахилгаан, дулаан халуун, энэ бүгдийг нь үзээд одоо юу гэдэг юм хотын Ерөнхий архитектор, барилгынхан нэг зөвшөөрөл өгдөг шүү дээ. Тэрэнтэй андуураад байх шиг байгаа юм. Энэ бол тэр нөгөө байшин барих эрх нь биш. Миний өмчлөлийн эзэмшлийн газар дээр бусдад байшин барих эрх олгож байгаа эрхийн асуудал. Техникийн асуудал ерөөсөө биш. Эрхийн асуудал. 
 

Тэр хүн тэр эрхээ авчихаад тэр дээрээ байшин барьж болно, барихгүй байх болно. Барихаар шийдэх юм бол дахиад нөгөө техникийнхээ нөхцөлийг авдаг тэр процесс нь үргэлжлэх байхгүй юу. 
 

Бусдын газар дээр барилга барих эрхийг Улсын бүртгэлийн эрхийн бүртгэл бүртгэж байж тэр эрх нь хамгаалагдаж үлдэж байгаа юм. Тэгэхгүй бол нэг хүн өөрийнхөө өмчлөлийн газар дээр нэг хүнд за чи миний газар дээр байшин бариарай гээд эрхийг нь өгчихдөг. Тэгж байснаа нөгөө эрх нь бүртгэгдээгүй бол хэдэн жилийн дараа юм уу, хэдэн сарын дараа хоёр дахь этгээдэд нөгөө газрыг дахиад өгчихдөг. Эхний хүн хохироод үлдэх байхгүй юу. Нөгөө бүртгэгдээгүй учраас. 
 

Тэгэхээр энэ бол эцсийн дүндээ иргэдийн эрх ашгийг хамгаалах заалтаа. Энэ Иргэний хуулийн зохицуулалттай заалт байгаа юм. Заавал бүртгэгдэх ёстой юм. 
 

М.Энхболд: - Д.Ганболд гишүүн үг хэлье. 
 

Д.Ганболд: - Тэгэхээр хоёр юм би хэлье гэж бодож байна. 25 дугаар зүйл бол ерөнхийдөө бүхэлд нь. Түрүүн би Хууль зүйн сайд бас зөв санаа гарав уу гэж ойлгож байгаа. 
 

Ерөөсөө газрыг бол хувьдаа өмчлөх асуудал байгаа. Эзэмших, ашиглах. Ийм гурван процесс байгаа. Тэгээд энийг бүртгэхдээ холбогдуулсан асуудал дээр бол 100 хувь санал нэг. Бүртгэл муу байснаас болоод гэдэг юм уу, нэгдмэл нэг байгаагүйгээс болоод өнөөдөр маш олон зөрчил, дутагдал, энэнээс болоод олон асуудал өнөөдрийг хүртэл өрнөж явсан түүхтэй. 
 

Тэгэхээр гол юм бол юу хэлэх гээд байгаа юм бэ гэхээр зэрэг өмчлөл гэдэг дотор бол ганцхан Монгол Улсын иргэн. Тэр дотроо 0.07, хөдөөдөө 0.05 байна уу. Ингээд л ийм зарчим байгаа. 
 

Тэгэхээр яг энэ 25 дугаар зүйл дээр бол “бусдын газар дээр” гэдгийг юуг хэлээд байгаа юм бэ. Тэгэхээр эзэмших, ашиглах буюу эзэмших, ашиглах гэдэг хүрээ буюу газар өмчөө, иргэнд өмчлөлөөс бусад нь бол бүгдээрээ төрийн мэдэлд л байгаа. Эзэмших, ашиглах гэдэг бол тухайн аж ахуйн нэгж, иргэнд. 
 

Тэгэхээр яг энэ агуулгаараа 28 дугаар зүйлтэйгээ адилхан давхцуулахгүйгээр нийтлэг нэг талдаа бүртгэ гэдэг санааг л уг нь гаргаж байсан ойлголт юм. За яах вэ одоо энэ бүртгэлтэй холбоотой хүндрэлүүдийг нь тэр цахим буюу дундын сангаараа аваад явчихвал гэсэн санаа. Эсвэл одоо энэ яг зүйл, заалт байна шүү дээ. Энэ 25 дугаар зүйлийн “бусдын газар дээр барилга, байгууламж барих эрхийн бүртгэл” гэдгийг яг уг нь агуулгаараа “бусдын өмчлөлд байгаа газар дээр барилга, байгууламж” гэвэл саяны 0.07 ч юм уу. Тэрнээс эзэмших, ашиглах гэдэг чинь цаад агуулгаараа тэр газар нь тэр чигээр төрийн мэдэлд л байгаа юм. 
 

Тэгэхээр энэ маргаан, асуудлаас болоод М.Билэгт гишүүн гэдэг юм уу, манай ажлын хэсэг гэдэг юм уу. Энэ дээр нэг маргаан, зөрчилдөөнд өнөөдөр үүсээд л яваад байгаа юм. Энэ ялгаагаа зөв гаргахгүй бол. Ерөөсөө энэ хуулийг хэлэлцэхээс өмнө. Уг нь болдог бол Газрын тухай хуулиа бид төгс шинэчилж байгаад сая энэ хууль руу орсон бол их илүү ойлгомжтой болох байсан юм. Учир юу вэ гэхээр зэрэг өнөөдөр Монгол Улсын газрын нэгдмэл бодлогыг зангидаж байдаг яам, Тамгын газар байхгүй юм билээ шүү дээ. Барилгын яам гэхээрээ зэрэг одоо тэнд байгаа эдэлбэр газар юм уу, зөвшөөрөгдсөн газарт барилга, байгууламж барьж байгаад хариуцаад яваад байдаг. Байгаль орчны яам нь гэхээрээ зэрэг одоо тусгай хамгаалалттай газраа яриад байдаг. Ойн бүс юм уу, эсвэл одоо ус уу. 
 

За ингээд цаад бусад Хөдөө аж ахуйн гэхээрээ газар тариалан, хүнс, ногоо ч гэдэг юм уу. Ингээд нэг салангид салангид өөрийн баазтай. Тэгээд тэр нь өөрөө нэгдмэл юм байна уу гээд. Одоо ялангуяа энэ Ц.Ганхүү даргын агентлаг дээр сонирхоод аваад үзсэн чинь энэ чинь нэгдмэл бодлогын юм алга байна лээ шүү дээ. Манайд. 
 

Тэгэхээр энийг чинь нэгдсэн маягаар зөв одоо бүхэл бүтэн Монгол Улсын сая таван зуун гуч гаруй километр газар нутгаа нэгдмэл бодлогын хүрээнд зангидаж байх энэ Засгийн газрын нэг байгууллага байж сая бусад салбар агентлагийн хоорондын ажлын уялдааг уяж цогцоор нь авч үзэж байж сая энэ бүртгэл чинь явах ёстой. 
 

Гэтэл магадгүй энэ дундуур өмчилсөн гэж хэлээд. Өмчилсөн дотор хоёр юм бий. Иргэний 0.07 газрыг өмчлөөд авсан, эдийн засгийн эргэлтэд оруулж байна. Би 10 газрыг иргэний хувьчилсан юмыг авлаа гэж бодоход магадгүй 0.07 юм уу, 1 га газар болоод тэр дээр түрүүний Ж.Ганбаатар гишүүний хэлдгээр барилга, байгууламж барилаа гэхэд энэ маань одоо хувьчлаад авсан газар дээр барьж байгаа барилга гэж үзэх үү, үгүй юу гэхээс авахуулаад зохицуулах олон юм бий. 
 

Түрүүн тэнд буруу л тайлбар өгч байгаа харагдана лээ. Иргэн хүн хувьчилсан газар дээр цэцэрлэгээ барина уу, үйлчилгээний цэг салбараа барина уу. Энийг нь нээлттэй байж сая газартай нь хосолж уяж өгсөн өмчлөлийн буюу өмчилсөн газар дээрээ үл хөдлөхийг цогцоор авч үзэх юмыг оруулж ирэхгүй байгаа ийм үл ойлгогдох юмнаас…/минут дуусав/
 

М.Энхболд: - Гишүүд үг хэллээ. Санал хураалт. 
 

58 гишүүн оролцож, 62.1 хувийн саналаар санал дэмжигдлээ. 
 
Төслийн 25 дугаар зүйлийн доор дурдсан агуулгатай 25.2 дахь хэсгийг хасах. Санал гаргасан Улсын Их Хурлын гишүүн М.Билэгт, Д.Ганболд. Зүгээр хасаж байгаа заалт шүү дээ. Үг хэлэх юм уу? За М.Билэгт гишүүн. Үг хэлнэ. 
 
М.Билэгт: - 25.2 дээр юу гэж байгаа вэ гэхээр 15-д зааснаас гадна гэж. Дараахь мэдээллийг оруулна гэж байгаа байхгүй юу. Барилга, байгууламж барих эрхийн хугацаа, зориулалт. 25.2.2. Барилга, байгууламж барих газрын хэмжээ, зураг төсөл. 25.2.3. Барилга, байгууламж барих эрхийг бусдын өмчлөл, эзэмшил ашиглалтад шилжүүлсэн, барьцаалсан тухай тэмдэглэл. 
 
Энэ бүх материалыг эднийх рүү. Энэ чинь цахимаар л очих юмыг эднийх ингээд бөөнөөр эднийх рүү авч очих болоод байгаа байхгүй юу. Тэгээд бусдын газар, бусдын өмчлөл гэдэг юу вэ гэхээр эзэмшиж, ашиглаж байгаа газар бол төрийн өмч. Төрийн өмчтэй холбоотой юмыг 15-д чинь юу гэж байгаа вэ гэхээр үл хөдлөх хөрөнгө бүртгэхтэй холбоотой байгаа юм байгаа байхгүй юу. 
 
Тэгээд ингэж оруулж ирээд байгаа юм. Тэгээд цахимаараа л мэдээлэл нь ирчихнэ биз. Энэ 25.2-ыг ийм олон юмнуудыг аваачиж тавихаар хийж болохгүй шүү дээ гэж хэлээд байгаа юм л даа. 
 
Ер нь бол 2002 онд Газрын алба, Геодези, зураг зүйн газар, Үл хөдлөх эд хөрөнгийн газар чинь нэг байсан. Энэ нэг байгаа нь бол олон улсын жишигт ерөөсөө энэ чинь байдаг. Нэг байдаг юм билээ. Гэтэл 2007 онд Эд хөрөнгийн газрыг энэ Улсын бүртгэл рүү аваад явчихсан. Улсын бүртгэл тэр иргэдийнхээ бүртгэлийг сайн хийгээд. Бусад бүртгэлүүдээ сайн хийгээд. Эд хөрөнгийн бүртгэлийг энэ цахимаар юмаа авахын оронд чинь заавал ч үгүй энэ хэсгийг нь ингээд Эд хөрөнгийн бүртгэлд. Дамаа үл хөдлөхийн бүртгэл бол газартайгаа холбоотой юмыг чинь. Олон улсын жишигт хамт байдаг юмыг ингээд сүүлд нь нэг сайд гарч ирэхээрээ ч юм уу, нэг засаг өөрчлөгдөхөөрөө ингээд ийш тийш нь салгаж авч давхиад ингээд олон улсын жишгээсээ өөр болгоод байгаа байхгүй юу. 
 
Бид нэг 3 саяхан иргэндээ энэ хөгжингүй орны нэгэнт жишигт бүртгэгдээд ирсэн юмыг Монголдоо нэвтрүүлээд, иргэддээ нэг зөв зохистой үйлчилгээ, төрийн үйлчилгээг хүргэдэг болгох юмыг хиймээр байна. 
 
Тэгтэл иргэдээсээ ерөөсөө төрийн үйлчилгээг хүргэж байна гээд ТҮЦ машинаас юу авдаг билээ. Зөвхөн гэрчилгээний магадлал авдаг. Бусад юм авах болгондоо тэнд мөнгө төлж авдаг шүү дээ. Бүх мэдээлэл авах болгондоо. Төрийн үйлчилгээг бол дандаа үйлчилгээний төлбөр төлж иргэд авч байгаа. Тэгээд энэ бүх юм нь дээр дахиад л мөнгө авах юмыг ингэж оруулж ирээд байх юм. Би тэгж л хэлээд байгаа юм. 
 
М.Энхболд: - За санал хураалт. Зочин танилцуулъя. Улсын Их Хурлын гишүүн Х.Болорчулуун, Я.Санжмятав нарын урилгаар Завхан аймгийн Тосонцэнгэл, Цэцэн-Уул сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Та бүхэнд ажлын амжилт, сайн сайхныг хүсэн ерөөе. 
 
58 гишүүн оролцож, 50.0 хувь. 
 
Юу гэж дахиж хураах юм. Би санал хураалтаа хийгээд санал хурааж байх хооронд л юугаа танилцуулсан шүү дээ. Цаг хожиж л байгаа байхгүй юу. Санал хураах 10 секунд дотор нь би цаг хожоод л танилцуулсан байхгүй юу. Аан. 
 
Горимын санал гаргах юм уу? Одоо. За Ц.Мөнх-Оргил гишүүн. Би урьд нь зөндөө тэгж хураадаг шүү дээ. Яг санал хурааж байх хооронд зочноо танилцуулаад явдаг шүү дээ. Болдог шүү дээ. Цаг хожиж л байгаа байхгүй юу. 
 
Ц.Мөнх-Оргил: - Тэгээд хүмүүс бүгдээрээ тийшээ хараад. За баярлалаа. Ийм учиртай юмаа гишүүд ээ. 25.2-т одоо бид нарт авчраа. Бүртгэлийн байгууллагад авчирч бүртгүүл гэж байгаа материалууд нь Газрын албанд байдаггүй материалууд. Жишээ нь, барилга, байгууламж барих эрхийг хугацаа зориулалт байхгүй юу. Газрын албан дээр бол ямар баримт байх вэ гэхээр тэр кадастрын зураг, байрлал, хэмжээ. Тэр нь байна. Эзэн нь өөр хүнд хэдэн жилийн хугацаатай барилга барих эрхээ олгож байгаа нь Газрын алба мэдэхгүй байхгүй юу. Тэр хүн чинь газраа авчихсаны дараа 2 жилийн дараа, 3 жилийн дараа өмчлөлөө авсныхаа дараа за одоо би М.Билэгт гэдэг хүнд байшин барих эрх өгнө. За чамд 5 жилээр өглөө шүү гээд хугацаа нь байгаа юм. Хэмжээ нь байгаа юм. Өөрөө 1 га газартай байлаа гэж бодъё. 0.07-той байлаа гэж бодъё. Тэрний тал дээр нь өгч байгаа байхгүй юу. Тэр чинь Газрын албан дээр байхгүй. Тэр мэдээлэл чинь Газрын албан дээр байхгүй байгаа байхгүй юу. Байхгүй учраас та анх Газрын албанд бүртгүүлэхдээ за би 5 жилийн дараа энэ газрыг тэр тэр хүнд тийм хугацаатай өгнө гэж бүртгүүлдэггүй шүү дээ. Тийм учраас энэ чинь Газрын албанд байдаггүй мэдээлэл байхгүй юу. Газартай холбоогүй эрхийн асуудал байхгүй юу. 
 
М.Энхболд: - Тэгээд горимын саналаа хэл л дээ. 
 
Ц.Мөнх-Оргил: - Горимын санал бол дахиж санал хураалгаж өгөөчээ гэж хүсэж байна. Энэ бол аюул болно шүү. 
 
М.Энхболд: - М.Билэгт гишүүн ямар горимын санал гаргах юм. За ингэе. Ц.Мөнх-Оргил гишүүний гаргасан горимын саналын дагуу саяны 50, 50 хувь болсон саналыг хүчингүй болгох санал хураалт явуулъя. 
 
Ц.Мөнх-Оргил гишүүний горимын санал дэмжигдлээ. 
 
Одоо 25.2 дахь хэсгийг хасна гэсэн Байнгын хороо. Санал хураалт гишүүд ээ. Та нар тэгээд энийгээ Байнгын хороон дээрээ сайн ойлголцохгүй бас. М.Билэгт гишүүний яриад байгаа ч бас оргүй ч юм биш л юм байгаа юм даа. 
 
58 гишүүн оролцож, 60.3 хувийн саналаар Байнгын хорооны санал дэмжигдлээ. 
 
Төслийн доор дурдсан агуулгатай 28 дугаар зүйлийг хасах. Санал гаргасан Улсын Их Хурлын гишүүн М.Билэгт, Д.Ганболд. Санал хураалт. М.Билэгт гишүүн үг хэлье. 
 
М.Билэгт: - Энэ дээр энэ эзэмших, ашиглах. Газар эзэмших, ашиглах эрхийг бүртгэх тухай байгаа. Хэрэв энэ эд хөрөнгийн бүртгэлд бүртгэгдээд явах юм бол. Өөрөөр хэлбэл Иргэний тухай хуульд Газар өмчлүүлэх тухай хуулиар Монгол Улсын иргэнд газар өмчлүүлэх тухай хуулиараа нөгөө олон зуун га газрыг зүгээр дээр нь юу ч хийхгүйгээр эзэмшиж байгаа, ашиглаж байгаа чинь юунд очих гээд байгаа юм. Одоо өмчлөх эрх болж явах гээд байгаа юм. 
 
Тийм учраас би одоо протоколд тэмдэглүүлмээр байна л даа. Ц.Нямдорж сайд юу гэж юу оруулж өгч байна вэ гэхээр улсын бүртгэлд эзэмших, ашиглах зориулалтаар бүртгэгдсэн газрын эрхийг. 
 
М.Энхболд: - Өмчлөх эрх олгох тухай. 
 
М.Билэгт: - Зөвхөн одоо Газрын тухай хуулийн Монгол Улсын иргэн газар өмчлүүлэх тухай хуулийн 4.1.1-д заасан хэмжээгээр шийдвэр гаргасныг улсын бүртгэлд өмчлөх эрхийг бүртгэнэ гэж оруулна гэсэн. Энэ бас нэг томьёолол оруулж өгөхгүй бол болохгүй байгаа юм. 
 
Тэгэхгүй бол одоо нөгөө олон зуун га газар чинь дээр нь Монгол Улсын иргэнд газар өмчлүүлэх тухай хууль дээр чинь 4.1.1 дээр аж ахуйн зориулалтаар. Мөн одоо 6.2.1 дээр тариалангийн болон атаршсан газарт гээд. Энэ газрууд чинь хэмжээгүйгээр явж байгаа юм байхгүй юу. Харин иргэнд гэр бүлийн хэрэгцээний зориулалтаар гэдэг нь бол хэмжээтэй байгаа юм. Нийслэлд 0.07, аймгийн төвд 0.35, сумын төв, тосгонд 0.5 гээд. 
 
Харин тэр аж ахуйн зориулалтаар тариалангийн талбай, атаршсан газарт гэдэг чинь хэмжээ хязгааргүй явж байгаа юм. Газрын зориулалтыг өөрчилнө гэдэг бол маш амар байдаг юм. Тэр эзэмшиж байгаа, ашиглаж байгаа хүн дээр зориулалт өөрчил гэдэг чинь маш амархан байдаг учраас энэ хэмжээ хязгааргүй юм болчихоод байгаа учраас энэ дээр, өмчлөх эрх дээр нэг хязгаар тавьж өгөхгүй бол болохгүй болчихоод байгаа юм. Энийг Ц.Нямдорж даргаас бас дахиад нэг тайлбар хэлүүлээд өгөөчээ. 
 
М.Энхболд: - Тайлбар хэрэггүй. Одоо үг хэлээд саналаа хураах ёстой. 
 
М.Билэгт: - Ц.Нямдорж дарга горимын санал гаргана л даа. 
 
М.Энхболд: - Д.Тогтохсүрэн гишүүн үг хэлнэ. 
 
Д.Тогтохсүрэн: - Энэ зарчмын зөрүүтэй санал дээр, 6 дугаар санал дээр үг хэлье. 
 
Энэ газар эзэмших, ашиглах эрхийн улсын бүртгэлтэй холбоотой асуудал байгаа юм. М.Билэгт гишүүний гаргаж байгаа санал бол энэ газар эзэмших, ашиглах эрхийн улсын бүртгэлийг тэр чигээр нь хасъя гэсэн ийм горимын санал гаргасан юм байна гэж бодож байна. 
 
Тэгэхээр энд хоёр асуудал байгаа юм. М.Билэгт гишүүний яриад байгаа юм газрын гэрчилгээ олгодог бүртгэл, улсын бүртгэл хоёрыг би давхцуулж яриад байна уу гэж ингэж ойлгоод байгаа юм. Газрын алба бол тэртээ тэргүй гэрчилгээгээ олгоно. Эзэмших үү, ашиглах уу, өмчлөх үү гэдгээ. Улсын бүртгэлийн байгууллага гэдэг бол улсын бүртгэлд бүртгээд тухайн газар эзэмшсэн ч бай, ашигласан бай, өмчилсөн ч бай эдийн засгийн эргэлтэд орж байгаа. Нөгөө банкинд барьцаалах эрх нь үүсэж байгаа юм. Тийм учраас улсын бүртгэлийн байгууллага, газрын байгууллага хоёрыг хоёр бүртгэлийг одоо хоёр өөр бүртгэл юмаа гэдгийг нэгдүгээрт. 
 
Хоёрдугаарт нь, горимын саналаар энэ заалтыг хасчихвал өмнө нь эзэмших, ашиглахыг Монгол Улс бүртгээд явж байгаа. Одоо мөрдөж байгаа хуулиараа. Энэ бүртгэлийг одоо яах вэ гэдэг асуудал яах вэ гэдэг асуудал гарч ирэх байхгүй юу. 10, 20 мянган бүртгэл байгаа болов уу гэж бодож байна. 
 
Тийм учраас би гишүүдийг энэ газар эзэмших, ашиглах, улсын бүртгэлийн энэ хасах заалтыг Байнгын хорооны дэмжээгүй заалтыг дэмжиж өгөөчээ гэсэн ийм санал хэлж байгаа юм. 
 
М.Энхболд: - Д.Лүндээжанцан гишүүн горимын санал хэлье гэсэн. Горимын санал. 
 
Д.Лүндээжанцан: - Би бол ингээд байгаа байхгүй юу. Энэ М.Билэгт гишүүн бол их олон удаа ярьж байгаа юм. 
 
Тэгэхээр 2002 онд Иргэний хуулийг ярихад бид энэ газрын өмчлөл, эзэмшил, ашиглалт. Тэгээд одоо энийг яах вэ гэдгийг бол маш олон хоног ярьсан юм. Тэгээд Иргэний хууль буюу эдийн засгийн суурь хуульдаа энийг хийгээд өгсөн байна. Ийм учраас тэр Иргэний хуулийн хэлэлцүүлгийн материалыг та бүхэн яаж ингэж, яаж орж ирсэн бэ гэдгийг одоо нэг хавтастай юм байна шүү дээ. Тийм үү. Архивт байж байгаа. Энийг нэг үзчихээчээ гэж би зөвлөмөөр байгаа юм. 
 
Тэгээд яах вэ одоо Иргэнийхээ хуулиар явъя гэж Ц.Мөнх-Оргил гишүүн ярьж байгаа юм. Хүмүүс одоо юу гэж ойлгож байгаа вэ гэхээр хэмжээ хязгааргүй их газрыг эзэмшүүлж, ашиглуулж, тэрийг нь одоо бүртгэх гэж байна гэдэг юм ярих гээд байгаа учраас ойлголцлолыг нэгтгэхийн тулд би ямар горимын саналтай байна вэ гэхээр энийг гүйцээн боловсруулахаар одоо дараагийн хэлэлцүүлэгт Их Хурлын дарга, Хурал даргалагч өгч болдог. Ингээд өгч болохгүй юу гэж ийм л би горимын санал хэлэх гээд байгаа юм. 
 
М.Энхболд: - За зүйтэй. За санал хураалт. 
 
57 гишүүн оролцож, 61.4 хувийн саналаар санал дэмжигдлээ. 
 
Дараагийн санал. Төслийн доор дурдсан агуулгатай 37 дугаар зүйлийг хасах. Санал гаргасан Улсын Их Хурлын гишүүн М.Билэгт, Д.Ганболд. Санал хураалт. 
 
Та санал хураалт бүр эхэлсэн хойно тэгж бас болохгүй ээ, М.Билэгт. Би бас хараад байгаа шүү дээ. 
 
56 гишүүн оролцож, 55.4 хувийн саналаар санал. 
 

Би гар өргөөд юм уу, эсвэл үг хэлье гэж байгаа хүнийг бас харж байгаа шүү дээ. Харж байгаад би алх цохиж байгаа шүү дээ. Сая бол та хоёр бол оройтсон. М.Билэгт гишүүн бол бүр оройтсон. 4 секунд. Санал хураагаад 4 секунд явсан хойно хүй хүй би үг хэлье гэж энэ чинь бас тэгж болохгүй. 
 

Гишүүд ээ. Анхаарч байгаарай. Зарчмын зөрүүтэй саналын томьёоллуудаар санал хурааж дууслаа. 
 

Нэгдүгээрт, Байнгын хороо болон ажлын хэсэг. Ш.Раднаасэд гишүүний гаргасан тэр 22.2.2 дээр тэр зөрчилтэй хоёр заалт орсон байж болзошгүй байна гэдгийг эцсийн хэлэлцүүлэг дээр анхаарья. 
 

Хоёрдугаарт, М.Билэгт гишүүний одоо маш олон удаа тавьж байгаа энэ газрын бүртгэлийн холбогдолтой асуудлаар. Энийг бас эцсийн хэлэлцүүлэг дээрээ нэгдсэн нэг ойлголтод хүрэх хэрэгтэй байна. Ц.Нямдорж сайд, Ш.Раднаасэд Байнгын хорооны дарга. Ц.Мөнх-Оргил ажлын хэсгийн дарга. Та бүхэн энийг бас авч үзэх ярих хэрэгтэй. 
 

Би бол эзэмших, ашиглах эрх олгогдсоныг шууд өмчлөх эрх болгохгүй гэсэн тэр санааг нь одоо зөв үг, өгүүлбэр олоод хийчихвэл бас болмоор юм шиг л дуулдаж байна. Тэгэхдээ энийгээ бол нэг зөв ойлголцолд хүрэхгүй бол бас М.Билэгт гишүүний яриад байгаа зүйлүүд бол ортой зүйлүүд байгаа юм. 
 

Хоёрдугаарт, М.Билэгт гишүүн бас нэг ийм санааг их олон удаа давтаж хэлж байгаа юм. Нэг хураамж, төлбөр. Үйлдэл болгон дээр л одоо нэг. Иргэнд үзүүлж байгаа төрийн үйлчилгээ мөртлөө үйлдэл болгон дээр л хураамж төлбөрийн нэг тийм үг хийчихсэн байна гэж. Энийг бас анхаарч үзэх хэрэгтэй байхаа. Ингээд зарчмын зөрүүтэй саналын томьёоллуудаар санал хурааж дууслаа. 
 

Эд хөрөнгийн эрхийн улсын бүртгэлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлье. 
 

Дараагийн асуудалдаа оръё. 
 
Гурав. “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төсөл /Засгийн газар 2018.05.29-ний өдөр өргөн мэдүүлсэн, төслийн үзэл баримтлалыг хэлэлцэх эсэх/
 

Төсөл санаачлагчийн илтгэлийг Монгол Улсын Засгийн газрын гишүүн. Хэн бэ? Засгийн газрын Хэрэг эрхлэх газрын дарга Г.Занданшатар танилцуулна. Г.Занданшатар сайдыг индэрт урьж байна. 
 

Г.Занданшатар: - Улсын Их Хурлын дарга, эрхэм гишүүд ээ, 
 

Төрийн болон орон нутгийн өмчийн тухай хуулийн хүрээнд Төрийг өмчийг 2018-2020 онд хувьчлах үндсэн чиглэлийг боловсруулан Улсын Их Хурлаар хэлэлцүүлэхээр өргөн мэдүүлсэн билээ. 
 

Төрийн болон орон нутгийн өмчийн хуулийн дагуу төрийн өмчийг 1997-2000 онд хувьчлах хөтөлбөр, Төрийн өмчийг 2001-2004 онд хувьчлах үндсэн чиглэл, Төрийн өмчийг 2005-2008 онд хувьчлах, өөрчлөн байгуулах үндсэн чиглэл, Төрийн өмчийг 2010-2012 онд хувьчлах, өөрчлөн байгуулах үндсэн чиглэл, Төрийн өмчийг 2015-2016 онд хувьчлах, өөрчлөн байгуулах үндсэн чиглэлийг боловсруулан Улсын Их Хурлаар батлуулж хэрэгжүүлж ирсэн байна. 
 

Монгол Улсын өмч хувьчлалыг 4 үе шаттай явагдсан гэж үзэж болно. Өмчлөл хувьчлалын эхний үе шат буюу 1991-1995 онд аж ахуйн нэгжийг хөрөнгө оруулалтын эрхийн бичгээр хувьчилсан үе, хоёр дахь үе бол 1996-2000 оны хооронд аж ахуйн нэгжийг дуудлагын худалдааны аргаар хувьчилсан үе, гурав дахь үе шат бол 2001-2004 оны хооронд аж ахуйн нэгжийг уралдаант шалгаруулалтын аргаар хувьчилсан үе. Өмч хувьчлалын дөрөв дэх үе шатанд бол 2005-2016 оны хооронд өмч хувьчлалын хөгжлийн шинэ үе шат гэж ингэж дөрөв ангилж үзэж болохоор байгаа юм. 
 

Өмч хувьчлалыг хэрэгжүүлэхдээ дээрх арга хэлбэрээс гадна төрийн өмчит хувьцаат компанийн хувьцааг хөрөнгийн биржээр арилжаалах нэмэлт хувьцаа гарган олон нийтэд санал болгох концессийн гэрээ байгуулах, төр хувийн хэвшлийн түншлэлийн бусад хэлбэрийг ашиглан хувийн хөрөнгө оруулалтыг татах зэрэг арга хэлбэрийг энэ дөрөв дэх үе шатанд сонгон хэрэгжүүлж ирсэн байна. 
 

Төрийн өмчийг хувьчлах, Төрийн ба орон нутгийн өмчийн тухай хуулийн 8 дугаар зүйлийн 1 дэх хэсгийн 5-д зааснаар Улсын Их Хурал бүрэн эрхийнхээ дагуу төрийн өмчийг хувьчлах үндсэн чиглэлийг батлах бөгөөд Засгийн газар төрийн өмчит болон төрийн өмчийн оролцоотой хуулийн этгээдийг хувьчлах, төрийн эзэмшлийн хувь хэмжээг бууруулахаар үндсэн чиглэлийг боловсруулсан. 
 

Төрийн өмчийг хувьчлах үндсэн чиглэлийн зорилго нь төрийн өмчийн болон төрийн өмчийн оролцоотой хуулийн этгээдийн төрийн мэдлийн хувьцаа, хөрөнгийг хувьчлах замаар хувийн хэвшилд суурилсан зах зээлийн эдийн засгийн тогтолцоог бүрдүүлэхэд тодорхой хувь нэмэр оруулж улмаар хөрөнгийн зах зээлийн хөгжлийг дэмжих, хувьчлалаас орох орлогыг ашиглан тухайн компани, хуулийн этгээдийн техник, технологийг шинэчлэн сайжруулж улс орны эдийн засгийн тогтвортой хөгжлийн суурийг бий болгоход өмч хувьчлалын баримт бичгийн үндсэн чиглэлийн гол зорилго оршиж байна. 
 

Төрийн өмчийг хувьчлахад баримтлах зарчим бол 2018 оны 8 дугаар сарын 8 дугаар тогтоолын 1 дэх хэсэгт Төрийн өмчийг 2018-2020 онд хувьчлах үндсэн чиглэл батлах тухай Улсын Их Хурлын тогтоолын төслийг дараахь зарчмыг баримтлан Засгийн газрын гишүүд болон Шударга өрсөлдөөн, хэрэглэгчийн төлөө газрын саналыг авсны үндсэн дээр боловсруулж 2018 оны нэгдүгээр улиралд багтаан танилцуулахыг Төрийн өмчийн бодлого, зохицуулалтын газрын дарга Ц.Ням-Осорт даалгасугай гэж тогтоолоор даалгасан. 
 

Энэ хувьчлалын үндсэн чиглэлийг боловсруулахдаа дараахь үндсэн зарчмуудыг баримталсан. Нэгдүгээрт, орон нийтийн оролцоог хангах, хяналтын тогтолцоог төлөвшүүлэх, компанийн засаглалыг сайжруулах, хөрөнгийн зах зээлийг хөгжүүлэх, техник, технологийг шинэчлэх, хөрөнгө оруулах зорилгоор төрийн өмчит хувьцаат компаниудын хувьцааг үнэт цаасны арилжаа эрхлэх байгууллагад бүртгүүлэх, төрийн мэдлийн хувьцааны тодорхой хувийг хөрөнгийн биржээр арилжаалах. 
 

Хоёрдугаарт, хувийн хэвшилд суурилсан зах зээлийн өрсөлдөөнийг дэмжих бодлого баримталж, үйлдвэрлэл, үйлчилгээний салбар дахь төрийн оролцоог бууруулах, жижиг хувьцаа эзэмшигчдийн эрх ашгийг хамгаалах зорилгоор төрийн өмчит зарим хуулийн этгээдийн хөрөнгийг Хөрөнгийн биржээр болон нээлттэй дуудлага худалдаагаар хувьчлах ийм зарчмуудыг сонгосон. Хувьчлах арга хэлбэрийн хувьд бол төрийн өмчийг хувьчлах үндсэн чиглэлийн төсөлд тусгагдсан хуулийн этгээдүүдийг хувьчлахдаа эдийн засагт эзлэх байр суурь, үйл ажиллагааны онцлогт тохируулан уламжлалт арга хэлбэрийг хэрэглэхээс гадна Хөрөнгийн биржээр дамжуулан хувьцааг дотоод гадаадын хөрөнгийн зах зээлд санал болгох, нэмэлт хувьцаа гаргах, хувьцааны төлбөрийн тодорхой хэсэгт арилжаалан арилжааны банкнаас гаргасан хөрөнгөөр баталгаажсан үнэт цаас ашиглах зэрэг аргыг хэрэглэхээр боловсруулсан. 
 

Төрийн өмчийг хувьчлах үндэслэл, хамрах хүрээ нь бол авто замын салбарын төрийн өмчит хуулийн этгээдийн хувьд бол улсын төсвийн санхүүжилт жилээс жил тутамд буурч батлагдаж авто зам засварын арчлалтын арга ажлыг хийж гүйцэтгэхэд шаардагдах хөрөнгийн хүрэлцээ муу, техник, технологийг шинэчилж сүүлийн жилүүдэд хийгдээгүй хуримтлагдсан өр авлага ихтэй, ажиллагсдад олгох цалин хөлсний хэмжээ бага байдгаас мэргэшсэн боловсон хүчин дутагдалтай. Санхүү, банкны салбарын хувьд чанаргүй зээлийн өсөлт, ханшийн тэгшитгэлийн алдагдал эх үүсвэрийн зардлын өсөлт зэрэг асуудлууд үүссэн. 
 

Мэдээлэл харилцааны салбарын төрийн өмчит хуулийн этгээдийн хувьд технологийн хоцрогдолд орсон. Техник, тоног төхөөрөмжийн шинэчлэл шаардлагатай. Хөрөнгө оруулалтын эх үүсвэр дутагдалтай. Мэргэшсэн боловсон хүчний хүрэлцээ хангалтгүй зэргээс өрсөлдөх чадвар нь буурч байна. 
 

Ийм учраас эдгээр салбаруудад энэ зарчим, арга хэлбэрүүдийг, дээр дурдсан арга хэлбэрүүдийг хэрэгжүүлж төрийн өмчийг хувьчлах үндсэн чиглэлийг боловсрууллаа. 
 

Төрийн өмчийг 2018-2020 онд хувьчлах үндсэн чиглэлийг хэлэлцэн шийдвэрлэж өгөхийг хүсье. 
 

Анхаарал тавьсанд баярлалаа. 
 

М.Энхболд: - Г.Занданшатар сайдад баярлалаа. Төслийн талаар Эдийн засгийн байнгын хороо дүгнэлт гаргасан. Санал, дүгнэлтийг Б.Баттөмөр гишүүн танилцуулна. Б.Баттөмөр гишүүнийг индэрт урьж байна. 
 

Б.Баттөмөр: - Улсын Их Хурлын дарга, эрхэм гишүүд ээ, 
 

Монгол Улсын Засгийн газраас 2018 оны 5 дугаар сарын 29-ний өдөр Улсын Их Хуралд өргөн мэдүүлсэн “Төрийн өмчийг 2016-2020 онд хувьчлах үндсэн чиглэл батлах тухай” Улсын Их Хурлын тогтоолын төслийн үзэл баримтлалыг хэлэлцэх эсэх асуудлыг Эдийн засгийн байнгын хороо 2018 оны 6 дугаар сарын 12-ны өдрийн хуралдаанаараа хэлэлцлээ.
 

Монгол Улсын Их Хурлын 2016 оны 45 дугаар тогтоол, 2017 оны 42 дугаар тогтоол Төрийн болон орон нутгийн өмчийн тухай хуулийн 8 дугаар зүйлийн 8.5 дахь хэсгийг тус тус үндэслэн төрийн өмчит хуулийн этгээдийн төрийн мэдлийн хувьцаа, хөрөнгийг хувьчлах замаар хувийн хэвшилд суурилсан эдийн засгийн тогтолцоог бэхжүүлэх, хөрөнгийн зах зээлийг дэмжих, зарим хуулийн этгээдийн техник, технологийн шинэчлэлийг сайжруулах шаардлагын дагуу Төрийн банк компани, Монголын хөрөнгийн бирж компани, Арилжааны төлбөр тооцоо компани болон орон нутгийн авто зам, засвар арчлалтын 20 компанийг бүрэн хувьчлах. Мэдээлэл, холбоо сүлжээ компани, Монгол шуудан компани, Хөдөө аж ахуйн бирж, МИАТ төрийн өмчит хувьцаат компанийн 51.0 хувийг төрийн мэдэлд үлдээн хувьчлахаар тогтоолын төслийг боловсруулжээ. 
 

Уг тогтоолын төсөл батлагдсанаар төрийн өмчийг хувьчлах бодлого, чиглэл тодорхой болж гадаад дотоодын хөрөнгө оруулалтыг татах, техник, технологийн шинэчлэл хийгдэх нөхцөл бүрдэх, компанийн засаглалыг сайжруулах, эдийн засагт хувийн хэвшлийн оролцоог нэмэгдүүлэх, төр болон хувийн хэвшлийн түншлэлийн зохистой хэлбэр бий болгох, улмаар үйлдвэрлэл, үйлчилгээний цар хүрээ өргөжих, бараа бүтээгдэхүүний үнэ тариф буурах зэрэг эерэг нөлөө гарна гэж төсөл санаачлагчид үзсэн байна. 
 

Тогтоолын төслийн үзэл баримтлалыг хэлэлцэхэд Улсын Их Хурлын гишүүн Т.Аюурсайхан, Л.Болд, З.Нарантуяа, Б.Ундармаа, Д.Тэрбишдагва, Л.Энх-Амгалан, Д.Эрдэнэбат нараас ажлын хэсэг байгуулан МИАТ, Төрийн банк, Хөрөнгийн бирж зэрэг улс орны язгуур эрх ашиг, үндэсний аюулгүй байдал, эдийн засаг болон тухайн салбартаа онцгой нөлөөтэй, төрийн оролцоо, хяналт зайлшгүй шаардлагатай стратегийн ач холбогдол бүхий эдгээр компаниудыг нэг тогтоолоор биш тус тусад нь нэг бүрчлэн хэлэлцэх нь зүйтэй гэсэн саналууд гаргаж хуралдаанд оролцсон гишүүдийн олонхи нь дээрх тогтоолын төслийн үзэл баримтлалыг Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзлээ. 
 

Улсын Их Хурлын эрхэм гишүүд ээ, 
 

Төрийн өмчийг 2018-2020 онд хувьчлах үндсэн чиглэл батлах тухай Улсын Их Хурлын тогтоолын төслийн үзэл баримтлалыг хэлэлцэх эсэх талаархи Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 

Анхаарал тавьсанд баярлалаа. 
 

М.Энхболд: - Б.Баттөмөр гишүүнд баярлалаа. Ажлын хэсэг танилцуулъя. Төрийн өмчийн бодлого, зохицуулалтын газрын дарга Ц.Ням-Осор, Төрийн өмчийн бодлого, зохицуулалтын газрын Бодлого, төлөвлөлт, удирдлагын хэлтсийн дарга Ц.Баяр-Эрдэнэ, мөн газрын Бодлого, төлөвлөлт, удирдлагын хэлтсийн мэргэжилтэн О.Мөнхсоёл, Сангийн яамны Санхүүгийн бодлогын газрын даргын үүргийг түр орлон гүйцэтгэгч Ц.Зоригтбат, Монголын Хөрөнгийн биржийн гүйцэтгэх захирал Х.Алтай, Монголын Хөрөнгийн биржийн дэд захирал О.Хуягцогт нарын ажлын хэсэг хүрэлцэж ирсэн байна. 
 

Хууль санаачлагчийн илтгэл болон Байнгын хорооны дүгнэлтээс асуулттай гишүүн байна уу? А.Ундраа гишүүнээр тасаллаа. Ц.Даваасүрэн гишүүнийг нэмчих. Аан..? С.Бямбацогт гишүүнийг нэмчих. Ц.Даваасүрэн гишүүнийг нэмчих. Би А.Ундраа гишүүнийг гээд цохисон учраас А.Ундраа гишүүний, Б.Баттөмөр гишүүн хоёрын дундуур С.Бямбацогт, Ц.Даваасүрэн хоёрыг нэмчих. Болж байна уу ингээд. За асуултаа асууж эхэлье. 
 

Ж.Батзандан гишүүн асуултаа асууя. 
 

Ж.Батзандан: - Төрийн өмчийг 2020 он хүртэл хувьчлах жагсаалт орж ирж байна. Нийт 28 төрийн өмчит аж ахуйн нэгжийг хувьчлах тухай саналаа Засгийн газар оруулж ирж байна. Надад тодорхой хэдэн асуултууд байна. Монгол Улс, Монголын Засгийн газар төрийн өмчит аж ахуйн нэгжүүдээ олон удаа хувьчилж байсан. Хувьчлалын алдаа оноо, сургамж, түүх гээд нэлээн баялаг туршлагатай. 
 

Энэ удаагийн 28 аж ахуйн нэгжийг хувьчлахдаа өмнөх алдаанаасаа юу юуг суралцаж дахиж алдахгүйн тулд ямар ямар шинэ зарчмуудыг баримталж энэ хувьчлалыг явуулах гэж байна вэ гэдгийг надад нэгдүгээрт хэлж өгөөчээ. Мэдээж Та бүхний бичсэн юмыг би уншиж байна. Гэхдээ үүнийгээ олон түмэнд илүү тодорхой болгож өгөөчээ. 
 

Хоёр дахь асуулт. Иргэд, олон түмэн энэ Засгийн газрын хийх гэж байгаа 28 аж ахуйн нэгжийг хувьчлах гэж байгаа бодлоготой холбоотойгоор хэдэн хардлага бас дагуулж байна гэж иргэд гишүүд рүү ярьж байна. Тухайлбал, захиалгат хувьчлал энэ 28 дотор явж байна. Авах компаниуд нь урьдчилаад тодорчихоод байна. Нөгөө бүлэглэл чинь захиалгаар Засгийн газрыг хувьчлалын бодлогыг хүчээр зарлуулж байна гэдэг хардлага байна. Үүнд хариулт өгөөчээ. Ийм юм байгаа юм уу, байхгүй юм уу? Хувьчлал ил тод, шударга явагдахын тулд олон нийтийн хяналтын хүрээнд, төрийн хяналтын хүрээнд шударгаар явагдах боломж бүрэн хангагдсан уу, үгүй юу гэдгийг надад хэлж өгөөч. 
 

Гуравдугаар асуулт. Төрийн өмчит зарим аж ахуйн нэгжүүдийг бүрэн хувьчлах асуудал орж ирж байна. Заримыг нь хэсэгчлэн хувьчлах, төрийн хувийг бууруулах асуудал орж ирж байна. Ингэснээр төрийн өмчит аж ахуйн нэгжүүдийн үнэ цэнэ өснө гэдэг бодлогыг, бас саналыг Та бүхэн бидний өмнө, гишүүдийн өмнө оруулж ирж байна. 
 

Яг хувьчилснаар хэдэн хувиар одоо энэ 28 аж ахуйн нэгжийн үнэ цэнэ өснө гэдэг тооцоо байна вэ? Хувьчилснаар улсын төсөвт хэдэн тэрбум, хэдэн их наядын орлого төвлөрнө гэдэг тооцоо Та бүхэнд байна вэ? Энэ бүхнийг надад хэлж өгөөчээ. 
 

Эцэст нь надад хэсэгчилсэн, яг тодорхой хувьчлалтай холбоотой асуулт байна. Хувьчлал тухайн байгууллагын ажилчдыг, тухайн байгууллагын менежментийг одоо явуулж байгаа тэр хүмүүсийн эрх ашгийг бас хангасан байх ёстой. Тухайлбал, МИАТ-ийн 51.0-ээс доошгүй хувийг төрийн эзэмшилд байлгаж, үлдсэн хувьтай тэмцэх хэмжээний хувьцааг Монголын Хөрөнгийн Биржээр арилжаална гэж байна. Одоо МИАТ-д ажиллаж байгаа ажилтнуудын эрх ашгийг хувьчлалын хүрээнд яаж хангах юм бэ? Энийг надад нэг хэлж өгөөч. Мэдээж хувьчлалыг би эсэргүүцдэг хүн биш ээ. Би хувьчлалын талд зогсдог. Гэхдээ хувьчлал хэдэн гэр бүлд үйлчилдэг биш, Монголын ард түмэнд үйлчилдэг байх ёстой. Тухайн аж ахуйн нэгжийн үнэ цэнийг өсгөдөг байх ёстой. Илүү сайн үйлчилгээг Монголын ард түмэнд өгөхийн тулд, авчрахын тулд хувьчлал явах ёстой гэдэг л байр суурьтай байдаг. Энэ дээр хэлж өгөөч. 
 

Хөдөө аж ахуйн биржийг 51.0-ээс доошгүй хувийг төрийн эзэмшилд байлгаж, үлдсэн хувьтай тэмцэх хэмжээний хувьцааг Монголын хөрөнгийн биржээр арилжаална гэж байна. Одоо Хөдөө аж ахуйн бирж дээр олон асуудал байгаа. Энийг бүгд мэдэж байгаа. Тухайлбал, хөдөө аж ахуйн бараа, бүтээгдэхүүнийг экспортод гаргаж байгаа аж ахуйн нэгжүүдэд Хөдөө аж ахуйн бирж зөвшөөрөл олгодог. Зөвшөөрлийн бичгээ үнэ хүргэж зардаг л байгууллага болж хувирсан. Өөрөөр хэлбэл экспортыг дэмждэг гэхээсээ илүү экспортод Хөдөө аж ахуйн бирж саад тотгор учруулдаг байгууллага болж хувирсан. Энийг хувьчлал хийснээр яаж засах вэ? Энэ бодлого байна уу? Энийг хэлж өгөөч. 
 

Миний дөрөв дэх асуулт. Мэдээлэл холбооны сүлжээ компанийг…/минут дуусав/
 

М.Энхболд: - Ж.Батзандан гишүүнд 1 минут нэмж өгье. 
 

Ж.Батзандан: - Миний сүүлчийн асуулт бол арилжааны төлбөр тооцоо, хязгаарлагдмал хариуцлагатай компанийн төрийн эзэмшлийн нийт хувьцааг худалдах. Мэдээлэл, холбооны сүлжээ хязгаарлагдмал хариуцлагатай компанийн 49.0 хүртэлх хувийг стратегийн хөрөнгө оруулагчид болон олон нийтэд санал болгож, хөрөнгийн биржээр арилжаалах гэж. Энийг арилжаалсны дараа хувь хүний нууц, улсын нууц, төрийн нууц, үндэсний аюулгүй байдлын асуудал үүсэхгүй байгаа даа гэдэг бодол надад төрж байгаа. 
 

Хувьчлалын бодлого дотор ч бас мэргэжлийн хүмүүс энэ саналыг оруулж ирсэн байгаа. Та бүхэн энэ дээр ямар бодлого барьж байна вэ гэдгийг Засгийн газар тайлбарлаж өгөөчээ. 
 

М.Энхболд: - Г.Занданшатар сайд хариулъя. Микрофон өгье. 
 

Г.Занданшатар: - Ж.Батзандан гишүүний асуултад хариулъя. Нэгдүгээр асуулт. Өмнөх алдаа онооноос ямар сургамж авсан бэ гэж. За өмнөх хувьчлалуудтай харьцуулахад энэ өмч хувьчлалыг хэрэгжүүлэх үндсэн чиглэлийг олон нийтээр нээлттэй хэлэлцүүлж саналыг нь авч илүү нээлттэй ил тод байдлаар явуулсан. Бүх яам, агентлагуудаас санал авч Монголын эдийн засгийн форум, Эдийн засгийн чуулганаар хоёр удаа хэлэлцүүлж нээлттэй ил тод байдлаар энэ жагсаалтууд, хувьчлах арга хэлбэрийг хэлэлцүүлсэн. Хувийн хэвшил, иргэдийн оролцоог хангасан хэлбэрээр явуулсан. 
 

Хоёрдугаарт нь, өмнөх өмч хувьчлалуудад дандаа дуудлагаар худалдахаар яг таны хэлдгээр одоо тэр компани авах гэж байна, энэ компани авах гэж байна. Эзэн нь захиалчихсан, авчихсан гэсэн асуудал яригддаг байсан. Тийм учраас манай Засгийн газраас дэвшүүлсэн тэр олигархын хэлбэртэй компанийн засаглалаас олон түмний засаглал руу гэж. Паблик компани буюу олон нийтийн компанийг бий болгох. Ингэснээрээ олон нийтийн оролцоог хангах, олон түмэн өмч хөрөнгөтэй болох, хувь хүн хувьцаа эзэмшигч болох, хувьцааныхаа үр ашгийг, дивидент[ногдол ашиг]-ийг хүртдэг байх ийм цоо шинэ харилцааг бий болгохыг, эдийн засгийг эрчимжүүлэхийг зорьсон ийм нэг том сургамж авсан чиглэл болсон гэж үзэж байна. 
 

Одоо хувь хүмүүс ч гэсэн хувьцаа аваад МИАТ компанийн байдаг юм уу, үндэсний компанийнхаа байдаг юм уу, банкны байдаг юм уу хувьцааг аваад хувьцаа эзэмшигч болоод. Энэ үр ашигтай болох нь сайн талаас авсан сургамж нь “Монгол шуудан” компанийн 34.0 хувийг хөрөнгийн биржээр арилжаалаад хувьчлахад компанийн үнэ цэнэ 6 дахин өссөн. Үр ашиг нь хоёр дахин өссөн үр дүн гарсан. Энэ олон нийтийн хяналт тогтохоор төрийн өмчийн компаниуд дээр яригддаг, шүүмжлэгддэг байсан шахаа, дотаци, хүн, боловсон хүчин тогтвор суурьшилгүй одоо шахсан, дарсан хүн тавьдаг ч гэдэг ч байдаг юм уу, аль эсвэл бараа бүтээгдэхүүнийх нь үнэ өндөр, шахаа гэдэг юмнууд олон нийтийн хяналтад ороод зогсдог юм билээ. Тэгэхээрээ тэр компанийн үр ашиг сайжирдаг юм билээ. 
 

Гуравдугаарт, энэ компанийнх нь засаглал сайжирдаг юм билээ. Үнэхээр олон нийтийн хяналттай болоод ирэхээр үнэхээр чадалтай, чадвартай, мэргэшсэн, менежер, ажлаа мэддэг мэдлэгтэй чадалтай хүмүүсээ ажиллуулдаг. Хүмүүс нь ч илүү шударга ажиллаж, цалин хөлсөө ч илүү шударга авах ийм зах зээлийн зарчим руугаа илүү шилждэг. 
 

Энэ зарчмыг баримталсан. Ийм учраас энэ ихэвчлэн хөрөнгийн биржээр хувьчлах ийм чиглэлүүдийг гаргасан. За энэ ажлуудыг хийх хөрөнгийн бирж нь ч гэсэн энэ мэдээлэл технологийн хувьд боловсронгуй болгох, хөрөнгө оруулалт хийх, илүү нээлттэй болгох ийм шаардлагатай учраас бас энэ өрсөлдөх чадварыг нь сайжруулж энэ хөрөнгийн биржээрээ хувьчлах энэ чиглэлүүдийг гаргасан. 
 

Мэдээлэл, технологийн компанийн хувьд бол энэ аж үйлдвэрийн дөрөвдүгээр хувьсгал гэж байгаа шинэ эрин үед техник, технологи байнга шинэчлэгдэж байна. Өдөр өдрөөр өөрчлөгдөж байна. Интернет, хиймэл оюун ухаан, дрон, робот. Одоо робот, хиймэл оюун ухаанаар одоо бүх юмыг шалгаруулдаг хийдэг ийм засаглалын систем ч нэвтрүүлсэн улсууд байна. Энэ үед нөгөө мэдээлэл, технологийн компани нь байнгын технологи, шинэчлэл хийж байдаг, хурдацтай хөгжиж байдаг, өрсөлдөх чадвартай байхын тулд энд хувийн хэвшлийн оролцоог хангах нь илүү үр дүнтэй гэж үзэж. Хэрвээ ингээд л хуучнаараа л байгаад байх юм бол ингээд бид нар энэ дэлхий нийтийн энэ хурдтай хөгжлөөс хоцрогдоод байгаа учраас энийг эрчимжүүлэх зорилгоор орж ирж байгаа. Мэдээж энэ дээр холбогдох хяналтууд, асуудлууд бол төрийн хяналт, хувьцаа юмнууд бол энд ингээд…/минут дуусав/
 

М.Энхболд: - Энийгээ дуусгачихвал зүгээр юм биш үү? Тэгээд 3 цагаас дараагийнхаа юмыг хэлэлцээд. Дуусгах нь зөв байх. Өнөөдөр бас энэ үлдсэн асуудлуудаа жаахан. Орой цаг сунгахгүй гэж ажлын, даргын зөвлөл дээр манай гишүүд ярьсан шүү дээ. Тав дахь өдөр бол сунгахаа болъё. Дөрөв дэх өдөр сунгая гэж тохирсон шүү дээ. 
 

Ж.Батзандан гишүүний асуултад тэгээд хариулсан уу? 81 дүгээр микрофоныг өгье. Аан..?  Дутуу л хариулсан даа энэ чинь одоо. 
 

Ц.Ням-Очир: - Би Ж.Батзандан гишүүний асуултад хоёр нэмж хариулъя. Ер нь хувьчилснаас үнэ цэнэ үүсэх юм уу, урьдчилсан одоо түрүү жилүүдийн хувьчлалтай харьцуулсан дүгнэлт юу вэ гэдэг ийм асуулт гараад байгаа юм. 
 

Ер нь бол бол Монгол Улсын Их Сургуулийн Эдийн засгийн их сургууль, Манчестерын Их Сургуулийн багш нарын хамтарсан судалгаа байдаг юм билээ. Тэгээд өнгөрсөн жилүүдийн, 10-аад жилийн хувьчлал дээр дунджаар түүвэр судалгаа хийгээд үзэхэд бол ашигт ажиллагааны түвшин бол хувьчлалын дараа 6 хувийн пунктээр өссөн. Үр ашгийнх нь түвшин бол 7.3 дахин өссөн. Үйлдвэрлэлийн борлуулалт нь бол одоо 6 дахин өссөн. Ажил эрхлэлт нь бол нийт хувьчилсан компани дотор 60-аад хувь дотор нь буусан боловч 35.0 хувьд нь өссөн дүнгээрээ бол ажил эрхлэлтийн түвшин бол одоо ихэссэн гэсэн ийм судалгааны дүн байдаг юм билээ. 
 

Тэгэхээр хувьчлал бол одоо нийт дүнгээрээ авч үзэхэд зарим талаараа доголдолтой боловч яг үндсэн үзүүлэлтээрээ аваад үзэхээр 4 талаар бол одоо үнэ цэнэ нь өссөн, ажлын байр нэмэгдсэн ийм судалгаа байдаг юм байна. Энийг нарийвчлаад бас ажлын хэсэг дээрээ цаашдаа ярина гэж. 
 

Ажилчдын эрх ашгийг хамгаалах дээр бол яах вэ өнгөрсөн жилүүдийн туршлага гэвэл ажилчдыг бөөнөөр нь халж байсан. Өнгөрсөн жилүүдэд, бид нар одоо гарч байгаа зарчим гэвэл хувьчлах тухай Улсын Их Хурал, Засгийн газрын шийдэр ингээд гарах юм бол хувьчлахад үйл ажиллагааны үндсэн чиглэл өөрчлөхгүй. Эдийн засгийн түвшин, татвар төлөлтийг бууруулахгүй байх. 
 
Дараагийн нэг асуудал гэвэл нийгмийн асуудлыг шийдвэрлэж ирсэн тэр түвшнийг бууруулахгүй байх. Ажилчдын тэр цалин хөлсийг бууруулахгүй байх гэдгийг бол одоо хувьчлалын гэрээн дээр хийж өгөх ийм зарчим баримталж байгаа. Сая өнгөрсөн жил бид нар Оргил рашаан сувиллыг хувьчлахад одоо яг энэ зарчмуудыг барьж гэрээ хийсэн. Тэгж хийхгүй өнгөрсөн жилүүдэд алдаж байсан алдаа энэ байдаг юм билээ. 
 
Мэдээлэл холбооны сүлжээний компани дээр бол одоо нөгөө хувь хүний нууц, төрийн нууц гэсэн асуудал ярьдаг юм. Мэдээлэл, холбооны сүлжээний компани бол үндсэндээ бол кабелийн компани. Үүрэн телефонууд энэ кабелийг ашиглаад бүх үйл ажиллагаа явуулдаг. Нийтийн компаниуд үйл ажиллагаа явуулдаг. Гэхдээ нийт Монголын кабелийн сүлжээний одоо газар доогуурх гэдгийн 51.0 хувийг эзэмшдэг. 41.0 хувь үүрэн телефонууд. Саяны таны асууж байгаа тэр нууц, төрийн нууц энэ тэр бол бүгдээрээ үндсэндээ өөрөө өнөөдөр хувийн секторын шугамаар явж байгаа. Эдгээр кабель ашиглуулагч ийм компани байгаа. Өнөөдөр мэдээлэл холбооны сүлжээ бол. 
 
Бусад үүрэн телефонууд цөм хувийнх. Нэтүүд ихэнхи нь бас хувийнх. Энд бол 49.0 хувь нь хувьдаа. 51.0 хувь нь төрдөө. Кабелийн компани байна. Кабелийн сүлжээ түрээсэлж үйл ажиллагаа явуулж байгаа компани байгаа. Тийм учраас хувь хүний нууц, төрийн нууц бол үндсэндээ бол арай хуулиар тусгай хамгаалагдсан үндсэндээ хувийн сектороор дамжиж явж байгаа гэж ингэж хэлж болно. Энэ дээр бол яг бид нар бас асууж тодруулж байсан зүйл, нууц алдах тал дээр бол бас харьцангуй тийм нарийн зүйл байхгүй гэж ингэсэн. 
 
Хувьчлал хэдэн гэр бүлд үйлчлэх ёстой гэдэг дээр харин энэ удаагийн Засгийн газраас оруулж ирж байгаа өмч хувьчлалын бодлого дээр бол сая Г.Занданшатар дарга хэлсэн. Олон нийтэд нээлттэй паблик хэлбэрээр хөрөнгийн биржээр хүн болгон хувьцаа худалдаж байх тийм захиалагч гэж байхгүй. Бүх дэлгүүр бараа тавьж зарж байгаатай адилхан бүх хүн тэгш хувьцаа авах эрхтэй. Зарах эрхтэй. Нээлттэй худалдаж байгаа. Хөрөнгийн биржээр худалдах учраас энд бол хардлага. Хардалт байх ёстой байх. Гэхдээ одоо хардах зүйл байхгүй гэж ингэж ойлгож болно. 
 
М.Энхболд: - За би зочин танилцуулъя. Улсын Их Хурлын гишүүн Ч.Улааны урилгаар Сүхбаатар аймгийн Түмэнцогт сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Та бүхэнд ажлын амжилт, сайн сайхныг хүсэн ерөөе. 
 
Ё.Баатарбилэг гишүүн асуултаа асууя. Асуултаа дуусгачихъя. Ё.Баатарбилэг гишүүн асуултаа асууя. 
 
Ё.Баатарбилэг: - Төрийн өмчтэй холбоотой гурав дөрвөн асуулт байна. Төрийн өмчөөс гаргаж хувьчлах, нөгөө талаараа төрийн өмчид авах, төрийн өмчийн компани байгуулах асуудал хоёр талтай л юм зэрэг л явдаг юм л даа. Төр юм хойно энэ бол тасралтгүй процесс. 
 
Тэгэхээр ер нь бол энэ орж ирсэн энэ 2020 он хүртэл хувьчлах асуудал орж ирж байгаа энэ нэр бүхий объектуудыг тодорхой хувийг хувьчлах гэж байна уу? Бүрэн хувьчлах гэж байна уу? Энэ ямар цаг хугацааны дараалалтай явах гэж байгаа вэ гэсэн нэг ерөнхий асуулт байна. 
 
Хоёрт. Энэ бол төрийн өмчөөс гаргах асуудлууд. Хоёрт. Төрийн өмчийн компаниуд шинээр байгуулаад энэ бизнесийнхэнтэй өрсөлдүүлээд байдаг энэ юмнаас одоо Засгийн газар хэзээ татгалзах вэ? Төрийн өмчийн компани юм уу, орон нутгийн өмчийн компани, улсын үйлдвэрийн газрууд байгуулаад ингээд бизнесийнхэнтэй өрсөлдүүлээд л ингээд яваад байдаг. 
 
2012 онд төрийн албыг цомхотгож байгаа гээд баахан агентлагуудыг татан буулгаад төрийн өмчийн улсын үйлдвэрийн газар, Авто тээврийн үндэсний төв гэдэг шиг ингээд нэг баахан байгуулаад л. Төрийн албан хаагчдын тоог цөөрүүллээ гэсэн. Яг үнэндээ бол одоо улам занхайлгасан нэг ийм юм л яваад байсан л даа. 
 
Тэгэхээр өнөөдөр бас хоёр гурван төрийн өмчийн улсын үйлдвэрийн газрууд байгуулагдсан байгаа юм билээ. Тэгэхээр Эрчим хүчний сайд байна. Энэ эрчим хүчний компаниудын менежментийн үр ашиг ямархуу байгаа вэ гэдэг дээр нэг асуулт байна. 
 
Хоёрдугаарт, энэ нүүрс боловсруулах нэг төрийн өмчийн компани байгуулсан гээд байх юм. Энэ агаарын бохирдол бууруулахтай холбоотой л би асууж байна л даа. Заавал тийм төрийн өмчийн компани байгуулах шаардлага байсан юм уу? Нүүрс боловсруулах хувийн хэвшлийн зөндөө олон компаниуд байна. Тэд нарт нь тэр боломжийг нь олгоод дэмжлэгийг нь үзүүлээд явж болоогүй юм уу? Тэгээд энэ жил одоо ингээд сайжруулсан түлшээр одоо тодорхой хувь хангана гээд байдаг. Энэ явц чинь одоо 6 сар гарчихлаа. Энэ явц нь ямар байгаа вэ? 
 
Уул уурхай, хүнд үйлдвэрийн сайд байна. Д.Сумъяабазар сайдаас асуухад энэ газрын тос боловсруулах үйлдвэр гээд төрийн өмчийн компани бас байгуулсан. Тэгэхээр одоо газрын тос боловсруулах үйлдвэр байгуулах ажил маань юу болж байгаа вэ? 6 сард одоо ажил нь эхэлнэ гэж байсан. 
 
Тэгэхээр энэ төрийн өмчийн компаниуд нэгэнт л байгуулж байгаа бол үр ашигтай ажиллуулах. Дээр нь энэ Засгийн газраас барьж байгаа энэ зорилт хөтөлбөрөө энэ компаниудаараа дамжуулж хэрэгжүүлэх тал дээр бас жаахан шахуу ажиллахгүй бол. Нэгэнт бизнесийнхэнтэй өрсөлдүүлээд ийм компани байгуулж байгаа бол үүнийгээ л үр ашигтай ажиллуулмаар байна л даа. Тэгэхээр ийм нэг гурван асуулт дээр Ц.Ням-Осор дарга, Ц.Даваасүрэн сайд, Д.Сумъяабазар сайд нараас асууя. 
 
М.Энхболд: - Эхлээд Ц.Даваасүрэн сайд хариулах уу? Дараа нь Д.Сумъяабазар сайд. Тэгээд Ц.Ням-Осор дарга. 
 
Ц.Даваасүрэн: - Ё.Баатарбилэг гишүүний асуултад хариулъя. Тийм. Улаанбаатар хотын агаарын бохирдлыг бууруулах хүрээнд хийгдэж байгаа нэг ажил бол 600 мянган тонн шахмал түлшийг одоо иргэдэд нийлүүлэх асуудал байгаа юм. 
 
Хувийн хэвшлийн бүх үйлдвэрүүдтэй бол би бүр газар дээр нь ихэнхтэй нь очиж танилцсан. Тэд нар яг зүгээр хүчин чадлаа хэлэхдээ том хэлдэг юм. Тэгэхдээ үнэхээр одоо ингээд яг шахаад ажиллахад бол 100 мянган тонноос илүү үйлдвэрлэж чадахгүй. Тийм боломж байхгүй юм билээ. 
 
Тийм учраас одоо энэ нийгмийн өмнө хүлээж байгаа том хариуцлага, хүний эрүүл мэндтэй холбогдолтой зүйл. Тэгээд энэ чинь бол үндэсний аюулгүй байдалтай холбогдолтой байгаа учраас бид нар одоо өөрсдөө хариуцлагаа хүлээе. Тэгэхдээ энэ чинь хоёр үйлдвэр зэрэг явна. Бас хувийн нэг үйлдвэр байх юм билээ. Тэгээд одоо төрийн бас үйлдвэрүүд. Ингээд зэрэгцээд ер нь 50 хувиа бол одоо бид нар хийе л гэж байгаа юм. Ямар ч гэсэн одоо нэг хариуцлагаа бол хүлээе. Одоо тендер зарлагдаж байгаа. Тэгээд одоо 200 мянган тонныг үйлдвэрлэх шахмал түлшний үйлдвэрийг бол төр өөрөө хариуцаад явна гэж. За ингэж хийхээс өөр арга байхгүй байгаа. 
 
Менежментийн үр ашгийн хувьд бол янз бүр л байгаа. Зарим дээр нь бол одоо мэргэжлийн бус хүмүүс очсон байгаа. Тэд нар нь бол эдийн засгийн сонирхлоо илэрхийлдэг. Ер нь 2010 онд бол одоо бас Эрчим хүчний хуульд бас тодорхой өөрчлөлтүүд оруулаад Эрчим хүчний талаар төрөөс баримтлах бодлогыг Улсын Их Хурлаас тодорхойлж өгсний үр дүнд тарифт өөрчлөлт орсон. Эрчим хүчний зохицуулах хороо байгуулагдсан. Энэний үр дүнд бол өнөөдөр эрчим хүчний компаниуд ашигтай ажилладаг болсон. Ашигтай ажиллаж байгаа. Тэгэхдээ удирдлагынх нь одоо менежментийн ур чадварыг сайжруулах ёстой. 
 
Өнөөдөр манай ер нь ажил унадгийн хамгийн том шалтаг бол ерөөсөө хариуцлага тооцож чадахаа больсон юм билээ. Би одоо бүр тодорхой жишээ хэлье. Би очоод 4 хүнд хариуцлага тооцох асуудлыг тавьсан. Салбар нь 4 хүнд хариуцлага тооцсон гэсэн үг. Сайд нь тооцсон гэсэн үг. Тэгэхдээ өнөөдөр бол энэ хэрэгжээгүй байгаа. Би цаашдаа энийг бол ил тод бүр ярья гэж бодож байгаа юм. Хэн гэдэг хүнээс болоод хаана очоод ингэж байгаа юм гэж. 
 
Бид нар хариуцлага тооцож чадахаа болих л юм бол угаасаа энэ төрийн энэ компаниуд, төр бол мөнгөний машин болоод л хувирна. Тийм л бодлого явагдана. Энэ удаа бол би яг энүүгээр зүгээр ингээд хэлээд орхиё. Би өнөөдөр бас өөрсдөд нь сануулсан байгаа. Би энэ салбарыг сайжруулахын төлөө байх хугацаандаа бүх боломжоо ашиглана. Би тэр хулгай дээрэм хийдэг, луйвар хийдэг тийм нөхөдтэй ажиллаж чадахгүй. Би саналаа хүргүүлсэн байгаа. Энийгээ бол би хэлье. 
 
Ер нь бол хариуцлагагүйн зуд, хариуцлага тооцож чаддаггүйгээс болоод л өнөөдөр энэ компаниуд төрийн өмчийн компанийн нэр хүнд унасан байгаа. Хэрвээ бид нар менежментийг нь сайжруулаад сайн хүн тавиад цалинг нь өндөр өгөөд явах юм бол үр ашигтай ажиллана шүү дээ. Эрчим хүчийг бол хувьчилж болохгүй. Энийг харин Төрийн өмчийн хороо дэмжсэн байгаа. Энд би баярлаж байгаа. Нийгмийн хариуцлагаа хүлээж чадахгүй байгаа. Одоо жишээлбэл, Говь-Алтай аймаг, Ховд аймаг дээр энэ жил өвөл хөлдөх дөхөхөд бол тэгээд л төр л үйл ажиллагаа, төр л анхаарч байж хөлдөлтөөс аварч байгаа болохоос биш хувь хүнийгээ дийлэхгүй байгаа юм. 
 
Тийм учраас энэ эрчим хүчний компаниудын хувьчлалын асуудлыг одоо бас түр хойшлуулсанд би талархаж байгаа. Ер нь энэ бол осолтой зүйл юм билээ. Өчигдөр одоо ТЭЦ IV дээр ингээд нэг аваар гарахад бол яам л хөдөлж байгаа шүү дээ. Бусад нь хөдлөхгүй шүү дээ. Тэгээд захын яах вэ хорооллын хэсгийг бол жаахан хязгаарласан байх. Гэхдээ бол одоо бас харанхуйлчихгүй тэгээд авч үлдсэн байгаа. 
 
Тийм учраас эрчим хүчний энэ менежментийн үр ашгийг сайжруулах, удирдлагыг нь мэргэжлийн байлгах дээр л одоо анхаарна. Тэгж ажиллахгүй бол угаасаа болохгүй. Энэний төлөө одоо байх болно. 
 
М.Энхболд: - Д.Сумъяабазар сайд. 
 
Д.Сумъяабазар: - Ё.Баатарбилэг гишүүний асуултад хариулъя. Төрийн өмчит улсын үйлдвэрийн газар бас их шүүмжлэл дагуулдаг гэдэгтэй бол санал нэг байгаа. Ялангуяа түрүүн Ц.Даваасүрэн сайдын хэлдгээр бид нар үйл ажиллагаагаа цэгцлэх, ил тод болгох, сайжруулах, мэргэжлийн одоо чадвар шаардсан боловсон хүчин тэнд ажиллах, төрийн нэрийн өмнөөс одоо ашигтай үйл ажиллагааг нь дээшлүүлэх энэ шаардлага бол зайлшгүй. Угаасаа манай түрүүн энэ яриад байгаа улсууд, хэлээд байгаа сайд нарын зүйлүүд бол үнэн зүйлүүд бол байгаа. Одоо бид нар энийг бас яаралтай засаж залруулах, зөв замд оруулах, шахааны энэ байдлаас салах, ямар нэгэн улс төрөөс ангид байх энэ тал руугаа бид нар явахгүй бол ерөөсөө төрд итгэх итгэл, төрийн өмчит улсын үйлдвэрийн газар итгэх итгэл бол энэ дээр ер нь суларчихаад байгаа юм. Өнөө л нэг хэдэн нөхөд нь шахаа хийчихлээ. Өнөө л хэдэн нөхөд нь ар өврийн хаалгаар одоо хүмүүсээ тавьчихлаа. Ингээд одоо менежмент нь муу байна. Үр ашиггүй байна гэдэг талаас иргэн олон бол энэ төрийн өмчит улсын үйлдвэрийн газар итгэх итгэл суларсан. Тэгээд төр муу менежер гэдэг нэг ийм нэр хоч зүүсэн ийм байдлыг бид нар бол яаралтай засаж залруулах, яамны зүгээс бодлогоор бид нар бол бас энэ дээр авч хэрэгжүүлэх арга хэмжээгээ бол авч хэрэгжүүлж байгаа. Эхнээс нь одоо цэгцлэх ажлыг бол хийж байгаа. 
 
“Монголын газрын тос” төрийн өмчит улсын үйлдвэрийн газар байгуулагдаад удаагүй байгаа. Одоо бид энэ дээр яг мэргэжлийн боловсон хүчний шаардлагад нийцсэн 26 инженер доод тал нь хэрэгтэй байгаа. Ялангуяа газрын тосны үйлдвэр бол манай улсын стратегийн гэж хэлж болох хамгийн онцгой ийм үйлдвэр. Энэ үйлдвэрийн ашигтай ажиллах хувь заяа бол мэргэжлийн инженерүүд, төрийн бодлого зөв байхад оршино. 
 
6 сарын 22-нд бид нар үйлдвэрийн шав тавих нээлтээ хийнэ. Албан ёсны техник, тоног төхөөрөмжүүд нь бол очсон байгаа. 22-ноос хойш бол үйлдвэрийн тэр 18 километр салаа төмөр зам, бусад дэд бүтцийн асуудлууд, авто замын асуудлууд үе шаттайгаар одоо ингээд хийгдээд 2022 оны сүүлээр бид нар түлхүүр хүлээлцэх нөхцөлөөр одоо бас үйлдвэр ашиглалтад оруулахаар Засгийн газар зорин ажиллаж байгаа. 
 
Энэ манай Засгийн газрын бас хамгийн том ажил бол энэ газрын тос боловсруулах үйлдвэр байгаа юм. Энэтхэг Улсын 1.0 тэрбум долларын хөнгөлөлттэй, урт хугацааны зээлийн санхүүжилтээр газрын тосны үйлдвэр барих. Энэ дээр бид нар сая Энэтхэг Улсад очоод технологийн сонголтоо хийгээд ирсэн. Гидрокрекинг буюу одоо жишээ нь ус төрөгчөөр ажиллах технологийг бид нар Монгол Улсдаа авч хэрэгжүүлэх нь одоо зөв зүйтэй юм байна. Энэ дээр нэмээд бид нар барилга угсралтын ажлын зардал. Мөн дээрээс нь нэмээд бид нар энэ төслийн зөвлөхийн зардлын асуудал гэх мэтчилэн одоо цахилгаан станцынхаа асуудал гээд бүх зүйлүүдийг бид нар багтааж 1.0 тэрбум долларт нь багтааж одоо үйлдвэрээ хийхээр яриад тохиролцоод ирсэн байгаа гэдгээ бас дуулгах нь зүйтэй байх. 
 
Ер нь бол үйлдвэрийн үйл ажиллагаа яг төлөвлөгөөний дагуу товлосон хугацаандаа одоо ашиглалтад орохоор ажиллаж байгаа гэдгээ бас Та бүхэнд хэлье. Баярлалаа. 
 
М.Энхболд: - Зочин танилцуулъя. Улсын Их Хурлын гишүүн З.Нарантуяагийн урилгаар Завхан аймгийн Шилүүстэй сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Та бүхэнд ажлын амжилт, сайн сайхныг хүсэн ерөөе. 
 
81 дүгээр микрофон. Ц.Ням-Осор дарга хариулъя. Энэ чинь одоо уг нь бид нар хувьчлалын бодлого ярьж байгаа шүү дээ. 
 
Ц.Ням-Осор: - Нийтдээ Ё.Баатарбилэг гишүүний асуултад хариулъя. Нийтдээ бол 38 компаниас одоо оруулж ирсэн. Төслөөр. Үүнээс бол 14-ийг нь бол одоо хувийг нь тодорхой хэмжээнд бууруулах. 51.0 хувь. 51-ийг нь төрд бариад. За үлдсэн одоо 24-ийг нь 100 хувь хувьчлахаар ингэж төсөл орсон. 
 
Засгийн газрын хуралдаан дээр эрчим хүчний одоо 8, нүүрсний гээд одоо 10 компанийг нь бол Засгийн газрын хувьчлалаас хойшилсон. Энэ 10 бол хувь бууруулахаар байсан. Нүүрсний эрчим хүчний компаниуд байсан. Салбарын сайдын саналаар хойшилсон. Тэгээд 27 орж ирж байгаагаас одоо бол 23 нь бол 100 хувь хувьчлагдахаар. 4 нь бол хувь хэмжээг нь тодорхой хэмжээнд бууруулахаар ийм саналын төсөл оруулж ирж байна. 
 
М.Энхболд: - Л.Болд гишүүн асуултаа асууя. 
 
Л.Болд: - За баярлалаа. Энд зүгээр асуулт асуухаасаа илүү зарчмын шаардлага тавимаар байгаа юм. Эдийн засгийн байнгын хороон дээр бид нар энэ асуудлыг одоо нэлээн олон талаас нь ярьсан. Тэгээд өмч хувьчлалын энэ стратегийн салбаруудын өмч хувьчлалын энэ чухал асуудлыг цайны цагаар иргэд одоо чуулган үздэггүй цагаар, танхим бараг хоосон байхад энэ асуудлыг ярьж байгаа нь өөрөө бол маш буруу. 
 
Ардчилсан намын бүлэг дээр бол энэ өмч хувьчлалын энэ асуудлаар маш хариуцлагатай ярьсан. Олон цаг ярьсан. Салбар салбараар нь нэг бүрчлэн ярьсан. Нэг бүрчлэн гишүүдэд асуух асуулт, асуудлаа тодруулах, бодлогоо тодорхойлох ийм бололцоо олгож байсан. 
 
Байнгын хороон дээр бол маш хариуцлагагүй яригдсан. Ерөнхийдөө бөөнөөр нь яригдаад гишүүд бол 4 минутад энэ олон 28 том компани, энэ олон 10 гаруй том салбарын асуудлыг бол ерөөсөө нухацтай авч үзэж чадаагүй. Тэгээд энд бол үнэхээр эргэлзээтэй, маргаантай маш олон зүйл байгааг бол тухайн хуралдаан дээр бол тодорхой болсон. 
 
Одоо өмч хувьчлалын газрын дарга бол өнөөдөр энэ хурал дээрээс байн байн мэдэгдээд байна. Зарим талаар бол доголддог. Зарим алдаа гардаг. Гэхдээ одоо яах вэ хувьчилсан нь бол ач холбогдолтой байдаг гэсэн ийм асуудлаар ярьж байгаа байхгүй юу. 
 
Өнөөдрийг хүртэл бид одоо өмч хувьчлалын гурав дахь том давлагааг ярьж байна. Эхний удаа 100 хувь төрийн өмч байхад бид яасан. Нийт ард түмэндээ одоо байгаа юмаа бол тасалбараар нийт ард түмэндээ хүртээх замаар бол анхны хувьчлал. Энэ бол яах ч арга байхгүй. Одоо гарааны нөхцөл. Дараа нь за энэ бол үр ашиг байдаггүй юм байна. Энд бол бас алдаа их гардаг юм байна гээд. Хэдийгээр мал малчдад очсон нь бол алдаа гэж хэлэхгүй байх. Орон сууц, одоо орон сууц эзэмшигчид очсоноор алдаа гэж хэлэхгүй байх. Гэхдээ бол тодорхой шударга бус явдал гарсан гэдэг талаасаа. Энэнээс хойш ер нь мөнгөөр нь хувьчилъя гээд. Ингээд мөнгөтэй хүмүүсийн хувьчлал бол дараагийн үе шатанд бол нэлээд явсан. 
 
Одоо энэ гурав дахь үе шат бол аль алинд нь хамаарч болохгүй. Яагаад гэвэл энэ бол дандаа стратегийн салбарууд. Одоо бүгдийг нь нэг доор овоолоод одоо ингээд өнөөдөр цайны завсарлагаанаар ингээд кноптоод гарах гэж байна шүү дээ. Гэтэл энэ дотор та нар юу юу байгааг хар л даа. Монголын иргэний агаарын тээвэр. Монголын хөрөнгийн бирж. Төрийн банк. Энэ харилцаа холбоо, мэдээлэл, Монголын шуудан. Бүх одоо зам засварын сүлжээ. Энийг одоо юуг нь. Хөдөө аж ахуйн бирж. Юуг нь ч өнөөдөр бид энэ одоо алдаа гарахад яах вэ яах вэ гэж хэлж болохгүй шүү дээ. 
 
Нэг бүрчлэн өнөөдөр энэ салбар чинь бол Монголын хувь заяаг шийдэх салбарууд байхгүй юу. Зөвхөн МИАТ-ийн хувьд гэхэд чинь зүгээр нэг МИАТ гэдэг компанийг тэнд хувьчлах гээд байгаа юм биш. Энэ бол Монголын одоо тийм ээ аялал жуулчлал, тусгаар тогтнолыг хамгаалах, Монголын одоо ирээдүйн хөгжил. Ер нь бол маш том асуудал байгаа шүү дээ. Зөвхөн МИАТ гэхэд чинь бол бид нар хэдэн долоо хоног ярьж байж тусад нь бол МИАТ-ийн хувьчлал гэдэг бол Монголын хувь заяаны хувьчлал гэдэг шиг бүх салбарт энэ бол хамаарна. Би ганц МИАТ дээр ярьж байгаа юм. 
 
Ийм талаар өнөөдөр бид нар энэ арга хэмжээгээ бол одоо ярьж шийдэхгүй бол үнэхээр одоо долоо хэмжиж нэг огтлохгүй л бол энэ бол маш том одоо хуулийн зөрчил, маш том бодлогын зөрчил рүү аваачина. Та бүхэн санаж байгаа. Гадаад орнуудын туршлага. Хэзээ тэнд одоо ингээд зах зээл нь нэгэнт одоо 40, 50 жил болсон, 20, 30 жил болсон Монгол шиг ийм улс оронд ингээд бөөндөөд, кампаничлаад ийм хувьчлал ярьж байдаг юм бэ. Энэний цаана бол үнэхээр алдаа гарвал яах юм. Ганцхан Японд гэхэд чинь Японы шуудан компанийн хувьчлалын асуудлаар хэдэн жил маргалдаж маргалдаж парламентын санал хураасан. Дэмжихгүй гэсэн. Яасан. Маргааш нь Засгийн газар огцорсон. Энэ асуудлаар одоо жинхэнэ дэмжлэг одоо авч чадаагүй учраас Засгийн газар огцрох өргөдлөө өгье гээд огцроод сонгуулиар ард түмнээрээ шийдүүлж байсан. Тэгээд сонгуулийн дараа ард түмэн тэр Засгийн газрыг дахиж сонгоод тэгээд тэр асуудлуудаа шийдвэрлэснийг Та бүхэн мэдэж байгаа. Ийм л асуудлууд байгаа юм шүү дээ. 
 
Дарга аа, 1 минутаа авчихъя. 
 
М.Энхболд: - Л.Болд гишүүнд 1 минут. 
Л.Болд: - Дээр нь одоо энэ өмч хувьчлалын бодлого гэдэг чинь өнөөдөр бол бидний нийгмийн хөгжлийн бодлого. Одоо тэгж хэн нэгэн өмчийг хэн нэгэн хүнд одоо эзэнтэй болгох гэсэн бодлого биш. Герман бол дайнд нэрвэгдээд, бүх хотоо бөмбөгдүүлээд, ард түмэн нь бол үнэхээр ажилгүй, ядууралд ороод аймшигтай нөхцөлд дайны дараа байсан. Түүнээс яаж боссон юм. Тэр байгалийн баялаггүй тэр орон бол өмч хувьчлалаар боссон. 
Өмч хувьчлалаар яаж боссон гэхээр тэр Deutsche Bank, Deutsche Post, Deutsche Börse, бирж гээд л ингээд энэ бүх бидний хувьчлах гээд байгаа энэ компаниуд чинь бий болгоод. Тэр компаниуддаа ард түмэндээ давуу эрхээр хувьцаа олгоод ингээд дундаж ангийг, нэг давхаргыг нэг өдрийн дотор бий болгоод энэ үйл явцын үр дүнд өнөөдөр Герман Улс гэж гайхагдаад хөгжлөөрөө Европт, дэлхийд тэргүүлээд явж байгаа. 
Өнөөдөр ийм том бодлогын асуудал чинь өмч хувьчлалын бодлого байхгүй юу. Тэрнээс зүгээр одоо нэг хэдэн компанийн хаагуураа яаж тохирсон юм гээд. Нэг эзэнтэй болгох, хувааж авах асуудал ерөөсөө байж болохгүй. Энэ дээр бол хатуу зогсоно. Энэ асуудлыг…/минут дуусав/
М.Энхболд: - Л.Болд гишүүн үг хэлчихлээ шүү дээ, та. Тийм. Б.Пүрэвдорж гишүүн асуултаа асууя. 
Б.Пүрэвдорж: - Би бол либерал үзэлтэй хүн байгаа юм. Өөрөөр хэлбэл төрийн оролцоог хязгаарласан. Чөлөөт эдийн засгийг дэмжсэн. Хувийн өмчид тулгуурласан тэр л эдийн засгийг дэмждэг. Тийм ч учраас одоо Ардчилсан намын гишүүн явж байгаа. 
Тэгэхээр ер нь бол Засгийн газраас орж ирж байгаа энэ төрийн өмчийг хувьчлах энэ асуудлыг бол дэмжиж байгаа. Гэвч одоо 600.0 тэрбум төгрөгийн нийт активтай. Хувьчилсны дараа бол 1.0 их наяд болоод явчихаар ийм хорин хэдэн компани, гучаад компанийг 200.0 тэрбум төгрөгөөр хувьчилж мөнгө олно гэдэг энэ асуудал дээр нэлээн олон эргэлзээтэй зүйлүүд байна. Олон булхай байна. 
Тэгэхээр энэ 200.0 тэрбумаас олох гээд байгаа тэр гучаад компанийн 100-гийн 2 компани дээр л би асуудлыг ярья л даа. Нэг дэх нь бол одоо Хөрөнгийн бирж байгаа. Тэр Хөрөнгийн биржийг зүгээр л газрыг нь зарахад л 30.0 тэрбумаар зарагдана. Баталгаатай. Гэтэл үүнийг 20.0 тэрбум төгрөгөөр хувьчилна гээд ороод ирж байна шүү дээ. Тэгээд энэ дээр одоо нарийн мэргэжлийн мэргэжилтнүүд байна. Тэр байшин сав нь байна. Софтвер нь байна. Дээрээс нь одоо Лондонгийн биржтэй шууд харилцаатай тэр нэр хүнд байна.
Хамгийн гол нь одоо цорын ганц онцгой эрхтэй зөвшөөрөлтэй ийм компани шүү дээ. Гэтэл энийг одоо 20-хон тэрбумаар хувьчилна гэдэг бол цаашдаа өөр луйвар их явна гэсэн үг. 
 
Хоёр дахь нь бол Төрийн банк байгаа. Төрийн банкийг бол хувьчлах хэрэгтэй. Гэхдээ Төрийн банк яагаад хувьчлах болсон шалтгааныг би бас хувьчлахыг дэмжиж байгаа шалтгааныг хэлье л дээ. Өөрөөр хэлбэл Төрийн банк бол нийт актив нь 2.3 их наяд. Би энийг ХААН банктай харьцуулж гаргасан юм. ХААН банк 7.3 их наяд. Нийтдээ 3.2 дахин илүү активтай. Гэтэл ашиг нь 12.4 тэрбум төгрөг байгаа. 2017 оныхоор шүү. Гэтэл ХААН банкны ашиг 139.9 тэрбум. Ашиг нь болохоор 11.2 дахин. Актив нь 3.2 дахин их мөртлөө ашиг нь хувийн компанийнх болохоор, банкных болохоор 11.2 дахин их гарч байгаа. 
 
Тэгээд ер нь бол ХААН банкны жишгээр үзэх юм бол энэ одоо Төрийн банк бол өнгөрсөн 2017 онд 42.0 тэрбум төгрөгийн ашигтай ажиллах ёстой байсан. Тэгээд 12.0 тэрбумын ашигтай ажилласан гэхээр 30.0 тэрбум төгрөгийн хулгай тэр албан тушаалтан, дээрээс нь одоо юу байдаг юм энэ дарга, сайд нарын хамаатан садан тэндээс хулгайлсан гэсэн үг л дээ. Жишээ нь, одоо энэ дээр маш тийм бага хүүтэй барьцаагүй зээлүүд маш их гардаг. Н.Мөнхбат гэж нөхөр Хятадын Шинжаан-Шинфан гэж компанид 20.0 тэрбум төгрөг маш бага хүүтэйгээр зээлсэн байгаа шүү дээ. Ийм байдлаар хулгай явдаг байхгүй юу. 
 
Тэгэхээр би энэ дээр би та нарт нэг зүйлийг хэлье. Энэ банкийг хэн авахыг би хэлээд өгье. Энийг бол Нямдоржийн Алтан гэдэг хүн авна. Өнөөдөр энэ банкийг 75.0 тэрбум төгрөгөөр дуудаж байгаа. Реалны худалдан авагч хэд хэд орлоо гэхэд тэр хүмүүст 80.0 тэрбум. Одоо 75, 76, 77, 78, 79, 80 гээд дуудаж байтал нэг нөхөр орж ирээд л, Алтжин гэдэг нөхөр орж ирээд 81.5 гэхээр нөгөө хүмүүс бүгд зогсоно. 91.5 гэхээр. 10.0 тэрбумаар шийдчихээр. Тэгээд тэр хүмүүс авч таарна л даа. Энэ хүмүүс дараа нь төлбөр тооцоо хийх болохоороо…/минут дуусав/
 
М.Энхболд: - Б.Пүрэвдорж гишүүнд 1 минут нэмж өгье. 
 
Б.Пүрэвдорж: - Алтжин дээр Төрийн банкнаас төлбөр төлөх 51.5 тэрбум төгрөгийн шийдвэрийг одоо энэ хууль шүүхийн байгууллага дээр луйвардаж байгаад хийсэн. Хий бичилт бичиж байгаад тэгээд 51.5-ийг авахаар болсон байгаа. 
 
Тэгэхээр 91.5-аасаа 51.5-ыг хасаад үндсэндээ 40.0 тэрбум төгрөгөөр л одоо Нямдоржийн бүлэглэл энийг авна гэсэн үг шүү дээ. Ийм луйвар хулгай энэ өнөөдөр явах гэж байгаа энэ хувьчлалууд дотор яваад байна. Тийм учраас энэ хувьчлалынхаа асуудлыг тодорхой болгож байгаад яг одоо хүмүүст хүргэх тэр зүйлүүдийг хийх ёстой шүү. Тэгэхгүй бол одоо энэ луйвар, хулгай дээрэм энэ хувьчлал дотор чинь явах вий гэж айж бас эргэлзэж байна. 
 
М.Энхболд: - Б.Пүрэвдорж гишүүн үг хэлчихлээ. О.Баасанхүү гишүүн асуултаа асууя. 
 
О.Баасанхүү: - Энэ стратегийн ач холбогдол бүхий өмч хувьчлалыг чинь хийхийн тулд эхлээд Үндэсний аюулгүй байдлын зөвлөлөөс бас нэг чиглэл авдаг санагдаад байна л даа. МИАТ байдаг юм уу, төрийн өмчийн банк байдаг юм уу. Тэгэхээр эндээс тийм чиглэл авсан уу? Энийг би асуумаар байна. 
 
Хоёрдугаарт нь, одоо энэ Төрийн банк гэдэг чинь миний ойлгож байгаагаар бол Хадгаламж банк шүү дээ. Хувьчилж аваагүй. Зүгээр төр хөрөнгө оруулалт хийгээд нэг ёсондоо өөртөө элсүүлчихсэн байгаа. Одоо тэгээд энэ Стандарт банкны 109.0 сая доллар энэ тэр гээд ярихаар бөөн хууль хяналтаар явж байгаа. Тэгэхээр энэ тохиолдолд энэ хувьчлал чинь ийм багаар үнэлэгддэг нь хоорондоо ойлголцоод тохирсон юм уу хаашаа юм. Энийгээ нэг хэлж өгөөч. 
 
Дээрээс нь сая Сингапурт Хойд Солонгосын удирдагч очиж уулзахад Хятадын онгоцоор нисэж байгаа байхгүй юу. Яг үүнтэй адил Монгол өнөөдөр юу гэдэг юм 51.0 хувиа гаднынханд өгчих юм бол бидэнд өөрийн гэсэн бодлого байхгүй болох юм биш үү. Аюулгүй байдал. Жишээлбэл, энэ одоо юу гэдэг юм онгоцоор чинь маш олон тийм төрийн нууц бас хамт тээгдэж явдаг. Энэ тохиолдолд жишээлбэл яах вэ? Бид нар гаднынхны яг тэр гадна байна гэсэн үг үү? Энэ дээр нэг хариулт өгөөчээ гэж би үзмээр байна. 
 
За тэгээд ер нь бол зүгээр илэн далангүй хэлэхэд энэ бас Л.Болд гишүүний хэлж байгаа үнэн шүү дээ. Одоо эсвэл бушуухан санал хураалт явъя. Асуултууд дуусангуут. Тэртээ тэргүй ийм цөөхөн байгаа учраас. Яагаад гэхээр энэ ерөөсөө энэ өмчийг өнөөдөр оруулж ирэхдээ маш хайнга оруулж ирж байна л даа. Маш олон тийм асуудлууд байж болохоор зүйлүүдийг одоо юу гэдэг юм ингэж хайнга оруулж ирээд. Тэгээд дээрээс нь энийг одоо тэр Хөрөнгийн бирж ч гэсэн үнэхээр одоо бүр санаа зовж байна. 
 
Хөрөнгийн биржийг яагаад ийм бага үнэхээр үнэлсэн юм бэ? Дээрээс нь энэ харилцаа холбооны салбарыг бас хувьчлах гээд байна л даа. Тэгэхээр бид нар өнөөдөр ерөөсөө энэ улс чинь ер нь өмчийг хоёр янзаар авдаг. Нэгдүгээрт нь, стратегийн ач холбогдол бүхий үндэсний аюулгүй байдалтайгаа шууд холбож. Үгүй бол энэ юу гэдэг юм өмчийг мөнгө, үнэ цэнийг нь өсгөх байдлаар явдаг гэж би ойлгож байгаа. Жишээлбэл, Солонгосууд бол Samsung, Hyundai-гаа алдахгүйн тулд төрөөс. Хэдийгээр хувийн компани байсан ч гэсэн хөрөнгө оруулалт хийж авч үлдэж байсан. Тэднийх нь өөрсдийнх нь нэр төр, брэнд байсан учраас. Гэтэл манайхан өнөөдөр юу вэ гэвэл бүх гол гол өмчүүдээ ерөөсөө төр бол муу менежмент, төр бол хулгай хийдэг, төр бол ямар ч ашиггүй ажилладаг гэсэн ойлголтоор иймэрхүү хандлага гаргаад байна л даа. 
 
Гэтэл Тавантолгой жишээлбэл өнөөдөр юу гэдэг юм төрийн өмчийн байснаараа алдаагүй л байгаа шүү дээ. Одоо ашигтай л явж байгаа. Тэгэхээрээ энэ тохиолдолд өнөөдөр яах вэ? Иймэрхүү нөхцөл байдлуудыг хэрхэн харж үзсэн бэ? Энийгээ долоо хэмжиж нэг огтлох ёстой юм биш үү гэсэн иймэрхүү асуултууд байна. Хариулт авъя. 
 
М.Энхболд: - Г.Занданшатар сайд хариулъя. 
 
Г.Занданшатар: - Б.Пүрэвдорж гишүүн, О.Баасанхүү гишүүн хоёрт нэг зүйл зөвлөмөөр байна. Та бүхний ярьж байгаа энэ үнэ цэнийн асуудал ингэж таамаглаж худлаа Улсын Их Хурлын чуулганы индэр дээр тэгж хувьчлах гэж байгаа, ингэж хувьчлах гэж байгаа, тэр авах гэж байгаа гэсэн тийм үндэслэлгүй яриа ярьж болохгүй ээ. Энийг няцаахгүй бол болохгүй. Уншиж судалж байгаад ярьж бай. 
 
Энэ нэгдүгээрт олон нийтэд хөрөнгийн биржээр хувьчилна гэхээр тэнд дуудлага худалдаагаар хувьчлаад тэнд нэг хүн 75 гэхээр далан хэдээр авчихна гэх юм яриад байх юм. 
 
Хоёрдугаарт нь, энэ үнэ цэнийг энэ журмаараа уншаад үзэхээр чинь энэ журмаар чинь аудитын компани үнэлгээ хийнэ. Хөндлөнгийн аудитын компани үнэлгээ хийдэг юм. Хөндлөнгийн компанийн, аудитын компанийн үнэлгээ хийсэн үнэлгээн дээр ахиад Үндэсний аудитын газар үнэлгээ хийж компанийн үнэлгээг тогтоогоод хувьчлах үнэ цэнийг тогтоодог юм. 
 
Тэгээд одоо тэр урьдчилсан таамаглал, төсөвт оруулах орлогынх нь тоогоор тооцож байгаа юмнуудыг болохоор тэгээд байгаа юм. Активынхаа хэмжээгээр хэзээ ч банкийг компанийг үнэлдэггүй юм. Активынх нь хэмжээгээр. Активын чинь хажууд пассив гээд өр төлбөр байдаг юм, өглөг байдаг юм.
 
Тэгээд өөрийнх нь хөрөнгө үндсэн үнэ цэнээр нь тооцдог. Энэ үнэлгээнүүдийг чинь мэргэжлийн аудит, нягтлан бодогч, үнэ тогтоогч. Энэ хүмүүс тогтоож байгаад үнэлж байгаад гаргаж байгаад энэ үнэлгээнүүдийг хийдэг юм. 
 
Хөдөө аж ахуйн банкийг 6.0 тэрбум төгрөгийн алдагдалтай өөрийн хөрөнгийн дутагдалтай дампуурах гэж байхад нь бид нар би тэнд ажиллаж байгаад сэргээн босгоод өнөөдөр хувьчлаад өнөөдөр үр ашигтай Монголын ийм ашигтай том компани болоод ажиллаж байна. Тэр дээр би том бүтцийн өөрчлөлт энэ банкны дахин хөрөнгөжүүлэх гэж байгаа биш тэр чинь бүтцийн өөрчлөлтийг хэрэгжүүлдэг юм. Өнөөдөр дахин хөрөнгөжүүлнэ гээд буруу зөрүү ойлголт яваад ингээд нийгмийг доргиогоод байгаа юм. 
 
Тэгээд энэ банк, санхүүгийн байгууллага мөнгөн дээр чинь олон нийтийн хяналттай болгож байгаа. Би түрүүн хэллээ шүү дээ. Энэ шахаа, энэ төрийн өмчид хайр гамгүй ханддаг энэ сэтгэлгээнд чинь тэр зах зээлийн сэтгэлгээг нь оруулж ирж хувьчлахын тулд олон нийтийн хяналттай болгож, олон нийтээр хөрөнгийн биржид олон нийтэд санал болгож хувьчилна гээд байхад нэг хүн авах гэж байгаа юм шиг. Өөрсдийнхөө өмнө нь хийж байсан тэр жишгээр ойлгоод байна та нар. Тэр алдааг чинь давтагдуулахгүйн тулд олон нийтийн санал болгож Хөрөнгийн биржээр энгийн иргэнд, та ч худалдаж авч болно, иргэн Дорж ч хувьцаа худалдаж авч болно. Ингээд хүн өөрөө хяналтаа тавих эрх нь нээлттэй шүү дээ. Хэн авах гэж байна та. Төрийн банкны хувьцааг ингээд Хөрөнгийн биржээр худалдах юм бол авч болно. 
 
МИАТ компанийн 49.0 хувийг хувьчилж байгаа. Дэлхий нийтэд бол, дэлхийн туршлагуудыг судалж үзэхэд ихэвчлэн төрийн өмчтэй 51.0 хувь нь л байлгадаг юм билээ. Ингэж байж 49.0-ийг нь олон нийтийн хяналт тогтоож байж тэнд байдаг шахаа, одоо боловсон хүчний мөнгө төгрөгийн аливаа юмыг чинь энэ олон нийтийн хяналттай болгож байж эрүүл саруул болгож компанийн засаглалыг нь олон нийтийн болгож тэр олигархын биш олон нийтийн засаглал тогтооно гээд байгаа чинь энэ дэлхий нийтийн чиг хандлагатай уялдсан ийм өөрчлөлт хийж байгаа. Эдийн засагт шинэ өөрчлөлтүүд авчирч байгаа. Ингэж байж зах зээлийн эдийн засаг. Таны яриад байгаа тэр либералчлал бодитой, үр ашигтай энэ компани байх нөхцөлийг бүрдүүлнэ. Түүнээс биш одоо нөгөө хуучин шигээ тэр авах гэж байна, энэ авах гэж байна гэсэн тийм хардлага сэрдлэгээр биш олон нийтэд нээлттэй санал болгож байгаагаараа энэ хувьчлалын бодлогын гол давуу тал байна гэдгийг бас тодруулж хэлэх нь зүйтэй байх. 
 
М.Энхболд: - О.Баасанхүү гишүүнд 1 минут. 
 
О.Баасанхүү: - Хайран 4 минутыг маань хог болголоо л доо. Би маш тодорхой юм асуугаад байгаа шүү дээ. 
 
Нэгдүгээрт нь, юу гэж асуусан бэ гэвэл танай энэ тодруулга дээр чинь. Одоо энэ өргөн барьсан санал, дүгнэлт дээр чинь 51-ээс доошгүй хувийг нь. МИАТ-ийн. 51-ээс доошгүй гэдэг чинь багадаа 51 гэж ойлгож болж байгаа биз дээ. Та тэгвэл 49.0 хувийг хувьчилна гэдэг юм уу оруулаад ирэхгүй яасан юм. Бичиг дээр чинь хэлж байна. 
 
Хоёрдугаарт нь, би танаас маш тодорхой юм асуусан. Нөгөө нэг Стандарт банкны маргаан хэл ам чинь “Жаст групп”, дахиад хадгаламж энэ тэр гээд хууль хяналтын маргаан явсаар байгаад энэ нь цаашаагаа ухсаар байгаад төрийн өмчийнхөө банк руу орж байгаа. 
 
Тэгэхээр энэ хуулийн ажлууд нь дууссан юм уу? Би хувьчлах ёстой ёсгүй тухай яриагүй. Наана чинь тийм өр байгаа. Г.Занданшатар гишүүн ээ. Ойлгож байгаа биз. Тийм учраас энэ нь дууссан уу? Дуусаагүй байхад нь яагаад хувьчилсан бэ? 
 
Гуравт нь, би стратегийн ач холбогдол бүхий зүйлийг Үндэсний аюулгүй байдлын зөвлөлийн та нар ярилцсан уу? Асуусан уу гэсэн. 
 
М.Энхболд: - Хэн хариулах вэ? Г.Занданшатар сайд хариулах уу? За Г.Занданшатар сайд хариулъя. 
 
Г.Занданшатар: - О.Баасанхүү гишүүн ээ. Та нэг сайн уншаад үз дээ. 51-ээс доошгүй хувийг нь төрийн эзэмшилд байлгаж гэж байгаа биз дээ. 51.0 хувь нь төр эзэмшинэ гэсэн үг шүү дээ. Тэгэхээр 49.0 хувь нь хувьчилна. Наадахаа гүйцээгээд уншчих эхлээд. Гуйж байна. Тэгээд уншчихаад. 
 
Хоёрдугаарт, Улсын Их Хурлын тогтоолоор батлагдсан “Хувьчилж үл болох стратегийн аж ахуйн нэгжүүдийн жагсаалт” гээд Улсын Их Хурлаар баталсан байдаг юм. Тэрэнд хамаарахгүйгээр. Түүнтэй холбоотой асуудал бол Үндэсний аюулгүй байдлын зөвлөлөөр орж хэлэлцэж шийдвэрлэгддэг. Энэ бол яг хууль ном, Төрийн ба орон нутгийн өмчийн тухай хуулийнхаа дагуу энэ нь Улсын Их Хурал хадгалдаг. Улсын Их Хуралд оруулж ирүүлж хэлэлцүүлж байна. Хуулийн дагуу. Тэгэхээр энэ Улсын Их Хурлын гишүүн Та Улсын Их Хурлынхаа хуулийн хүрээнд энэ асуудалд хандаж байгаа байх гэж найдаж байна. 
 
М.Энхболд: - Н.Учрал гишүүн асуултаа асууя. 
 
Н.Учрал: - Энэ өмч хувьчлалын асуудал нийгмийн анхаарлыг их татаж байна. Тэгээд өмчийг хувьчлах нь зөв үү, буруу юу гэдэг байдлаар яах вэ ийм нэг чиглэл оруулж ирээд бид одоо ингээд зөв бурууг нь тунгаагаад батлах юм байна л даа. 
 
Үүнийг зөв бурууг нь тунгаахын тулд хэрхэн ямар арга замаар яаж хувьчлах вэ гэдэг нь илүү их тодорхой байх ёстой. Яах вэ, нээлттэй байдлаар олон нийтэд арилжаална гээд ингээд лоозондож байна. Тэгэхдээ лоозон[гер.уриа] л даа. 
 
Би юу хэлэх гээд байна вэ гэхээр Улсын Их Хурал чинь өмчийн эзэмшигч ч бай, өмчлөгч ч бай хэзээ ч өөрийнхөө хөрөнгийн үнэлгээг тогтоохгүй. Гэхдээ өнөөдөр энэ чиглэл дотор тодорхой тоонуудыг нь нөгөө төсөөллийг оруулаад ирж байна шүү дээ. Энэ төсөөллийг оруулж ирэхдээ ямар үндэслэлээр төсөөллийг оруулж ирэв. Хэрвээ хөрөнгийн зах зээл дээр хөрөнгийн биржээр энэ өмч хувьчлалыг явуулах гэж байгаа бол яагаад хөрөнгийн зах зээл дээрх үнэлгээгээр хөрөнгийн биржийнхэнтэй хамтарч энэ төсөөллийг хийхгүй байгаа юм. 
 
Энэ бол зарчмын одоо ийм үл ойлголцол бий боллоо шүү дээ. Өнөөдөр Хөрөнгийн бирж бай, тэр Төрийн банк бай, ингээд олон компаниуд орж ирж байна. Эцэстээ энэ компаниудыг хэн хувьчлах гэж байна вэ гэхээр олон нийтэд хөрөнгийн биржээр дамжуулж хувьчлах гэж байгаа юм. Гэтэл яагаад Хөрөнгийн биржийг эхлээд тэгвэл хувьчлахгүй байгаа юм. Бужигнаан дундаас булан гэдэг шиг Хөрөнгийн бирж ба хэдэн компаниудыг оруулж ирээд. Иргэдэд юу гэж харагдаж байна вэ гэхээр эзэн нь тодорсон юм биш биз дээ гэж. Тэр эзэд хөрөнгийн биржид хувьцаа эзэмшиж эхлээд, бусад компанид хувьцаа эзэмшиж эхлээд ингээд найзан дундаа ороод хувьчлал явагдах уу гэдэг асуудал эргэлзээ төрүүлж байна. 
 
Үнэхээр Хөрөнгийн биржээр хувьчлах гэж байгаа юм бол Хөрөнгийн биржийг эхлээд хувьчилъя. Тэгээд энэ компаниа тодорхой болгоё. Олон нийтийн компани болгоё. Тэгээд үүний араас нэг нэгээр нь энэ компаниудаа хөрөнгийн биржээр оруулж ирье. Тэрнээс ийм практик хаана ч байхгүй шүү дээ. Хөрөнгийн биржээр хувьчилна гэсэн мөртлөө хувьчлах гэж байгаа компаниудтайгаа зэрэгцүүлээд нөгөө хувьчлалыг хийх Хөрөнгийн биржийгээ хамтад нь оруулаад ирээд хувьчлах гээд байгаа шүү дээ. Ийм байж болохгүй ээ. Эхлээд Хөрөнгийн биржээ хувьчил. Үнэхээр нээлттэй компани болох гэж байгаа юм бол. 
 
Хэрвээ үнэхээр зүгээр ингээд лоозондоод явах гэж байгаа бол ингээд хамтад нь оруулж ир гэдэг ийм л асуудлыг бид өнөөдөр тодорхой ярих ёстой. Тодорхой ярьсны үндсэн дээр Их Хурлын гишүүд өнөөдөр шийдвэрээ гаргана. Яаж хувьчлах юм. Хөрөнгийн биржээр яаж оруулах юм. Брокерын оролцоог ямар түвшинд байлгах юм. Иргэдийг яаж илүү нээлттэй болгох юм. Тодорхой хугацаа зарлаад хамгийн сүүлд нь хувь тэнцүүлэх юм уу? Энийгээ тодорхой болгох ёстой. Өнөөдөр Англи, Японы туршлагууд байна шүү дээ. Тухайн компанидаа ажиллаж байгаа хүмүүст нь хүртэл илүү их оролцоог нь хангахад, боломжийг нь олгох асуудлууд. Зарлачихаад хамгийн сүүлд нь тэр хувь тэнцүүлэх асуудлыг нь хийх. Жижиг, том компаниуд дээрээ босгоо тогтоох асуудлууд. 
 
Энэ хөрөнгө зах зээлийн талаарх мэдлэг мэдээллийг илүү их иргэдэд нээлттэй болгохын тулд бид нар ажлуудыг хийх. Энэ дээр нь харин төсөв мөнгө тавьж 21 аймагт хөрөнгийн зах зээлийн талаарх ойлголтыг бий болгох ёстой. Ойлгодог хэд нь энэ компаниудыг хувьчлах вэ. Ойлгохыг хичээж явж байгаа танил талтай нөхөд энэ хувьчлалд оролцох вий гэдэг болгоомжлол бидний дунд ч байна шүү дээ. Энэ бол нээлттэй асуудал. Яагаад гэвэл өмч хувьчлалын маргаан чинь тэр олон тасалбарууд чинь өнөөдөр шүүх дээр хүртэл явж байгаа шүү дээ. 
 
Эцэстээ ийм байдлаараа асуудалд хандах юм бол бид цаашдаа үнэхээр одоо иргэдэд очоод юу гэж хэлэх юм бэ. Энэ чинь хар ухаанаар бодоход яаж ч бодоод хувьчлах гэж компанийг хамтад нь оруулж ирээд хувьчлаад явдаг практик дэлхийн хаана ч байхгүй шүү дээ. Өнөөдөр тэр Францын жишиг байна. Японы тэр Үндэсний шууданг арилжаалсан практик байна шүү дээ. Бид нар яагаад сайн жишгийг нь аваад ингэж хувьчлах гэж байгаа юм. Хөрөнгийн биржийг ийм компани болгох гэж байгаа юм. Ийм замаар хувьчилна гэдэг тодорхой ярьж байж бид өнөөдөр дэмжих эсэхээ шийднэ. Тэгээд энэ дээр л тайлбар авъя. Хөрөнгийн биржийг эхлээд хувьчил. Тэгээд шат шатаар нэг нэгээр нь оруулж ирье гэж. Зэрэгцүүлж орж ирэхээ болъё. 
 
М.Энхболд: - Г.Занданшатар сайд. Их л зөв юм асуулаа даа. 
 
Г.Занданшатар: - Энэ 2016-2020 онд өмч хувьчлах үндсэн чиглэлтэй. Нэг жилийнх биш. Ингээд 2020 он хүртэл зөвхөн Хөрөнгийн биржээ хувьчилъя гээд шийдвэр гаргаж болно. Одоо МИАТ-ийнхаа үр ашгийг сайжруулах. Энэ олон нийтийн хяналт тогтоох, хөрөнгийн биржээр хувьчлах ажлаа бүгдийг нь зогсоож болно. Энэ бүхэн чинь үе шаттай л хэрэгжих байх. Тэгээд нарийн асуултыг нэгдүгээрт Хөрөнгийн биржийн захирал Х.Алтай байгаа. Энд хариултыг өгнө. 
 
Хоёрдугаарт, Ц.Ням-Осор дарга энэ хувьчлалын арга хэлбэр, дотор бичсэн зүйлээ дэлгэрүүлж тайлбарлаж өгнө. 
 
М.Энхболд: - 81 дүгээр микрофон. 
 
Ц.Ням-Осор: - Н.Учрал гишүүний асуултад хариулъя. Ер нь бол үндсэн чиглэл. Ноднин 2016-2020 он гэж оруулж 2016 оны сүүлчээр оруулаад. 2017 онд 2017-2020 он гэж оруулаад. Засгийн газар дээр ингээд төрийн өмчит компанийн өр зээл ихтэй, үнэлэмжгүй, нэр хүнд нь унасан үед хувьчилж болохгүй гээд ноднин 6 сард бас дахиад Засгийн газар дээрээс буцсан. Өнгөрсөн оны 10 сард Засгийн газрын хуралдаанд дахиад 2017-2020 он гэж оруулсан боловч 2017 оны сүүлчээр Засгийн газар солигдсон учраас бид нар энэ буцаад дахиад нөгөө үзэл баримтлал шинээр батлуулна гээд. 2018 оны 2 сард. Ингээд бараг үндсэндээ 2 жилийн дараа. 4 жилийн хөтөлбөрийг 2 жилд оруулж ирлээ гэдэг ийм шүүмжлэл ингээд удаа дараа яваад байгаа юм. Нэгдүгээр асуудлаар. Үе шаттай гэдэг дээр. 
 
Хоёрдугаарт, таны хувьд бол тэр Хөрөнгийн бирж дээр гэдэг дээр бол одоо сая Байнгын хороон дээр ч яриад байна лээ. Хөрөнгийн бирж, мэргэжлийн хүмүүс ярих байх. Сангийн яамнаас бол Хөрөнгийн биржийн хувьчлалыг бол оруулж ирж байгаа. Бид бол санал нэг байна. Эхлээд Хөрөнгийн биржийг тодорхой хугацаанд. 2018 оны, одоо 2019 оны 01 сарын 01-н гэхэд бол одоо бүрэн хэмжээгээр цэгцэлчихээд энийг хийнэ гээд. Дамжуулж хийнэ. Болно. 
 
За яах вэ бүрэн эрх нь Улсын Их Хуралд байгаа. Хөрөнгийн биржид аль нь хаанаа хувьчлагдах вэ. Энэ дотор багтах уу, багтахгүй юу. Хувьчилна гэвэл ямар арга хэлбэрээр хувьчлах вэ гэдгээ дотроо тухайн юундаа явна. 
 
Хөрөнгийн үнэлгээний хувьд бол хууль нь таны асууж байгаатай тийм. Хөрөнгийн үнэлгээ. Энд бол төсөөлөл буюу балансын үнэ тавьсан асуудлыг бол одоо сүүлийн хурлуудад их шүүмжлээд байна л даа. Хөрөнгийг бид нар үнэлэхгүй. Хөрөнгийг хөндлөнгийн үнэлгээний, Хөрөнгийн үнэлгээний тухай хуулиар хөндлөнгийн үнэлгээний компаниуд үнэлээд аудит хянана. Бид зөвхөн Хууль тогтоомжийн тухай хуулийн хүрээнд яасан гэхээр үнэлэх объектын тухай, үнэ тавих, тэгээд баланс дээр байгаа нөгөө 1950 оны ч үнэ байгаа, 1970 оны ч үнэ байгаа, 2000 оны ч үнэ байгаа. Зүгээр байгууллагын баланс дээр байгаа үнүүдийг нь тавьсан юм. Тэгэхгүй болохоор нөгөө оруулж ирж байгаа хувьчлах гэж байгаа объектынх нь үнийн төсөөлөл байхгүй гээд. Бид үнэлж болохгүй ээ. Энийг бол яг хөндлөнгийн үнэлгээний. Бизнесийн үнэлгээ гурван чиглэлээр хийгддэг. Хөрөнгийн үнэлгээний тухай хуулиар. Тэрүүгээр хийгдэх юм. 
 
Хэрвээ хувьчилна гээд Улсын Их Хурал шийдвэр гарвал хөндлөнгийн үнэлгээний, Хөрөнгийн үнэлгээний тухай хуулиар хөндлөнгийн үнэлгээнүүд яваад жинхэнэ үнэ тогтоно. Тэр үед одоо ханш тогтоно гэж ингэж ойлгож болно. 
 
Тэр давуу эрх дээр бол нэг юм байгаа юм. Би энийг тодруулаад юу яачихъя. Давуу эрх ажилчдад олгох ёстой. Олон жил ажиллаж байгаа хүмүүст олгох ёстой гэдгийг бүлэг дээр ч ярьж байна. Байнгын хороод дээр ч ярьж байна. Энэ бол одоо яг өнөөдөр манай өмч хувьчлалын, төрийн болон орон нутгийн өмчийн өмч хувьчлах арга дотор байхгүй. Зөвхөн энэ бол Улсын Их Хурал бүрэн эрхээрээ аль ч шатанд ч юм уу, тодорхой хэсэгт нь тийм хувьцааг давуу эрхээр олгоно гэж тогтоолдоо оруулчихаж болох байгаа юм. Бид нар оруулж ирэх эрх зүйн үндэс байхгүй байгаа. Давуу эрхийг бол сүүлийн хэдэн өдөр өмч хувьчлалын асуудал яригдаж байхад бүх чиглэл дээр бүлэг дээр ч ярьж байна, Байнгын хороон дээр ярьж байна. Энийг бол цаашдаа ярилцъя гэвэл хувьчлал хэрэв хөтөлбөр явагдахаар болбол давуу эрхийн асуудал яривал яг бид нар бол саналууд боловсруулаад Улсын Их Хурлын тогтоол дээрээс ямар давуу эрх үү, ямар алтан хувьцаа байх вэ, ажилчдад ямар хувьцаагаар хэдэн хувийг нь олгох вэ гээд ингээд асуудал, судалгаа, тооцоо хийгээд оруулж болно. 
 
Бид шууд давуу эрхийн хувьцааны асуудал бол энэ дээр оруулж ирж болохгүй байгаа юм. Та бүхэн бас энийг ойлгоорой. Хөрөнгийн бирж дээр хариулчих уу, та. 
 
М.Энхболд: - Хөрөнгийн биржээс юу асуух вэ. Тэр чинь хувьчлах тухай ярьж байгаа. Ер нь бол энэ чинь ийм л юм болоод байгаа шүү дээ. Одоо наадамд морь уяж байгаа хүн наадмын талбай руу мордохдоо уясан морьдоо авахын зэрэгцээгээр морины ажил хийнэ гээд ганц хоёр морь бас илүү аваад явдаг. Наадмын талбай дээр очоод гэнэтхэн сэтгэл хөдлөнгүүтээ нөгөө морины ажил хийх морио ч уралдуулаад, уяж байгаа морио ч уялдуулж байгаа юм шиг ийм бодлогогүй юм шиг л ийм л юм болчихоод байгаа байхгүй юу. Тэгээд тэр дээр яг тодорхой бас хариу өгч чадахгүй л байна. 
 
За Н.Учрал гишүүн 1 минут. 
 
Н.Учрал: - Үндсэн чиглэл за баталж байж болно. Гэхдээ үндсэн чиглэл дотор бид нарын батлах гэж байгаа тогтоол дотор Монгол Улсын Засгийн газар даалгаж байгаа. Энэ ажил яваад эхэлнэ. Тэрийг бид мэдэж байгаа шүү дээ. Тийм бол энэ тогтоол дээрээ тэр давуу эрхийн асуудлуудыгаа тодорхой болго. Дээрээс нь Хөрөнгийн биржийг эхлээд хувьчилна гэдэг асуудлаа тодорхой болго. Хөрөнгийн биржийгээ компани шиг компани, нээлттэй компани болгосныхоо дараа дараагийн асуудлуудаа ярья. Энэ бол логикийн асуудал. Энэ дэлхийн практик. Би ч яриад байгаа юм биш шүү дээ. Энэ чинь ойлгомжтой асуудал шүү дээ. Ийм юм оруулж ирчихээд тэгээд батал гэдэг. Тэгээд баталсны дараа Засгийн газар чиглэл өгчихөөр тэгээд дараа нь чиглэл гарчихсан шүү дээ. Бид нар хийчихлээ л гэнэ шүү дээ. 
 
Тийм бол Хөрөнгийн биржийг эхлээд хувьчлах юм уу, үгүй юм уу? Тэгээд үүний дараа эдгээр компаниудыг хувьчлах асуудлаа шат дараалалтайгаар оруулж ирэх юм уу гэдэг асуудал дээр би Засгийн газраас тодорхой л тайлбар авах гээд байгаа шүү дээ. Чиглэл баталж байна шүү дээ бид нар. Дараа нь та бүхэн ажлаа хийнэ шүү дээ. 
 
М.Энхболд: - Хөрөнгийн бирж чинь энэ чинь хувьчилна, хувьчлахгүй гэдэг бодлогыг нь бол Төрийн өмчийн хороо, Засгийн газар хоёр нь л гаргачихаад байгаа шүү дээ. За Х.Алтай захирал. Яг өөрийнх нь хувьчлалтай холбоотой юмаа л Х.Алтай захирал хариулж болно. 83 дугаар микрофон. 
 
Х.Алтай: - Сайн байцгаана уу? Олон улсын практик дээр бол Хөрөнгийн бирж өөрөө хувьцаат компанийн хэлбэрээр ер нь бол үйл ажиллагаа явуулдаг. Ер нь бол төрийн өмчит хөрөнгийн бирж бол ер нь Монгол Улс, одоо манай Монголын Хөрөнгийн бирж л ерөнхийдөө 100 хувь төрийн өмчит хөрөнгийн бирж хэлбэрээр үйл ажиллагаа явуулж байгаа. Өөрөө Хөрөнгийн биржийг нь өөр дээр нь бүртгэх замаар одоо хувьцаат компанийн хэлбэрээр хувьчлах нь зүйтэй гэж бодож байна. 
 
М.Энхболд: - Чи өөрийгөө ч хувьчил, өрөөлийг ч бас хувьчил гээд шууд үүрэг өгөх гээд байгаа байхгүй юу энэ чинь. Тэр нь зөв юм уу, буруу юм уу л гээд. За Б.Бат-Эрдэнэ гишүүн асуултаа асууя. 
 
Б.Бат-Эрдэнэ: - Тэгэхээр энэ өмч хувьчлалын асуудалд бол нэлээн анхааралтай хандах ёстой байх гэж ингэж бодож байгаа. Тэгээд энэ 28 жилийн хугацаанд жишээ нь явж ирсэн замнал маань бол төрийн болон нийтийн өмчийг бол нэг хэсэг цөөхөн гэр бүлийн мэдэлд шилжүүлээд тэгээд нийтээрээ бол ерөнхийдөө нэг ядуу зүдүү. Цаашлах юм бол энэ улс гэрийн маань хувь заяа, тусгаар тогтнол хаашаа болох вэ гэдэг ийм нэг эргэлзээтэй асуудал босож ирээд байгаа учраас энэ дээр ер нь нэлээн анхааралтай хандах ёстой байх. 
 
Би юуны өмнө асуух гээд байгаа юм бол Их Хурал, хэн хариу өгөх байгаа юм. Ийм юмыг одоо заавал оруулж хэлэлцүүлэх тийм зайлшгүй одоо тийм ямар нөхцөл, шаардлага байгаа юм бэ? Энэ одоо танилцуулгуудаас үзэх юм бол харьцангуй одоо МИАТ-аас өгсүүлээд энэ Төрийн банк, энэ томоохон аж ахуйн нэгжүүд чинь бол энэ зах зээлийн эдийн засгийнхаа, энэ харилцааныхаа бас тодорхой шалгуурыг даваад ингээд одоо үр ашигтай ажиллаж байгаа. Их бага нь бол янз бүр байж болно. Гэхдээ энэ чинь төрд одоо ачаалал үүрүүлээд байгаа компаниуд алга. Энд тодорхой хэмжээгээр үр ашигтай ажиллаж байгаа ийм компаниудыг заавал хувьчлах гээд байх ийм шаардлага байгаа юм уу? Энэ чинь өөрөө одоо жишээлэх юм бол стратегийн ач холбогдол бүхий одоо ийм жагсаалтад багтаж ороогүй ч гэсэн энэ үнэхээр одоо стратегийн гэж хэлэх, стратегийн гэж авч үзэхээс өөр арга байхгүй ийм л компаниуд байх юм. 
 
Өмнө нь одоо яригдаж байсныг санах юм бол энэ МИАТ-ийн 49.0 хувийг хувьчлахдаа бол бид стратегийн хөрөнгө оруулагчид хувьчилна гэж ингэж яригдаж байсан. Энэ нь бол одоо Монгол орны өөрийн онцлог байна. Зуны хувьд бол одоо нислэгийн урсгал ачаалал их байдаг. Өвөл нь бол одоо харьцангуй багасдаг. Үүнтэй нь холбогдуулаад одоо стратегийн ийм хөрөнгө оруулагчид хувьчилъя. JAL[Japan Airlines] байдаг юм уу, эсвэл одоо өөр юу байдаг юм.  KAL[Korean Air Lines] байдаг юм уу. Томоохон. 
 
Ингээд зун одоо ачаалал нэмэгдэхээр нь гаднаас одоо онгоц тэр стратегийн хөрөнгө оруулагчаасаа онгоц татаад. Өвөл нь одоо өөр маягаар зохицуулалт хийдэг гэх мэтчилэнгээр. Би зөвхөн нэг жишээг нь хэлж байна. 
 
За энэ Төрийн банктай холбоотой өмнө нь ярьж байсан хувьчлалын дүн бол 500.0 тэрбум төгрөгөөр одоо Японы ийм компанид хувьчлагдах тухай асуудал ярьж байсан. Гэтэл энэ маань одоо больчихоод 75.0 тэрбум төгрөгөөр хувьчлах тухай асуудал ингээд л яриад байгаа байхгүй юу. 
 
Тэгээд ийм эргэлзээтэй юмнууд байгаа учраас үүнийгээ жаахан эргэж харвал яасан юм бэ. Одоо энэ сонгуулийн бүрэн эрхийн хугацаа чинь бол үндсэндээ одоо жил гаран, 2 жил хүрэхгүй хугацаа үлдлээ шүү дээ. Тэгээд одоо ингээд нийгэмд ийм үл ойлголцол, хардалт сэрдэлт ийм дагуулсан ажлаар ингэж оролдож байх. Энэ рүү одоо ингээд улайраад одоо заавал чиглэл ингэж батлуулж авах гээд ингээд зүтгээд байх одоо тийм шаардлага байгаа юм уу? Энэ компаниудын чинь үр ашиг бол муугүй байна гэж бодож байгаа. 
 
Тэгээд одоо гуяа дагуулж хүзүү гэдэг шиг баахан аймгийн АЗЗА компаниудыг оруулаад ирсэн байна л даа. Тэр аймаг дээр одоо ажиллаж байгаа тэр зам арчлалтын компаниуд чинь ямар байгааг үнэндээ мэдэхгүй. Тэр компаниудаа бол одоо үр ашиггүй байгаа, өр төлбөртэй байгаа л гэж хэлэх байх. Энэ томоохон юмнууд чинь нэг ийм байдалтай байх юм. Одоо энэ ордны зүүн талд Д.Сүхбаатарын талбайн зүүн талд байж байгаа энэ хуучин хэвлэлийн байр чинь одоо хорин хэдэн тэрбум төгрөгт хүрч худалдагдсан биз дээ. Тэгтэл энэ Д.Сүхбаатарын талбайн баруун талд байж байгаа тэр хөрөнгийн биржийн барилгыг бол байгаа барилгынх нь үнээс хэд дахин багаар л одоо хувьчлал явуулах гээд байгаа юм шиг л ийм л юм яригдаад байх юм. 
 
М.Энхболд: - Б.Бат-Эрдэнэ гишүүн бараг үг хэлчихлээ. Тийм ээ. Г.Занданшатар сайд тайлбар өгөх юм уу? Г.Занданшатар сайд. 
 
Г.Занданшатар: - Энэ АЗЗА компаниудын талаар Ж.Бат-Эрдэнэ сайд хариулт өгнө. Энэ бол яг салбар салбарын сайдуудаас санал аваад хэлэлцүүлээд хоёр удаа эдийн засгийн чуулганаар нээлттэй, ил тод хэлэлцүүлээд. Хуучин тэр далд явуулаад байдаг байсан хувь хүн, нэг хэсэг хүн хувьчлаад авчихдаг байсан тэр бодлогыг өөрчилж ил тод, нээлттэй, хувийн хэвшил, иргэний нийгмийн нэг хувьчлаач, өөрчлөөч гэсэн зарим нь бүр шахалт, шаардлага, үйлчилгээ нь, үйл ажиллагаа нь доор байна гэсэн энэ шахалт, шаардлагуудын дагуу нийгмийн санаачлагаар энэ хэрэгжиж байгаа гэж хэлж болно. Энэ бол одоо хоёр удаа Монголын эдийн засгийн хаврын чуулган, Монголын эдийн засгийн форумаар энэ компанийн засаглалыг сайжруулах, энэ олигархын шинж чанартай өмчлөлийн засаглалаас олон түмний засаглал буюу одоо энэ паблик компаниуд бий болгох, хувьцаа эзэмших бололцоог нь олгох олон нийтдээ бололцоо олгож байгаа ийм хувьчлал юм. 
 
За яг хөрөнгийн биржээр хувьчилна гэдэг нь бас яг одоо морины уяатай адилтгахаас илүү одоо ч гэсэн хөрөнгийн биржээр хувьчлал явсан практикууд их сайн болсон гээд би “Монгол шуудан” компанийн 34.0 хувийг хувьчлаад үнэ цэнэ нь 6 дахин өссөн, үр ашиг нь 2 дахин нэмэгдсэн гээд энэ жишгүүдийг хэлсэн. Олон нийт хяналт тавиад нөгөө шахаа, боловсон хүчний шахаа энэ тэр нь зогсоод хамаагүй үр ашигтай болдог юм билээ. Олон нийт хяналттай болдог. 
 
Тэгээд энэ шахааг зогсоож олон нийтийн хяналттай болгож энэ компаниудынхаа үр ашгийг сайжруулахгүй бол төрийн өмчид чинь хулгай нүүрлэсэн байна гэж энэ эдийн засгийн чуулганы үеэр маш олон хүмүүс шүүмжилсэн. Тэгээд үйлдэл, эс үйлдэл гэж байдаг л даа. Юм хийхгүй суугаад байвал шүүмжлэхгүй ингээд амар л байж байна. Харин энэ бол шинэ агуулгаар Хөрөнгийн биржээр дамжуулж хувьчилъя. Энэ бодлогыг нь бол хувьчлах уу, эс хувьчлах уу. Үндсэн чиглэлээ бол Улсын Их Хурлаар батлуулаад энийг хувьчлах ажлыг нь бэлтгэл ажил, төлөвлөгөө, үнэлгээ гэж нүсэр том ажлууд энэ хөндлөнгийн аудитын компаниуд компанийг үнэлнэ. Хөндлөнгийн аудитын компанийн үнэлгээг аудитын компани хянана. Тэгээд энэ бүхэн дээр нь үндэслээд үнэ цэнийг нь тогтооно. Хувьчлах чиглэл, стратегиар нь эхлээд Хөрөнгийн бирж. 
 
Одоо ч гэсэн Хөрөнгийн биржээр ингээд үнэт цаасны арилжаа явж байгаа ийм л жишээ байж байгаа шүү дээ. Энэ бүхэн маань Хөрөнгийн биржийг хувьчилж байгаа нь бол тэр үнэт цаасны арилжааны төлбөр тооцоо клиринг шинэчлэл, тоног төхөөрөмж, шинэ хөрөнгө оруулалт хийж байнга одоогийн энэ интернэтээр бүр одоо энэ бирж арилжаа хүртэл явдаг болсон. Энэ үед шинэ технологи нэвтрүүлэх талаасаа л Хөрөнгийн бирж дээр бас дэлхий нийтийн жишгээ дагаад ингэж орж ирж байгаа. Энэ бол Сангийн яамны саналаар энэ Төрийн банк, Хөрөнгийн биржийн санал орж ирж байгаа. 
 
Банкин дээр бол гарцаагүй хувьчлал хийж хувийн хяналт тогтоохгүй бол төрийн оролцоо хэт ихсэхээрээ л тэнд одоо зээл хүртэл чанаргүйддэг. Янз янзын асуудлууд гардаг. Энийг бол жич яригдах асуудал байх. 
 
Тийм учраас энэ үр ашгийг сайжруулах асуудал бол хойшлуулшгүй хийх ажлуудаа л гэж үзэж байгаа. АЗЗА-гийн асуудлаар бол Ж.Бат-Эрдэнэ сайд хариулна. 
 
М.Энхболд: - Ж.Бат-Эрдэнэ сайд. 
 
Ж.Бат-Эрдэнэ: - За баярлалаа. Өнөөдөр Монгол Улсын хэмжээнд Зам, тээврийн хөгжлийн яамны хүрээнд 8 авто зам засвар, арчлалтын компани, хувийн компани ажиллаж байгаа. Зөв зүгээр ажиллаж байгаа. 
 
Ер нь бол АЗЗА компаниуд бол энэ зуны болоод өвлийн улиралд замынхаа арчлалтыг хийх зориулалттай л байгуулагдсан компани шүү дээ. Тэгээд энд одоо сүүлийн үед бид нар хөрөнгө оруулалт хийж чадахгүй байгаа. Дээхэн үед ганц хоёр хөрөнгө оруулалтууд хийж байсан. Сүүлийн үед бол хөрөнгө оруулалт үндсэндээ хийж чадахгүй байгаа. Тэгээд бусад нь хажуу талд нь яагаад аж ахуйн нэгжүүд одоо үйл ажиллагаа явуулаад хувийн аж ахуйн нэгжүүд үйл ажиллагаа явуулаад болж байгаа юм. Бид заавал яахаараа одоо төрийн өмчит үйлдвэрийн газраа ингээд байлгаад байж байх ёстой юм. 
 
Нөгөө талаар бидний барьж байгаа бодлого чинь бол ойлгомжтой шүү дээ. Бид бүхэн бүгдээрээ л ярьдаг. Хувийн хэвшил хийж болох үйл ажиллагааг төр булааж авдгаа л болъё гэсэн шүү дээ. Тэгэхээр үндсэндээ бол авто зам арчлалтын байгууллага дээр бол хувийн хэвшлийн үйл ажиллагаа, хувийн хэвшлээр хийх бүрэн бололцоотой. Тэртээ тэргүй бид нар энэ улсынхаа төсөвт 20 гаруй тэрбум төгрөг тавьж байгаа шүү дээ. Зайлшгүй энийг бол нэмэгдүүлэх ёстой. Одоо нэг 50 тэрбум хүртэл нэмэгдүүлэх ёстой. Энийгээ хэдүүлээ нэмэгдүүлээд явъя. Хяналтаа тавиад явъя. Тавих шаардлагаа тавиад явчихъя. Энд бол ерөөсөө болохгүй гэх зүйл бол байхгүй гэж бодож байгаа. 
 
Нэг л асуудал байгаа. Хувьчлахдаа бид харин энд ажиллаж байгаа хүмүүсийн орон тоо, амьжиргаа, амьдралын нөхцөлийг бол тэр чигээрээ хадгалах ёстой гэдэг нэг зарчмыг л тавих ёстой. Ингээд цаашаа явахад бололцоотой гэж үзэж байгаа. 
 
Нөгөө талаар түрүүн бас МИАТ-тай холбоотой асуудлууд яригдаж байх шиг байна лээ. 51.0 хувь хүртэлх доошгүйг нь бид төрдөө үлдээнэ гэж байгаа шүү дээ. Өөрөөр хэлбэл 51.0 нь төрдөө үлдэж, 49.0 хувь нь бол одоо хувьчлагдана гэж. Бид одоо олон жил МИАТ-ийн асуудлыг ярилаа шүү дээ. Төрийн өмчит үйлдвэрийн газар. Ямар их тансаглал байдаг билээ. Ямар их үргүй зардал байдаг билээ. Бид бүгд мэдэж байгаа. 
 
Өнөөдөр тэгээд зориглоод хийе гэхээр ингээд буцаад зөрөөд нэг ийм сонин юм яриад байх юм. МИАТ компанийн эрх ашгийг хамгаалах ёстой юм уу, эсвэл одоо ард түмний эрх ашгийг хамгаалах ёстой юм уу. Тэр өрсөлдөөн байж байгаад үйлчилгээ сайжрах ёстой юм уу. Тэр үнэ ханш нь буух ёстой юм уу. Энэний төлөө бид нар явах ёстой биз дээ. 
 
Одоо өнөөдөр МИАТ компанийн 3 жил ажилласан хүн, ажилчин авгайгаа, хүүхдээ, гэр бүлээ дагуулаад, аавыгаа, ээжийгээ дагуулаад гадагшаа үнэ төлбөргүй явж байна шүү дээ. Ямар их том хангамж юм бэ энэ чинь. Энэ хангамжийн чинь төлөө явж байгаа болохоор энэ компани чинь менежмент нь алга болчихоод байна шүү дээ. Арын хаалга гэдэг нь пиг болчихоод байна шүү дээ. Ер нь бүх үйлдвэрийн газрууд дээр, бүх төрийн өмчит үйлдвэрийн газрууд дээр ийм л дүр төрх байж байгаа шүү дээ. Тэнд ажиллаж байгаа хүн чадваргүй болчихоод байна шүү дээ. Арын хаалгаар дандаа хүмүүс орж ирээд байна шүү дээ. Ажиллаж байгаа албан хаагчид тэр захирлаасаа авахуулаад бүх хүмүүсийнх нь чадвар чансаа нь муудаад байна шүү дээ. Бид энэ тал руугаа ажлаа зохицуулж ажиллаад төрийн өмчийн үйлдвэрийн газруудын менежментийг сайжруулах ёстой гэдэг бодлогын хүрээнд хийгдэж байгаа ажил гэж одоо нэмж хэлэхээр байна. Баярлалаа. 
 
М.Энхболд: - За би зочин танилцуулъя. Улсын Их Хурлын дарга М.Энхболд, Улсын Их Хурлын гишүүн Д.Хаянхярваа нарын урилгаар аймаг, нийслэлийн мэргэжлийн сургалт, үйлдвэрлэлийн төвийн багш нарын төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Багш, сурган хүмүүжүүлэгч Та бүхэнд ажлын амжилт, сайн сайхныг хүсэн ерөөе. /алга ташив/
 
Б.Бат-Эрдэнэ гишүүн тодруулах 1 минут өгье. 
 
Б.Бат-Эрдэнэ: - За тэгэхээр зэрэг бол Засгийн газар одоо ил тод нээлттэй ийм арилжааг зохион байгуулна гэж байгаа юм. Гэтэл бол Хөрөнгийн бирж чинь бол төлөвшөөгүй. Хөрөнгийн бирж энэ одоо хөрөнгийн зах зээлийн талын ойлголт бол аль аль талдаа байхгүй байгаа шүү дээ. Тийм учраас энэ бол бэлэн биш байна гэдэг ийм нэг санал. 
 
Хоёрдугаарт нь, энэ төрийн өмчийн компаниуд муу ажиллаж байгаа бол хүнээсээ шалтгаалаад байна шүү дээ. Та бүхний одоо тавьсан тэнд ажиллуулж байгаа хүмүүсийн чинь одоо ур чадвар, хамгийн гол нь сэтгэл зүрхнээс шалтгаалаад байна шүү дээ. Тэнд ажлаа хийхгүй мөртлөө асар их өндөр хангамж авдаг. Дээрээс нь дээрэм, хулгай хийдэг. Энэ байдлыг л одоо таслан зогсоо л доо. Ингээд зогсоох юм бол болохгүй биш болох ёстой гэж бодож байгаа. 
 
Дээрээс нь би Засгийн газарт хэлэхэд муу дээр муухай, муухай дээр улцан гэж одоо Монголчууд хэзээнээс хэлдэг. Энэ одоо үйл ажиллагаа нь бүтэл муутай байгаа Засгийн газар дахиад дээрээс нь энэ өмч хувьчлалаар оролцох ямар хэрэг байгаа юм бэ. 
 
М.Энхболд: - За үг хэллээ. Н.Оюундарь гишүүн асуултаа асууя. 
 
Н.Оюундарь: - Ер нь төрийн өмчийг хувьчилна гэдэг энэ үндсэн концепцид бол бүгдээрээ бүх гишүүд санал нийлж байгаа. Нэг талаасаа төрд орлого орно. Нөгөө талаасаа бас энэ бизнесийн засаглал нэмэгдэнэ. Хяналт сайжирна. Олон нийтийн хяналт нэмэгдэнэ. Хариуцлага нэмэгдэнэ. Бас энэ ашигт ажиллагаа нэмэгдэнэ. Гэхдээ яагаад гэв гэнэтхэн ингээд бүгдийг нь нэг доор оруулж ирэхээр болов. Бүх энэ олон 28 аж ахуйн нэгжүүдийг нэгэн зэрэг оруулж ирж байгаа нь өөрөө бас их учир дутагдалтай байна. 
 
Тэгэхдээ оруулж ирэхдээ яг үнэлгээ нь бол бүрэн дүүрэн дуусаагүй ийм нөхцөл байдалтай орж ирж байна. Орж ирж байгаа одоо энэ бичиг баримтыг нь хараад үзэхээр ерөөсөө үнэлгээг нь бас төдийлөн зөв хийсэн юм уу гэхэд эргэлзээтэй л харагдаж байна. Жишээлбэл, одоо зөвхөн Хөрөнгийн бирж дээр яриад үзэх юм бол одоо энэ чинь 28.0 тэрбум төгрөгийг төр өөрөө 7 жилийн хугацаанд Лондонгийн биржтэй харилцаад эхэлснээс нь хойш дэмжлэг хэлбэрээр үзүүлчихсэн байж байгаа. Зөвхөн Монгол тэгж байхад энэ 28.0 тэрбумыг өгсөн байгаа хэрнээ өнөөдөр бид нар хувьчлах гээд байж байгаа дүн нь 20.0 тэрбум төгрөгөөр хувьчилна гэсэн ийм тоо гарч ирж байна. Төрөөс 30.0 тэрбумыг дэмжлэг хэлбэрээр авчихаж болдог. Тэгснийхээ дараа 20.0 тэрбумаар хувьчилж болдог. Энэ нь өөрөө бас ингээд эргэлзээ төрүүлээд байна. 
 
Монгол шуудан компанийг харья. 2016 оны 11 сарын байдлаар нэгж хувьцааны үнэ 200 төгрөг байсан. 2018 оны 6 сарын байдлаар 568 төгрөг буюу одоо 3 дахин өссөн байна. Үндсэндээ “Монгол шуудан” компани өөрөө бас ингээд ашигтай ажиллаж болоод байна гэсэн үг. Гэтэл энэ ашигтай ажиллаж байгаа компанийг 7 тэрбум төгрөгөөр хувьчилъя гэж байна. 
 
Сая миний өмнө ярьсан улсууд бүгдээрээ л хэлсэн. Наад зах нь гэхэд газрыг нь бодоод үз. Яг Д.Сүхбаатарын талбай дээр байж байгаа энэ “Монгол шуудан” компанийг 7 тэрбум төгрөгөөр хувьчилна гэдэг чинь ер нь юу гэсэн үг юм бэ. Тэр Хөрөнгийн биржийг 20.0 тэрбумаар хувьчилна гэж юу гэсэн үг юм бэ. 
 
Төрийн банктай холбоотой. Зөвхөн өөрийн хөрөнгө нь 256.0 тэрбум. 256.8 тэрбум төгрөгийн өөрийн хөрөнгөтэй ийм банк. Тэрийг бид нар 75.0 тэрбумаар хувьчлах гээд байна. Дэлхий нийт жишиг дээр үзэхээр банкны хувьчлал яригдахаар тухайн өөрийн хөрөнгөнөөс, тэрнийх нь актив, пассивыг нь бас тооцоод үзчихээд хамгийн багадаа 2 дахин үнэлгээг нь нэмдэг. Гэтэл 75.0 тэрбумаар хувьчилна гээд ороод ирчихдэг. Хажуугаар нь өнөөдөр бас л нөгөө бусад банкуудыг дахин зарим нэг банкуудыг дахин хөрөнгөжүүлэх хууль оруулж ирж байдаг. Энэ хоёр чинь өөрөө логикийн хувьд таарахгүй байна шүү дээ. Зарим банкийг нь хувьчлаад байдаг. Хувийн байж байгаа зарим банкуудад төрөөс байдаг юм уу, эсвэл одоо аж ахуйн нэгжүүдээс байдаг юм уу, эсвэл иргэдээс дахин хөрөнгөжүүлэх асуудлыг шийдээд байна. 
 
Тэгээд Төрийн банкийг ярьж байхдаа бид нар заавал ч үгүй урд өмнөх энэ Зоос банкны асуудлыг ярих ёстой. Зоос банкны ард талд хичнээн олон хувьцаа эзэмшигчид байна, хөрөнгө оруулагч нар байна вэ. Зөвхөн Европын хөгжлийн банкинд 3.7 тэрбумын өртэй байсан. Тэрийг нь өгсөн. Бүх байсан эд хөрөнгийг нь тараагаад авчихсан. Тухайлбал гэхэд одоо манай Сэлэнгэ аймгийн хуучин Зоос банкны барилгыг нь одоо ингээд Номадс эзэмшээд л байж байна. Дархан, Эрдэнэтийг одоо Монголбанкинд эзэмшүүлчихсэн байж байгаа. 
 
М.Энхболд: - Н.Оюундарь гишүүнд 1 минут нэмж өгье. 
 
Н.Оюундарь: - Дээрээс нь ТУЗ нь хуралдаагүй байхад хувьчлалыг явуулсан. Энэ нь Банкны хуультай зөрчилдөж байгаа. Мөн Банкны хуультай юу зөрчилдөж байна вэ гэхээр дампуурсан банкийг хуучин удирдлагууд нь удирдаж болохгүй гэж байгаа. Тэгэхэд Европын EBRD-гийн дарга Б.Турнбул /Benjamin Turnbull/ дарга нь бүтэн 2 жилийн хугацаанд бас удирдсан.
 
Өнөөдөр Монголбанкнаас эрх хүлээн авагч гэдэг хүнийг өнөөдрийг хүртэл томилоостой байж байгаа. Сарын 10.0 сая төгрөгийн цалин аваад Монголбанкнаас эрх хүлээн авагч. Энэ асуудал нь шийдэгдээгүй Зоос банкны маргаан нь шийдэгдээгүй байгаа цагт энэ хувьчлалыг ярина гэдэг чинь бас учир дутагдалтай байна. 
 
Хэрвээ хувьчлалыг ярьж байгаа бол мэдээж энэ нь нээлттэй, ил тод, шударга Хөрөнгийн биржээр явуулах ёстой. Мөн өмнөх энэ хувьцаа эзэмшигчдийн бас хувьцааны ямар нэгэн байдлаар хохиролгүй болгох ёстой. 
 
М.Энхболд: - Г.Занданшатар сайд хариулах юм уу? Ц.Ням-Осор дарга хариулах юм уу? Г.Занданшатар сайдын микрофоныг өгье. 
 
Г.Занданшатар: - Энэ Улсын Их Хурлын 2017 оны 42 дугаар тогтоолоор батлагдсан Монгол Улсын эдийн засаг, нийгмийг 2018 онд хөгжүүлэх үндсэн чиглэлийн 16.1 дэх хэсэгт “төрийн өмчийн үр ашгийг сайжруулах, төрийн өмчийг хувьчлах үндсэн чиглэл, бодлогыг шинэчлэн Улсын Их Хурлаар батлуулна” гэж заасны дагуу энэ асуудал орж ирж байгаа гэдгийг намын мөрийн хөтөлбөр, Засгийн газрын мөрийн хөтөлбөр Улсын Их Хурлаар баталсан бодлогын дагуу оруулж ирж байгаа. 
 
Энэ Их Хурал бол жил болгон ингээд эхнийхээ жил болгон 2016-2020 онд, 2012-2016 оны 4 жилийнхээ ингээд бүх өмч хувьчлалаар хувьчлах объектын жагсаалтыг ингэж оруулж ирж батлуулдаг. 2016 онд хэлэлцэж байгаад хойшлуулсан. 2017 онд хэлэлцэж байгаад хойшлуулсан. Ахиад сайжруулж байгаад болъё гээд. Ингээд 2018 онд ингээд энэ Засгийн газрын 2018 оны үндсэн чиглэлд туссан Улсын Их Хурлаар баталсан энэ шаардлагын дагуу орж ирж байгаа гэдгийг хэлье. 
 
Энэ чинь нэг нэгээрээ хувьчлах асуудал орж ирдэггүй. 4 жилийн хувьчлах үндсэн чиглэлээ ингээд бүх объектоо л оруулж ирдэг байхгүй юу. Тэр дагуу орж ирж байгаа юм. Түүнээс энэ урьдах практик, Төрийн болон орон нутгийн өмчийн хуулийн дагуу үндсэн чиглэлийг л оруулж ирж байгаа гэдгийг тодруулж хэлье. 
 
Үнэлгээг одоо дахин хэлье. Энэ дээр балансын үнэлгээ тавьсан байгаа юм. Банкин дээр активын үнэлгээ хийдэг юм. Одоо активын үнэлгээ гээд Та бүхэн Олон Улсын Валютын Сан хийсэн гээд ингээд сонсож байгаа байх. 
 
Тэгээд активыг нь үнэлээд, пассивыг нь үнэлж байгаад хөндлөнгийн аудитын компаниуд үнэлгээг тогтооно. Энэ дээр бол Хууль тогтоомжийн хуулийн дагуу эдийн засгийн үр нөлөө, өгөөжийг тооцох учраас нөлөөг нь оруулж байгаа юм. Хувьчлах чиглэл батлагдсаны дараа энэ энэ объектууд хувьчлагдах боллоо. Энд аудитыг, хөндлөнгийн аудитыг олон улсын хэмжээнд хийх ажил явагдаж энэ ажлууд хэрэгжиж. Тэнд жинхэнэ бодитой үнэлгээ нь, газрын байна уу, активын, пассивын, өр төлбөр. Энэ бүгдийг нь тооцож байж компанийн үнэлгээ мэргэжлийн түвшинд гаргадаг юмаа гэдгийг өмнө нь би тодруулж хэлсэн. Энд тавигдсан балансын үнэлгээг одоо сая Ц.Ням-Осор дарга ч хэллээ шүү дээ. 2000 онд тавигдсан үнэлгээ ч байна. Зарим төрийн өмчүүд чинь бүр 1970 оныхоо үнэлгээтэй ч явж байдаг юмнууд байж байдаг. 
 
Энэ балансын үнэлгээг тэр үнээр хувьчлах гэж байгаа юм шиг ойлгож болохгүй шүү. Энийг хөндлөнгийн аудит, Үндэсний аудитын газар хянаад хөндлөнгийн аудитын компани хийгээд, Үндэсний аудитын газар хянаад тэгээд энэ үндсэн дээр үнэлгээ тогтоож олон түмэнд гаргах хувьцааны үнэ, үнэлгээ олон нийтэд санал болгох нийт багцын үнэлгээнүүд гарна гэдгийг бас тодруулж хэлье. Тэгээд Ц.Ням-Осор дарга бас бусад асуудлууд дээр тодруулж хариулах байх. 
 
М.Энхболд: - Ц.Ням-Осор дарга хариулах юм уу? 81 дүгээр микрофон. 
 
Ц.Ням-Осор: - Н.Оюундарь гишүүний асуулт дээр нэмээд бас тодруулъя. Улсын Их Хуралд оруулж ирж байгаа асуудал дээр Б.Бат-Эрдэнэ гишүүн ч гэсэн түрүүн асуусан. Энэ 2015-2016 онд хувьчилна гээд одоо 18, 19 компани. 2016 оны сүүлч 70 дугаар тогтоол. Улсын Их Хурлын. 2016 оны сүүлчээр Улсын Их Хурлын 64 дүгээр тогтоолоор 10 гаруй. 
 
Энэ одоо сая эрчим хүчний тэр 10 компани. Одоо энэ МИАТ, АЗЗА, энэ 21-ээс бусад бүх компани түрүүн нь Улсын Их Хурлын тогтоолтой. Тэгээд энэ хувьчлал явах юм уу, явахгүй юм уу. Энэ асуудлаа шийдээч. Засгийн газар Улсын Их Хурал дээр оруулж ирээд шийдээч гээд байгаа учраас үндсэн чиглэлийн хажуугаар одоо Улсын Их Хурал дээр эдгээр хувьчлал явахгүй гэвэл 2015, 2016 оны 70, 2016 оны сүүлийн 64 дүгээр Улсын Их Хурлын тогтоол хүчингүй болох ёстой байгаа юм. Тэгэхгүй болохоор хувьчлалаа явуул гээд Улсын Их Хурлаас тогтоол, шийдвэр Засгийн газар, Улсын Их Хурлын тогтоол, шийдвэр гаргачихаад байхад та нар ажлаа хийхгүй байна гээд бид нар ингээд нөгөө бодлого тодорхой биш болчихоод. Үйл ажиллагаа явуулахад хүндрэл гараад байгаа. 
 
АЗЗА-гуудын хувьд үнэхээр алдагдалтай гэдэг утгаараа л хийсэн. Үнэлгээн дээр бол сая хэн дарга хэлсэн дээр нэмээд нэг юм хэлэхэд бол энэ одоо сая жишээ яриад байгаа юм л даа. Энэ Д.Сүхбаатар хэвлэлийн үйлдвэр л анх 7.2 тэрбумаар үнэлэгдсэн шүү дээ. Тэгээд 24.0 тэрбумаар дуудагдаад л ингээд үнэ өөрчлөгдсөн. Оргил рашаан сувиллыг 7.7 тэрбумаар төсөвт оруул. Худалд гэсэн. Бид нар 15.2 тэрбумаар худалдана. Яг үнэхээрийн Улсын Их Хурал тогтоол гарлаа. Хувьчлагдлаа. Үнэ өөрөө зах зээл дээрээ босоод л яваад өгнө. Үнэлэгдээд л, хянагдаад л босоод яваад өгнө. Энэ бол тэр худалдааны үнэ биш шүү гэдэг талаас нь зөв ойлгоорой. Баярлалаа. 
 
М.Энхболд: - Н.Амарзаяа гишүүн асуултаа асууя. 
 
Н.Амарзаяа: - Төрийн өмчийг хувьчлах үндсэн чиглэлийг бодлогын хэмжээнд батлах нь зүйтэй л дээ. Юм аливаа зүйлд бодлого байх хэрэгтэй. Үндсэн чиглэлийнхээ асуудлыг баталчихаад тэгээд байгууллагуудынхаа бодлого хэрхэн яаж хувьчлах вэ гэдэг асуудлаа систем системээрээ авч үзэх гэдэг гишүүдийн саналтай бол санал нэг байгаа юм. Энэ объектууд дотор би нэг байгууллага дээр төвлөрч ярихыг хүслээ л дээ. Тухайлбал, тэр Арилжааны төлбөр тооцоо, үнэт цаасны компани гээд. 
 
Өнгөрсөн хугацаанд үнэт цаасны төлбөр тооцоо, төвлөрсөн хадгаламжийн төв гэж байсан. Энэ төвлөрсөн хадгаламжийн төвийн үйл ажиллагаагаар дамжуулаад анх өмч хувьчилж байх үед иргэдийн гар дээр байсан хувьцааг луйвардаж авах, брокерын пүүсээр далимдуулаад иргэний зөвшөөрөлгүйгээр авдаг ийм маргаан бол асар их байгаа. Одоо ч иргэдийн дунд байгаа. 
 
Тэгээд ингээд ирэхээрээ хөрөнгийн хувьчлалын асуудал, үнэт цаасны асуудалтай холбоотой иргэдийн дунд бий болсон өнгөрсөн хугацааны гашуун туршлага дээр тулгуурлаад манай гишүүд маань саналаа хэлээд байна гэдгийг бас бүгдээрээ анхаарч ойлгоорой гэж ингэж хүсэж байгаа юм. 
 
Үнэт цаасны энэ төлбөр тооцоо, төвлөрсөн хадгаламжийн төв маань хоёр салсан байна л даа. Тэгээд нэг нь энэ 100 хувийн төрийн өмчтэй. Энэ хэзээ одоо өмчлөлийн хэлбэр нь салсан бэ гэхээр 2016 оны 4 сард байгаа юм. 2016 оны 4 сард. Арилжааны төлбөр тооцоо гээд. Тэгээд яагаад энэ 100 хувийн төрийн өмчийн эзэмшилд байгаа тохиолдолд одоо хувьчлах гээд байгаа энэ давуу хийх зүйлүүд. Тухайлбал, төлбөр тооцооны системийн шинэчлэлийн асуудал, программ хангамжийн асуудал, мэдээллийн аюулгүй байдлын асуудал, эрсдэлийн удирдлагын механизм гээд энэ зүйлүүдийгээ 100 хувь төрийн өмч байхад хийгээгүй юм бэ? Хийгээд ямар үр дүнд хүрсэн юм бэ гэдэг асуултыг асууя. 
 
Хоёрт нь, одоо бид Эрдэнэс Тавантолгой 1072 хувьцааны асуудлыг ярьж байгаа. Хөрөнгийн биржээр дамжуулаад иргэд маань хувьцаагаа бүртгүүлээрэй гээд нэлээн олон мэдээллүүд явж байгаа. Энэ асуудал Монгол Улсын 3 сая гаруй иргэнд яг тэгш хүртээмжтэй хүрч чадаж байна уу? Тэгээд бас яг энэ асуудлаас болоод магадгүй энэ арилжааны төлбөр тооцоо, үнэт цаасны компанийг өмчилсөнтэй холбоотой төрийн мэдлээс одоо хамааралгүй болгосонтой холбоотой энд аливаа нэг маргаан, эрсдэл дагуулах юм биш байгаа. 
 
Гурав дахь асуудал. Эрдэнэс Тавантолгойн 1072 хувьцааг амилуулах асуудлаар энэ төрийн өмчийн хувьчлалтай холбоотой бодлого чиглэл ямар хэмжээнд тусаж хэрэгжих түвшинд явж байгаа вэ гэсэн ийм гурван асуултыг асууя. Асуулт тодорхой биш бол би эргэж тодруулъя. 
 
М.Энхболд: - 81 дүгээр микрофон. Ц.Ням-Осор дарга. 83 юм уу? 83 дугаар микрофон. Хэн хариулах юм? 81 дүгээр микрофон өгчих.
 
Ц.Ням-Осор: - Н.Амарзаяа гишүүний асуултад хариулъя. Арилжаа, төлбөр тооцооны төв, Үнэт цаас, хадгаламжийн төв, Хөрөнгийн бирж гурвыг бол одоо 2015, 2016 онд гурав салгасан байдаг. Энэ дээр яах вэ гэхээр Арилжаа, төлбөр тооцооны төв, Хөрөнгийн бирж хоёр дээр бол одоо ингээд мэргэжлийн. Ялангуяа З.Нарантуяа гишүүн. Ардчилсан намын бүлэг дээр бол эд нарыг. Ялангуяа арилжаа, төлбөр тооцоог урьдаар хувьчлах ёстой юм. Энд байж болохгүй юм гээд. Яг Сангийн яам, мэргэжлийн байгууллага оруулсан л даа. Эд нар мэргэжлийн хүмүүс ярихаараа бид хөрөнгийн биржийн мэргэжлийн биш байна. Уучлаарай. Хувьчлах ёстой. Арилжаа, төлбөр тооцооны гэж. 
 
Тэгээд хөрөнгө оруулалт. Тэгээд энэ хөндлөнгийн хяналт тавьж байх ёстой байгууллага нь Хөрөнгийнхөө биржийн удирдлага доор байж болдоггүй юмаа гэсэн ийм л мэргэжлийн тайлбар хэлээд байгаа юм. Бид нарт бол. Тэгээд тусдаа. Тэгээд салгасан. 
 
З.Нарантуяа гишүүн чинь нөгөө Санхүүгийн зохицуулах хороон дээр байсан. Одоо энийгээ хийж байж ийм хувьчлал явуулахгүй бол энэ нэг доор байж болдоггүй юмаа гэсэн ийм тайлбар хэлдэг юм билээ. 
 
1072 дээр бол яг миний хувьд бол. 
 
М.Энхболд: - Хэн хариулах юм? 83 дугаар микрофон. 
 
Ц.Зоригтбат: - Сангийн яамны Санхүүгийн бодлогын газрын даргын үүрэг гүйцэтгэгч Ц.Зоригтбат. 
 
Сангийн яамны зүгээс бол Хөрөнгийн бирж арилжааны төлбөр тооцоо компанийг бол нэгтгэсний үндсэн дээр хувьчилъя гэдэг санал өгсөн байгаа. Тэгэхээр энэ арилжааны төлбөр тооцоо гэдэг бол яг явагдсан худалдаж байгаа худалдан авагдаж байгаа үйл явцыг бол явуулдаг гол дэд бүтэц. Одоо бол Хөрөнгийн бирж дээр бол түрүүн гишүүдийн асуултад гарсан нэлээн том систем ашигладаг. Тэр дээр бол төсвөөс 21.7 тэрбум төгрөг сүүлийн 7 жил зарцуулаад явсан байгаа. 
 
Тэгэхээр цаашдаа бол энэ арилжааны төлбөр тооцоо, Хөрөнгийн биржийг хувьчлах замаар энэ том системийг үр ашигтай ашиглах ийм нөхцөл шаардлага байгаа юм. 
 
За тэр иргэдийн яг хөрөнгө одоо үнэт цаас эзэмших, данс тооцоо бол тэр Үнэт цаасны төвлөрсөн хадгаламжийн төв дээр явдаг. Энэ хувьчлах үндсэн чиглэлд бол тэрийг оруулж ирээгүй. Тэр Үнэт цаасны төвлөрсөн хадгаламжийн төв дээр бол иргэдийн данс, хувьцааны бүртгэл, бүх асуудлууд байдаг учраас энийг хувьчилъя гэсэн юм бол байхгүй байгаа. Тэр иргэдийн мэдээлэлгүйгээсээ аваагүй байгаа хуримтлагдсан ногдол ашиг, хувьцаа юмны мөнгө бол тэр дээр байгаа учраас энэ удаа бол тэр Төвлөрсөн хадгаламжийн төвийг бол хувьчлах чиглэлд оруулаагүй байгаа юм. 
 
М.Энхболд: - Б.Баттөмөр гишүүн асуултаа асууя. Н.Амарзаяа гишүүн 1 минут уу? Энэ 1072 гээд их тодорхой юм асуусан шүү дээ. Тэгээд л. 
 
Н.Амарзаяа: - За яах вэ, хариултаа бүрэн дүүрэн авч огт чадахгүй байна л даа. Тэгээд хэлэлцэх эсэх нь шийдэгдээд хэлэлцэж явж байх тохиолдолд энэ албаны гол гол хүмүүсээ ирүүлээрэй. Санхүүгийн зохицуулах хорооны дарга. Энэ Арилжааны төлбөр тооцооны компанийн. 
 
Яагаад энэ 2016 оны 4 сард 100 хувь компанийн үнэт цааснаас нь, компаниас нь салгачихаад одоо хувийн мэдэлд 100 хувь өмчилбөл бид нар ийм ийм давуу үр дагавар бий болгоно гээд ингээд биччихээд. Энэнийхээ тодорхой нөхцөл байдлыг энэ өнгөрсөн 2 жилийн хугацаанд яагаад хийж чадаагүй юм бэ гээд би нэлээн олон тодорхой асуултууд асуугаад байх юм. Хариултаа авч чадсангүй. Тэгээд цаашид анхаараарай. 
 
М.Энхболд: - Б.Баттөмөр гишүүн асуултаа асууя. 
 
Б.Баттөмөр: - За энэ өмч хувьчлал бол Монголын ард түмэнд их том хүнд тийм сургамж үлдээсэн л дээ. 2 мянга гаруй объект хувьчилсан. Одоо өнөөдөр яг яс тэр дотроос аваачаад ингээд нэг бүрчлэн ингээд үзэх юм бол их бага үр дүн, муу үр дүн байдаг юм. 
 
Татварын бүрдүүлэлтийг ингээд аваад үзэхээр зэрэг хэдэн банкууд, уул уурхайн компаниуд. За тэгээд сүүлд бий болсон компаниуд одоо голлож татварыг нь бүрдүүлсэн байдаг юм. Хувьчлаад их өндөр их үр дүнд хүрсэн юм бол байхгүй ээ. Энийг одоо шууд хэлэх ёстой. 
 
Миний хувьд бол би энэ хувьчлах гэдгийг бол дэмжиж байгаа юм. Тэгэхдээ яг ингэж биш. МИАТ-ийн 49.0 хувийг одоо гаргаж ирээд шууд Хөрөнгийн биржээр нэг өдөр цацчихна гэвэл энэ бол том алдаа болно. “Монгол шуудан” компанийн хувьчлал яагаад амжилттай болсон гэхээр эхлээд тэр 34.0 хувийг нь хувьчлаад. За ингээд бодлоготой явж байгаа учраас энэ бол их амжилттай болсон гэж би үздэг. 
 
Хөрөнгийн биржийг 100 хувь хувьчлахыг бол эсрэг саналтай байна. Бас ингэж одоо нөгөө нэг амьсгаагаар ингэж болохгүй шүү дээ энэ чинь одоо. Бүх юмаа одоо хувьчилчихаад зүгээр суугаад байвал төр одоо их мундаг ажил хийсэн юм шиг хүнд харагдаж. Энэ чинь төрийн зохицуулалт гэдэг юм Монгол Улсад байхгүй учраас бид ингээд дампуурчихаад байгаа шүү дээ. Энэ төрийн өмчөөрөө дамжуулж энэ төрийн зохицуулалт гэдэг юмыг чинь хийх ёстой шүү дээ. 
 
Төрийн банкийг 100 хувь хувьчлахыг бас эсрэг саналтай байна. Яагаад гэхээр Монголын төр ганц банкаараа дамжуулаад энэ ипотекийн зээлтэй, энэ жижиг дунд үйлдвэр, энэ ядарсан хүмүүсээ одоо дэмжихэд энэ банкаараа дамжуулж бага хүүтэй урт хугацаатай зээл өгөх ийм шаардлага байна шүү дээ. 
 
Ингээд ингээд үзэхээр энэ хувьчлах гэж байгаа нь зөв боловч хийх гэж арга нь бол буруу байна. АЗЗА-гийн хувьд бол одоо миний хувьд бол мэдээлэл бага байна. Тэгэхдээ АЗЗА бол ямар ч байсан улсаас мөнгө авч байж л зам засна. Тэр бол ойлгомжтой. Өөрийнхөө мөнгөөр засаад их мундаг болчихно гэж бол байхгүй л байх. Гэх мэтийн их олон зүйлүүд байна л даа. Энийг нь тойрсон. Монголын ард түмэн өнөөдөр одоо хадгаламж гээд 9.9 их наяд төгрөг байна. Тэр харилцахын үлдэгдэл гээд 3.9 их наяд төгрөг. Ингээд бараг 14 их наяд төгрөгийн одоо харилцах хадгаламж үлдэгдэл байна шүү дээ. Энэ мөнгөөр бол тодорхой хэмжээний хөрөнгө оруулалт хийх ийм боломж бол байгаа. Гэтэл одоо өнөөдөр одоо зөвхөн 5 дугаарр сард гэхэд л одоо хадгаламжийн хэмжээ 240.0 тэрбумаар өссөн байна. Яагаад ингэж өсөж байна вэ гэхээр бизнес хийх орчин нь алга. Байгаа мөнгөө банкинд аваачиж хийж байна шүү дээ. 
 
Тэгэхээр энэ хөрөнгийн зах зээл гэдэг юмыг хөгжүүлэхэд одоо энэ өмч хувьчлал ашигтай ч гэсэн зөв хийхгүй бол ерөөсөө болохгүй. Бид чинь одоо энэ 30 жилийн хугацаанд өмч хувьчилна гээд одоо явсаар байгаад одоо үндсэндээ энэнээсээ сургамж авахгүй явсаар байгаад одоо өнөөдөр хүрч байна шүү дээ. Тун цөөхөн. Одоо Оргилыг их мундаг хувьчилчихлаа л гэж байна. Оргил бол 15 биш 30, 40 тэрбум төгрөг хүрэх байсан юм. Яагаад гэхээр тэр өөрөө тэр рашаан ундарга нь өөрөө асар үнэтэй. Яагаад IPO[Initial public offering] гаргаж болдоггүй байсан юм. 3-аас 5 тэрбум төгрөгийн IPO гаргахад бол тэр Оргил бол хөгжөөд л явчих ёстой байсан. 
 
Энэ төрийн өмчийн компаниуд хамгийн муу менежерүүд ажиллаж байна шүү дээ. Одоо Оргилд бол хэн хэн билээ нэг дархлагдсан хэдэн хүн захирлаар очдог. Сүүлд нь балгас болоод сүүлд нь хоцорсон. Одоо сая Ж.Бат-Эрдэнэ сайдын ярьж байгаа тэр МИАТ гээд тэгэхэд л одоо ингээд л баахан авгай, хүүхдээ дагуулаад гадаадад л явдаг юм байна л даа. Тэнд байж байгаа захирал юу хийж байгаа юм бэ. Тэр зохисгүй юмыг л одоо зас гэж одоо Монголын төрийг төлөөлж сууж байгаа биз дээ. Гэх мэтийн юмнууд одоо байна. 1 минутаа авчихъя. 
 
М.Энхболд: - Б.Баттөмөр гишүүнд 1 минут нэмж өгье.  
 
Б.Баттөмөр: - Юу гэж хэлэх гэж байна вэ гэхээр хувьчлах нь бол зүйтэй. Тэгэхдээ энийг яаж, ямар яаж, хэдийд яаж хувьчлах вэ гэдгээ их энэ тактик стратегиа их зөв болгох ийм шаардлагатай байгаа. Нэгдүгээрт. 
 
Хоёрдугаарт, одоо бас нэг огт хөндөгдөөгүй нийгмийн салбарын хувьчлал. Энд хөдөлгөөн оруулахгүй юм уу? Ц.Ням-Осор дарга энэ дээр ямар саналтай байна. Салбарын сайд нь бол алга байна. Ямар саналтай байна. Энд одоо хөдөлгөөн оруулах. Асар их хэмжээний төрийн өмч энд байж байна шүү дээ. Энийг хувьчлах чиглэлд одоо ямар саналтай байна. 
 
Сүүлчийн асуудал бол юу гэхээр энэ хувьчлах тактикаа одоо яаж хийх гэж байна вэ? МИАТ-ийн 49.0 хувийг шууд нэг өдөр зарах уу? 49.0-ийг хувьчилна гэсэн ийм ерөнхий чиглэлтэй. Одоо юу гэдэг юм 34.0 хувийг нь хувьчилна ч гэдэг юм уу, 25.0 хувийг нь эхэлж хувьчилна ч гэдэг юм уу тодорхой хүрсэн үр дүн дээрээ одоо түшиглээд ингээд цаашдаа явах ёстой юм уу? 
 
М.Энхболд: - 81 дүгээр микрофон. Ц.Ням-Осор дарга хариулъя. Нийгмийн салбарын хувьчлал. Хувьчлалын тактик гэсэн хоёр юм. Бусад нь бол бас нэлээн гол гол саналуудыг хэлсэн шүү. 
 
Ц.Ням-Осор: - Б.Баттөмөр гишүүний асуултад хариулъя. Ер нь бол хувьчлалыг бол салбар салбарын санд. Би түрүүн хэлсэн. Ингээд хоёр дахь жилдээ одоо дахиж орж байна. Салбарын саналууд аваад л. Нийгмийн эдийн засгийн форум, эдийн засгийн чуулган, төрийн өмч, компаниуд үр ашиггүй байдаг. Энэ компанийн засаглалыг сайжруулах тодорхой хэлбэрүүдийн нэг нь бол хувьчлал гэж үзээд тэгээд нөгөө талаар түрүүнд нь Улсын Их Хурлаас ингээд 2015 оноос хойш ингээд шийдвэр гарсан объектуудаа хувьчлах уу, хувьчлахгүй юу, явах уу, явахгүй юу гэдэг нь тодорхой биш байгаа учраас энэ төслүүдийг одоо Засгийн газрын хуралдаан дээр ярилцаад ингээд оруулж ирж байгаа. Яг одоо эцсийн вариантаар хувьчлах арга хэлбэр тодорхой бус. За нийгэмд одоо бас сөрөг үр дагавартай гэж шүүмжлэгдээд байгаа Төрийн банк, МИАТ гэдэг юм уу, бас зарим асуудлууд сүүлийн үед нэлээн гарч ирж байна л даа. 
 
Тэгээд Их Хурал дээр эцсийн шийдвэр гарах учраас хэрэгжүүлэх. Тэр дээр нь анхаарна. Яг хувьчлалын арга хэлбэр дээр бол би эхний тэр 6, 7 компанийг хөрөнгийн биржээр. Үнэхээрийн алдагдалтай байгаад байгаа тэр хувийн секторт өрсөлдөөн ихтэй байгаа АЗЗА-гуудыг бол уг нь дуудлага худалдаагаар худалдчихвал зүгээр юм уу гэсэн энэ саналыг л салбарын яам, холбогдох хүмүүстэй ярьж байгаад л оруулж ирж байгаа. 
 
АЗЗА-гууд дээр бол хувьчлалын арга хэлбэр дээр зөв буруу менежмент гээд байгаа юм. Менежмент өөрөө хийх эрх зүйн үндэс бол байхгүй. Дуудлагаар хийх. Хоёрдугаарт, АЗЗА дээр тэр 20 компани бол 2009 онд Кувейтын сангаас 5.0 тэрбум төгрөгийн зээл авч тоног төхөөрөмжөө сайжруулсан. Тэрийгээ одоо болтол төлөөгүй. Дахиад л одоо нийт АЗЗА-гуудын тоног төхөөрөмжийнх нь 80 гаруй хувь нь моралын элэгдэл буюу элэгдлийн хугацаа дуусчихсан. 1650 орчим техник хэрэгсэлтэй гэж байдаг. 600 орчим техник хэрэгсэлтэй. Тэгээд зах зээл дээр өрсөлдөж чадахгүй байгаа учраас АЗЗА-гууд хувьчилъя. Дуудлагаар хувьчилъя гэсэн. Бусад нь бол хөрөнгийн биржээр. 
 
Нийгмийн салбарын хувьчлал бол үнэхээрийн том асуудал болоод байгаа юм. Тэгээд бид бол нийгмийн салбарын хувьчлалын асуудал дээр бол өнгөрсөн жилээс эхлээд Байнгын хороо, Засгийн газар дээр бол санал тавиад нийгмийн салбарын хувьчлалаар бол Г.Занданшатар даргаар ахлуулсан ажлын хэсэг байна. Ер нь бол Монгол Улсын хөрөнгүүдийг тоолоод одоо их дээд сургуулиуд одоо хэд байгаа юм. Цэцэрлэгүүд хэд байна. Одоо хувийн өмчийн, төрийн өмчийн, төрийн одоо мэргэжил үйлдвэрлэлийн сургалтууд байна, эмнэлгүүд байна. Одоо бүсийн оношлогооны төвүүд байна. Сум дундын эмнэлэг, өрхийн эмнэлэг гээд. Одоо соёлын төв, соёлын ордон, театр гээд бүх тоонууд бид нар гаргаж ирээд энэ салбарт бол эдийн засагт ачаалал үүрдэг учраас ямар бодлого баримтлах вэ гэдэг дээр ажлын хэсэг гараад ажиллаж байна. Бид нар бол саналаа л хүргүүлж байна. 
 
Ер нь Засгийн газрын одоо тэр эрхэлсэн яамд буюу одоо Эрүүл мэндийн яам, Боловсролын яам л голчилж хариуцдаг. Хэрэв шийдвэр гарчихвал Төрийн өмчийн бодлого, зохицуулалтын газрынхан хуулиараа зохион байгуулах үүрэгт нь оролцдог юм билээ. 
 
Нөгөө талаар 2003 оны 34 дүгээр тогтоолоор одоо нийгмийн салбарын хувьчлалд орсон. Одоогоор шийдэгдээгүй 18 объект байгаад байгаа юм. Хувьчилна гээд шийдвэр гарчихсан. Одоо болтол хэрэгжээгүй объектуудын жагсаалт одоо хүртэл байдаг. Тэгээд нийгмийн салбарын хувьчлалыг бол Шадар дарга ахалж байгаа ажлын хэсэг дээр яриад цаашдаа Улсын Их Хурлын түвшинд нэг ярих зайлшгүй асуудал мөн гэвэл мөн байна гэж үзэж байгаа. Тэгээд одоо ямар ч байсан судалгаа, мэдээлэл хийгээд оруулж ирье гэсэн ийм бодолтой л ажиллаж байна. Нийгмээс их эсэргүүцэл үзүүлэх их хүнд салбар байх болов уу. Хувьчлалын хүрээнд бол гэсэн тийм урьдчилсан таамаглал байна. 
 
М.Энхболд: - За Ц.Даваасүрэн гишүүн, С.Бямбацогт гишүүн, А.Ундраа гишүүн. Алга байна. Гишүүд асуулт асууж, хариулт авч дууслаа. 
 
За ингээд үдийн завсарлага уу? 15.00 цагаас асуулгад хариулаад дараа нь энэ асуудлаа үргэлжлүүлээд санал хураана. Үг хэлэх нэрээ авчих юм уу? Тэгвэл бүр амар л болох байх. За байж байгаарай. Үг хэлэх гишүүд нэрсээ өгье. М.Билэгт гишүүнээр тасаллаа. Үүнийгээ хадгалчихаарай. 
 
Хуралдаан 14 цаг 25 минутад завсарлаж, 15 цаг 25 минутаас үргэлжлэв.
 
Дөрөв. Улсын Их Хурлын гишүүн М.Оюунчимэгээс Монгол Улсын Ерөнхий сайдад хандан “Зээлийн хүүг бууруулах асуудлын хүрээнд Засгийн газраас авч хэрэгжүүлж байгаа арга хэмжээний талаар” тавьсан асуулгын хариуг сонсох
 

М.Энхболд: - Гишүүд үдээс хойшхи чуулганы хуралдааныхаа ажиллагааг эхэлье. Одоо Улсын Их Хурлын гишүүн М.Оюунчимэгээс “Зээлийн хүүг бууруулах асуудлын хүрээнд Засгийн газраас авч хэрэгжүүлж байгаа арга хэмжээний талаар” Монгол Улсын Ерөнхий сайдад тавьсан асуулгын хариуг сонсоно. 
 

Асуулгад Сангийн сайд Ч.Хүрэлбаатар хариулна. Ч.Хүрэлбаатар сайдыг индэрт урьж байна. 
 

Ч.Хүрэлбаатар: - Улсын Их Хурлын дарга, Улсын Их Хурлын эрхэм гишүүд ээ, 
 

Улсын Их Хурлын гишүүн М.Оюунчимэгээс зээлийн хүүгийн хэмжээг бууруулах чиглэлээр Засгийн газраас авч хэрэгжүүлж байгаа арга хэмжээний талаар Монгол Улсын Ерөнхий сайдад хандаж тавьсан асуулгын хариуг танилцуулъя.
 

Төв банкны тухай хуулийн 14 дүгээр зүйлд Монголбанк нь өөрийн зээл, үнэт цаасны хүү болон хямдруулалтын хувиар дамжуулан банкны хүүгийн нэгдсэн бодлого явуулна гэж. Мөн хуулийн 11.3-т Монголбанк төрийн мөнгөний бодлогыг хэрэгжүүлэхдээ хүүгийн нэгдсэн бодлого явуулах арга хэрэгслийг ашиглаж болно гэж тус тус заасан. 
 

Зээлийн хүүг бууруулах асуудал нь Монголбанкны эрхлэх асуудлын хүрээнд хамаарах хэдий ч Засгийн газраас Монголбанкны зохистой макро эдийн засгийн бодлогоор зээлийн хүүг бууруулах хүчин чармайлтыг дэмжин хамтран ажиллаж байна. 
 
Юуны өмнө зээлийн хүүг бууруулах асуудлын хүрээнд Засгийн газрын зүгээс болон бусад байгууллагаас хийгдсэн ажил, хүрсэн үр дүнг танилцуулъя. 
 
Төрөөс мөнгөний бодлогын талаар 2018 онд баримтлах үндсэн чиглэл батлах тухай 2017 оны 70 дугаар тогтоолын 3-т зааснаар Зээлийн хүүг бууруулах стратеги боловсруулах үүргийг Засгийн газар, Монголбанк, Санхүүгийн зохицуулах хороонд даалгасан. 
 
Монголбанкнаас Зээлийн хүүг бууруулах стратегийн баримт бичиг боловсруулах үүрэг бүхий ажлын хэсгийг байгуулан ажиллуулж, санхүүгийн салбарын ажилтан, судлаачид, эдийн засагчдын дунд хэлэлцүүлгийг зохион байгуулсан. Тухайн хэлэлцүүлгийн үр дүн холбогдох мэргэжлийн байгууллагын саналыг тусган зээлийн хүүг буруулах стратеги 2018-2023 баримт бичгийг Санхүүгийн тогтвортой байдлын зөвлөлөөр батлуулж Эдийн засгийн байнгын хороонд танилцуулсан. 
 
Энэхүү стратегийн баримт бичгийг амжилттай хэрэгжүүлснээр 2023 оны төгсгөлд банкуудын зээлийн жигнэсэн дундаж хүүг одоогийн түвшнөөс 5-аас 7 нэгж хувиар буурах буюу манай улстай ижил орлогын түвшинтэй бусад орнуудын түвшинд хүрэх зорилтыг тавьсан болно. 
 
Монголбанк Засгийн газраас зээлийн хүүг бууруулах үндсэн нөхцөл нь макро эдийн засгийн зохистой бодлого гэж үзэж байна. Засгийн газраас төсвийн алдагдлыг бууруулах, төсвийн сахилга батыг сайжруулах, Засгийн газрын санхүүгийн хөрөнгө, өрийн удирдлагын зүй зохистой зохицуулалтыг хийж Монголбанкны мөнгөний бодлогын нөлөөллийг нэмэгдүүлэх, макро эдийн засгийн дотоод гадаад тэнцвэрийг хангах хүчин чармайлтыг дэмжин ажиллалаа. 
 
2017 оны нэгдүгээр улиралд 18.0 хувьд хүрээд байсан Засгийн газрын үнэт цаасны хүүг 2017 оны эцэст 9.0 хувь хүргэж бууруулсан бөгөөд 2017 оны 10 дугаар сараас хойшоо дотоодод Засгийн газрын үнэт цаас гаргаагүй болно. 
 
2017 оны 10 дугаар сарын эхэнд 4.6 их наяд төгрөг байсан Засгийн газрын дотоод үнэт цаасны хэмжээг 2018 оны 5 дугаар сарын эцэст 2.4 их наяд төгрөг болгож буурууллаа. Өөрөөр хэлбэл Засгийн газрын үнэт цаасны хүүгийн түвшинг нэг оронтой тоонд хүргэсэн бөгөөд арилжааны банкууд дээр зээл олголт нэмэгдэж зээлийн хүү буурах суурь нөхцөлийг бүрдүүлсэн. 
 
Зээлийн хүү буурахгүй байгаа үндсэн шалтгаан, нөлөөлөгч хүчин зүйлсийг холбогдох байгууллагууд ажлын хэсгийн зүгээс судлан зээлийн хүүг бууруулах стратегийн баримт бичигт тодорхой туссан танилцуулсан болно. 
 
Зээлийн хүү өндөр байхад өндөр, тогтворгүй инфляци, түүнийг дагасан бодлогын хүүний өндөр түвшин, банкуудын эх үүсвэрийн төлөөх өрсөлдөөн, төгрөгийн гадаад валюттай харьцах ханшийн сулралт, мөнгөний нийлүүлэлтийн тогтвортой бус байдал, хөрөнгийн зах зээлийн сул хөгжил зэрэг хүчин зүйл голлон нөлөөлж байна. 
 
Зээлийн хүүг бууруулах стратегид тусган батлуулснаар: 
 
Нэг. Макро эдийн засгийн тогтвортой орчинг бүрдүүлэх; 
 
Хоёр. Мөнгөний бодлогын хүүний шилжих нөлөөлөх сайжруулах;
 
Гурав. Банкуудын эрсдэл удирдах чадвар, үр ашиг, засаглалыг сайжруулах гэсэн гурван бүлэг ажлыг Монголбанк, Санхүүгийн зохицуулах хороо, Засгийн газар хамтран гүйцэтгэж эдгээр хүчин зүйлийн нөлөөллийг бууруулахаар ажиллах болно. 
 
Засгийн газраас зээлийн хүүг бууруулах асуудлыг захиргааны аргаар хэрэгжүүлэх нь зах, эдийн засагт сөрөг нөлөө, гажуудлыг нэмж үүсгэх эрсдэлтэй тул зах зээлийн зарчмаар шийдвэрлэх нь зохистой гэж үзэж байна. 
 
Мөнгөний бодлогын шийдвэр гаргалт, нөлөөллийг нэмэгдүүлэх, банкуудын хариуцлага, үйл ажиллагааны удирдлага, засаглалыг сайжруулах чиглэлээр Төв банкны тухай, Банкны тухай хууль тогтоомжуудад шаардлагатай нэмэлт, өөрчлөлтүүдийг хийх зэргээр банкны салбарын шинэчлэлийн ажлыг үргэлжлүүлж байгаа бөгөөд эдгээр ажлын үр дүнд эдийн засаг, санхүүгийн тогтвортой орчин буюу зээлийн хүү буурах нөхцөл бүрдэнэ гэж тооцож байна. 
 
Түүнчлэн дунд хугацаанд төсвийн алдагдал, Засгийн газрын өрийн хэмжээг тогтвортой түвшинд хүргэж бууруулах, төсвийн сахилга батыг сайжруулах арга хэмжээг үргэлжлүүлэн хэрэгжүүлж мөнгөний бодлогын үр нөлөөг сайжруулахад дэмжлэг үзүүлэх ажлыг үргэлжлүүлэх нь зүйтэй гэж Засгийн газраас үзэж байна. 
 
Зээлийн хүүг нэг оронтой тоонд оруулах нь Төв банкны бодлогын хүүнээс ихээхэн хамааралтай бөгөөд Монголбанк бодлогын хүүг 2018 оны 3 дугаар сард 10.0 хувь болгож бууруулсан. 
 
Бодлогын хүүг мөнгөний бодлогын хүрээнд зохистой хэмжээгээр аажим бууруулах нь зүйтэй бөгөөд энэ асуудал Монголбанкны бүрэн эрхийн хүрээнд хамаардаг тул зээлийн хүүг нэг оронтой тоонд оруулах боломжит хугацааг Засгийн газраас тодорхойлон хэлэх боломжгүй байна. 
 
Санхүүгийн тогтвортой байдлын зөвлөлөөр хэлэлцэн баталсан Зээлийн хүүг бууруулах стратегийн баримт бичигт 2023 оны төгсгөлд банкуудын зээлийн жигнэсэн дундаж хүү одоогийн түвшнөөс 5-аас 7 нэгж буурах буюу манай улстай ижил орлогын түвшинтэй бусад орнуудын түвшинд хүрэх зорилтыг тавин ажиллаж байна. 
 
Засгийн газраас ипотекийн зээлийн хүүг өнөөгийн түвшинд хадгалах, цаашид зах зээлд зээлийн хүүгийн түвшин буурсан нөхцөлд зээлийн хүүг бууруулах асуудлыг судлан үзэх нь зүйтэй гэж үзэж байгаа. 
 
Монголбанк, Засгийн газар, Олон Улсын Валютын Сантай хамтран хэрэгжүүлж байгаа хөтөлбөрийн хүрээнд төсвийн гадуурх төсөл, арга хэмжээний санхүүжилтийг, ялангуяа Монголбанк төсвийн шинж чанартай төсөл, хөтөлбөр санхүүжүүлж байгааг зогсоохоор ойлголцож тохиролцсон байна. Гагцхүү нийгэм, эдийн засгийн хэрэгцээ шаардлагыг харгалзан үзэж орон сууцны зээлийн санхүүжилтийг мөнгө хэвлэх замаар бус улсын төсвөөс болон Монголбанкны нэгэнт олгосон зээлийн үндсэн төлбөрөөс санхүүжүүлэх. 2018 оны 9 дүгээр сар гэхэд Монголбанкийг энэ санхүүжилтийн тогтолцооноосоо гарах төлөвлөгөөг Олон Улсын Валютын Санд танилцуулахаар тохиролцсон байна. 
 
Засгийн газар ипотекийн зээлийн хүүг дараахь нөхцөл шалтгаануудын улмаас одоо байгаа 8 хувьд үргэлжлүүлэх нь зүйтэй гэж үзэж байгаа. Үүнд:
 
Одоо иргэдэд олгож байгаа зээлийн эх үүсвэрийн дийлэнх хэсгийг Монголбанк гаргаж байгаа бөгөөд зээлийн эх үүсвэрийн хүүг бууруулах нь Монголбанкны алдагдлыг нэмэгдүүлэх нөлөөтэй байна. 
 
Ипотекийн зээлийн хүүг бууруулснаар Монголбанк Засгийн газрын эх үүсвэрээр өмнө нь зээлд хамрагдсан нийт 69 мянган зээлдэгчийн зээлийн хүүг бууруулах шаардлага үүсэж ипотекийн зээл олгох зээлийг үнэт цаасжуулах, эргэн төлүүлэх тогтолцоонд эрсдэл үүсэхээр байна. 
 
Засгийн газраас иргэдийн худалдан авах чадварт нийцсэн орон сууцны бүтээн байгуулалт, санхүүжилтийн эх үүсвэрийг нэмэгдүүлэх чиглэлээр олон улсын санхүүгийн байгууллагуудтай хамтарч ажиллаж байна. Тухайлбал, Улаанбаатар хотын орлогод нийцсэн орон сууц ба дасан зохицох чадвар бүхий хотын шинэчлэл төслийг Ногоон уур амьсгалын сан, Азийн хөгжлийн банкны зээл, тусламжаар хэрэгжүүлэхээр батлуулсан бөгөөд энэ төслийн хүрээнд Улаанбаатар хотын Баянхошуу, Сэлбэ дэд төвүүд дээр 10 айлын эко хороолол барих төсөл хэрэгжинэ. Мөн Солонгос Улсын Засгийн газраас олгох 500.0 сая ам.долларын хүрээнд агаар орчны бохирдлыг бууруулах, иргэдийг орон сууцжуулахад чиглэсэн төслүүдийг багтаахаар ажиллаж байна. 
 
Анхаарал тавьсанд баярлалаа. 
 
М.Энхболд: - Ч.Хүрэлбаатар сайдад баярлалаа. Ажлын хэсэг танилцуулъя. Барилга, хот байгуулалтын дэд сайд Ш.Лхамсүрэн, Монголбанкны Судалгаа, статистикийн газрын захирал Д.Ган-Очир, Сангийн яамны Санхүүгийн бодлогын газрын даргын үүргийг түр орлон гүйцэтгэгч Ц.Зоригтбат, мөн яамны Санхүүгийн зах зээл, даатгалын хэлтсийн дарга Л.Сонор, Барилга, хот байгуулалтын яамны Бодлого, төлөвлөлтийн газрын дарга Л.Батжаргал, Нийгмийн хамгаалал, хөдөлмөрийн яамны Нийгмийн даатгалын хэлтсийн дарга Б.Батжаргал. Ийм ажлын хэсэг чуулганы хуралдааны танхимд хүрэлцэж ирсэн байна. 
 
Асуулгатай холбогдуулж асуулт тавих гишүүн байна уу? Байвал нэрсээ өгчихье. М.Билэгт гишүүнээр тасаллаа. Б.Бат-Эрдэнэ гишүүн асуулт тавья. 3 минутад асууна. 
 
Б.Бат-Эрдэнэ: - Тийм үү? 
 
М.Энхболд: - Нэмэлт байхгүй. 
 
Б.Бат-Эрдэнэ: - За баярлалаа. Тэгэхээр зэрэг энэ арилжааны банкуудын зээлийн хүүг жаахан бууруулах ийм л бодит амьдралын шаардлага байна л даа. Өнөөдөр банкуудын зээлийн дундаж хүү бол 28 хувьтай гэж байгаа. Энэ бол дэлхийн бусад улс орнуудтай харьцуулах юм бол асар өндөр хүү байна. 
 
Тэгэхээр зэрэг энэ хүүг бууруулахад Та сая танилцууллаа. Захиргааны аргаар бол одоо бууруулах арга байхгүй ээ. Зах зээлийнх нь жам нөхцөлийг дагахаас өөр үг байхгүй ээ гэсэн ийм хариултыг өгч байна. 
 
Тэгэхээр энэ банкны санхүүгийн энэ зах зээлд одоо өрсөлдөөнийг бий болгоё гэхээр энэ монополь тогтоосон хэдэн арилжааны банкууд чинь бол оруулахгүй байна шүү дээ. Гадаадын одоо бололцоотой ийм банкууд орж ирье гэхэд оруулахгүй. Өөр бусад одоо өрсөлдөөн бий болгоё гэхэд бол энийг ингээд ерөөсөө нэг ч урагш нь алхуулахгүй байгаа. Тэгсэн хэрнээ өөрсдөө бол хүү бол. Одоо тухайлах юм бол энэ тайлан мэдээнээс үзэх юм бол сүүлийн 11 жилийн хугацаанд одоо энэ зээлийн нийлүүлэлт бол 2 их наяд төгрөгөөс 13.6 их наяд төгрөгт хүртэл нэмэгдсэн ийм дүнтэй байгаа. Гэтэл хүүгийн хувь хэмжээ бол харин буурах биш эргээд одоо 0.8 пунктээр нэмэгдсэн гэсэн ийм мэдээ байгаа юм л даа. 
 
Тэгэхээр ийм байдлаараа байх юм бол цаашаа ер нь урагшлах ийм нөхцөл гарахгүй байна. Та төсөв хэлэлцэж байх үед одоо Засгийн газраас авч хэрэгжүүлсэн нэг томоохон шийдвэр бол энэ арилжааны банкууд Засгийн газраас одоо хямд эх үүсвэр авч эргүүлээд Засгийн газарт одоо өндөр хүүтэйгээр зээлүүлдэг энэ байдлыг бол бид зогсоосон гэж ингэж ярьсан. Тэгэхээр энэ чинь бол энэ арилжааны банкууд бол иргэд, аж ахуйн нэгжид зээлийн үйлчилгээ үзүүлэхээсээ илүү сонирхол нь бол өндөр хүүтэй ийм мөнгө авч эргүүлж өгчихөөд дундаас нь одоо мөнгө хүүлээд сууж байх ийм л сонирхол байна шүү дээ. 
 
Тэгэхээр энэ байдлыг одоо яаж зогсоох юм бэ? Энийг одоо зээлийн хүүг бууруулах чиглэлээр нэг дорвитой санал санаачлага, ийм арга хэмжээ авахгүй бол яг одоогийн бодит нөхцөл амьдралд нийцэхгүй байна. 
 
Тийм учраас энэ дээр одоо ямар байдалтай байна вэ гэдгийг нэг Та тодорхой хариулт өгөөчээ. Тэгээд манайхан энэ зээлийн хүүг бууруулах тухай санал санаачлага гаргаж байгаа энэ хуулийн төслүүдийг бол…/минут дуусав/
 
М.Энхболд: - Ч.Хүрэлбаатар сайд хариулъя. Нэмэлт минут байхгүй. Энэ арай өөр дэгээр явдаг. Ч.Хүрэлбаатар сайд хариулъя. 
 
Ч.Хүрэлбаатар: - Үнэхээр энэ зээлийн хүү өндөр байгаа нь өөрөө эдийн засгийг боомилдог. Аж ахуйн нэгж, иргэдэд нэмэлт зардлыг бий болгодог ийм эд. Тэгэхээр зээлийн хүүг буулгахын төлөө бол Засгийн газар бол нэлээд чармайж ажиллаж байгаа. Үүнийг нэг жишээ нь бол Та түрүүн өөрөө хэллээ. 
 
Өнгөрсөн 2017 оны 10 сарын 24-нөөс хойш дотоодын 2.8 их наяд төгрөгийн үнэт цаас болон хүүг бид нар буцааж өгсөн. Эд нар бол арилжааны банкууд дээр очиж зээлд гарах эх үүсвэр болж очиж байгаа. Нэгдүгээрт. Энэ хэмжээгээрээ улсын төсвөөс ирээдүйд гарах зардлыг бид нар бас давхар бууруулаад явж байгаа. 
 
Одоо энд Их Хурлын гишүүддээ хэлэхэд зөвхөн 2018 оны энэ 6 дугаар сард Сангийн яам 750.0 тэрбум төгрөгийн зээлийн үндсэн төлбөр, хүүг төлж байгаа. 750.0 тэрбум төгрөг. Ийм хэмжээний ачааллыг үүрээд явж байгаа. Эд нараас нэлээд нь арилжааны банкууд дээр одоо очиж байгаа. 
 
Тэгэхээр урьд нь яг арилжааны банкууд мөнгөө Засгийн газрын үнэт цаасыг худалдаж авчихаад одоо тайван байх ийм сонирхолтой байсан бол одоо яах аргагүй энэ мөнгөө эдийн засгийн эргэлтэд оруулах, зээл олгоход гаргаад явж байгаа. 
 
Дараагийн нэг зүйл бол энэ цаашдаа зээлийн хүүг буулгах нь энэ хямд эх үүсвэртэй мөнгө Монголд орж ирэх ийм боломжийг бол бид нар зайлшгүй бүрдүүлж өгөх ийм учиртай байгаа юм. Яагаад вэ гэхээрээ энэ зээлийн хүү бол яах аргагүй эрэлт, нийлүүлэлтээсээ шалтгаалдаг. Зээл авъя гэдэг эрэлт их өндөр байгаад байдаг. Өгье гэсэн ч өгдөг мөнгө нь хязгаарлагдмал бол зээлийн хүү өндөр л тогтдог. Гэтэл одоо яг эдийн засаг идэвхжээд ингээд эхэлж байгаа энэ үед зээл авъя гэдэг эрэлт нь их. Орж ирж байгаа мөнгө нь бол харьцангуй бага байгаад байгаа юм. Ийм учраас энэ зээлийн хүү бас буухгүй байх нэг нөхцөл нь бол энэ дээр орж ирж байгаа. 
 
Дараагийн нэг зүйл нь энд Хөрөнгө оруулалтын банкны тухай хууль байгаа. Энийг батлаад гаргачих юм бол бас бид нарт их хямд эх үүсвэртэй зээлийн хүү Монгол Улсад орж ирэх ийм боломж бол бүрдэнэ гэж үзэж байгаа. Тэгэхээр хүүг цаашдаа буулгая гэсэн энэ зорилго тавибал мэдээж эдийн засгийгаа цаашдаа тэлэх ёстой. Эдийн засгийн гол гол үзүүлэлтүүдийг сайжруулах ёстой. Валютын нөөцийг бас хангалттай бүрдүүлж бий болгох ёстой. Эдийн засгийн бодлого нь тогтвортой ийм байх зайлшгүй шаардлага бол байгаа. 
 
Захиргааны аргаар энэ зээлийн хүү бол үнэхээр буух тийм боломжгүй байдаг. Одоо байрны үнэ яаж тогтож байна вэ, мах, сүүний үнэ яаж тогтож байна вэ. Тэрэнтэйгээр зүгээр ерөнхийлөөд үзэх юм бол тэр эрэлт, нийлүүлэлтээрээ тогтож явдаг учраас бид нар энэ нийлүүлэгдэж байгаа зээлд гаргаж байгаа мөнгөний хэмжээг нэлээд нэмэх чиглэл дээр нь анхаарч ажиллах ёстой. 
 
Хоёрдугаарт нь, Засгийн газар өөрөө иргэддээ, аж ахуйн нэгжүүддээ одоо барьцалдаад зээл авах гээд арилжааны банкууд руу хандаад байх ийм шаардлагагүй гэсэн ийм бодлогыг бол хатуу барьж байгаа. Өнөөдрийн байдлаар Засгийн газар дотоодоос арилжааны банкуудаас сүүлийн 7 сард нэг ч төгрөгийн зээл аваагүй байгаа. Гадаадаас арилжааны нөхцөлтэй бонд нэг долларыг ч аваагүй ингээд ажиллаж байгаа гэдгийг би хэлье. Энэ нь өөрөө зээлийн хүү буух нөхцөлийг бүрдүүлж өгч байгаа гэж үзэж байгаа. 
 
М.Энхболд: - М.Оюунчимэг гишүүн асуулт тавья. 
 
М.Оюунчимэг: - Өнөөдөр нийгэмд зөвхөн ганц одоо аж ахуйн нэгж, компаниуд гэлтгүй иргэд хүртэл зээлийн хүүг бууруулахыг үнэхээр их хүсэж биднээс бас их харж байгаа юм. Тэгээд бас Улсын Их Хурал энэ асуудалд ингээд анхаарлаа хандуулаад, Байнгын хороогоор өнгөрсөн долоо хоногт хэлэлцээд өнөөдөр ингээд асуулгад маань хариулт өгч байгаад баярлаж байна. 
 
Харин одоо үр дүн гаргах их чухал байна. Сая Ч.Хүрэлбаатар сайд хэлж байна. Тэр Засгийн газрын үнэт цаасны хэмжээ дөрөв аравны их наяд төгрөг байсан Засгийн газрын үнэт цаасны хэмжээг 2.7 их наяд болж ингээд буурсан гээд. Өөрөөр хэлбэл арилжааны банкууд Засгийн газрын үнэт цаас аваад мөнгө хав дараад хэвтээд байдаг байсныг болиулсан. Одоо энэ өөрөө зээл рүү гарах мөнгөний урсгалыг нэмэгдүүлж байгаа, орчинг бүрдүүлж байгаа гэж ярьж байна л даа. Энэ бол нэг талаас маш чухал арга хэмжээ болсон. Энэ арга хэмжээ чинь өөрөө одоо Монголбанкны тэр мөнгөний бодлогын арга хэмжээтэй хоёулаа нэгдээд үр дүнд хүрэх их чухал байгаа юм. Гэтэл Засгийн газар ингээд үнэт цаасаа гаргаад сая орчин бүрдүүлээд. Энэ мөнгө өөрөө зах зээл рүү тэр зээл рүү орж байна уу гээд аваад үзэхэд өнөөдөр худалдааны зээл нэгхэн хувьтай. Харин иргэдийн зээл 40.0 хувь болж өсөж байгаа нь өөрөө эмзэг. Магадгүй 2020-иод онд эргээд сөрөг нөлөө авчирч магадгүй ийм нөхцөл байдалд жишээлбэл авчирч байгаа байхгүй юу. 
 
Тэгэхээр Сангийн яам, Монголбанк хоёр. Өөрөөр хэлбэл Засгийн газар, Төв банк хоёр энэ мөнгөний бодлого, нөгөө Keynesianism[Жон Мейнард Кейнс]-ийн буюу төрийн оролцоогоор, захиргааны аргаар. Энэ арга, онолуудыг дэлхийн бүх бусад улс орнууд хэрэглээд өнөөдөр барьж авч чадаад байгааг зөвхөн Солонгосоос ч харж болно. Бид Япон Улсаас ч харж байна. Хажуугийн Хятад Улсаас ч харж болж байна. Ямар систем байгаадаа сонин биш. 
 
Тэгэхээр энэ өөрөө манай Монголд бас ингэж хамтраад хэрэгжүүлэхгүйгээс болоод юм нэг тал нь овоо гайгүй явж байтал нөгөө талдаа зогссон ч юм уу, нөгөө талдаа хэт хатуу бодлого барьсан тийм юм яваад байна л даа. Тэгэхээр би одоо ингээд асуумаар байна. 
 
Монголбанк, Засгийн газар хоёр нийлээд одоо яг зээлийн хүүг бодитоор бууруулах, арилжааны зээлийг ялангуяа энэ иргэд, эдийн засгийг боомилоод байгаа энэ явдлыг зогсоож цусны эргэлтийг нэмэгдүүлэх дээр бодитой яг юуг хийх хэрэгтэй байна вэ? Хийж байгаа юм яг юу байна вэ? Хамтраад гэдэг дээр нэгт хариулт өгөөч. 
 
Хоёрт, ер нь бид нар сүүлийн үед харж байхад энэ хоёр ч удаа зээлийн хүү бууруулах хөтөлбөрийг сүүлийн бараг 15 жилийн дотор хэрэгжүүлсэн байгаа юм. Би бол нэлээн сайн судалж үзлээ л дээ. Тэгээд энэ хэрэгжүүлэхэд яг дорвитой үр дүнд хүрч чадахгүй байгаагийн шалтгааныг. Монголд яагаад нэг оронтой тоон дээр хүрч ирж буурахгүй байна вэ гэдэг шалтгаан нь юу байна вэ? Энийг судалж үзэв үү? Энэ их чухал байна л даа. Энийг бид яагаад ч юм буулгах хэрэгтэй байна. 
2012 онд Ч.Хүрэлбаатар сайд Та өөрөө Засгийн газрын Хэрэг эрхлэх газрын дарга байх үед эдийн засгийн өсөлт 17.0 хувьтай байх тэр үед зээлийн хүү бага байсан. 14.0 хувьтай байсан. Маш их мөнгө гаргаж чадаж байсан. Энэ нь юу юм бэ гэхээр макро эдийн засгийн түвшингөө бид бас тодорхой хэмжээгээр уялдуулж ажиллаж чадаад байсан л даа. Гадна дотнын хөрөнгө оруулалтыг оруулаад.

Тэгээд одоо эргээд эдийн засаг өссөнийг бид их ярьж байна. Гоё тоон үзүүлэлтүүдээ хэлж байна. Валютын нөөц 3.0 тэрбум болчихлоо. Бид гадаад худалдаа маань 6.0 тэрбум доллароор ингээд өсчихлөө гээд үзүүлэлт маань овоо гайгүй болж байна. Тэгэхээр үр дүн гарах нь үү? 
М.Энхболд: - Ч.Хүрэлбаатар сайд хариулъя. 
Ч.Хүрэлбаатар: - М.Оюунчимэг гишүүний асуултад хариулъя. Энэ зээлийн хүүг буулгах, хүүг буулгах чиглэлээр Монголбанк, Засгийн газар хоёр бол хамтарч ажиллаж байгаа. Яаж хамтарч ажиллаж байна вэ гэхээр энэ дээр мөнгөний бодлого, төсвийн бодлогоо бид нар нягт уялдуулсан байгаа. Өмнө нь яадаг байсан бэ гэхээрээ төрийн санд байх ёстой мөнгө арилжааны банкинд байдаг байсан. Арилжааны банкинд. 
Тэгэхээр Засгийн газар яадаг вэ гэхээр өөрийнхөө мөнгийг арилжааны банкинд байршуулчихдаг. Байршуулж байгаа учраас тэр юун дээрээ бас тодорхой хүүтэй явна. Дараа нь Монголбанк Засгийн газрын байршуулсан мөнгийг үнэт цаас гаргаад энийг татаж авч байгаа. Ингээд нэг мөнгөн дээр хоёр зардал гаргаад яваад байдаг. Бодлого нь уялдахгүй байдаг байсан учраас ямар нэгэн үр дүнгүй. Одоо өөрөөр хэлбэл Монголбанк үнэт цаас, өндөр хүүтэй үнэт цаас гаргаад л арилжааны банкаас мөнгө татаад байдаг. Яг тэр хэмжээгээр нь Засгийн газар түүнээс ч их хэмжээгээр заримдаа арилжааны банкуудад мөнгө өгөөд байдаг. 
Ингээд мөнгөний бодлогын уялдааг энэ дээр бүрэн хэмжээгээр одоо хяналт тогтоож чаддаггүй алдчихсан байсан учраас энэ бодлогын үр дүнгүүд их муу байсан юм. Одоо яаж байна вэ гэхээр Засгийн газар өөрийнхөө мөнгийг төрийн сангаар дамжуулаад зөвхөн Монголбанк дээр байлгаж байгаа. 

Тэгэхээр одоо Монголбанк өндөр хүүтэй үнэт цаас гаргаж Засгийн мөнгийг татах шаардлагагүй болчихож байгаа юм л даа. Ингэснээрээ бид нар энэ бодлогын уялдаа бол нэлээд нэмэгдэж явагдах байх. Хоорондынх нь уялдаа нь ойлгомжтой болох байх. Мөнгөний бодлогыг одоо тодорхой болгож явуулахад хялбар дөхөм болно гэж бид нар бол үзсэн.
Хоёрдугаарт нь, энэ зээлийн хүүд одоо гол нөлөөлж байгаа зүйл бас мэдээж эрэлт, нийлүүлэлтээсээ гадна эрсдэлийн хэдэн үзүүлэлтүүд байгаад байгаа юм. Энэ бол нөгөө инфляцийн түвшин. Инфляци өндөр байна гэх юм бол мэдээж зээлийн бодит хүүгээ эерэг байхыг бодоод тэр инфляцийн түвшинг яах аргагүй бид нар тооцоод тавиад явдаг. Дээр нь нэмэгдээд ханшийн хөдөлгөөний эрсдэлийг боддог. 
Төгрөг өөрөө үнэ цэнэгүй байх тусмаа буюу өөрөөр хэлбэл долларын ханш чангарах тусмаа энэ хүү буух нөхцөл бүрдүүлж өгдөг. Тийм учраас валютын нөөцийг тодорхой хэмжээнд бүрдүүлэхээр одоо 2020 он гэхэд 5.0 тэрбум долларт хүргэнэ гэдэг ийм чиглэлээр барьж ажиллаж байгаа нь цаад агуулгаараа ханшийн эрсдэлийг буулгах замаар зээлийн хүүг буулгах, зээлийн хүү өсөхгүй байх ийм нөхцөлүүдийг бүрдүүлэх чиглэлээр бол ажиллаж байгаа гэдгийг хэлье. 
Ингээд түрүүн Б.Бат-Эрдэнэ гишүүн бол 28.0 хувийн хүүтэй зээл байдаг байсан гэж. Тэгэхээр одоо яг бид нар зээлийн хүүнүүдийг би бас тодорхой хэлээд өгчихье гэж бодож байна. Цалин, тэтгэврийн зээлийн одоо тэр жигнэсэн дундаж хүү бол 19.4 хувьтай байгаа юм байна. Жилийн. 18.7. Уучлаарай. 18.7. Үл хөдлөхийнх 13.4. Энд оруулж нөлөөлж байгаа нь нөгөө 8.0 хувийн зээл байгаа. За хадгаламж барьцаалсан зээлийн хүү бол 17.6. Худалдааны зээл 20.1. Авто машины зээл 17.9. Картын зээл 22.9. Хөдөө аж ахуйн зээл бол 21.9 буюу дундаж нь 19.4 байгаа юм. Энэ бол үндсэндээ өмнө нь бол 21.0 хувьтай байсан хүү ингэж бууж байгаа юмаа гэдгийг би хэлье.

Мэдээж энэ хүү бол цаашдаа буулгахын тулд бид нар эдийн засгийнхаа энэ тогтвортой байдлыг хангах, эдийн засгийн зөв бодлогыг цаашид нь үргэлжлүүлээд явах. Гаднаас хямд эх үүсвэртэй хөрөнгө орж ирэхийг бол дэмжих ажиллагааг бол нэлээд тууштай хийх нь зөв гэж үзэж байгаа. 
М.Энхболд: - Ж.Мөнхбат гишүүн асуултаа асууя. 
Ж.Мөнхбат: - За энэ хүүгийн дарамт, хүү бууруулах гэдэг энэ асуудал бол өнөөдөр Монгол Улсын тулгамдсан чухал сэдвүүдийн нэг болсон. Монгол Улсыг одоо хүүгийн дарамтад хүлэгдсэн улс гэж ингэж нэрлэж байгаа шүү дээ. Цалингийн,  малчны, тэтгэврийн, лизингийн. За тэгээд улс орон нь хүртэл одоо бондын, банкны гээд ингээд ийм хүүний өрөнд дарагдсан. 
Тэгээд гадаадын улс орон бол Монголчуудыг гайхаж байгаа. Яасан мундаг улс вэ гэж. Монголын бизнес эрхлэгчдийг, Монголын ард түмнийг. Гаднын улс орнууд бол 3-аас 5 хувийн хүүтэй зээл аваад бизнес хийдэг. Монголчууд өнөөдөр 20-иос 30 хувийн хүүтэй зээл аваад бизнес хийж байгаа. Ийм байгаа учраас өнөөдөр эдийн засаг, бизнесийн бодит үр өгөөж ард түмэнд, энэ хувийн хэвшилд, энэ жижиг, дунд бизнес эрхлэгчдэд хүрч байгаа юу гэвэл үгүй байгаа. 
Тэгээд үеийн үед бол одоо хүүний талаар их гоё сайхан ярьдаг л даа. Одоо манай Сангийн сайд бол сая сайхан сайхан л маягтай юмнууд ярьж байна. Яг амьдрал дээр ийм байгаа юу, хачир дээрээ ямар байгаа вэ гэдэг хоёр бол ялгаатай байгаа. 
Цаашдаа энэ Монгол Улсын Засгийн газар, Их Хурал бол хүүгийн дарамтнаас ард түмнээ, эх орноо хүүгийн хүлээснээс, дарамтнаас гаргах ийм бодлогыг бол тууштай бөгөөд зоригтой хийж хэрэгжүүлж авах хэрэгтэй.
Манжийн үеийн мөнгө хүүлэлтийн систем, өрийн бичиг гэж байсан. Ийм юм руу өнөөдөр ард түмэн орсон байгаа. Яг бодитой шүү дээ. Одоо энэ гэр хороолол, хөдөө сумдад хүнсний дэлгүүр дээрээ тавьсан өрийг сонгуулиар худалдаж аваад л санал худалдаж авах юм руу хүртэл ингэж ороод л явж байгаа ийм юмнуудыг хүртэл одоо зарим улс төрийн хүчнүүд гаргаж байсан. Бид бас энийг шүүмжлээд явж байсан. Ингээд баримт болоод үлдсэн л байж байна. 
Тэгэхээр би Сангийн сайдаас нэг зүйл асууя. Яг хэзээ нэг оронтой тоонд орох вэ? Таны харж байгаагаар. Таны тооцооллоор. Нэгдүгээрт. Таныг Сангийн сайдаар ажиллах хугацаанд яг одоо өнөөдрийн түрүүний таны хэлдэг хүү хэд болж буурах вэ? Нэгдүгээрт. 
Хоёрдугаарт, энэ гадаадын банкийг оруулж ирэх гэхээр л одоо нөгөө бөөн арван таван толгойтой атгаалжин хар мангас орж ирэх гэж байгаа юм шиг л юм яриад л, хэвлэлээр яриад л. Банкууд нь ч гэсэн мөнгө гаргаж одоо сошиал, хэвлэлийг худалдаж авч янз бүрийн Пи Ар хийгээд л, тархи угаалт хийгээд л ийм болдог. Энэ ард түмний энэ хувийн хэвшлийн бизнес эрхлэгчдийн хүүгийн дарамтнаас ангижруулах нэг гарц бол энэ гаднын банк орж ирэх асуудал байгаа шүү дээ. Бага хүүтэй, чанартай зээл олгох. 
Тэгээд энийг Та яг Сангийн сайдын хувьд дэмжиж байгаа юу? Энэ гадаадын банк орж ирэх асуудлыг. Ийм хоёр асуултад хариулт өгөөч. 
М.Энхболд: - Ч.Хүрэлбаатар сайд хариулъя. 
Ч.Хүрэлбаатар: - Гадаадын банкийг Монголд оруулж ирэхийг бол дэмжиж байгаа. Дэмжихээр барахгүй энэ хуулийг бол хийгээд явах нь зүйтэй гэдэгт санал, санаачлагийг олон удаа ярьсан. 
Өчигдөр буцчихдаг Аж ахуйн нэгжийн орлогын албан татвар дээр манай арилжааны банкууд гаднаас оруулж ирсэн мөнгөндөө одоо 10.0 хувийн хүүгийн татвар төлдгийг нь 5.0 болгоё гэдэг энэ заалтыг оруулж ирж өгсөн. Гаднаас бонд хэлбэрээр мөнгө оруулж ирвэл буцаагаад төлдөг. Суутгаж авдаг. 10.0 хувийн татварыг 5.0 болгоё гэсэн. 
Зээл аваад оруулаад ирвэл буцаагаад хүүд нь төлдөг 10.0 хувийг 5.0 болгоё гэдэг ийм заалт одоо өчигдрийн хууль дээр оруулж ирсэн байсан. Энэ маань харамсалтай нь дэмжигдээгүй. Гэхдээ би бол Их Хурал дэмжинэ гэдэгт итгэж байгаа. 
Энэ нь юу гэсэн үг вэ гэхээр гадаадын банкийг оруулж ирэхээс гадна одоо Монголд үйл ажиллагаагаа явуулж байгаа банкууд гаднаас санхүүгийн хямд эх үүсвэрийг татаж оруулж ирэх ийм боломжийг нь бүрдүүлж өгөх заалт бол өчигдрийн хууль дээр бол явж байгаа. Ингэснээрээ бид нар ихээхэн. Болж өгвөл орж ирж байгаа санхүүгийн эх үүсвэрийг нэмэгдүүлэх юм бол зээлэнд гарах мөнгөний хэмжээ бол нэмэгдэнэ. 
Хоёрдугаарт нь, энэ 2017 оны 10 сарын 24-нөөс хойшоо нийтдээ одоо зөвхөн дотоодын банкуудад гэхэд бид нар 2.8 их наяд төгрөгийн өрийг төлсөн байж байгаа. Тэгэхээр арилжааны банкуудад энэ мөнгө оччихоор арилжааны банкууд үүнийг зээл болгож гаргахад их тус дэмтэй болж байгаа.

Арилжааны банкуудаас зээл авах гээд аж ахуйн нэгж, иргэд хөөцөлдөөд олддоггүй байсан. Харин энэ 2018 оны эхний улирлаас эхлээд банкууд, аж ахуйн нэгжүүд дээр очиж зээл авах тухай асуудлыг тавьж байгаа. Энэ бол сайн шинж. Урьд нь хайгаад олддоггүй байсан зээл бол одоо олддог болж байгаа. Ийм учраас энэ бол эерэг зүйл. Дахиад хэлэхэд энэ 2018 оны энэ 6 дугаар сард бид нар дахиад 750.0 тэрбум төгрөгийн өрийг энэ арилжааны банк болон бусад зээлж авсан хүмүүст төлнө. Энэ хэмжээгээр энэ зээл бас цаашдаа иргэд, аж ахуйн нэгжүүд дээр очиж гарах байгаа юм.

Энэ юу гэсэн үг вэ гэхээр үндсэндээ зээлийн олдоц нэмэгдэнэ. Тэр хэмжээгээр зээлийн хүү өсөхгүй байх ийм боломж нь бол бүрдэж өгнө. Нэг хувийн хүүд одоо орно гэдгийг бид нар юу гэж хэлэх вэ гэхээр энэ 2023 он хүртэл зээлийн хүүг буулгах чиглэлээр одоо Монголбанк, Сангийн яам, Санхүүгийн зохицуулах хороо хамтраад бодлогын баримт бичиг гаргасан. Зээлийн хүүг бол амар буулгахгүй. Нэлээд хугацаа шаардагдана гэж үзэж байгаа. Энэ бодлогын баримт бичгийн дагуу бол бид нар 2023 онд одоо байгаа түвшнөөс 5-аас 7 пунктээр буулгана гэдэг ийм бодлогын түвшинд гаргаад энэний төлөө чармайж хичээж ажиллаж байгаа гэдгийг би хэлье.

М.Энхболд: - За би зочин танилцуулъя. Улсын Их Хурлын гишүүн Б.Чойжилсүрэнгийн урилгаар Увс аймгийн Цагаанхайрхан сумын ерөнхий боловсролын сургуулийг 1978 онд төгссөн төгсөгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна.

Та бүхэнд ажлын амжилт, сайн сайхныг хүсэн ерөөе. /алга ташив/
О.Содбилэг гишүүн асуулт тавья.
О.Содбилэг: - Банкны хүү, эсвэл ерөнхийдөө зээлийн хүүг бууруулах талаар яригдаж байна. Сая Сангийн сайд хэллээ. Энэ эрэлт, нийлүүлэлтээс болно гээд. 
Тэгэхээр нийлүүлэлтийг дэмжих ямар яг үйл ажиллагаанууд хийгдэж байна вэ? Тэр Засгийн газрын бондыг банкууд авдаг байсныг болиулсан гэж байгаа. Тэр бол бас зүйтэй гэж үзэж байна. Яг зах зээлд зөвхөн одоо банкны үйлчилгээнээс гадна бусад одоо санхүүгийн мөнгөний эх үүсвэрүүд байж тэр нь аль болохоор их эргэлтэд орж байж нийт санхүүгийн өртөг буюу энэ хүүгийн зардал буурах ёстой гэж үзэж байгаа. 
Тэгэхээр орж ирж байгаа тийм эх үүсвэрүүд одоо ямар байгаа юм бэ? Жишээлбэл, одоо Засгийн газрын буюу одоо төрийн мэдэлд байдаг энэ тэтгэврийн, эсвэл одоо эрүүл мэндийн даатгалын сангууд энэ бирж дээрээ байгаа компаниуддаа хөрөнгө оруулж эргэлдүүлж болох ч гэдэг юм уу. Тэгж байж тэр компаниуд нь одоо банкнаас өндөр хүүтэй зээл авахгүй яг тэр хөрөнгө оруулалтын фонд маягаар ингэж эргэлдүүлэх боломж бололцоонууд юу байгаа юм бэ?

Тэтгэврийн зээлийн хүү өндөр байгаа гэж манай ахмад настнууд их ярьж байгаа. Тэтгэврийг ерөөсөө зээлээр олгодгийг зогсоовол яасан юм бэ? Тэр тэтгэвэр авч байгаа хүн нь сар болгон тэтгэврээ аваад амьжиргаандаа хэрэглээд тэгээд л явдаг. Тэгж зээлийн барьцаа болгож олон тэр авах, авсан мөнгөнөөсөө илүү ихийг төлж ингэж өрөнд ордгийг зогсоовол яадаг юм. Тэр боломж нь бол байгаа гэж би бас бодоод байгаа. Жишээлбэл, Монголбанктайгаа ярьж байгаад банкууд дээр байгаа нийт тэтгэврийн зээлийг нэг удаа дараад хууль гаргаад дахиж тэтгэврийг зээлээр олгож болохгүй ээ. Энэ бол зээлийн инструмент биш. Цэвэр одоо тэр хүн насаараа одоо төлсөн нийгмийн даатгалынхаа тэр мөнгөөрөө одоо өндөр насандаа хэрэглэх тэр амьдрал, амьжиргааных нь хэрэгцээтэй мөнгө учраас сар болгон тэрийгээ авдаг л байх ийм зохицуулалтууд хийж болох уу? Тэгэхгүй бол нэг тийм зээлийн барьцаа хөрөнгө болгоод л ингээд эргэлдүүлээд тэгээд сүүлдээ бүр тэр өрөндөө ороод дуусдаг. 
Нэг удаа тэтгэврийн зээлтэй хүмүүсээ шууд өрийг нь дарчихвал яасан юм. 200.0 тэрбум төгрөг л байгаа байх гэж тооцоо байгаа шүү дээ. Гэх мэтээр ингээд одоо өрийн энэ дарамтуудыг багасгаад эхэлбэл яасан юм бэ гэсэн ийм асуулт байна.
М.Энхболд: - Ч.Хүрэлбаатар сайд хариулъя. 
Ч.Хүрэлбаатар: - Энэ арилжааны банкуудаас иргэд аж ахуйн нэгжүүдэд олгож байгаа зээлийн нийлүүлэлтийг яаж нэмэгдүүлэх вэ гэж байгаа. Энэ дээр бол Засгийн газар өмнө нь авсан байсан зээлүүдээ бол үнэт цаасаа бол буцааж төлөх замаар нэгдүгээрт энэ нийлүүлэлтийг нь нэгдүгээрт нэмэгдүүлж байгаа. 
Хоёрдугаарт, ямар замаар нэмэгдүүлэх боломжтой вэ гэхээрээ гаднаас хямд эх үүсвэртэй орж ирж байгаа одоо эх үүсвэрийг л бид нар дэмжих ийм шаардлага байгаад байгаа юм. Түрүүн хэлдэг шинэ хөрөнгө оруулалтын банк байг. Эсвэл одоо байгаа арилжааны банкууд гаднаас мөнгө олж ирэхэд нь хямд эх үүсвэртэй орж ирэх ийм боломжийг нь хангаж өгөх ажлыг л бид нар нэлээд анхааралтай зохион байгуулах ёстой болов уу гэж бодож байна. 
Нэгэнт энэ тогоон дотор байгаа мөнгийг нэг газраас нөгөө тийшээ шилжүүлээд ингэх нь бол энэ хүү дээр бол нэг их бодитой нөлөөлөл багатай. Тэгэхээр одоо энэ байгаа хэмжээн дээр гаднаас нэмээд энэ хэмжээг нь ингэж өргөжүүлж өгч, тэлж өгөх юм бол энэ хүү буух ийм боломж байгаа юм. Тэгэхээр мөн ялгаагүй өчигдрийн аж ахуйн нэгжийн орлогын албан татвар дээр гаднаас орж ирж байгаа мөнгөн дээрээс авдаг суутгах татварыг буулгана гэдэг нь бол үндсэндээ энэ зээлийн хүүг буулгах ийм бодлоготой байсан. Тэр нь бас харамсалтай нь дэмжигдээгүй. Гэхдээ энэ засагдах байх гэсэн ийм бодол бол байгаа. Гэх мэтчилэнгээр аль болохоор энэ мөнгө орж ирээд буцааж гардаг энэ механизмыг либералчлах тусам бидэнд бол энэ зээлийн хүү буух ийм боломж нь бол бүрдэнэ л гэж би бол үзэж байгаа. 
Хичнээн их хаалт тавина тэр хэмжээгээр мөнгө бол Монголыг тойрно. Монголын ард иргэд, аж ахуйн нэгжүүд өндөр хүү төлсөн хэвээрээ л байх болов уу гэж бодож байна. 
Тэтгэврийн сан, Эрүүл мэндийн даатгалын сан зэргийг бол оновчтой ажиллуулах ёстой гэж хэлж байгаатай санал нэг байгаа. Үүнийг нэлээд оновчтой зөв механизмаар цаашдаа ажиллуулах нь зүйтэй. Энэ чиглэлээр бол Сангийн яам бол тодорхой судалгааны түвшинд ажиллаж байгаа гэдгийг хэлье. 
Дараагийн асуудал бол энэ тэтгэврийн зээлийг одоо барьцаалдгийг зогсоогоод тэтгэврийн зээл гэж олгохоо больчихвол яасан юм бэ гээд. Энэ яг ний нуугүй хэлэхэд бол иргэд өөрсдөө ингээд сонгож хийгээд байгаа юм л даа. Одоо хүмүүсээс очоод за зээлийн орлогын чинь эх үүсвэр ямар байна вэ гээд асуухаар одоо аав ээжийнхээ ч юм уу, эмээ өвөөгийнхөө тэтгэврийг барьцаалаад л ингээд олгоод явдаг. Хэрвээ тэрийг нь барьцаалахгүй гэвэл тэр хүмүүст зээл олгогдохгүй болчихдог ийм л асуудлууд яваад байгаа юм. 
Тэгэхээр энэ бол ард иргэдийн хүмүүсийн одоо өөрсдийнх нь сонголтын асуудал юмаа гэж одоо би бодож байна.  
 
М.Энхболд: - Б.Пүрэвдорж гишүүн асуултаа асууя. Энэ өөр дэгээр. О.Содбилэг гишүүн. 3 минут асуугаад л болно. 
 
Б.Пүрэвдорж: - Засгийн газар, Сангийн яам, арилжааны банк дахь Засгийн газрын бондыг бууруулах талаар нэлээн ажиллаж байгаа. 3 их наядын бууралтыг хийсэн гэж сая хэллээ. 
 
Тэгэхээр энэнийхээ үр дүнд бол одоо жишээ нь арилжааны банкууд сул эх үүсвэрээр хувийн хэвшилд зээл өгөхөөр уралдаж эхэлж байгаа. Үүний үр дүнд оны эхэнд 19.0 хувийн дундаж хүүтэй байсан зээл өнөөдөр дунджаар 15 болоод 4 пунктээр буусан байгаа. Жишээ нь, манай Ховдын нэг компанид одоо ХААН банк 18.0 хувийн зээл өгдөг байсан чинь саяхан Голомт банкныхан утасдаад та нар ХААН-аасаа больчихоочээ. Бид нар 15.0 хувийн хүүтэй зээл өгье гээд ингээд яриад эхэлж байгаа. 
 
Тэгэхээр энэ юуны үр дүнд бол энэ зах зээлийнхээ журмаар бол ер нь бол зээлийн хүү бол нэлээн буугаад эхэлж байгаа. Тэгээд ер нь бол Монголд бол нэг хувийн зээл бол байгаа. Энийг бол урт хугацаанд олон жил ажилласан компаниуддаа банкууд бол нэг хувийн зээл өгч байгаа шүү дээ. Долларын ч зээл өгч байгаа. Төгрөгийн ч зээл өгч байгаа. Ийм аж ахуйн нэгжүүд бий. Хамгийн гол нь энэ бол үнэхээр олон жил энэ тогтвортой үйл ажиллагаа явдаг банкнаас зээл авч буцаагаад төлчихдөг тэр компаниуддаа бол банкууд энэ зээлүүдийг өгөөд яваад байгаа юм. 
 
Тийм учраас энэ дээр бол тун удахгүй энэ сул эх үүсвэрээр банкууд өрсөлдсөний үр дүнд хүү бол тэртээ тэргүй жамаараа бууна. Энэ дээр бол нэг их тийм айх хэрэг байхгүй гэж харж байгаа. 
 
Энэний хажуугаар Засгийн газар юм хийгээд байдаг. Энэний хажуугаар байгаа Монголбанк нь юм хийхгүй байгаа. Монголбанк саяхан Н.Баяртсайхан манай бүлгийн хурал дээр байж байгаад нэг тийм мэдэгдэл хийж байна лээ л дээ. Туулын голыг долоох шахам байж би энэ Монголбанкны валютын нөөцийг 3.0 тэрбум доллар болголоо гэж. Худлаа байхгүй юу. Монголбанк 1.2 долларыг Н.Золжаргалаас авч үлдсэн. Дээрээс нь Эрдэнэсийн санд байсан 1.0 тэрбум долларын алтыг зарсан. Тэр мөнгийг оруулж ирсэн. Дээрээс нь арилжааны 2 банк нийтдээ 700.0 сая долларын хадгаламж Монголбанк дээр байрлуулсан байгаа. 
 
Тэгээд ингээд 2.9 тэрбум л болж байгаа байхгүй юу. Юу ч хийгээгүй. Тэгэхээр бодлогын хүүг бууруулахгүйгээр бас энэ зээлийн хүү буухгүй шүү дээ. Тэгэхээр Монголбанк энэ дээрээ бас тодорхой хэмжээгээр энэ зээлийн хүүг буулгах тал дээр арилжааны банкууд тодорхой хэмжээний эх үүсвэрийг байршуулах замаар энэ хавсайдаж явахгүй бол энэ зээлийн хүү бас тийм хурдтайгаар буухгүй. 
 
Миний харж байгаагаар бол 2020 он 1 сар гэхэд ер нь бол дан дугуй луу ер нь зээлийн хүү орж ирнэ. Зах зээл ч тийм сигнал өгч байгаа. Дээрээс нь бас яах вэ…/минут дуусав/
 
М.Энхболд: - Монголбанкнаас тайлбар өгөх үү, үгүй юу? 82 дугаар микрофоныг өгчихье. 
 
Д.Ган-Очир: - Б.Пүрэвдорж гишүүний асуултад тодруулга өгье. Валютын нөөц 3.0 ам.долларт хүрсэн. Энэхүү хүрэхэд бол мэдээж сая дурдсанчлан Эрдэнэсийн сан буюу Монголбанк 20 тонн алт худалдаж авснаас 760.0 сая ам.доллар орж ирж байгаа. Түүнээс гадна хамгийн гол нь Монголбанкны оруулж байгаа хувь нэмэр бол тэр алт худалдан авахтай холбоотой аяныг өрнүүлж байгаа. Олон Улсын Валютын Сангийн хөтөлбөрт орохтой холбогдсон энэ бүх тооцоо судалгаа, хамтын ажиллагаанууд дээр бол байнга оролцож явж байгаа. 
 
Монгол Улсаас хүлээгдэж байсан том төлбөрүүдийг бол дахин санхүүжүүлэх, хугацааг нь хойшлуулах ажлуудыг бол Засгийн газартай нягт хамтран ажиллаж байгаа. Нөгөө талаас бол төсвийн сахилга батыг, төсвийн бодлоготой мөнгөний бодлогыг уялдуулах замаар одоо гадаад валютын нөөц шавхагдахад нөлөөлж байсан одоо импорт хэт өсдөг, төлбөрийн тэнцэл алдагдалтай байдаг зүйлсийг бол энэ хоёр бодлогын оновчтой хослоод төлбөрийн тэнцлийг бол ашигтай гаргаж байгаа. Энэ ашгууд нь бүгд нийлээд энэ 3.0 тэрбум ам.долларын эерэг өөрчлөлтөд хүргэж байгаа. 
 
Зээлийн хүү буурахтай холбоотойгоор макро эдийн засаг ийнхүү тогтворжоод төлбөрийн тэнцэл ашигтай гараад, гадаад валютын нөөц нэмэгдээд валютын ханш тогтворжихын хэрээр Монголбанк бодлогын хүүгээ сүүлийн жил гаруйн хугацаанд бол 5 удаа шат дараатай бууруулаад одоогоор 10 хувьтай болгож байгаа. 
 
Хадгаламжийн хүү өнөөдөр 13.0 хувийн хүүтэй байгаа. Ийнхүү бодлогын хүү хадгаламжийн хүүгээс доогуур орж ирж байгаа тохиолдол бол банкууд бол эх үүсвэрийг, сул байгаа эх үүсвэрүүдийг зээлд гаргахдаа илүү төвлөрч байгаа. Үүний үр дүнд бол зээлийн зах зээл дээр өрсөлдөж байгаа учраас сая Б.Пүрэвдорж гишүүний хэлж байгаачлан зээлийн хүү бол дорвитой бууж байгаа юм. Тэгээд бодлогын хүүний 10 байгаа энэ түвшин бол инфляци, эдийн засгийн өсөлтийн өнөөгийн түвшинтэй нийцдэг гэж үзэж байгаа. Энэ нь бол зээлийн хүү цаашдаа үргэлжлэн буурахад бол хангалттай хөшүүрэг түлхэц болох түвшин байна гэж үзээд өнөөдөр Мөнгөний бодлогын зөвлөлийн хурлаа бол бодлогын хүүгээ 10 хувиар хэвээр хадгалах шийдвэр гаргасан. 
 
Харин бизнесийн зээлийн идэвхжлийг дэмжих зорилгоор өнөөдөр хэрэглээний зээлийг өнөөгийн өрхийн дарамтыг бий болгож байгаа түвшинг зохистой түвшинд байлгах, дарамтыг нэмэгдүүлэхгүй байх, бизнесийн зээлийг нэмэгдүүлэх зорилгоор өрхийн өрийн үйлчилгээ, орлогынх нь харьцааг 70.0 хувь байхаар тогтоосон. өөрөөр хэлбэл сар болгоныхоо орлогын 70.0 хувьтай тэнцүү хэмжээний л өрийн үйлчилгээг бол төл. Үүнээс дээш гарсан хэсэг нь бол өрхийнхөө нөгөө амьжиргааны түвшинд зарцуулагдаад явах ёстой гэдэг байр сууриа бол ийм хоёр шийдвэрийг өнөөдрийн Мөнгөний бодлогын зөвлөлийн хурлаас гаргасан байгаа. За баярлалаа. 
 
М.Энхболд: - Зочин танилцуулъя. Улсын Их Хурлын гишүүн Н.Оюундарийн урилгаар Сэлэнгэ аймгийн улсын бүртгэлийн хэлтсийн ажилтнууд Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Та бүхэнд ажлын амжилт, сайн сайхныг хүсэн ерөөе. /алга ташив/
 
Д.Оюунхорол гишүүн алга байна. Б.Баттөмөр гишүүн асуултаа асууя. 
 
Б.Баттөмөр: - Энэ зээлийн хүү өндөр байна гэдэг бол хадгаламжийн хүү өндөр байна л гэсэн үг. Хадгаламжийн. Тийм. Зээлийн хүү өндөр байна гэдэг нь бол эдийн засаг бол өвчилсний шинж гэж үздэг. Энэ зээлийн хүүгийн хувь хэмжээ бол одоо халууны шил гэсэн үг. 
 
Тэгэхээр манай эдийн засаг өөрөө ийм өвчлөлттэй байна гэсэн ийм зүйлийг л одоо хэлэх гээд байгаа юм л даа. Монголын энэ банкны системд, салбарт бол одоо шударга өрсөлдөөн бол байхгүй. 14 банк байдаг боловч өрсөлдөөн байдаггүй. Гадна дотнын хөрөнгө оруулалттай банкууд байдаггүй. Нэг ижил түвшинд одоо уралдаж хадгаламжийг бие биенээсээ өрсөж хадгаламжийг авсан учраас өнөөдөр хадгаламж өндөр тогтсон. 
 
Дээрээс нь энэ банкуудын өөрийнх нь зардал их өндөр байгаа юм. Ийм ийм шалтгааны улмаас одоо өнөөдөр энэ зээлийн хүү одоо өндөр байгаад байгаа юм. 9.9 их наяд төгрөгийн хадгаламжтай. Бараг 4.0 их наяд төгрөгийн харилцах хадгаламжтай. 14.0 их наяд орчим төгрөгийн хадгаламж банкинд хадгалагдаж байгаа юм л даа. 
 
Тэгэхээр энэ их мөнгийг бол юу гэхээр зэрэг бас нэг хэсэг нь. Бараг 90.0 хувь нь бол одоо хэдхэн хүний гарт байна гэж байгаа юм. Тэр хэдхэн хүн нь бол энэ улс төр, эдийн засагт нөлөө бүхий хүмүүс байдаг. Ингээд үзэхээр энэ зээлийн хүүг бууруулах стратеги бол их эсэргүүцэлтэй тулгарна гэж одоо манай шинжээчид үздэг юм билээ. Тийм ч байх гэж ингэж бодож байгаа. 
 
Тэгэхээр одоо өнөөдөр эдийн засагт бол өөрчлөлт гарч байна. Асуулт байна. Ч.Хүрэлбаатар сайдаас. Эдийн засагт бол өөрчлөлт гарч байгаа. Гадаад өрийг эс тооцох юм бол дотооддоо бол төлбөрийн тэнцэл, за бусад зүйлүүд дээр бол бас өөрчлөлтүүд гарч байгаа. 
 
Тэгэхээр энэ эдийн засгийн энэ өөрчлөлтүүдтэйгээ уялдаад. Өөрөөр хэлбэл бас тодорхой хэмжээний төрийн зохицуулалттай энэ хадгаламжийн хүүг одоо хязгаар тогтоох арга бол байж болох уу? Дан ганц ерөөсөө шууд дээд таазыг бол тогтоож бол болохгүй. Эдийн засгийн гарч байгаа өөрчлөлттэйгөө уялдуулаад хийх боломж байна уу гэсэн нэг дэх асуулт байна. 
 
Хоёр дахь асуудал энэ бид Төрийн банк гэж байгуулсан. Энэ Төрийн банкийг бол ард түмэн анх одоо энэнээс хүлээж авахдаа энэ төрд үйлчлэх, энэ ард иргэддээ үйлчилнэ гэж. Гэтэл арилжааны банкууддаа адилхан аваачиж өрсөлдөж зээл хадгаламж аваад л одоо өндөр хүүтэй зээл өгөөд байна. 
 
Тэгэхээр энэ зөв үү ер нь. Бид эдийн засгаа тогтворжуулах гэж байгаа бол энэ Төрийн банкаа одоо ашиглавал яасан юм гэсэн ийм хоёр дахь асуудал байгаа юм. 
 
Гурав дахь нь бол юу гэхээр Монголбанкныхан хариулж болно. Энэ банкны зардлыг. Дотоод зардлыг бууруулах чиглэлээр одоо тодорхой ажлууд хийх ийм боломжууд байна уу гэсэн ийм гурван асуултад хариул. 
 
М.Энхболд: - Эхлээд Ч.Хүрэлбаатар сайд хариулъя. 
 
Ч.Хүрэлбаатар: - Б.Баттөмөр гишүүний асуултад хариулъя. Үнэхээр бас энэ эдийн засагт бол эерэг өөрчлөлтүүд гарч байгаа нь бас энэ зээлийн олдоц нэмэгдэж байгааг бол харуулж байгаа. 
 
Урьд нь энэ арилжааны телевизүүдийг үзэх юм бол зээл аваачээ гэдэг реклам бол ерөөсөө явдаггүй байсан. Одоо та бүгд телевиз үзэх юм бол телевизүүдээр зээл аваачээ гэдэг реклам бол нэлээд, сүүлийн одоо сарын хугацаанаас эхлээд яваад эхэлсэн байж байгаа. Энэ юу гэсэн үг вэ гэхээр арилжааны банкууд эх үүсвэртэй болж байна. Энийгээ зээлд гаргаж эхэлж байна гэдэг нь бол ойлгомжтой юмаа гэдгийг хэлье. 
 
Хадгаламжийн хүү дээр одоо янз бүрийн босго тавих. Энэний эсрэг бол би өөрөө байдаг юм. Ямар нэгэн босго тогтоогоод захиргааны ийм арга хэрэглээд эхлэхээр эерэг нөлөө үзүүлэхээсээ илүүтэйгээр сөрөг нөлөө үзүүлээд явчихдаг. Ийм байдаг. Энэ нь харин одоо яаж байна вэ гэвэл зээлийн олдоц нэмэгдээд эхлэхээрээ зээлийн хүүн дээр буулгах ийм дарамт буугаад ороод эхэлсэн. Тэгэнгүүт арилжааны банкууд ч гэсэн одоо хямд эх үүсвэрийг татаж эхэлнэ шүү дээ. Сая Монголбанкныхан ярьж байна шүү дээ. 
 
Бодлогын хүүгээ хадгаламжийн хүүгээсээ доогуур тогтоосон гэж. Тэгэхээр чинь хямд эх үүсвэртэй болоод эхэлнэ. Харин тэр хадгаламжийн хүүг яг эдийн засгийн аргаар нь доошоо дарах ийм бодлого бол энд байгаа. Тэгэхээр тэр босго гэдэг маань Б.Баттөмөр гишүүний хэлж байгаа босго гэдэг маань тэр мөнгөний бодлогынхоо бодлогын хүүгээрээ ингээд хэрэгжүүлээд явчихаж байгаатай уялдуулаад явчихаж байна гэж би одоо ойлгож байгаа гэдгийг би бол хэлье. 
 
Хоёрдугаарт нь, Төрийн банкны тухай асуудал байгаа юм. Ний нуугүй хэлэхэд ингээд Төрийн банк дээр очлоо. Очиход ингээд 76 захиралтай. Нэлээн хэл ам болгож байгаад 40 захиралтай болгож хувиргасан. Буулгасан. Зардал их өндөртэй байна. 
 
Дээр нь барьцаанд тавьсан. Зээл аваад барьцаандаа тавьсан энэ барьцааныхаа хөрөнгүүдийг суллах ажиллагаанууд энд бас хийгддэг юм. 
 
Дээр нь. 5.0 тэрбум төгрөгөөс дээшээ зээл олгож болохгүй гэсэн. Тэрийг нь нэг өдрөөр хүчингүй болгоод л 20.0 тэрбумын зээл олгоод л маргааш буцаагаад л 5.0 тэрбумынх нь босгыг нь тогтоогоод л өгчих жишээтэй. Гэх мэтчилэнгийн ийм үйл ажиллагаанууд тэнд бас нэлээд явагддаг юм. 
 
Тэгэхээр төр дээр нь дотор нь аваад үзэх юм бол тэр менежмент, компанийн засаглал, тэр хэрэглэгдэж байгаа тоног төхөөрөмж, программ хангамж эд нар нь бол хувийн хэвшлээсээ нэлээд олон жилээр хоцорсон явж байгаа. 
 
Одоогийн энэ Төрийн банкны удирдлагууд бол сайн ажиллаж байгаа. Хичээж байгаа. Чармайж байгаа. Юмнуудыг засаж байгаа. Дунд нь орж байгаа зүйлүүд бол бий. Эерэг үр дүнгүүд ч гарч байгаа. Гэхдээ энэ маань хэр удаан үргэлжлэх вэ. Яваандаа энэ их үнэ цэнэтэй зүйлийг бид нар хувийн хэвшлийнхний тэр эрчимтэй том өрсөлдөөний дунд алдаад туучихвал яах вэ гэдэг ийм л том эрсдэл байгаа юм. 
 
Одоо бид нар ингээд сая эдийн засгийн форумын үеэр аваад үзэхэд бол энэ гар утсаар дамжсан зээллэг хийдэг энэ үйл ажиллагаа бол нэлээд цаашдаа бол хэтдээ эрчимтэй явах юм билээ. Одоо энэ гар утсаар ашиглаж зээл олгодог, авдаг ийм технологиуд цаашдаа нэлээн явах учраас бас бид нар энэ технологийнхоо хөгжлийг бол сайн бодож явах учиртай гэж бодож байгаа юм. 
 
Тийм учраас энэ Төрийн банкийг одоо хувьчлах нь зүйтэй гэж үзэж байгаа. Зүгээр ипотекийн зах зээлийн хөгжлийг бол бид нар юу гэж харж байна вэ гэхээрээ одоо байгаа энэ журмыгаа бид нар нэлээд ажиллаад байгаа юм. Яагаад вэ гэхээр энэ одоо хэрэгжиж байгаа энэ зүйл дээрээ бид нар зах зээлийн механизмуудыг нэмээд оруулаад ирэх юм бол Монголын энэ үл хөдлөх хөрөнгө буюу ипотекийн зах зээл рүү гаднаас хямд эх үүсвэртэй хөрөнгүүд орж ирэхэд бэлэн байгаад байгаа юм билээ. Ганц тавьж байгаа шаардлага нь танай 8 хувийн хүүтэй энэ зээл чинь зах зээлийн бус байна. Зах зээлийн бус механизм, тогтолцоо руу бид нар мөнгө хийхгүй ээ гэдэг ийм зарчим хэлээд тэгээд бид нар энийгээ эргэж авч үзэж байгаа. 
 
Өчигдөр Их Хурлаар дэмжигдсэн Хүн амын орлогын албан татвараар тэр ипотекийн зээлийн хүүгийн зөрүүг нь төлсөн татвараас нь буцааж олгохоор оруулсан. 
 
М.Энхболд: - Банкны дотоод зардлыг бууруулах боломж бий юу гэсэн. 83 дугаар микрофоныг өгчих. Д.Ган-Очир дарга хариулах уу? 
 
Д.Ган-Очир: - За баярлалаа. Тийм. Өөрөөр хэлбэл зээлийн хүү бүрдэлтэд хоёр хэсэгт хувааж орж ирж байгаа. Эхний нь бол хадгаламжийн хүү буюу эх үүсвэрийн хүү. Энэ нь бол дийлэнхи буюу нийт 20 орчим хувийн хүүтэй зээлийн хүүний 12 нэгж хувь нь бол яг хадгаламж, эх үүсвэрийн хүүтэй байгаа. Үлдсэн 8 хувь нь бол яг зээл, хадгаламжийн хүүний зөрүү буюу түүнд нөлөөлж байгаа гол хүчин зүйлсийг авч үзвэл яг энэ чанаргүй зээл буюу банкны салбарт хуримтлагдчихсан байгаа энэ чанаргүй зээлийн эх үүсвэр. Энэ бол зээлийн эрсдэл. 
 
Нөгөөдөх нэг хоёр дахь гол зээлийн хүүн дээр нөлөөлж байгаа хүчин зүйл бол яг энэ банкны үйл ажиллагааны зардал байгаад байгаа юм. За тэгээд банкны үйл ажиллагааны зардлыг одоо бууруулж байгаа олон улсын жишиг нь юу байна вэ, Монгол Улс одоо түүнийг нэвтрүүлснээр зардлыг бууруулах бололцоо юу байна вэ гээд сая Сангийн сайдын хэлдэг тэр л гарцууд руу ерөнхийдөө Монгол Улс явах ёстой юм байна. Энэ хүрээнд арга хэмжээ авъя гэдгээ бол яг энэ зээлийн хүүг бууруулах стратегийн 10 дугаар зорилтын хүрээнд хэрэгжүүлэх арга хэмжээн дээр бол тусгаж байгаа. Энэ бол яг энэ pentech буюу энэ технологийн дэвшлүүдийг санхүүгийн үйлчилгээнүүд дээр оруулж ирье. Тэгээд санхүүгийн хүртээмжийг нэмэгдүүлье. Банкуудын үйл ажиллагааны зардлыг бууруулъя гээд. 
 
Яг өнөөдрийн явж байгаа нь бол жишээ нь зээлийг судалж байгаа, зээлийг олгож байгаа гээд маш олон бүрэлдэхүүн, хүн ажилладаг. Нөгөө талаас маш олон салбарууд хөдөө орон нутагт өндөр зардалтайгаар ажиллаж байгаа. Тэгэхээр яг энэ санхүүгийн pentech буюу тэр газар утас, интернэт болон бусад энэ хэрэгслүүдийг ашиглах замаар бол энэ хүнийг зээл судалдаг, олгодог ажилчдын тоог бууруулах, салбар нэгжүүдийг төрөлжүүлж багасгах замаар үйл ажиллагааны зардлыг бууруулах том гарц байна. Энэ чиглэлээр холбогдох арга хэмжээнүүдийг тусгай стратегийн хүрээнд авч хэрэгжүүлнэ гэдгээ тусгасан. 
 
Нөгөө талаас бид бүхний мэддэг ATM[automated teller machine] машин, POS[point of sale] -ийн машин гээд гээд үр ашиг багатай зэрэгцээд оршдог үр ашиг муутай зардлууд бол маш өндөр байгаа. Банкны салбар дээр. Энэ зардлуудыг бууруулъя. Үүнийг сэлбэх, засварлахтай холбоотой өндөр зардлууд бас банкууд дээр байгаа. Үүнийг бол банкууд хамтрах замаар үр ашигтай хэлбэр лүү шилжүүлэх замаар банкны дотоод зардлуудыг бууруулснаар энэ зээл, хадгаламжийн хүүний зөрүү дээр шингээд байгаа тэр 8 нэгж хувийг бол 4-өөс 5 нэгж хувь руу бууруулах бололцоо байна гэдэг тооцоо, судалгаанууд бол Монголбанкинд бий.  
 
М.Энхболд: - М.Билэгт гишүүн асуултаа тавья. 
 
М.Билэгт: - Өнөөдөр бодит байдал дээр бүтээн байгуулалт хийх гэж байгаа аж ахуйн нэгжүүд хөрөнгө оруулалтын зээлийг банкнаас авдаг. За тэгээд зээлийн хүүний зардалд төлсөөр байгаад юун цалин нэмэгдүүлэх манатай л ийм л болдог байхгүй юу. 
 
Тэгээд би Б.Баттөмөр гишүүнтэй санал нэг байна. Хадгаламжийн хүүгээ зохицуулж өгөөчээ гэж. Хадгаламжийн хүүгээ. Хадгаламжийн хүү хэрэв бага байх юм бол мэдээж баялаг бүтээгчид цаана нь гарч ирнэ. Хадгаламжийн хүү өндөр байгаа учраас нэг хэсэгхэн. Хэсэгхэн шүү. Хүн мөнгөө зүгээр хүлээд л сууж байгаа байхгүй юу. Тэгэхээр хадгаламжийн хүүг зохицуулах боломж нь Монголбанкинд эрх нь байгаа. 
 
Хөгжингүй орнуудад. Жишээ нь, Япон зэрэг хөгжингүй орнуудад бол эсрэгээр бэлэн мөнгөө найдвартай газар хадгалуулахын тулд банкинд хүүгүй хадгалуулж байна шүү дээ. Ийм нөхцөлийг хэрвээ бүрдүүлэх юм бол баялаг бүтээгч дээр өшөө бас боломж гарч ирнэ гэдгийг л хэлэх гээд байна л даа. 
 
Тэгээд дээр нь тэр олон улсад хүлээн зөвшөөрөгдсөн Хөрөнгө оруулалтын банкныхаа юмыг одоо оруулж ирж хурдан шийдүүлэхгүй бүтэн жил гаруй болчихлоо. Одоо сая Б.Баттөмөр гишүүний хэлж байгаа үнэн. Хадгаламж эзэмшигчдийн, нийт эзэмшигчдийн 90.0 хувь нь зүгээр 10.0-хан хувийн тэр мөнгөний дүн нь байдаг байхгүй юу. Харин хадгаламж эзэмшигч иргэдийн 10-хан хувь дээр нь 90.0 хувийнх нь тэр хадгаламжийн мөнгө байдаг гэдэг судалгаа байж байдаг. Тэгээд ийм бодит юм нь дээр одоо Монголбанк бол энд дорвитой хариу өгөх ёстой, шийдвэр гаргах ёстой л доо. 
 
Зүгээр банкууд юу гэж байна вэ гэхээр хадгаламж эзэмшигчдийн нэрийг бариад зээлийн хүү өндөр байхаас арга байхгүй байна гээд байгаа байхгүй юу. Хадгаламжийн хүүг бууруулах энэ бодлогыг төрийн зохицуулалттай хийх нь Монголбанкны үүрэг шүү дээ. Тэгээд энийгээ хийхгүй ингээд л нэг мөнгө хүүлэлтийг дэмжээд л. Ихэнхи нь банкууд чинь гаднын эх үүсвэртэй байж байгаа. 
 
Саяхан тэр хоёр хоногийн өмнө Байнгын хороогоор тэр Монголбанкны хариулж байгаа нь за нэг бодлого барьж байгаа. За нэг 5 жилийн дараа одоо ерөнхийдөө зохицуулалт хийгдээд 5-аас 7 хувь нэгж буурна байх гэж бодож байгаа байхгүй юу. Зээлийн хүүний нэгж. Тэр нь 2023 онд 5 хувь буурах гэж байгаа юм ярьж байгаа байхгүй юу. Ингэж болохгүй шүү дээ. 
 
Тэгэхээр энийг олон жил иргэд ярьж байгаа. Тэгэхээр Монголчууд өнөөдөр 20-иос 30 хувьтай. За тэгээд нөгөө банк бус санхүүгийн байгууллагынхан бол 30-аас 40 хувьтай ийм л ачаа үүрээд гүйж байгаа шүү дээ. Тэгэхэд хөгжингүй орнуудад бол жилийн 5. За тэрнээс бага. Ийм боломж олон улсад хүлээн зөвшөөрөгдсөн банкууд нь ажиллуулаад болоод байхад манайх энэ салбарыг нээхгүй. Энэ байгаа хэдэн банкуудаа дампуурчихна гэж хэлээд ингээд иргэдээ одоо шулах мөлжих нөхцөлийг энэ банк, энэ төр засаг өөрөө энийг бүрдүүлээд байж байгаа юм. 
 
М.Энхболд: - Улсын Их Хурлын гишүүн Ж.Батзандангийн урилгаар Сэлэнгэ аймгийн Хөтөл сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Та бүхэнд ажлын амжилт, сайн сайхныг хүсэн ерөөе. /алга ташив/
 
Ч.Хүрэлбаатар сайд хариулах уу? Монголбанк хариулах юм уу? За Ч.Хүрэлбаатар сайд. 
 
Ч.Хүрэлбаатар: - Тэгэхээр энэ хадгаламжийн хүү ер нь яаж тогтдог юм бэ гэдгээ бид нар бас нэлээн сайн би энийг тайлбарлая гэж бодож байгаа юм. 
 
Зээл авъя гэдэг эрэлт нэлээн хэмжээнд байдаг. Гэтэл нөгөө мөнгө нь байхгүй бол энэ зээлийг олгож болохгүй. Тэгэхээр зээлийн эрэлт нэмэгдээд байвал энэ мөнгө өөртөө татаж авахын тулд өндөр хүү амладаг. Ингэж байж л энэ хүү дээшээ яваад байдаг. 
 
Тэгэхээр энэ хадгаламжийн хүү буулгах ямар нөхцөл байна вэ гэвэл гаднаас буюу ер нь тэр хүү багатай санхүүгийн эх үүсвэрүүд их хэмжээгээр орж ирж байж хүү буудаг. Өөрөөр хэлбэл хүн мөнгөө хадгалуулъя гээд одоо жишээлбэл би 15.0 хувьтай хадгалуулах гэсэн юмаа гэхэд хажууд нь тэр банкинд 10 хувийн хүүтэй одоо эх үүсвэр нь бэлэн байж байвал тэр хүн 10 хувийн хүүгээ л авна. Тэгвэл энэ хадгаламжийн хүү бууж эхэлдэг. 
 
Тэгэхээр бид нар юу хийх ёстой вэ гэхээрээ өчигдрийн одоо аж ахуйн нэгжийн орлогын албан татвар дотор нэг заалт байсан. Тэр одоо 22.6 байгаа. Арилжааны банкууд гаднаас мөнгө зээлээд оруулж ирж байгаа бол суутгах татвар одоо 10 байгааг үүнийг 5 болгож буулгая гэж байгаа. Уг нь тэглэх юм бол энэ нь бүр илүү одоо нөөц боломжийг нь гаргаж өгнө гэсэн үг. 
 
Тэгэхээр энэ санхүүгийн гаднаас орж ирэх урсгал буюу энэ зээл, санхүүгийн зах зээлийн эх үүсвэрийн талыг нь либералчлах тусам энэ хадгаламжийн хүү бууна. Дээр нь энэ гаднын хөрөнгө оруулалттай банк орж ирэх энэ хууль эрх зүйн орчныг нь бас хийгээд өгчихье. Ингэвэл их урт удаан хугацаа шаардахгүйгээр богинохон хугацаанд хүү буух ийм боломжууд нь бас давхар бүрдэнэ. 
 
Ийм учраас бид нар энэ зээлд гарч болох санхүүгийн эх үүсвэрүүдийг бага хямд хүүтэйгээр Монголд орж ирэх боломжийг нь бид нар оруулж бий болгож өгөх учиртай. Ингэж чадаад байх юм бол харин энэ хадгаламжийн хүү бол бууж эхэлнэ. Энэ чиглэлээр бид нар нэлээд санаачлагатай ажиллах шаардлага бол байгаа. Тэгэхгүй бол мэдээж зээлийн эрэлт нь их байгаад байдаг. Зээлд өгөх мөнгө байхгүй бол өндөр хүү амлаж байж л мөнгө татаж авчирна шүү дээ. Тэгээд тэр татаж авчирсан мөнгөө зээлд гаргана. Тэгвэл өндөр хүү л амлаж л таарна. 
 
Тэгэхээр аль болохоор тэр зээлд гаргах санхүүгийн эх үүсвэр нь бага хүүтэй орж ирэх. Тэгээд олдоц ихтэй байх тусмаа л энэ хадгаламжийн хүү бол бууж эхэлнэ. Энэ чиглэлээр л сая бид нар татварын бодлогыг бол боловсруулж орж ирсэн байгаа. Тэгэхээр энэ Аж ахуйн нэгжийн орлогын албан татварын тухай хуулийг бас дэмжиж өгөөрэй гэдгийг би хэлнэ. Энэ цаашдаа зээлийн хүү буух ийм боломжийг бас бүрдүүлнэ гэдгийг хэлье. 
 
М.Энхболд: - Гишүүд асуулт асууж, хариулт авч дууслаа. Одоо асуулга тавьсан Улсын Их Хурлын гишүүн М.Оюунчимэг үг хэлнэ. 
 
М.Оюунчимэг: - За ямар ч байсан Зээлийн хүүг бууруулах энэ асуудлыг өнгөрсөн долоо хоногт Эдийн засгийн байнгын хороогоор, өнөөдөр чуулганы хуралдаанд асуулгыг маань авч хэлэлцэж байгаад талархаж байна. Яагаад гэвэл юм ярьж байж, хөөцөлдөж байж юм биеллээ олдог. Түүнээс биш зээлийн хүү гээд их яриад байх юм. Одоо энэ асуудал боллоо гэж асуудалд хандаж болохгүй. 
 
Яагаад гэвэл бодит байдал дээр зээлийн хүүг бодитоор буураасай гэсэн хүлээлт иргэдэд ч байна, аж ахуйн нэгжүүдэд ч байна. Өнөөдөр яг түрүүн хэлсэн үнэн л дээ. Улс орноороо ард иргэдтэйгээ нийлээд бид хүүгийн дарамтад хүлэгдсэн улс яг болчихоод байгаа л даа. 
 
Тэгээд сая хэлж байна. Яг үнэнийг хэлэхэд зарим арга хэмжээ бол аваад байна. Тийм ээ. Энэ саяын Засгийн газрын бондыг жишээлбэл арилжааны банкинд хадгалуулдаг байсныг больсон гээд л ярьж байна л даа. Гэхдээ энэний үр дүн нь нөгөө Монголбанктайгаа төсөв, мөнгөний бодлого хоёр маань уялдаад бодитой хийхгүй бол өнөөдөр банкууд өртэй аж ахуйн нэгжүүдэд зээл өгөхгүй байна. Нөгөө аж ахуйн нэгжүүд нь өртэй учраас дахиад зээл аваад өрөндөө өгчихнө гээд хөдөлж чадахгүй байна. Авч байгаа зээл нь түрүүн хэлээд байна. Иргэдийн зээл 40.0 хувь өсөөд байна. Худалдааны зээл 1-хэн хувьтай байгаад байна гээд. 
 
Тэгэхээр би энд өнөөдөр ингэж хэлэлцүүлсэн гол шалтгаан юу юм бэ гэхээр Монголбанк өөрөө 2018 онд зээлийн хүүг 3 хувиар бууруулна гэж бодитоор амласан. Зээлийн хүүг бууруулах стратеги төлөвлөгөөгөө боловсруулж оруулж ирээ гээд Их Хурлаас Монголбанкинд Засгийн газраас ч үүрэг чиглэл өгсөн. Стратеги ингэж хийгээд өнгөрсөн долоо хоногийн Эдийн засгийн байнгын хороогоор бид хэлэлцсэн. Гэхдээ одоо Эдийн засгийн байнгын хороо бас Улсын Их Хурлын дарга Таныг Улсын Их Хурлын энэ хаврын чуулган хаахаас өмнө энэ стратегийг хэлэлцээд. Энэний дагуу тодорхой хугацаатай чиглэл юм уу, тогтоол ч юм уу гаргах хэрэгтэй байна. Энэ ингэж байж л үр дүнд хүрэхээс биш бид зүгээр хэлэлцээд орхичихоор тэгээд үр дүнгүй. Нөгөө хүмүүс нь за ингээд болдог гэж ойлгоод байна. Явах хэрэгтэй байна. 
 
Сая Ч.Хүрэлбаатар сайд бас үнэн хэлж байна л даа. Энэ чинь өөрөө ингээд нэг макро бодлогын түвшинд стратегийн арга хэмжээг л авахгүй бол аалзны шүлсэнд ороогдчихоод байгаад байна шүү дээ. Гарч чадахгүй. Аж ахуйн нэгж нь ч гарч чадахгүй, иргэд нь ч гарч чадахгүй. Тэтгэврээ авчихаад зээлд өгөөд дахиад зээлд өгөөд. Энэ нь өөрөө одоо 2020, 2021 онд Монголын иргэн бүхэн нөгөө зээлээ сүүлдээ төлж чадахаа байгаад энэ асуудал үүснэ. Энэ сөрөг үр дагавар луу аврах аюултай. Бусад улс орон ч ийм жишиг байдаг. 
 
Тийм учраас бид нар энийг цэгцлэх хэрэгтэй. Зах зээлийн аргаар бид 25 жил тавилаа. Стратегийг зээлийн хүүг бууруулах хоёр ч стратеги хөтөлбөр хэрэгжиж чадсангүй. Тэгэхээр сая яг түрүүний хэлдэг дээрээ зээлийн хүүг бууруулах сонирхол байхгүй байгаад байна шүү дээ. Энийг яагаад гэхээр дахиад л Их Хурлын хэдэн гишүүн ч юм уу, Улсын Их Хурал дээр буруу ойлгоод байна. Тийм учраас хадгаламжийн зээлийн хүүг бодлогын хүүтэйгээ уялдуулаад энэ зээлийн хүүгийн дээд түвшинг нь юм уу тогтоож өгөх. Эсвэл хадгаламжийн хүү дээр тодорхой арга хэмжээг авах хэрэгтэй байгаад байгаа юм. 
 
Төв банк бол одоо мөнгөний бодлогын зөвлөл нь долоо хоногт хоёр удаа хуралдах шийдвэр гараад хуралдаж эхэлж байгаа тухай энэ амласан 2018 онд зээлийн хүүг 3 хувиар бодитоор бууруулах тухайгаа Монголбанкны Тэргүүн бас хэлж байсан. Бид нар энийг шахаж шаардах болно. Үр дүнг харах болно. 
 
Тийм учраас бид нар энд Улсын Их Хурлын чуулганаар нэгэнт бид зээлийн хүүг бууруулах энэ асуулгыг тавьж хэлэлцэж байгаа энэ үед бас тодорхой чиглэлүүдээр энэ стратегиа ажил хэрэг болгох хэрэгтэй байна. 
 
Өнөөдөр Монгол Улсын банкны систем 55 хууль, дүрэм үйлчилж байгаагийн бараг 70, 80 хувь нь өртөг зардлыг нэмэгдүүлэх тийм асуудал байгаад байгаа. Тэгэхээр наад зах нь энэ АТМ машин цэнэглэх, ПОС-т машинуудыг суурилуулах. Энэ бүх юм нь дээрээ хүртэл Монголбанк өнөө маргаашгүй зүгээр арга хэмжээ аваад л өртөг бууруулчихвал тодорхой хэмжээгээр арилжааны банкууд ч гэсэн зээлийн хүү дээр шингээдэг хувиудаа багасгах бололцоо бидэнд байна гэж ярьж байгаа юм.
 
Тэгэхээр энэ мэтчилэн бид нар эхлээд тэр стратеги төлөвлөгөөгөө хүлээгээд сууж байдаг юм байгаа биз. Тэр хугацаандаа хийж болох зүйлүүдээ Төв банк нь ч хийчихмээр байна, Сангийн яам нь ч гэсэн Төв банктайгаа уялдаад яг асуудлуудыг тодорхой тодорхой шийдээд явчих хэрэгтэй байна. 
 
Зээлийн хүүг бууруулах дээр одоо бид нар сая мөнгөний урсгалыг нэмэгдүүлэх хэрэгтэй байна гэж ярьж байна. Гадаад дотоодын эх үүсвэрүүд байна. Энийг бид шийдэх хэрэгтэй байна. 
 
Хоёрт нь, Ч.Хүрэлбаатар сайд аа, одоо Монголбанкны Ерөнхийлөгч Та хоёр бас нийлж байгаад энэ ипотекийн зээлийн асуудлаа бас шийдэж энэ рүү хөрөнгө оруулалтаа хийхгүй бол бидний яриад байгаа “Гэр хорооллын дахин төлөвлөлт”, энэ зээлийн хүү буурах энэ асуудлууд бас бүтэхгүй байгаад байна. Яагаад гэвэл энэ ипотекийн зээлд хамрагдсан хүмүүсийн бараг 10 хүрэхгүй хувь нь гэр хорооллын иргэд байна. Ихэнхи нь орон сууцтай хүмүүс хамрагдсан байгаа. 
 
Тэгэхээр одоо зах зээл хаана байна вэ гэхээр гэр хороолол байгаад байгаа юм. Тиймээс энэ бүхнийг л уялдаатай хийгээсэй гэсэндээ асуудлуудыг ингэж тавиад байгаа юм шүү гэдгийг Та бүхэн маань ойлгоорой. Тэгээд өнөөдөр ингээд зээлийн хүүгийн асуудлыг бас Улсын Их Хурлын чуулганаар хэлэлцэж байгаа. Манай гишүүд ч бас чухал чухал асуултууд сая тавилаа. Энэний хариултаас нь харж байхад бодитоор одоо энэ Монголбанкны энэ стратегиас харахад 2023 он гэхэд нэг 5-аас 7 хувьтай л зээлийн хүү буурах нь гэсэн нэг дүр зураг харагдаж байгаа юм. Энэ бол хангалтгүй байгаа юм. Дэндүү удаан байна. Бууруулах бололцоонууд байна. Эдийн засагт өсөлт гарч байна. 
 
Тэгэхээр энэ бүхнийг уялдуулаад өөрсдөө өөрсдөөсөө шалтгаалах юмнуудаа цаг алдалгүй хийх хэрэгтэй байна. Яг түрүүн миний хэлээд тэр өртөг бууруулахтай холбоотой асуудлууд байж байна. Энэ 14 арилжааны банк хэрнээ зээлийн хүүгээрээ буурч өрсөлдөх биш хадгаламжийг…/минут дуусав/
 
М.Энхболд: - Зочин танилцуулъя. Улсын Их Хурлын гишүүн М.Оюунчимэгийн урилгаар Чингэлтэй дүүргийн сургууль, цэцэрлэгийн багш, ажилчдын төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. 
 
Та бүхэнд ажлын амжилт, сайн сайхныг хүсэн ерөөе. 
 
Улсын Их Хурлын гишүүн М.Оюунчимэгээс Монгол Улсын Ерөнхий сайдад тавьсан асуулгын хариуг чуулганы нэгдсэн хуралдаанаар сонслоо. 
 
Одоо үдээс өмнөх хэлэлцэж байсан асуудал руугаа эргэж орно. 
 
Гурав. “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийн үзэл баримтлалыг хэлэлцэх эсэх /үргэлжлэл/
 
“Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийг хэлэлцэж байсан. 
 
Энэ хэлэлцэж байгаа асуудалтай холбогдуулж үг хэлэхээр гишүүд нэр өгсөн байгаа. Дэмжсэн дэмжээгүй байр сууринаас гурав гурван гишүүн үг хэлж болно. За гишүүд үгээ хэл. Нэрүүдээ гаргачих. Мөн байна. Т.Аюурсайхан гишүүнээр эхэлсэн байсан. Т.Аюурсайхан гишүүн. 
 
Т.Аюурсайхан: - За энэ өмч хувьчлалын тогтоол орж ирсэн. Тэгээд гишүүдээс маш их шүүмжилж байна. Энэ дээр үнэхээр шүүмжлэхгүй байхын аргагүй асуудлууд байна л даа. 
 
Өнөөдөр бид нар энэ өмч хувьчлалаас сургамж авахаар хангалттай сургамж авсан шүү дээ. Өнөөдөр энэ баян ядуугийн ялгаа ингэж их гаарсан нь энэ одоо хуудуутай өмч хувьчлалаас л болсон. 1995 онд Өмч хувьчлалын тухай хуулийг батлаад тэгээд захиалгатайгаар өмч хувьчлалыг явуулсан. Үнэхээр одоо тэр кассанд нь байгаа мөнгөнөөс бага үнэлгээтэйгээр энэ төрийн өмчийг завшиж хувьчилж авсан шүү дээ. 
 
Тэгээд энэ дээр үүссэн одоо энэ ялзрал энэ улс төр, бизнест явагдаад л байна. Тэгээд улсын хөгжил энэтэй холбогдоод л ингээд ухраад л яваад байгаа байхгүй юу. Тэгээд сонгодог жишээ гэх юм бол Үндсэн хууль, тогтолцооны зарим институцийг хүртэл энэ сонгодог зарим нөхөд нь тэргүүлээд л явж л байна шүү дээ. 
 
Тэгээд бид нар сургамж авахын оронд энийг захиалгатайгаар үргэлжлүүлсэн байдалтай ийм явдал бол хэрхэвч байж болохгүй. Ийм том том субъектуудыг нэг тогтоолоор, нэг алхаар 5-хан минут одоо үг, саналаа хэлээд 4-хөн минут асуулт асуугаад хувьчилж болохгүй ээ. 4 минутын дотор энэ гишүүд асуух юмаа ерөөсөө асууж амжихгүй байна шүү дээ. 
 
27, 28 субъект дээр огт чадахгүй. Ерөөсөө ганц хоёр юм нь дээр хүртэл судалгаа хийж чадахгүй. Би Төрийн банк дээр судалгаа хийх гэж хоёр долоо хоног болсон. Тэр санхүүгийн 2009 онд анх үүсгэн байгуулагдахаас нь эхлээд санхүүгийн тайлан дээр нь анализ хийсэн. Улсын Их Хурлын Тамгын газраас надад бас маш сайн судалгаа хийж өгсөн. Хоёр долоо хоног болж байгаа шүү дээ. 76 гишүүндээ танилцуулж илгээсэн. Тэгэхэд энэний зэрэгцээгээр МИАТ байна, Хөрөнгийн бирж байна, энэ авто зам, засвар арчилгааны компаниуд байна, Хөдөө аж ахуйн бирж байна, Монгол шуудан байна. 
 
Тэгэхээр миний санал бол энэ объектуудаа нэг нэгээр нь оруулж ирмээр байна. Хорин хэдийг нэг алхаар биш. Хамгийн эхний ээлжинд нь Хөрөнгийн биржээр. Тэгээд энэ дээр нь тус тусдаа ажлын хэсэг байгуулаад тус тусдаа шинжилгээ хийгээд үнэхээр бид нар шүүсийг нь шахъя. Үнэхээр давж чадаж байгаа юм бол за тэгээд хувьчлахыг нь зөвшөөрье. Бүх үндэслэлийг нь гаргая. Судалгаа, тооцоогоо нийлүүлье. Хөрөнгийн бирж гэхэд чинь тэгээд л одоо төрөөс тэр 20, 30 тэрбумын санхүүгийн бүх талын дэмжлэг авчихаад одоо 20.0 тэрбумаар хувьчилна гэж бас байж болохгүй байгаа байхгүй юу. 
 
Тэгээд энэ зарим Хөдөө аж ахуйн бирж гэхэд чинь 2.0 тэрбумаар хувьчиллаа. Тэгээд тэр 2 тэрбумыг нь компанид нь оруулна гэж байгаа юм. Улсын төсөвт биш. Өөрөөр хэлбэл өнөөдөр кассанд нь 2.0 тэрбумаа хийлээ. Хувьчилж авсан этгээд нь маргааш касснаас мөнгөө авдаг ийм зохицуулалт байж болох юм уу. Тэгээд орон нутгийн манай ялангуяа газар тариалантай гишүүд бас дуугармаар байна. Хөдөө аж ахуйн биржийг хувьчилж болохгүй шүү дээ. 
 
Хөдөө аж ахуйн биржээ тэрэнд орвол Төрийн банкаа. Өнөөдөр манайд хөдөө аж ахуйн чиглэлийн банк байхгүй байна. Төрийн банкаа хөдөө аж ахуйн чиглэлтэй болгомоор байна шүү дээ. Тэгээд Хөдөө аж ахуйн биржтэйгээ уялдуулаад бодлогыг нь нэг цогц болгож байгаад газар тариалангаа дэмжмээр байна шүү дээ. Атрын IV аян хүлээгдэж байна шүү дээ. Энийгээ хэрэгжүүлнэ гэсэн. Яагаад хэрэгжүүлэхгүй байгаа юм. 
 
Төрийн банк дээр энэ хасах 1.8 их наядын одоо өөрийн хөрөнгөтэй гэж гуравдугаар хавсралт дээрээ ийм худлаа мэдээлэл танилцуулга өгч болохгүй шүү дээ. Тайлан баланс дээр нь өөрийн хөрөнгө нь 256.8 тэрбум гээд одоо цагаан дээр хараар биччихсэн байж л байна шүү дээ. Гэх мэтчилэнгийн. 
 
За энэ “Монгол шуудан”-гийн хувьд Эдийн засгийн байнгын хороогоор хоёрхон хоногийн өмнө орж ирж байхад өмнөх өдрийн хаалтын ханш нь нэгж хувьцаа 569 байсан бол хоёрхон хоногийн дотор чуулганаар орж ирэх хугацаанд 577 төгрөг болоод өссөн байгаа байхгүй юу. Энэ өссөн байдал нь бол үндсэндээ судлаад үзэхэд “Монгол шуудан” компани транзит шуудангийн үйлчилгээ үзүүлснээр жилийн цэвэр ашиг нь 1 тэрбум байдаг бол одоо эхний улирлаар цэвэр ашиг нь 1 тэрбум болоод явж байна. Болж байна. Бүтэж байна. Цаашаа сайн ажиллаж болохоор байна. 
 
Тэгээд төрд байж болж байна. Үр ашиг нь дээшилж байна. Хараа хяналттай байна. Олон нийтийн нээлттэй хувьцаат компани болоод ингээд явж байхад яагаад заавал дахиж нэмж хувьчлах гээд байгаа юм бэ? Төрийн банк дээр энэ үнэлгээг нь би дахин хэлье. 75.0 тэрбум гэдэг бол дэндүү бага. Банкийг дахин хөрөнгөжүүлэх нэрийдлээр 2 арилжааны банк дээр 500.0 тэрбумыг төрөөс санхүүжилт хийлээ гэж бодъё. Энэ хуулиараа. Тэгэнгүүтээ төрд одоо оногдож байгаа ашиг нь юу юм бэ гэх юм бол хувьцааны тэр банкийн 20.0 хувийг нь авч чадах уу, үгүй юу гэдэг ийм асуудал яригдаж байгаа байхгүй юу. 500.0 тэрбумаар 20.0-хон хувийг нь авч чадах уу, үгүй юу. 
 
Гэтэл ТОП-3-ын нэг Төрийн банкийг 100 хувь 75.0 тэрбумаар хувьчилна гэдэг бол байж болохгүй шүү дээ. Анхны үнэ гэдгийг нь ойлгож байна. Гэхдээ энэний цаана стратегийн хөрөнгө оруулагчдад эхний ээлжинд хувьчилна гэж байгаа. Яг энэ үнэлгээгээр байхгүй юу. Тийм учраас би энийг буцаагаад нэг нэгээр нь оруулж ирэх саналтай байна. Нэг нэгээр нь. Хөрөнгийн бирж, МИАТ, Төрийн банк. 
 
М.Энхболд: - Л.Элдэв-Очир гишүүн үг хэлнэ. 
 
Л.Элдэв-Очир: - Бидэнд бас нэг Их Хурлын гишүүд, Засгийн газрын гишүүд бас нэг үнэхээр хүлээн зөвшөөрөхөөс аргагүй нэг дутагдалтай зүйл байгаад байгаа юм. Оруулж ирж байгаа хуулийн төслүүд, Засгийн газраас шийдвэрлүүлэхээр оруулж ирж байгаа энэ төслүүд болохоор гоомой орж ирж байгаа юм. 
 
Гишүүдийн шүүмжлээд байгааг би үнэхээр одоо зөв гэж бодож байгаа. Яагаад гэвэл энэ үнэлгээний асуудал дээр балансынх нь үнийг тавиад ороод ирчихсэн. Тэр дээрээ зөв тайлбараа хийгээд тооцоолол тодорхой хэмжээнд хийгээд энэ чинь мэргэжлийн улсууд зөндөө байна шүү дээ. Ядаж хувийн пүүс компаниуд байж болно. Олон улсын байгууллагууд байж болно. Баримжаа бас нэг үнэ оруулж ирээд ингээд л одоо уг нь асуудлаа танилцуулмаар байгаа юм. 
 
Тэгээд Засгийн газар тайлбарлаад байх юм. Би бол одоо үндсэндээ ойлгож л байна. Энэ өнөөдөр бид нар яах вэ гэхээр энэ жагсаалтыг баталснаараа энэ объектууд, аж ахуйн нэгжүүдийг хувьчлах гэж байгаа асуудал биш ээ гэж ойлгож байгаа. Энэ бол яах вэ гэхээр 2018-2020 онд хувьчлах жагсаалт. Энэ жагсаалт батлагдсаны дараа яг гишүүдийн ярьж байгаа шиг нэг нэгээр нь. Жишээлбэл, Төрийн банкийг яагаад хувьчлах гээд байгаа юм. Ч.Хүрэлбаатар сайдын саяын хэлж байгаа тэр 80 захирлыг 40 болгодог асуудал. Төрийн банкнаас янз янзын бас тааламжгүй мэдээллүүд ирж байгаа. Зардлаа өсгөдөг. Хариуцлагагүй зээл олгодог. Зээлийн чанарыг муутгадаг гэсэн асуудлууд. 
 
Энэний хувьчлалын асуудлыг ярихад бид нар үндэслэл дээр нь. Дараа нь яах вэ гэхээр Засгийн газраас тайлбарлаад байгаа хөндлөнгийн аудитын байгууллагын дүгнэлтийг. Тэгээд Үндэсний аудитын газраараа баталгаажуулаад Их Хурлын гишүүд яг энэ стратегийн объектууд дээрээ нэг бүрчлэн ярих боломж нь бий. Өнөөдөр бид нар энийг батлахгүй бол 2020 он хүртэл энэ улсын төсвийг бүрдүүлэх эх үүсвэрт тусгагдчихсан эх үүсвэрүүдээ яах вэ гэдэг асуудал байгаа юм. Тийм болохоор Засгийн газар бас хариуцлагагүй, тоо мэдээлэлгүй юм оруулж ирснийг хүлээх хэрэгтэй байх. Харин Их Хурлын гишүүд маань энийг зөв ойлгоод 2018-2020 онд энэ хувьчлах компаниудаа баталчихаад дараа нь нэг нэгээр нь тэр үнэлгээнийх нь дараа бас асуудлаа шийдээд явахад хожигдохгүй болов уу гэж бодож байгаа. 
 
Миний нэг санаа зовж байгаа юм юу вэ гэхээр ерөнхийдөө ингээд нэг хувьчлалын асуудал юм уу, эсвэл том төсөл хөтөлбөрүүд явуулна гэхээр нэг гацаадаг асуудал гараад ирдэг. Хий хоосон хардлага бий болдог. Энэ банкийг нь тэр авах гэж байгаа. Энэ компанийг нь тэр авах гэж байгаа гэсэн байдлаар ингээд нэг гацаадаг бүлэглэл байдаг. Өнгөрсөн 10 жилийн түүхийг бид нар мэдэж байгаа. Том төслүүдийг хөдөлгөх асуудал дээр жинхэнэ мэргэжлийн гацаадаг улсууд. Их Хурлаас тогтоол гаргуулдаг. Засгийн газрын тогтоол шийдвэр гаргуулдаг. Ийм л нөхөд байсаар байгаад өнөөдөр бид нар 10 жилийн дараа эдийн засагт маань тодорхой хэмжээний хувь нэмэр оруулах том төслүүдийг хөдөлгөж чадаагүй 10 жил алдчихлаа гээд л харамсаад сууж байгаа шүү дээ. 
 
Тэгэхээр бид нар яах вэ гэхээр бие биенийгээ хардаж. Тэгээд энэ төсөл хөтөлбөрүүд, засгаас оруулж ирж байгаа асуудлуудаа гацаалгүйгээр. Харин урьд өмнө нь явуулж байсан хувьчлалын гашуун туршлагууд дээр үндэслээд сайн хувьчлалыг л явуулах хэрэгтэй. 
 
Ер нь бол хувьчлал гэдэг асуудал бол зайлшгүй. АЗЗА компани гээд л зам арчилгааны компаниуд дээр бол яах аргагүй тэнд ажиллаж байгаа хүмүүсийнх нь цалин, ажлын байрыг нь хадгалсан өвөрмөц хувьчлалыг явуулах ёстой. Хөрөнгийн биржээр хувьчлал хийе гэдэг асуудал бол дэлхийд сонгодог шилдэг л арга. Энэ арга дээрээ бүгдээрээ харин тал талаасаа хэлэлцээд ингээд явах нь зөв байхаа. 
 
Банкны үнэлгээний асуудлыг ярьж байна. Банкны үнэлгээ бол яах аргагүй тийм гоомой 70.0 тэрбум гэсэн үнэлгээ байж болохгүй ээ. Өнөөгийн үнэ цэнэ, ирээдүйн үнэ цэнэ. Энэ бүгдийн тооцоолол Т.Аюурсайхан гишүүний хэлж байгаа тэр үнэ дээр нь бид нар нэг нэгээр нь дараа нь оруулж ирж ярилцъя л даа. 
 
Өнөөдөр энийг батлаад тэр чигээр нь тавиад туух гэж байгаа асуудал биш гэж би ойлгож байгаа. Тийм учраас засаг одоо бас боломжийнхоо хэмжээнд ажил хийх гээд. Сайдууд нь бас асуудлаа оруулж ирээд байдаг. Энэ асуудлыг нь бид нар хоорондоо нэг зөв ойлголцоод хувь хүмүүсийн хоорондын тохиолцоон биш, хувь хүмүүсийн хоорондын үл ойлголцол биш. Энэ асуудлаа бүгдээрээ хэлэлцээд ингээд дэмжээд явах нь бол бидний цаашдын үйл хэрэгт тустай гэж бодож байгаа. 
 
Тодорхой хугацааны дараа үгүй ээ тэр үед нь хувьчлах нь зөв байжээ гэж амаа барих асуудал ч бас гарч ирэхийг үгүйсгэх аргагүй. Бидэнд бас тийм гашуун түүх байгаа. Тийм болохоор энэ асуудал дээр анхаармаар байгаа юм. 
 
Үүнтэй холбогдуулаад би бас нэг зүйлийг заавал хэлье гэж бодож байгаа. Юу вэ гэхээрээ Тавантолгойн бүлэг ордтой холбоотой төсөл дээр Д.Сумъяабазар сайд бол нэлээд одоо идэвх чармайлттай ажиллаж байна. Тодорхой хэмжээний үйл ажиллагааг нь эрчимжүүлэх хувилбаруудыг гаргаж ирж Засгийн газар дээр, намын бүлэг дээр. За Аюулгүйн зөвлөл дээр орсон бас сураг байгаа. Тэгээд энэ асуудлууд дээр харин Д.Сумъяабазар сайд яах вэ гэхээрээ нөгөө мэргэжлийн гацаадаг улсуудаас саналыг нь авмаар байна одоо. Бид нар ийм төсөл оруулж ирж байна. Та нөхөд юу гэж бодож байна. Та нар хувилбар юу байна. Ингэж бид нар зөвшилцөхгүй бол Д.Сумъяабазар сайд Засгаараа оруулдаг, намын бүлгээр оруулдаг. Асуудлаа оруулаад ирдэг. Бас л мэргэжлийн гацаагчид гацаагаад эхлэх юм бол энэ улс орон хөгжихгүй нь гэсэн ийм л зүйлийг хэлэхийг хүсэж байна. Энэ дээр бол одоо Д.Сумъяабазар сайдад бол би хувь хүнийхээ хувьд бас тодорхой хэмжээний бичиг баримттай асуудлуудыг тавьж өгсөн байгаа. 
 
Ингэж бид нар цаашдаа харилцан ойлголцол…/минут дуусав/
 
М.Энхболд: - Г.Занданшатар гишүүн. Өмч хувьчлах тухай ярьж байгаа шүү дээ. Энэ асуудал чинь. 
 
Г.Занданшатар: - Ер нь энэ баримт бичгийг хэлэлцэх явцад гишүүдийн гаргасан саналыг бол бас манай холбогдох яамд, Төрийн өмчийн хороо бол анхааралтай судалж тэмдэглэж авч байна. Энийг харгалзаж үзэх ёстой. 
 
Гэхдээ энэ Улсын Их Хурлын 63 дугаар тогтоолоор өмч хувьчлалыг ингээд жагсаалтаар баталсан. Манай практик ийм байгаа юм Т.Аюурсайхан гишүүн ээ. Нэг нэгээр нь биш 2016-2020 оных, 2012-2016 оных гэж ингэж батлагдаж яваад 2016 онд батлагдсан бас энэ өмч хувьчлалын үндсэн чиглэл дотроос бид нар харин цахилгаан станцууд, түгээх сүлжээ гэдгийг нь хасаад оруулж ирж байгаа. 
 
Тэгээд бас Төрийн ба орон нутгийн өмчийн тухай хуулиар энэ өмчөө улс хувьчлах уу, үгүй юу гэдгийг шийдсэний дараа Засгийн газрын тогтоол гарч Засгийн газрын тогтоолоор нарийвчилсан төлөвлөгөө гарч үнэлгээний ажил хийгддэг. Тэрийгээ одоо Улсын Их Хуралд оруулж ирж хянуулдаг. Нэг нэгээр нь тэр асуудлуудаа хэлэлцүүлдэг. Ийм нарийвчилсан төлөвлөгөө гарч хэлэлцдэг ийм журмаар одоо өнгөрсөн 18 жил энэ хуулийнхаа, Төрийн ба орон нутгийн өмчийнхөө тухай хуулиараа ингэж явж байгаа юм гэдгийг бас. Явж байгаа шүү. 
 
Тэгэхээр энэ дээр бас өнөөдөр хэлэлцэх эсэхээ шийдээд ажлын хэсэг байгуулаад энэ нарийвчилсан үнэлгээ, тооцоо юмнуудыг үзэх харах юмнуудыг бол бүлгийн хурлаараа нэг дэх өдөр бүлгүүдээр хэлэлцээд ингээд цаашаа засаж сайжруулах юм байвал сайжруулаад нарийвчлан хэлэлцээд яваад байх бололцоотой байх. 
 
Ер нь бол Хөрөнгийн биржийг эхний ээлжинд хувьчилъя. Яг энэ замын зураг, төлөвлөгөө, нарийвчилсан төлөвлөгөөг бол Засгийн газрын тогтоолоор өмч хувьчлалынхаа Улсын Их Хурлаас өгсөн энэ тогтоол батлагдахаар тогтоолын дагуу энэ нарийн бүх ажлууд хийгдээд эргээд Улсын Их Хуралд танилцуулагдаад явдаг энэ хууль тогтоох байгууллага, гүйцэтгэх засаглалын хуулиар тогтоосон эрх үүргийн хэмжээнд ингэж явдаг. 
 
Үнэлгээний асуудал их яригдаж байна. Тэгээд үнэлгээн дээр бол үнэхээр бас анхаарах юм бий. Энэ бол Улсын Их Хурлын тогтоол батлагдаад хувьчлах чиглэл гарсны дараа хөндлөнгийн аудитын байгууллагаар активын үнэлгээ, нарийвчилсан үнэлгээ хийж тэрүүгээрээ одоо компани бүрийн үнэлгээ тогтоод тэрнээсээ дуудаад явж байгаа. 
 
“Монгол шуудан” компани гэхэд одоо энэ загварыг бид яагаад сонгож байгаа юм бэ гэхээр 34.0 хувийг нь яг энэ загвараар хувьчлаад компанийн үнэ цэнэ 6 дахин өсөөд, үр ашиг нь 2 дахин нэмэгдсэн. Энэ чинь хувьчлалын үр дүн. Энэ 34.0 хувийг нь хөрөнгийн биржээр хувьчилсны үр дүн байгаа юм. Одоо 34 хувьчлаад үр дүнг нь улам сайжруулж, хөрөнгө оруулалтаа нэмэгдүүлж байж техник, технологийг нь сайжруулж шинэ дэвшил энэ аж үйлдвэрийн дөрөвдүгээр хувьсгал руу шинэ юмнуудаа хийхийн тулд хувьцаа нэмж гаргаад тэрүүгээрээ энэ санхүүжилт, техник, технологийн шинэчлэлээ хийе гэсэн санал гарч байгаа. 
 
Нэг хүн авах гээд байгаа юм биш. Хөрөнгийн биржээр ингээд хувьчлал явахаар, хөрөнгийн биржээр ингээд үйлчилгээ явахаар транзит шуудангийн. өр нь яаж нэмэгдсэнийг бас хараарай. Өр нь нэмэгдсэн байгаа. Одоо зээл нэмж авч энэ төслүүдийг хэрэгжүүлж байгаа. Энэ үр дүнд үр ашиг нь сайжирч байгаа юмнууд. Зээл авлаа ч гэсэн хувийн хяналт, оролцоотой болчихоор олон нийтийн хяналттай болчихоор хувьцаа эзэмшигч болгон нэг хяналттай болчихоор л үр ашиг сайжраад байгаа. 
 
Энэ өмч хувьчлалын энэ бодлогын одоо хамгийн гол онцлог дэвшил нь бол олигархын засаглалаас олон нийтийн засаглал руу буюу нэг хүнд хувьчилдаг. Нэг хүний хувьчлалаас, нэг компанид өгчихдөг хувьчлалаас бүх компаниуд, бүх иргэд өмчтэй, хөрөнгөтэй болох, хяналт тавих, төрийн өмчийнхөө хэрэгжилтэд хяналт тавих, үр ашиг, дивидентийг хүртэх бололцоог олгож байгаа. Энэний үр дүнд энэ хувьцааны “Монгол шуудан” компанийн үр ашиг өсөхөд тэрийг, хувьцааг эзэмшиж байгаа хүн дивидентээс гадна хувьцааны үнийн өсөлтийн ашиг авах жишээтэй. Ингээд хүн болгоныг одоо хөрөнгө, өмчтэй болгож байгаа, капиталтай болгож байгаа энэ өмч хувьчлалын арга хэлбэрийг түлхүү ашиглая гэдэг ийм чиглэл баримталсан байгаа. Тэгээд банк санхүү, нарийн ширийн мэдээллүүдийг бүлгийн хурал дээрээ нарийвчлан ярилцаад өмнө нь явж байсан энэ журмаараа явж ирсэн жишгээрээ л ингээд ороод ирсэн. Тэр дээр тоо баримт нарийвчлах. Нэн ялангуяа тэр балансын үнээр тавих уу, нарийвчилсан үнэлгээ хийгээд дахиж танилцуулах. 
 
Ер нь зарчмын хувьдаа энэ объектууд бол хувьчлагдах шаардлагатай юм. Салбарын яамд үзээд хэлэлцүүлээд салбарынхантайгаа ярилцаад ингээд энэ саналыг оруулж ирж байгаа юм. Энийг одоо бас манай гишүүд анхааралтай авч үзэж бүлэг дээрээ бас нарийвчлан ярилцаад. Гишүүдийн ярьж байгаа юмыг манай ажлын хэсэг авч тусгаад хамтарсан ажлын хэсэг байгуулаад энэ юмнуудыг, хардлага сэрдлэг, аль эсвэл тооцоо судалгаа, асуулга байвал нарийвчлан үзээд ингээд юмаа урагшаа хөдөлгөөд явъя гэж Та бүхнээсээ хүсэж байна. 
 
Тэгээд нэг дэх өдөр бас бүлгийн хурал дээр манай холбогдох сайд нар, Төрийн өмчийн хорооны дарга нараас нарийвчилсан мэдээллүүдээ аваад энэ 4 минутад үнэхээр асууж хариулаад бүх юм тодорхой болохгүй байна гэж үзэж байна манай гишүүд. Тийм учраас тэгж ярилцаад ингээд асуудлаа урагшаа явуулаад. Тэгээд энэ намраас энэ Хөрөнгийн биржээсээ эхлээд байдаг юм уу тодорхой асуудлуудаа шийдээд явах нь бидний хувьд чухал байна. Мэдээж алдаатай оноотой юм байхыг бол…/минут дуусав/
 
М.Энхболд: - Б.Пүрэвдорж гишүүн үг хэлнэ. 
 
Б.Пүрэвдорж: - Би хувийн өмчид тулгуурласан эдийн засгийг дэмждэг. Төр бизнес хийх хэрэггүй гэж үздэг. Тийм учраас Та бүхэнд нэг жишээ ярьж өгье гэж бодлоо. 
 
1981 онд Япончууд бид нарт Говь комбинатыг байгуулж өгсөн юм. Тэгээд 2007 он хүртэл 26 жилийн туршид Япончууд бидэнд технологи бариад өгсөн юмаа гэдгийг ерөөсөө ойлгоогүй юм. Яагаад гэвэл энэ төрийн өмч байсан учраас тэрийг нь мэдээгүй. 
 
Яагаад гэвэл энд дарга нар хамаатан садангаа авдаг. Байнга хүмүүс нь солигддог. Тийм учраас одоо өндөр үнэтэй ноолуур шахдаг. Буцаагаад хямдхан үнэтэй бараа, бүтээгдэхүүнийг нь авдаг. Үүнээс болоод Говь комбинат ерөөсөө ашигтай ажиллаж чаддаггүй ийм байлаа. 
 
2007 онд Ц.Баатарсайхан гэдэг хүн 16.0 сая доллароор 74.0 хувийг нь авсан юм. Нийтдээ 50.0 тэрбум төгрөгийн активтай ийм компанийг, үнэлгээтэй ийм компанийг худалдаж аваад өнөөдөр 2017 оны тайлан балансаар 180.0 тэрбум төгрөгийн хөрөнгөтэй болсон байна. 2017 онд 23.0 тэрбум төгрөгийн ашигтай ажилласан байна. 
 
Тэгээд энэ нь одоо өнөөдөр үнэхээр одоо технологи болсон гэдэг нь харагдаж байгаа. Нийтдээ 130.0 тэрбум төгрөгийн худалдан авалтыг хийж байна. Зах зээл дээрээс. Энэ 130.0 тэрбум төгрөгөөр худалдан авалт хийж байгаа энэ аж ахуйн нэгжүүд тэнд маш их оролцож байгаа. 
 
Дээрээс нь энэ одоо худалдан авалтаараа тооцох юм бол нийт малчин өрхөд нэг өрхөд 650.0 мянган төгрөг зөвхөн Говь комбинатаас очиж байна. Гадаад руу бараа, бүтээгдэхүүнээ экспортлоод доллар олоод аваад ирчихэж байна. Монголчууд баяртай байна.
 
Дээрээс нь бид бүхэн өөрсдөө загварлаг тийм ноолууран хувцас хэрэглэчихэж байна. Тэгээд иймэрхүү. Үйлдвэрийнх нь ажилчид бас цалин цавуу нь цагтаа буудаг. Сэтгэл хангалуун байна. Тэгээд ийм Монголын хүн бүрт хүртсэн ийм технологийг хувьд очсоноор л Монголчууд мэддэг болсон юм. Тэгэхээр ер нь бол төрийн өмчийг хувьчлах ёстой. Хувьд очсоноор бол энэ төрийн өмч бол энэ хувийн өмч бол үнэхээр одоо зөв явдаг гэдэг нь эндээс харагдаж байгаа. 
 
Түүнтэй адилхан МИАТ-ийн 49-ийг биш 51.0 хувийг хувьчлах ёстой. Хэрвээ хувьд очих юм бол 5-хан онгоцонд 800 хүн ажиллахгүй ээ. Нэг жилийн туршид 600 мянган суудал хоосон нисгэхгүй тэр хувь хүн чинь. 
 
Дээрээс нь МИАТ-ийн бодлого бол байнга тогтвортой байна. Нэг сайд нь очоод даргыг нь томилдог, захирлыг нь томилдог. Тэгэхээр бодлого нь өөрчлөгддөг. Тэр хувийн компани бол байнга тогтвортой бодлоготой байгаад гадаадын компани, янз бүрийн хүсэлт ирэхэд нь тэнд тодорхой бодлоготой байна. Ийм үр дүн зайлшгүй авчирна. Тийм учраас ер нь бол би энэ өмч хувьчилж байгаа энэ зүйлийг бол одоо дэмжиж байгаа. Харамсалтай нь одоо хэд хэдэн улсын үйлдвэрийн газар дээр төрийн өмчийн компани дээр бол луйвар явах гэж байгаа шүү. Тийм учраас энэ дээр бол Засгийн газар, ялангуяа Монгол Ардын Нам сэрэмжтэй байгаарай гэж зөвлөх байна. 
 
М.Энхболд: - Д.Оюунхорол гишүүн үг хэлнэ.
 
Д.Оюунхорол: - Би өмч хувьчлалын асуудлаар өөрийнхөө байр суурийг илэрхийлж зарим нэг асуулт асууя гэж бодож байна. 
 
М.Энхболд: - Үг хэлнэ. Үг хэлж байгаа юм. 
 
Д.Оюунхорол: - Аан.., за за. Тэгвэл саналаа шууд хэлчихье. 
 

М.Энхболд: - Тийм. 
 

Д.Оюунхорол: - За нэгдүгээрт өмч хувьчлалын орж ирсэн одоогийн хувилбар дээр бол за МИАТ компанийг хувьчлах нь бол зөв байхаа гэж бодож байна. Ер нь бол менежментийг нь сайжруулаад илүү одоо бизнес зах зээлийг хөгжүүлэх чиглэлээр ажиллаж болно. Тэгэхдээ МИАТ сүүлийн одоо 3 жилд хамгийн өндөр ашигтай ажиллаж чадсан. Төрийн өмч байхдаа одоо үнэхээр хариуцлагатай ажиллаж чадвал менежментээ хийж ашиг орлого олж болдог юм байна гэдэг тайлан балансыг гаргасан байна лээ. Энийг нь одоо авч үзэх ёстой. 
 

Тийм учраас одоо бушуу туулай борвиндоо баастай гэдэг шиг ер нь яарч сандарч ямар нэг юмыг хийх гэж улайрч болохгүй ээ. Тэр тусмаа энэ Монгол Улсад явагдсан өмч хувьчлалын асуудлууд бол бас хүмүүст нэг тийм таатай сэтгэгдэл төрүүлж байгаагүй. Зарим нэг хувьчлалууд бол бий шүү. Тийм учраас энэ өмч хувьчлал дээр бол маш хариуцлагатай хандах ёстой гэж ойлгож байгаа. 
 

Нийгмийн салбарын хувьчлал дээр бол ер нь хувьчилж болохгүй объект, жагсаалтад нь оруулах хэрэгтэй. Ер нь цаашдаа энэ төрийн өмчөөр бий болсон нийтийн эзэмшил, ард түмний төлөө зориулагдсан энэ өмч хөрөнгийг бол хувьчлах нь бол буруу гэж би үздэг. Энийгээ бол баталгаажуулах нь их зөв байхаа гэж бодож байгаа юм. 
 

Дараа нь энэ Мэдээлэл холбоо, сүлжээ компанийг хувьчлахаар оруулж ирсэн байна лээ. Энийг бол би буруу гэж бодож байгаа. Төрийн нүд чих болсон үйл ажиллагаа явуулдаг энэ том суурь дэд бүтцийг бий болгосон байгаа сүлжээгээ хувьчилна гэж бол хэзээ ч байхгүй. Энэ ямар ч төрд дарамт болоогүй. Тийм учраас энийг одоо хувьчлах асуудлыг оруулж ирж байгаа нь бол маш буруу. 
 

Харин үүний оронд хувьчилж үл болох объектын жагсаалтад энэ Мэдээлэл холбооны сүлжээ компанийг оруулж төрийн өмчийн мэдэлд бараг 100 хувь байлгах ёстой гэж үзэж байна. Энэ бол өнөөдөр төрийн хар хайрцагны бодлого, төрийн нүд чих болдог байгууллагууд нь энийгээ бас хянадаг ийм боломж бололцоог нь олгох ёстой. Тийм учраас энэ дэд бүтцийн суурь бүтцийг бол хувьчлах асуудлаар хэзээ ч Улсын Их Хурал шийдвэр гаргаж ийм харалган бодлого бол хэрэгжүүлэхгүй байх гэж бодож байгаа юм. 
 

Дараа нь энэ Хөрөнгийн биржийн хувьчлалын асуудлыг ярьж байгаа юм билээ. Энэ бол маш буруу үндэслэлээр орж ирсэн. Хөрөнгийн биржийг одоо үйл ажиллагааг нь сайжруулах гэж байна гэж 2000 онд бараг шахуу 8 сая долларын төсөл хэрэгжсэн гэж ярьдаг. Сүүлд нь одоо Английн Хөрөнгийн биржтэй хамтарч 10.2 сая долларын төсөл хэрэгжүүлсэн гэж ярьж байсан. Энэ олон одоо 20 гаруй сая долларын төсөл хэрэгжээд өнөөдөр Хөрөнгийн биржийн үйл ажиллагаа, үр дүн, үр өгөөж нь ямар болсон юм. Энэ асуудлаараа юу хийсэн юм. Энэ олон тэрбум төгрөгөөр одоо юу хийсэн юм. Үр дүнг нь одоо заавал ч үгүй ярьж байж дараа нь энэ асуудлыг одоо ярих ёстой. Түүнээс биш ингэж үнэгүйдүүлж хуйвалдах маягаар энэ Хөрөнгийн биржийг хувьчлах асуудлыг бол ярих нь бол огт буруу гэж бодож байгаа юм. Энэ асуудлыг бол онцгой анхааралдаа авах ёстой. 
 

Сангийн яам яагаад харин ийм хуудуутай өмч хувьчлах шийдвэрийг оруулж ирж байгааг бол би харин бас гайхаж байна. Тийм учраас энэ ямар сонирхол яваад одоо энэ асуудлыг оруулж ирсэн бэ гэдэг дээр бол маш их сайн харж үзэх хэрэгтэй. Хоёрдугаарт, дараа нь энэ асуудлаа бол бүлэг дээр ер нь нэлээн сайн ярих хэрэгтэй болов уу гэж бодож байгаа юм. 
 

Гуравдугаарт нь, энэ Төрийн банкны хувьчлалын асуудлыг бол би шийдвэрлэх гэж одоо оруулж ирсэн байгаа саналыг бол маш буруу гэж бодож байгаа юм. Миний одоо мэдэхийн Төрийн банкийг ер нь яагаад байгуулсан бэ гэдэг түүхээ бид нар эргэж маш сайн санах хэрэгтэй. Анод, Зоос, Хадгаламж гээд одоо гурван банк дампуурч байсан. Төрөөс болон Монголбанкнаас ойролцоогоор миний баримжаагаар бол 225.0 тэрбум төгрөгийг олгосон байгаа. Цаана нь бол бас энэ өрийг одоо ер нь хэн яаж хэрхэн барагдуулсан юм. Ийм хэмжээний ашиг орлого гарсан уу. Энэ юу болсон бэ гэдэг асуудлаар маш дэлгэрэнгүй мэдээллийг өгөх ёстой. 
 

Дараа нь жижиг хувьцаа эзэмшигчид нь бол өнөөдрийг болтол гомдол гаргаад явж байдаг. Анод банкны, Зоосын, Хадгаламжийн. Өөрөөр хэлбэл жижиг хувьцаа эзэмшиж байсан хүмүүс. Энэ жижиг хувьцаа эзэмшигчдийн өр төлбөрийг хэрхэн барагдуулсан юм. Энэ асуудал шийдэгдээгүй, энэ асуудлыг дуусгаагүй яриагүй, үр дүнг нь яриагүй байхад энэ банкийг хувьчлах тухай асуудал ярьж байгаа нь бол маш хариуцлагагүй шийдвэр. Тийм учраас би…/минут дуусав/
 

М.Энхболд: - 1 минут байхгүй. 5 минутаар ярьсан. Б.Баттөмөр гишүүн үг хэлнэ. 
 

Б.Баттөмөр: - Энэ өмч хувьчлалын асуудал бол Монголын ард түмэнд бол маш их таагүй одоо тийм үр дүн үлдээсэн. Өмч хувьчлал гэхээр зэрэг ард түмэн бол юу гэхээр нөгөө л нэг хувааж авах гэж байна гэдэг ийм сэтгэлээр ингэж ханддаг болсон. Үнэхээр ч үр дүнгүй. 
 

Өнөөдөр Монголын одоо нийт баялгийн 90 хувь нь одоо хүн амын 7, 8 хувьд л оногдож байгаа шүү дээ. Тэгэхээр энд бол юу гэхээр буруу өмч хувьчлалын бодлого бас явагдсан гэж ингэж үзэж байгаа. 
 

Монголчууд бид нар нэг байшин барьж байснаа тэрийгээ нурааж хаячихаад л тэр суурин дээр нь дахиад нэг шинэ байшин барих гэж л үзэж байгаа улсууд л даа. Уг нь хүрсэн түвшингөө цааш нь ахиулаад алдаагаа засаад ингээд л явах ёстой байгаа юм. Гэтэл бол тэгж чадаагүй. Арьс ширний үйлдвэрийн нэгдэл гэж одоо арьсаа боловсруулчихдаг. Жил болгон нөхөгддөг. Ноосны үйлдвэрийн нэгдэл гэж байлаа. Ноосоо боловсруулчихдаг. Мод боловсруулах бүхэл бүтэн комплекс одоо тийм үйлдвэр байлаа. Их барилгын салбар байсан. Нэгдэлүүд байсан. Сангийн аж ахуй байсан. Бүгд байхгүй. Одоо өнөөдөр. Ийм л үр дүнтэй. Өмч хувьчлал ийм л үр дүн Монголчуудад үлдээсэн шүү дээ. 
 

Тэгэхээр одоо юу гэхээр тэр ноосны үйлдвэрийн нэгдэл, арьс ширний үйлдвэрийн нэгдэл чинь өнөөдрийн бид нарын хийх гээд байгаа тэр үйлдвэр, технологийн паркийн чинь нэг хэсэг нь байсан байхгүй юу. Харамсалтай нь одоо өнөөдөр байх ч үгүй. Нураад унаад дуусаж байна даа, тэр арьс, шир, ноосны үйлдвэрийн нэгдлийн байшин. 
 

Тэгэхээр өмч хувьчлалыг бол их бодлоготой, тооцоотой явуулах ийм шаардлага бол байсан. Саяхан одоо энэ Дархан-Уул аймагт энэ Шинжлэх ухаан, технологийн сангаас зохион байгуулсан хөдөө аж ахуйн салбарынхны нэг чуулга уулзалт болсон. Тэр чуулга уулзалт бол Дархан, Сэлэнгэ, одоо Булган, Хөвсгөл, төвийн район гээд их олон газар. 400, 500 гаруй төлөөлөгч оролцсон зөвлөгөөнөөс гарч байгаа шийдвэрт юу гэж гарч байна вэ гэхээр хуучин социализмын үед нэгдэл, тэр сангийн аж ахуйд хэрэглэж байсан тэр туршлагуудыг, шинжлэх ухааны одоо тэр туршлага, ололт амжилтуудыг сэргээе гэсэн тийм дүгнэлт гаргаж байна шүү дээ. 
 

Тэгэхээр бид бол юу гэхээр зэрэг урдахаа үгүйсгэх биш хүрсэн түвшингөөсөө цаашаа хөгжих ёстой юмаа гэдэг ийм санааг хэлээд байгаа юм л даа. Хувьчлалыг бол хувьчлах нь зүйтэй. Энийг бол дэмжиж байгаа. Гэхдээ яаж, ямар аргаар, хэзээ. Энийг бодох ёстой юм. Өнөөдөр одоо Төрийн банкны 100 хувь, МИАТ-ийг 49 хувьчилна гээд ингээд орж ирээд. Тэр хэдэн газрынхаа хагас дутуу тоонуудыг тавьчихаад ингээд ярих бол амархан. Үүн шиг амархан юм байхгүй. Гэтэл яг бодит байдал дээр яах юм бэ. Төрийн банкийг нэг өдөр одоо 75.0 тэрбум төгрөгөөр хувьчлаад гарах үр дүн нь юу байх вэ. Би бол энэ Төрийн банкийг байгуулахдаа энэ Монголын төрийн бодлого энэ мөнгөний бодлого, төрийн бодлого маань энэ банкаар дамжиж явах ёстой гэж боддог. Гэтэл тийм юм байдаггүй. Арилжааны банкуудтайгаа адилхан аваачаад адилхан өндөр хүүтэй хадгаламж аваад л, адилхан өндөр хүүтэй зээл өгөөд л. Жилд 12.0 тэрбум төгрөгийн ашигтай ажиллаж байна гээд л ингээд явж байгаа юм. Ашигтай ажиллаж байгаа нь сайн л биз. 
 

Гэхдээ энэ банк бол ашгаас гадна бол юу гэхээр зэрэг төрийн бодлогыг л одоо хэрэгжүүлэх ёстой банк байсан юм. Тэгээд одоо өнөөдөр ингээд ийм үр дүнтэй явж байгаа. Тэгэхээр энэ банкийг бол нэг өдөр ингээд хувьчлахыг бол би буруу гэж үзэж байгаа. 
 

АЗЗА-гийн хувьд ч гэсэн. За хувьчлаад одоо төр энэ дөнгөнөөсөө саллаа гэхэд эд нар бол бүгд дампуурна. Яагаад гэхээр энэ чинь төрөөс мөнгө авч л зам засна шүү дээ. Эсвэл тэр банк замтай нь хувьчлаад өгөх хэрэгтэй шүү дээ. Замаа засаад тэр дээгүүр нь явж байгаа тээврийн хэрэгслээсээ мөнгөө аваад, хураамжаа аваад. Ингэж олон талаасаа бодохгүй бол зүгээр хувьчилна гээд байхаар сайн сайхан юм болно гэж ерөөсөө байхгүй шүү дээ. 
 

Хөрөнгийн биржийг 100 хувь хувьчилна гэдэгтэй санал нийлэхгүй. Тийм байж ерөөсөө болохгүй. Тодорхой бодлого хувьчлах ёстой. Хөдөө аж ахуйн биржийг бол тэгж хувьчлахыг бас бүр эсрэг саналтай байна. Ийм учраас энэ сая одоо тэр Т.Аюурсайхан гишүүний хэлж байгаа саналтай би санал нэг байна. Нэг нэгээр нь оруулж ирэх хэрэгтэй. Нэг нэгээр нь оруулж ирээд ярьцгаая. 
 

Хөрөнгийн биржийн асуудлыг нэг өдөр ярьцгаая л даа. Яагаад одоо болохгүй гэж. Энэ чинь одоо цаашдаа хөрөнгийн зах зээлийг хөгжүүлэх, энэ санхүүгийн зах зээлийн чинь зонхилох хувь нь бас хөрөнгийн зах зээлд оногдож байгаа шүү дээ. Гэх мэтээр олон асуудлуудыг ярих шаардлагатай. 
 

Монголын хөгжлийн шинэ загвар гэдэг юмыг бид бодох ёстой. Бүгдийг хувьчилчихаад зах зээлийн стандарт бүгдийг хувьчлаад сайн сайхан болдог гэдэг энэ зүйлээсээ бид татгалзах хэрэгтэй гэж ингэж хэлж байна. 
 

Энэ нийгмийн салбарын хувьчлалыг бол бид нар одоо ярих хэрэгтэй. Өнөөдөр Монгол Улс 7 их наяд төгрөгийн татварын орлого олдог. Эрүүл мэндийн салбар, нийгмийн салбар хоёр чинь 3.3…/минут дуусав/
 

М.Энхболд: - 6 гишүүн үг хэллээ. Горимын санал бол болно. Одоо санал хураана. Санал хураахын өмнө үү? За С.Эрдэнэ гишүүн горимын санал. 
 

С.Эрдэнэ: - Баярлалаа. Энэ өмч хувьчлалын асуудал бол зүгээр нэг сэтгэлийн хөөрлөөр юм уу асуудалд хандаад шийдчихдэг асуудал биш ээ. Тэгээд гишүүд ч гэсэн бас бүгдээрээ одоо яг зөв зүйтэй саналууд гаргаж байна гэж ингэж харж байна. 
 

Би бол өнөөдөр бас энэ одоо хувийн өмч дээр тулгуурласан эдийн засгийн бүтэц, тогтолцоог дэмждэг хүний хувьд бол өнөөдөр хувьчлалыг бол дэмжиж байгаа. Гэхдээ өнөөдөр төр нэг гараараа хувьчлал явуулж байгаа нэрээр төрд байгаа баахан юмаа хувьчилдаг. Нөгөө гараараа одоо хувийн өмчийн эзэмшлийн байгаа аливаа эд хөрөнгийг булааж авдаг ийм үйлдэл бол хийж болохгүй. 
 

Бид өнөөдөр Эрдэнэтийн 49.0, 51.0 хувь дээр асуудал ярьж байгаа. 49.0 хувь дээр Улсын Их Хурал үндсэндээ хууль зөрчөөд одоо шүүхийн үүрэг гүйцэтгээд хувийн өмчийн эзэмшлийн асуудлыг бол үндсэндээ хууль бусаар авсан. Үндсэн хуулийн цэц энэ асуудлыг хууль зөрчөөгүй гээд дүгнэлт гаргасан байгаа. Гэхдээ агуулгаар нь аваад үзэх юм бол энэ бол маш ноцтой ардчилсан хэм хэмжээг зөрчсөн, хувийн өмчид халдсан халдлага байсан шүү гэдгийг би хэлмээр байна. 
 

51.0 хувийг өнөөдөр одоо зөв зүйтэй зарцуулж байгаа юм уу, үгүй юм уу гэдгийг шалгая гэхээр шалгахгүй. 51.0 дээр ерөөсөө одоо ямар ч ажлын хэсэг байгуулагдахгүй. Байгуулагдсан ажлын хэсэг нь ямар ч үр дүнтэй мэдээлэл хийхгүй ингээд яваад байгаа. 
 

Тэгэхээр өнөөдөр яг энэний араас ингээд одоо төрд үлдсэн цөөн тооны одоо тэр ашигтай ашиггүй нь хамаагүй цөөн тооны хэдэн өмчөө сэтгэлийн хөөрлөөр ийм яаруу, сандруу ингэж хувьчлах нь зүйтэй юм уу, үгүй юм уу гэдэг дээр бид ярих ёстой юм. 
 

Тэгэхээр би ямар горимын санал гаргах гээд байгаа юм гэхээр өнөөдөр төрд байгаа өмчөө нэгдүгээрт эргээд дахиад нэг хяная. Үнэхээр үр дүнтэй, үр дүнгүйгээр нь ялгаж зааглаад энэ асуудал дээр гишүүдийн оролцоог одоо бүрэн дүүрэн хангасан ийм байдлаар энэ өмч хувьчлалын асуудлыг ярихгүй бол зүгээр одоо өнөөдөр юу гэдэг юм одоо өмч хувьчлаад явчихвал бүх юм сайхан болчихдог гэдэг. Нэг хэсэг нь тэр лүү хуйлардаг. Нөгөө хэсэг нь бол өнөөдөр өмчийг огт хувьчилж болохгүй гэдэг юм уу, зах зээлийнхээ зарчмаас ухарсан ийм байр суурь бариад ч байдаг юм уу. Ингээд ийм хоёр туйлд гарсан байдлаар асуудлыг бол шийдэх нь өөрөө ойлгомжгүй байдлыг үүсгэнэ. 
 
Тийм учраас миний горимын санал бол өнөөдөр энэ өмч хувьчлалаар орж ирж байгаа жагсаалтад орж ирсэн одоо энэ хувьчлалд байгаа төрийн өмчийн аж ахуйн нэгж, байгууллагуудын одоо энэ баланс, тооцоо, ашигтай ашиггүй үйл ажиллагааны одоо явц байдал бүх юмыг нэг бүрчлэн Улсын Их Хурал одоо авч үзэж танилцсаны үндсэн дээр энэ өмч хувьчлалын тогтоол, шийдвэрийг гаргах нь зүйтэй гэсэн ийм горимын саналыг гаргаж байна. Тийм учраас энэ удаад Засгийн газраас оруулж ирсэн энэ тогтоолын төслийг, энэ хуулийн төслийг одоо буцаах ийм горимын саналыг гаргаж байна. Энийг одоо Их Хурлын дарга хэлэлцүүлж энэ дээр санал хураалгаж өгөхийг хүсье. 
 
М.Энхболд: - За нэг бүрчлэн баланс, тайланг нь авч ярих гэдэг бол горимын санал байж болж байна. Хэлэлцэхгүй гэдэг нь бол горимын санал биш л дээ. Тэртээ тэргүй хэлэлцэх хэлэлцэхгүйг нь одоо бид нар энүүгээр энд кнопоо дараад шийдэх асуудал. 
 
Ер нь бол Байнгын хороон дээр хэлэлцэж байх үеэс нь би бас энэ хэлэлцэгдэж байдлыг нь бас ажиглаж харж байсан. Өнөөдөр ч бас гишүүд асуулаа. Бас нэлээн байр сууриа илэрхийлж тодорхой ярилаа. 
 
Ер нь бол нэг бүрчлэн хэлэлцэх нь бол зөв байхаа. Байнгын хороон дээр ч энэ тухай яригдсан. Сая ч бас зарим гишүүд нэг бүрчлэн хэлэлцэх нь зүйтэй гэж ярьсан. Тэгээд нэг бүрчлэн хэлэлцэхийг бол Эдийн засгийн байнгын хороон дээр объект тус бүрээр нь одоо бас баланс тайлан юмнуудыг нь ингээд авч үзэж ярих нь зөв байхаа гэж ингэж бодож байгаа. 
 
Хоёрдугаарт, ер нь ажлын хэсэг байгуулаад тэгээд жаахан. Аан. Ажлын хэсэг байгуулаад ажлын хэсэг энэ 27 объектоосоо ямархуу байдлаар яаж хандах ёстой вэ гэж болно. Эсвэл Их Хурал бас гаргаж байгаа шийдвэрийн хавсралт дээрээ юуг нь бас хийж болно шүү дээ. Цаг хугацаануудыг нь бас тодорхой болгож өгч болно шүү дээ. Тийм ээ. Тийм байж болно. 
 

Бүлгүүд бас байр сууриа илэрхийлж болно. Тэгээд хэлэлцэх эсэхийг нь бол шийдчихээд тэгээд анхны хэлэлцүүлэг дээр нь Байнгын хороо саяны миний хэлж байгаа энэ асуудлуудыг анхаараад ажиллая гэж ингэж бодож байна. Ингээд санал хураах уу? 
 

“Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. 
 

56 гишүүн оролцож, 51.8 хувийн саналаар санал дэмжигдлээ. 
 

Төслийн үзэл баримтлалыг хэлэлцэх нь зүйтэй гэж гишүүдийн олонхи үзсэн тул “Төрийн өмчийг 2018-2020 онд хувьчлах үндсэн чиглэл батлах тухай” Улсын Их Хурлын тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлье. 
 

Т.Аюурсайхан гишүүн ямар горимын санал. Т.Аюурсайхан гишүүний микрофоныг өгчих. 
 

Т.Аюурсайхан: - Бид нар бас дэгийн хуульд өөрчлөлт оруулж байгаа. Тийм ээ. Хоёр ч гишүүний баланк дээр явж байгаа. Тэгээд нэг дээр нь би бас нэгдээд явж байгаа л даа. Энэ дэгийн хуулийг өөрчилье гээд. Энэ дээр бас Улсын Их Хурлаа хариуцлагажуулъя. Бусдын кнопыг дарахгүй гэдэг дээр бас бид нар өөрчлөлтийг хийгээд хэлэлцээд явж байна шүү дээ. 
 

Өмнө нь энэ Оюу Толгойн. Оюу Толгой ч юу байх вэ. Энэ төсөл, хөтөлбөрүүдийн. Ялангуяа гаднын хөрөнгө оруулалттай энэ орлогыг нь Монголын банкаар дамжуулъя гэдэг Улсын Их Хурлын тогтоолын төслийг бас бид нар дэмжээд явсан шүү дээ. Гэтэл энийг нь бас хүчингүй болгох асуудал орж ирээд. Тухайн үед бас одоо нэрийг нь ч хэлээд яах вэ. Зарим хүмүүс бусдын кноп дараад л ингээд чичрээд гүйлдсэн л дээ. Тэгээд энэнийхээ үндэслэлийг нь болохоор Валютын сан шахаад байсан юм. Валютын сан шахаад бид нар одоо аргагүй байдалд ороод. Энийг бас ойлгооч энэ тэр гээд бас тайлбарлаад байсан байхгүй юу. Тэгвэл одоо энэ өмч хувьчлалыг чинь бас Валютын сан шахаад тэгээд энэний төлөө бусдын кноп дараад явалдаад байгаа юм уу. Тэгээд энийгээ болих хэрэгтэй шүү дээ. Энэ чинь тооцоо судалгааг нь буруу хийсэн байгаа байхгүй юу. Энийгээ хар л даа та нар. Танилцуулга дээрээ та нарыг доромжлоод байна шүү дээ. 
 

Тоо баримтыг нь бүр за нэг хоёр тоо юмаа биш гэхэд бол бүр хэдэн их наядаар нь зөрүүлсэн ийм тоо худлаа бичээд оруулж ирээд батлуулах гээд байгаа байхгүй юу. Тэгээд энэ чинь хариуцлагатай байх хэрэгтэй. Болих хэрэгтэй. Энийг нь буцааж байгаад ном ёсоор нь оруулж ир л дээ. Тэгээд ингэж болохгүй шүү дээ. 
 

Тэгээд горимын санал гаргамаар байна. Энийгээ санал хураалтыг хүчингүй болгомоор байна. Бусдын кнопыг битгий дар л даа. Энийг нь дахиад оруулж ирэх хэрэгтэй. Засгийн газар дахиад сайн ажиллалдаа. Сангийн яам сайн ажиллалдаа. Ч.Хүрэлбаатар сайд аа. Та ажиллалдаа. Та эдийн засагч хүн шүү дээ. Мэдэж байгаа шүү дээ. Үнэлгээгээ. 
 

Банкны өөрийн хөрөнгийн хэмжээ хасах 1.8 их наяд төгрөг байсан юм бэ. Байхгүй шүү дээ. Балансыг нь та хар л даа. 256.8 тэрбум гээд л биччихсэн байна шүү дээ. Тэгээд энийгээ эргэж оруулж ирчихээд л батлуулах гээд ингээд улайраад байж бас болохгүй шүү дээ. 
 

Хэдий хэмжээний би энэ Засгийн газрыг бас аятайхан ажиллаасай, үр дүн гараасай, амжилт олоосой гэж хэдий хүсэж байгаа. Байгуулахад нь ч бас гал дундуур яваад л цээжээрээ хамгаалаад баталсан ч гэсэн гэхдээ ингэж ажил хий гэж бас дэмжээгүй шүү. Тийм учраас одоо энийгээ болиод буцаагаад тэгээд дахиж олигтойхон ажиллаж байгаад оруулж ир л дээ. Тэгээд энийгээ болих хэрэгтэй. Дахиад энэ санал хураалтыг хүчингүй болгох хэрэгтэй. Болих хэрэгтэй. Хоёрхон хүний саналаар дэмжигдэж байна шүү дээ. Нэг хүний кнопыг өөр хүн дараагүй л бол энэ чинь унаж байгаа байхгүй юу. Уначихсан санал байгаа байхгүй юу. 
 

Тийм учраас би горимоо гаргаж байна. Энийг одоо хүчингүй болгож байгаад дахиж санал хураалга. 
 

М.Энхболд: - За би зочин танилцуулчихъя. Улсын Их Хурлын гишүүн Ц.Даваасүрэнгийн урилгаар Монголын эрчим хүч, геологи, уул уурхайн салбарын эмэгтэйчүүдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. 
 

Эмэгтэйчүүдэд ажлын амжилт, сайн сайхныг хүсэн ерөөе. /алга ташив/
 

Т.Аюурсайхан гишүүн горимын санал гаргалаа. Т.Аюурсайхан гишүүний горимын саналаар санал хураая. Саяны санал хураалтыг хүчингүй болгоё гэсэн Т.Аюурсайхан гишүүний гаргасан саналыг дэмжье гэсэн томьёоллоор санал хураалт явуулъя. 
 

42.1 хувь. 57 гишүүн оролцож, 42.1 хувь. 
 

Т.Аюурсайхан гишүүний горимын санал дэмжигдсэнгүй. Тийм учраас түрүүний гаргасан саналын дагуу анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлье. 
 

Санал хураахын өмнө ярьсан зүйлүүдийг Д.Дамба-Очир дарга бас анхааралдаа авна биз ээ. 
 

Дараагийн асуудалдаа оръё. 
 
Тав. Банкийг дахин хөрөнгөжүүлэх тухай хуулийн төсөл болон хамт өргөн мэдүүлсэн бусад хуулийн төслүүд /анхны хэлэлцүүлэг/
 
Дараагийн асуудалд орохын өмнө би өглөө Г.Занданшатар сайд, Ц.Цолмон дарга хоёрт хэлсэн. Та хоёр уулзаад ер нь энэ нууцын горимоо яах нь зүйтэй гэж тогтсон юм? Хэн нь тайлбар хийх вэ? 
 

Ц.Цолмон дарга хийх үү? Г.Занданшатар сайд хийх үү? За Г.Занданшатар сайд. 
 

Г.Занданшатар: - За энэ асуудлаар Монголбанкны Ерөнхийлөгч, Тэргүүн дэд Ерөнхийлөгч, ажлын хэсэгтэй зөвлөлдсөн. 
 

Тэгэхээр энэ асуудал хэлэлцэх явцад бас энэ банкны системд одоо буруугаар ойлгогдож тайлбарлаж болшгүй, асуудал үүсэж болзошгүй учраас нууцаар хэвээрээ хэлэлцүүлж өгөөчээ гэж Монголбанкны болон энэ ажлын хэсгийн улсууд ярилцаад тэгсэн. Тэгээд бас гишүүдтэй бас уулзаж ярилцсан. 
 

Тэгээд ер нь нууцаар хэлэлцэх нь зүйтэй гэдэг талаар гишүүдтэй бид ойлголцсон гэж хэлсэн. 
 

М.Энхболд: - За гишүүдтэй бас ярилцсан байна. Тэгээд ойлголцсон гээд нууцын горимд шилжих үү? Яг энэ нууцаар хэлэлцэхтэй холбоотой юу? С.Эрдэнэ гишүүний микрофоныг өгчихдөө. 
 

С.Эрдэнэ: - Энэ арилжааны банкуудыг хөрөнгөжүүлэх асуудал, мөнгөжүүлэх асуудлыг нууцаар шийдэх нь ер нь ач холбогдолтой юм бэ? Энийг заавал энэ иргэд олон түмнээс нууж хааж хийх шаардлага юу байгаа юм Г.Занданшатар гишүүн ээ. Нэгдүгээрт. 
 

Хоёрдугаарт, саяхан Зээлийн хүү бууруулах асуудлыг оруулж ирсэн. Сая бас М.Оюунчимэг гишүүний Зээлийн хүүгийн асуудлаар тавьсан асуулгад хариулт авсан. Монголбанкны тэр Зээлийн хүүг бууруулах чиглэлээр оруулж ирж байгаа тэр стратеги гээч юмыг нь харсан, үзсэн. 2023 он гэхэд 6, 7-хон хувь буулгахаар нэг ийм л юм орж ирсэн байна лээ. Тэгээд биелэх биелэхгүй нь ч тодорхойгүй. 
 

Тэгээд өнөөдөр зүгээр энэ арилжааны банктай холбоотой, энэ арилжааны банкуудтай ашиг сонирхлын зөрчилтэй маш олон гишүүд байгаа. Ний нуугүй хэлэхэд бол. Тэгээд энийг ер нь яахаараа заавал энэ эрх мэдэлтэй, албан тушаалтай хүмүүстэй холбоотой асуудал болоод ороод ирэхээр энийг заавал нууцын зэрэглэлд оруулдаг, энэ ард түмнээсээ нуудаг нь ямар учиртай юм бэ? Энэ ямар ашиг сонирхол энд яваад байгаа юм бэ? 
 

Энэ арилжааны банкуудын чинь үйл ажиллагаа өнөөдөр энэ улс оронд чинь зээлгүй, өргүй иргэн, аж ахуйн нэгж байхгүй боллоо шүү дээ. Тийм. Зээлийн хүүндээ баригдаад дууслаа шүү дээ. Дампуурч байна шүү дээ яг үнэндээ бол. 
 

Тэгээд хэдэн арилжааны банкууд нь энэ зах зээл дээр эргэлдэж байгаа мөнгөний урсгалын бараг 90, 95 хувийг банкин дээрээ актив хэлбэрээр төвлөрүүлж татаж авчихаад энэ зах зээл чинь явахаа байчихлаа шүү дээ. Хөрөнгийн хоёр дахь зах зээл, хөрөнгийн зах зээл чинь явахгүй байна. Хамаг мөнгийг нь арилжааны банкууд хумиад авчихсан байж байна. Тэгээд өнөөдөр дахиад л нөгөө мөнгөжүүлэх асуудлыг дахиад л одоо нууцаар ингээд л хэлэлцэнэ гээд ингээд байх юм. Дахиад нийгэмд хардлага үүснэ. Дахиад л одоо нөгөө Их Хурлын хэдэн гишүүд хуйвалдаад арилжааны хэдэн банкуудад төсвийн баахан мөнгө хуваарилаад өгчихлөө гээд л бөөн шуугиан дэгдэнэ. Тэгээд энэ тайлбарыг хэн өгөх юм. Ингээд яваад байх юм уу. 
 

Ер нь энэ нэг одоо юу гэдэг юм нууж хаадгаа боливол яасан юм бэ. Энэ жаахан ил тод байх хэрэгтэй шүү дээ. Ямар шаардлагатай юм ер нь. Арилжааны банкууд дээр ямар шаардлага үүсчихээд байгаа юм. Мөнгөжүүлэх, хөрөнгөжүүлэх. Тэрийгээ ил тод тайлбарлаад яв л даа. Нийгэмд хардлага бий болгоод л. Тэгээд тэрийг дагаад баахан Их Хурлын гишүүдийн нэр хүндийг унагаагаад л. Одоо баахан юм ярина шүү дээ энийг чинь дагаад л. Ялангуяа энэ арилжааны банктай холбоотой гишүүдийг есөн шидээр нь хэлээд л эхэлнэ шүү дээ. Хэлэхгүй яадаг юм. Нуугаад байгаа юм чинь. Тийм. 
 

Тийм учраас би бол энийг одоо нууцын горимоор хэлэлцэх шаардлагагүй гэж үзэж байна. Энэ бол ил тод нээлттэй байх ёстой асуудал гэж харж байна. 
 

М.Энхболд: - Г.Занданшатар сайд хариу өгчихье. 
 

Г.Занданшатар: - С.Эрдэнэ гишүүний асуултад хариулъя. Нэгдүгээрт, энэ бол банкийг мөнгөжүүлэх, дахин хөрөнгөжүүлэх тухай хууль биш. Хуулийн агуулга нь банкинд бүтцийн өөрчлөлт хийж банкинд тавих шаардлагыг нэмэгдүүлж банкны хувьцаа эзэмшигчдийг өөрийн хөрөнгийн дутагдалтай болох юм бол тэрийг нь улс одоо үндсэндээ бүтцийн өөрчлөлт хийж мэдэлдээ авах агуулгатай тавих шаардлагыг нэмэгдүүлж байгаа. Хадгаламж эзэмшигчид, харилцагчдын эрх ашгийг хамгаалж байгаа хууль гэж үзэж Засгийн газар оруулж ирж байгаа. 
 

Хоёрдугаарт нь, Та бол яг өөрийнхөө эвдэрсэн сэтгэлгээний хэмжээгээр сэтгэж байна. Энэ дотор байгаа Улсын Их Хурлын гишүүд ашиг сонирхлоороо мөнгө хуваарилж банкинд авах гээд байгаа юм өчүүхэн ч байхгүй. Энэ дээр манай энэ тийм гишүүд байдаг бол тэднээс гарын үсэг авчихаж болно энэ дээр. 
 

Хоёрдугаарт, тань шиг хүмүүс ингэж улс төржүүлж яриад байдаг учраас, ингэж улс төржүүлж яриад байдаг учраас, энэ банкны системийг доргиогоод байдаг учраас энийг хаалттай хэлэлцэх шаардлагатай байгаа. Тийм учраас. С.Эрдэнэ гишүүн ээ. Би таны асуултад хариулж байна. Асуултад хариулж байна. Ингэж улс төржүүлж, ингэж системийг доргиогоод байдаг учраас хүмүүс буруу ингэж улс төржүүлж яриад нийгэмд буруу цочроо өгөөд байдаг нь банкны системд буруу дохио өгөөд учраас энийг тэгж хэлэлцье гэж Монголбанк санал гаргасан байна. 
 

Засгийн газар энэ хуулийг оруулж ирж байгаа юм. Агуулгаа унш. Тэгээд нэрийг нь өөрчилж болно. Хэлэлцүүлгийн явцад нэрээ өөрчлөөд бүтцийн өөрчлөлтийн хууль гээд. Ер нь энийг бол Банкны бүтцийн өөрчлөлтийн хууль гэж өөрчилж хэлэлцүүлэх, хэлэлцүүлгийн явцад тэгж өөрчлөх саналыг бас энэ дашрамд дэвшүүлж байна. 
 

Тэгээд энэ хуулийн хэрэгжилтэд хяналт тавиад хэн ямар юм авах гээд байгаа юм. Системийн банкуудаа бас. Банкны систем гэдэг бол эдийн засгийн зүрх, судасны систем шүү. Энэ зүрх, судасны системээрээ хамаагүй тэгж. Би оруулж ирсэн хууль санаачлагчийн хувьд хариулж байгаа юм. Өөрөө тийм юм яриад байгаа учраас. 
 

М.Энхболд: - Жаахан чимээгүй. Жаахан дэгтэй ярья. Б.Пүрэвдорж гишүүн суучих. Д.Тэрбишдагва гишүүн. 
 

Д.Тэрбишдагва: - Энэ Г.Занданшатар гишүүн ээ. Тэгээд та зөв ярьсан мөртлөөсөө нууц байлгая гэж яриад байх юм. Энэ ерөөсөө нуугаад байх юм байхгүй. Яг энэ банкуудыг чинь одоо сахилгажуулж, хариуцлагажуулж. Тэгээд одоо дутуугаа гадна дотноос олж ирээд богинохон хугацаанд янзал гээд л ингээд орж ирж байгаа хууль юм билээ шүү дээ. 
 

Тэгээд энийг яагаад ингээд нуугаад, нууцлалын зэрэгт оруулаад байгаа юм. Ерөөсөө ойлгохгүй байна. Бид Эдийн засгийн байнгын хороон дээр би бол бас энийг нууцлалын зэрэглэлээс гаргачихъя бүгдээрээ. Тэгээд манай Эдийн засгийн байнгын хорооны гишүүд бас ихэнхи нь тэгж ярьсан шүү дээ. 
 

Тэгээд Их Хурал дээр орж ирээд уг нь бол энийг шийдчихэж болмоор юм гэсэн чинь эхнээсээ ингээд оруулж ирсэн асуудлыг болохгүй байна гээд л манай нөхөд тайлбарлаад байсан л даа. 
 

Тэгэхээр энийг бол зүгээр ямар ч тийм нийгэмд эмзэглэх юм байхгүй юм байгаад байгаа байхгүй юу. Харин ч энийг чинь ярьж байж энэ банкууд чинь хариуцлагажих юм билээ. Хөрөнгөжих юм билээ. Тэгээд өөрсдөө хэрвээ энэ хугацаанд нь мөнгө төгрөгөө олж чадахгүй байх юм бол харин та нарын энийг чинь улс авч тэр хадгалуулж байгаа хүмүүсийн чинь эрх ашгийг хамгаална шүү гэсэн ийм маягаар л оруулж ирж байгаа хууль байна лээ шүү дээ. 
 

Тэгэхээр энийг заавал ч үгүй нууцад оруулна гээд л зүтгээд байгааг нь ерөөсөө ойлгохгүй байгаа юм. Энэ ямар ч нууц бол байхгүй. Зүгээр энийг ил тод ярихад бол ард түмэн бараг энийг чинь дэмжих юм байгаад байгаа байхгүй юу. Тэгээд нуух тусам хардлага төрөөд. Нуух тусам шал хачин хачин юунууд, байхгүй сэдвүүд орж ирж яриад байгаа юм л даа. Тийм учраас ерөөсөө энийг нээлттэй байлгах талаар. 
 

Монголбанкны Ерөнхийлөгчтэй ч ярьсан. Нээлттэй байлгахад ерөөсөө асуудал байхгүй гэж Эдийн засгийн байнгын хорооны хурал дээр ярьсан шүү дээ. Энийг зүгээр нээлттэй л явуулчих хэрэгтэй юм билээ. 
 

М.Энхболд: - Тамгын газрын дарга нэг тайлбар өгье. Өглөө Тамгын газрын дарга, Хэрэг эрхлэх газрын сайд хоёрыг л одоо энийг ярь гэсэн. Дараа нь Б.Бат-Эрдэнэ гишүүн. Тэгээд Ж.Батзандан гишүүн. 
 

Ц.Цолмон: - Монгол Улсын Их Хурлын дэгийн тухай хуулиар бол гишүүдээ энэ дээр хаалттай хуралдаанаар хэлэлцэх, нууцын горимоор хаалттай хуралдаанаар хэлэлцэх гээд хоёр ондоо горим байгаад байгаа юм. 
 

Тухайн асуудлын шинж чанараас хамаараад ямар ч асуудлыг Улсын Их Хурал санал хураагаад хаалттай хэлэлцэж болно. Гэхдээ энэ асуудал маань Засгийн газраас бүх хуудсан дээр нь Төрийн болон Албаны нууцын хуульд заасан журмын дагуу нууцлаад нууцын горимоор орж ирсэн учраас бид нар нууцын горимоор хаалттай хуралдаанаар хэлэлцэнэ. 
 

Тэгэхээр одоо Улсын Их Хурал өөрөө ямар нэгэн байдлаар санал хураагаад байдаг юм уу, ямар нэгэн байдлаар Улсын Их Хурал одоо энэ нууцаас гаргах, нээлттэй хэлэлцэх асуудал бол байхгүй ээ. Хуулиараа бол энийг заавал ч үгүй хаалттай хэлэлцэхээс өөр арга байхгүй. Зүгээр Төрийн болон Албаны нууцын тухай хуулиараа Засгийн газар энийг нууцын зэрэглэл тогтоож нууцад авсан. 
 
Засгийн газар өөрөө Төрийн болон Албаны нууцын тухай хуулийн 19.3-т зааснаар Засгийн газрын шийдвэрээр ил болгож болно. Хэрвээ ил болголоо гэсэн бичиг нь хүрээд ирэх юм бол энэ асуудлыг цаашаа илээр хэлэлцээд явах боломжтой. Зүгээр горимдоод юм уу, санал хураагаад энэ асуудлыг илээр хэлэлцэх боломж бол байхгүй. 
 
М.Энхболд: - Б.Бат-Эрдэнэ гишүүн. 
 
Б.Бат-Эрдэнэ: - За баярлалаа. Би өглөө Их Хурлын чуулганаар, өнөөдрийн чуулганаар хэлэлцэх асуудал ярьж байх үед би хэлсэн юм л даа. Тэгэхээр энэ чинь бол нийгэмд одоо ингээд нэг нууцаар далд хэлбэрээр юм хэлэлцэх гээд байх чинь их зовлонтой хардлага сэрдлэг байна шүү дээ энэ чинь. Хардлага, сэрдлэг байх ёстой. 
 
Өнөөдрийг хүртэл одоо явж ирсэн энэ банкны систем, энэ арилжааны банкууд чинь бол ер нь одоо их ойлгомжтойгоор хэлэх юм бол банк нэртэй аж ахуйн нэгжүүдээс ялгаагүй байна шүү дээ. Хариуцлагатай ийм ажил хийж байгаа гэдэг нь бол ойлгомжтой. Тэгэхдээ тэр хүмүүс маань хариуцлагатай байна уу гэвэл тийм хариуцлагатай байж чадахгүй байгаа шүү дээ. Энэ чинь ил далд хэлбэрээр тушаал, тогтоол, шийдвэр гаргаад энэ арилжааны банкуудыг чинь одоо олон удаа зузаатгал, энэ санхүүгийн мөнгө хөрөнгийг нь шийдэж өгсөн ийм юмнууд чинь ингээд дэс дараалалтай яваад байсан шүү дээ. 
 
Тэгээд Засгийн газраас оруулж ирсэн энэ хуулийн төсөл чинь бол банкийг одоо дахин хөрөнгөжүүлэх тухай гээд байж байгаа. Бүр одоо 500 тэрбум төгрөгийн дүнтэй гээд ингээд заачихсан байгаа. Өөрсдөө одоо ингээд хэлэх нь бол энэ арилжааны банкуудад бид нар шаардлага тавьж байгаа юм. Энэ дутагдаж байгаа хөрөнгөө нэмэгдүүл гэж шаардаж байгаа юм гэж яриад байгаа юм. Хэрвээ тэрийгээ нэмэгдүүлж чадахгүй бол төрөөс тэр дутагдаж байгаа хөрөнгийг нь санхүүжүүлнэ. Тэрэндээ одоо тэнцэх хэмжээний хувьцааг нь авна гэж ингэж яриад байгаа юм. Тэгтэл бол өнөөдөр чинь юун нэг 20, 30 хувийн хувьцааг аваад тэнд хяналт тогтоох нь битгий хэл төрийн болон орон нутгийн өмчтэй компани, пүүсийн одоо 51.0 хувь нь одоо төрийн мэдэлд байж байхад тэр 49 хүрэхгүй хувийнх нь хүмүүс бол одоо эрх мэдлээ тогтоочихоод байна шүү дээ. Одоо Эрдэнэтийн 49-ийг хар. Орон нутгийн өмчтэй компаниудыг хар. Төрийн бусад компаниуд ийм л байгаа шүү дээ. 
 
Тэгээд ийм учраас бол энэ юмаа нэгдүгээрт одоо ил хэлэлцэх хэрэгтэй. Хэрвээ сая Г.Занданшатар сайдын хэлж байгаагаар энэ одоо бүтэцтэй холбоотой, ямар нэгэн банкийг төрөөс мөнгө гаргаж дахин хөрөнгөжүүлэх тухай асуудал энд огт байхгүй гэж үзэж байгаа бол энийгээ нэр ус, хуулийнхаа нэр усыг нь одоо өөрчлөөд ингээд энэ өргөн барьсан хуулийнхаа төслийг бол эргүүлж татаж аваад дахиад нэр усыг нь өөрчлөөд тэгээд ил одоо хэлэлцэх хэлбэрээр оруулаад ирж болно шүү дээ. 
 
Тэгээд би ийм л зүйлийг хэлж байгаа юм. Яагаад гэвэл сая одоо жишээлэх юм бол нэг яриа, нэг хуйвалдаан, нэг тохиролцооны маягаар энийг одоо ингээд далд хэлэлцэхийг гишүүдтэй яриад ингээд зөвшөөрсөн юм байна гэж ингэж яриад байгаа. Тэгэхээр чинь энийг бол нууцаар хэлэлцэхгүй ээ, ил хэлэлц гэж одоо шаардаж байсан гишүүдийн. Өнөө өглөө чуулган эхлэхэд шаардсан хүний хувьд бол энэ дотор чинь ярьсан, хөөрсөн, тохиролцоонд орсон хүний тоонд би орох гээд байна шүү дээ. 
 
Тэгэхээр ийм юм байхгүй. Нөхөд өө. Тэгэхээр зэрэг одоо Г.Занданшатар сайд аа, энэ чинь ингээд бид нарыг одоо цөөхөн хэдэн улсууд ийм асуудал тавиад байна гэж битгий бод. Энэ нийгэм чинь тэр чигээрээ одоо доргиж байна шүү дээ. Тийм учраас энэ. Одоо түрүүний өмнө ч хувьчлалтай холбоотой асуудал ч мөн ялгаа байхгүй. Ийм одоо галтай гэж хэлэх юм уу. Энэ нийгэмд нэг ойлголт нэгдээгүй. Тэгээд одоо хардлага, сэрдлэг байгаа. Өмнө нь одоо явагдсан хувьчлалууд чинь дандаа буруу замаар будаа тээцгээсэн шүү дээ. Тэгээд тийм учраас энэ өмч хувьчлалын асуудал ч бас одоо ялгаа байхгүй ийм л зүйл байгаа шүү дээ. Тэгээд тийм учраас одоо өмч хувьчлалын асуудлыг энэ олонхиороо бас одоо хүний кноп дараад ингээд хэлэлцэхээр болчихлоо. 
 
Одоо энэ банктай холбоотой юмаа эргэж үзсэн дээр байхаа. Засгийн газар татаж авсан нь дээр байх аа. 
 
М.Энхболд: - Болоогүй болоогүй. Нэр авчихсан байгаа. Ж.Батзандан гишүүн одоо үг хэлнэ. 
 
Ж.Батзандан: - Миний өмнө сүүлийн үед нууц гэдэг тамгатай ийм бичгүүд их олноороо ирэх болсон юм. Нууц гээд тавьчихдаг. Нууц гэдэг тамга дарчихаад гишүүдийгээ…
 
М.Энхболд: - Хэлэлцэх үү, үгүй юу гэдэг дээр л улсууд горимын санал гаргаад байна шүү дээ. 
 
Ж.Батзандан: - Шоронд хийнэ гээд айлгаад байгаа. С.Зоригийн хэрэг дээр шоронд хоригдож байгаа хүмүүсийн ирсэн захианууд дээр бүгдэд дээр нь нууцын тамга дарчихсан. Ярьж болохгүй. Б.Булганы захиаг яривал шоронд хийнэ гээд айлгаад байдаг, гишүүдийг. 
 
Одоо хэдүүлээ бүх юмаа илээр ярья. Нууж болдоггүй нууц гэж бас байдаг юм. Нуух шаардлагагүй нууц гэж байдаг юм. Ер нь ардчилал гэдэг бол ил тод байдлыг хэлдэг юм. Хаалттай хуралдаан нууж ярья гэж байгаа бол ардчиллаас ухарч байна гэсэн үг. Ард түмний хяналтаас зугтаж байна гэсэн үг. Тэгэхээр нууцаар хулгай хийх тухай асуудлыг одоо ярихгүй ээ. Ил тод ярья. Ард түмнийхээ өмнө энэ банкийг мөнгөжүүлэх үү, үгүй юу гэдэг асуудлаа ярья гэж би уриалах байна. Санал хураалгаж өгөөчээ Их Хурлын дарга аа. Энэ асуудал дээр. 
 
М.Энхболд: - Хөөш. Одоо байна шүү дээ ингээд бүгдээрээ санал хэлээд байх юм уу? Эсвэл ер нь өнөөдөр хэлэлцэхээ. Хэрвээ Байнгын хороо хэлэлцэхгүй ээ гэсэн, хэлэлцэх шаардлагагүй ээ гэсэн ийм санал оруулаад ирсэн бол чуулган хэлэлцэхгүй ээ гээд ингээд буцааж болж байна. Байнгын хороо хэлэлцэх нь зүйтэй гээд ингээд хэлчихсэн. Тэгээд хаалттай ингээд хэлэлцчихсэн. 
 
Бид нар бол одоо хаалттай хэлэлцэх юмаа үргэлжлүүлэх дээр л ингээд янз янзын санал гаргаад байна шүү дээ. Одоо зүгээр гарц бол байна шүү дээ. Би Б.Пүрэвдорж гишүүний горимын саналыг. Буцаая гэж горимын санал гаргаад санал хураалгах гээд байна гэж ойлгож байна л даа. Тэгэхээр зэрэг бид нар Байнгын хороо хэлэлцье гэсэн юмыг энд горимын санал гаргаад буцаая гэж. Тэгээд илээр санал хураагаад тэгээд явуулж болохгүй байхаа. Дэг зөрчигдөнө шүү дээ. Дэг зөрчигдөнө. Тэр чинь бид нар.
 
Эсвэл энэ хаалттай хэлэлцээд буцааж бол болно. Ил болгоод ир гэж. Нэг. Эсвэл байна шүү дээ эсвэл ингээд бид нар хэлэлцэхээ зогсоочихоод Засгийн газар өөрөө энэ асуудлаа эргэж авч үзээд нууцаасаа гаргаад тэгээд өмнөх хэлэлцэх эсэх шийдсэн Байнгын хороо, чуулганы хуралдааных нь хаалттайгаараа байж л байг. Засгийн газар хэрэв нээлттэй болгож болно гэж үзээд ингээд нээлттэй болгоод эргүүлээд ороод ирвэл анхны хэлэлцүүлгийг нь хийхдээ нээлттэй үргэлжлүүлээд л хийчихвэл. 
 
За Ц.Нямдорж гишүүн. 
 
Ц.Нямдорж: - Засгийн газар ч гэж дээ. Наадах чинь энэ Монголбанк л энийг нээлттэй яриад цаашаа явчих юм бол банкны салбар чичрэл доргио үүснэ гэж үзээд л хаалттай хэлэлцэж өгөөчээ гэдэг санал тавиад л. Тийм эрсдэл байгаа учраас Засгийн газар ийшээ л оруулж ирсэн л дээ. 
 
Энэ банкны асуудал гэдэг чинь бол их түвэгтэй. Одоо сая энэ хаалттай ярих юмнаас чинь ер нь ганц хоёр банкны нэрийг эс дурдах юм бол бүгдийг нь нээгээд хаячихлаа шүү дээ. 
 
Би амьдрал ярья. Намайг Их Хурлын дарга байхад нэг банкны талаар улс төрийн идэвхтэй үйл ажиллагаа явагдаад. Ажлын өдрүүдэд 250.0 сая төгрөг очер үүсчихээд гарч байсан чинь нэг нам мэдэгдэл хийгээд хаясан чинь хагас бүтэн сайнд тэрбум тэрбум төгрөгөөр нь гарсан юм. Тэр банк яг унах шахсан юм. Тэгээд болохоо байгаад ирэхээр нь энэ Д.Лүндээжанцан миний хажууд сууж байгаад, Э.Бат-Үүл миний хажууд байж байгаад бид гурав тэр мэдэгдэл хийсэн улс төрчтэй ярьсан юм. Наад улс төрийнхөө үйл ажиллагааг зогсоохгүй бол энэ аюултай эрсдэл бий боллоо шүү. Тоо нь ийм байна. Энэ уналаа. Энэ унах юм бол цаад талд нь хадгаламж эзэмшигчдийн асар их хөрөнгө үрэн таран болж энийг эцсийн дүн төр төлөх ийм эрсдэл үүслээ гэж хэлээд их хүнд хүнд ярианууд болж байгаад тэгээд ойлгоод нэг дэх өдрөөс нь тэр улс төрийнхөө үйл ажиллагааг зогсоосон. Хоёр дахь өдрөөс нь эхлээд дахиад нөгөө тэрбум гардаг юм чинь 250.0 сая руугаа унасан. Ингэж тогтсон байгаа юм. 
 
Цаад талд нь ийм л юм байгаа. Энийг л одоо гишүүд минь нэг ойлгох юм уу, үгүй юу. Ил яриад нээлттэй яриад өгөх юм бол надад жишээ нь их сайн байна л даа. Маш сайн байна. Цаад талд нь ийм эрсдэл, ач холбогдолгүй эрсдэл үүсэхээс л сэргийлж л энэ асуудлыг оруулж ирсэн юм шүү дээ. Тэгээд өөрсдөө л шийдэцгээ. 
 
Энэ банкуудыг ил гаргаж ирээд тачигнатал сайхан яриад, очер үүсгээд. Санхүүгийн депресс[хямрал] үүсгээд унагах уу, үгүй юу гэдгээ л шийдэцгээ л дээ. Ийм л асуудал байгаа. Нэг. Би энийг л хэлэх гэсэн юм. Тэгээд Та бүхэн энийг бодолцоно биз дээ. 
 
М.Энхболд: - За ингэх үү гишүүд ээ. 
 
Ц.Нямдорж: - Тэгээд шийд. Чи хүлээж бай, Б.Пүрэвдорж оо. Хөндлөн нүүрэн дээр тохчихсон ам байна гэж битгий дандаа цуурч бай. Би амьдрал ярьж байна. Ийм ярилцлага хийх үү, үгүй юу гэдгээ шийдчих. Хамаагүй гэж үзэх юм бол тэгээд л Засгийн газар тэр хууль номынхоо дагуу нээлттэй хэлэлцэхэд татгалзах зүйлгүй гэдэг ганцхан бичиг л явуулчихаачдээ. 
 
Энэ Монголбанк чинь ийм асуудал яриад байгаа юм. Хоёрдугаарт, Я.Санжмятав дарга та С.Эрдэнэ гишүүн түрүүн асуугаад байна лээ. Тэр Эрдэнэтийн баталгаатай холбоотой шалгалтынхаа дүнг энэ Их Хуралд танилцуул л даа. Та нар яваад ирсэн шүү дээ. Тэрийгээ шалгалтаа дуусгаад танилцуулах хэрэгтэй. Намайг тодорхой хүнтэй уулзуулж өг, мэдээлэл авмаар байна гэсэн. Би Я.Санжмятав даргад доор нь уулзуулаад өгсөн. Өөр хэн нь юугаа өгөхгүй байгааг би мэдэхгүй байна. Ийм ийм юмнууд байна. 
 
Тэгээд яамаар байх юм. Энэ асуудлаа нэг тийшээ болгоод тэгээд Их Хуралд тэр Байнгын хороон дарга дахиж яриад…/минут дуусав/
 
М.Энхболд: - Гишүүд ээ. Одоо энэ асуудалтай холбоотой юмаа ярьчихъя. Я.Санжмятав даргын шалгаж байгаа ажлын хэсгийн холбогдолтой юмаа бол тэр тусдаа ярилгүй яах вэ. Тэрийг одоо энд. Аан. Шалгаад бараг дуусаж байгаа л даа тэр бол. Надад бас танилцуулсан Я.Санжмятав дарга. 
 
Я.Санжмятав гишүүнд микрофоныг нь өгчих. Уг нь хэлэлцэж байгаа асуудлынхаа юмыг л яриад. 
 
Я.Санжмятав: - Ц.Нямдорж сайдын асуултад хариулъя. Зүгээр манай Эрдэнэтийн ажлын хэсэг нэлээн сайн ажиллаж байгаа. Ажиллаад ирэхээр хууль хяналтын байгууллага, мөрдөн байцаах, прокурор гээд нарийн ширийн юм руу орчих гээд байгаа учраас Хууль зүйн сайд бол манай энэ ажлын хэсэг дээр бас дэм өгч нэлээн анхаарч ажиллахгүй бол болохгүй байгаа. Нэгдүгээрт нь. 
 
Хоёрдугаарт, Их Хурлаас нөгөө 49-өө авна гэсний дараа одоо гурав дахь заалт нь байж байгаа юм. Энэ 49-ийн хувьтай нөгөө төлбөр төлсөн зүйлүүдээ сууж байгаад ярья гэсэн асуудал ерөөсөө хийгдээгүй. Одоо энэ У.Хүрэлсүхийн Засгийн газар, Хууль зүйн сайд Ц.Нямдоржийн хийх ажил дутуу байгаа шүү. Энэ дээрээ шуурхай ажил гэдэг үүргийг ажлын хэсгээс Их Хурлын одоо ажлын хэсгээс үүрэг болгож байна шүү. Ирэх долоо хоногт бид нартай хамтран ажиллаарай. 
 
М.Энхболд: - Гишүүд ээ. Одоо энэ хэлэлцэж байгаа асуудал руугаа оръё. Өглөө яах вэ энэ асуудлыг хэлэлцэх асуудлын дараалалд оруулчихсан. Одоо байна шүү дээ. Гишүүд нэгэнт энэ асуудал дээр нээлттэй, хаалттай хэлэлцэх асуудал дээр ингээд байдал бас маргаантай байгаа учраас. Өглөө би Хэрэг эрхлэх газрын дарга, Тамгын газрын дарга хоёрыг бас энэ хууль зүйн гарц нь ямар байна вэ гээд ингээд үз гэсэн. Сая тайлбараа бол сонслоо. 
 
Их Хурал өөрөө нээлттэй болгоод хэлэлцэх боломж бол байхгүй. Нэгэнт ийм байгаа учраас энэ асуудлыг цааш нь хэлэлцэхэд нээлттэй хаалттай байх уу гэдэг асуудлаа Засгийн газар бас нэг авч үзээд өргөн барьсны хувьд. Энэ болтол нь бол энэ долоо хоногийн энэ хэлэлцэх асуудлаасаа хасаад дараагийн асуудалдаа ороод явъя гэж ойлголцъё. Болох уу. За. За тэгвэл гишүүд энийг зөвшөөрлөө. Ингээд дараагийн асуудалдаа оръё. /алх цохив/ За тэр ажлын хэсэг уучлаарай. Дараа хэрэг болохоороо дуудъя. 
 
Дараагийн асуудлыг хэлсэн үү? Ерөнхийлөгчийн Тамгын газар луу. 
 
Зургаа. Шүүх байгуулах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд 
/Монгол Улсын Ерөнхийлөгч 2018.06.08-ны өдөр өргөн мэдүүлсэн, 
төслийн үзэл баримтлалыг хэлэлцэх эсэх/
 

Дараагийн асуудалд оръё. Гишүүд ээ, чимээгүй байя. Дараагийн асуудалд оръё. Шүүх байгуулах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хууль, тогтоолын төслүүдийн үзэл баримтлалыг хэлэлцэх эсэх асуудалдаа оръё. 
 

С.Эрдэнэ гишүүн, Ц.Нямдорж гишүүн. Та хоёр энэ заалнаас гарч байгаад наад яриагаа. Энэ Их Хурал, чуулган хэлэлцэх асуудлаа хэлэлцэх гэж байна. 
 

Хууль санаачлагчийн илтгэлийг Ерөнхийлөгчийн Тамгын газрын дарга З.Энхболд танилцуулна. З.Энхболд даргыг индэрт урьж байна. 
 

З.Энхболд: - Улсын Их Хурлын дарга, эрхэм гишүүд ээ, 
 

Монгол Улсын Үндсэн хуулийн цэцийн 2018 оны 01 сарын 17-ны өдрийн 01 дүгээр тогтоолоор Шүүх байгуулах тухай хуулийн 2 дугаар зүйлд Багахангай, Налайх дүүргийн иргэний хэргийн анхан шатны шүүх, Багахангай, Налайх дүүргийн Эрүүгийн хэргийн анхан шатны шүүх гэж хуульчилсан нь Монгол Улсын Үндсэн хуулийн цэцийн 1994 оны 02, 2015 оны 01, 2016 оны 01 дүгээр тогтоолоор хүчингүй болсон. Шүүх байгуулах тухай хуулийн холбогдох заалтыг агуулгаар нь дахин сэргээсэн гэж үзэн дээрх заалтуудыг 2018 оны 7 дугаар сарын 01-ний өдрөөс эхлэн хүчингүй болгохоор шийдвэрлэсэн юм. 
 

Шүүх байгуулах тухай хуулийн дээрх заалтыг Монгол Улсын Үндсэн хуулийн цэцийн шийдвэрт нийцүүлэхээр Шүүхийн тухай хуулийн 11 дүгээр зүйлийн 11.3-т Улсын Дээд шүүхээс бусад шүүхийг байгуулах, өөрчлөн байгуулах, татан буулгах асуудлыг Шүүхийн ерөнхий зөвлөл, Засгийн газартай зөвшилцөн санал болгосноор Монгол Улсын Ерөнхийлөгч Улсын Их Хуралд өргөн мэдүүлнэ гэж заасны дагуу хуулийн төслийг боловсруулан Улсын Их Хуралд өргөн мэдүүлсэн болно. 
 

Үндсэн хуулийн 48 дугаар зүйлийн 1-д “шүүхийн үндсэн тогтолцоо нь Улсын Дээд шүүх, аймаг, нийслэлийн шүүх, сум буюу сум дундын, дүүргийн шүүхээс бүрдэх бөгөөд эрүү, иргэн, захиргааны зэрэг шүүн таслах ажлын төрлөөр шүүхийг дагнан байгуулж болно гэснийг баримтлан Багахангай дүүрэгт дүүргийн шүүх байгуулахдаа Багахангай дүүргийн Иргэний хэргийн анхан шатны шүүх, Багахангай дүүргийн Эрүүгийн анхан шатны шүүх гэсэн хоёр шүүх шинээр байгуулахаар Үндсэн хуулийн цэцийн шийдвэрийн дагуу Налайх дүүрэгт хууль зүйн хувьд шүүх байгуулах шаардлага үүссэн тул Налайх дүүргийн Иргэний хэргийн анхан шатны шүүх, Налайх дүүргийн Эрүүгийн анхан шатны шүүхийг өөрчлөн байгуулахаар хуулийн төсөлд тусгав. 
 

Хуулийн төсөл батлагдсанаар Багахангай дүүргийн Иргэний хэргийн анхан шатны шүүх, Эрүүгийн хэргийн анхан шатны шүүх байгуулахад 4 шүүгч, 4 ажилтан, нийт 8 орон тоо нэмэгдэж шүүгч, ажилтны цалин хөлс, нийгмийн даатгалын зардал, шүүхийн тамга тэмдэг, хаяг хийлгэх, тавилга тоног төхөөрөмж, шүүхийн байрны түрээс, ашиглалтын зардал зэрэг шүүн таслах ажиллагааг тасралтгүй хэвийн явуулахад 2018 оны сүүлийн хагас жилд нийт 323.2 сая төгрөгийн нэмэлт зардал шаардлагатай бөгөөд Засгийн газрын нөөц сангаас санхүүжүүлэхэд тогтоолын төсөлд тусгав. 
 

Хуулийн төсөлтэй холбогдуулан Шүүх байгуулах тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл, хууль батлагдсантай холбогдуулан авах арга хэмжээний тухай, Тогтоолд нэмэлт, өөрчлөлт оруулах тухай Улсын Их Хурлын тогтоолын төслийг тус тус боловсруулсан бөгөөд Хууль тогтоомжийн тухай хуульд заасны дагуу холбогдох судалгааг төсөлд хавсаргав. 
 

Хэлэлцэн шийдвэрлэж өгнө үү. 
 

М.Энхболд: - З.Энхболд даргад баярлалаа. Хуулийн төслийн талаар Хууль зүйн байнгын хороо санал, дүгнэлт гаргасан байна. Санал, дүгнэлтийг Улсын Их Хурлын гишүүн Н.Оюундарь гишүүн танилцуулна. Н.Оюундарь гишүүнийг индэрт урьж байна. 
 

Н.Оюундарь: - Их Хурлын дарга, эрхэм гишүүд ээ, 
 

Монгол Улсын Ерөнхийлөгчөөс 2018 оны 6 дугаар сарын 08-ны өдөр Улсын Их Хуралд өргөн мэдүүлсэн Шүүх байгуулах тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг Хууль зүйн хороо 2018 оны 06 дугаар сарын 13-ны өдрийн хуралдаанаараа хэлэлцлээ. 
 

Хууль санаачлагч Үндсэн хуулийн цэцийн шийдвэрийн дагуу Улаанбаатар хотын Налайх, Багахангай дүүрэгт Эрүүгийн болон Иргэний хэргийн анхан шатны шүүхийг тус тус өөрчлөн байгуулахаар хуулийн төслийг боловсруулсан байна. 
 

Шүүх байгуулах тухай нэмэлт, өөрчлөлт оруулах тухай хуулийн төслийн үзэл баримтлалыг Байнгын хорооны хуралдаанд оролцсон гишүүдийн олонхи нь дэмжиж чуулганы нэгдсэн хуралдаанд хэлэлцүүлэх нь зүйтэй гэж үзсэн болно. 
 

Улсын Их Хурлын эрхэм гишүүд ээ, 
 

Шүүх байгуулах тухай хуульд нэмэлт, өөрчлөлт оруулах тухай хуулийн төслийн үзэл баримтлал, Улсын Их Хурлын тогтоолд нэмэлт, өөрчлөлт оруулах тухай, Хууль батлагдсантай холбогдуулан авах арга хэмжээний тухай, Улсын Их Хурлын тогтоолын төслийг хэлэлцэх эсэх талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 

Анхаарал хандуулсанд баярлалаа. 
 

М.Энхболд: - Н.Оюундарь гишүүнд баярлалаа. За би ажлын хэсэг танилцуулъя. Ерөнхийлөгчийн Тамгын газрын дарга З.Энхболд, Шүүхийн ерөнхий зөвлөлийн гишүүн Д.Эрдэнэчулуун нар ажлын хэсэг чуулганы хуралдааны танхимд хүрэлцэн ирсэн байна. 
 

Хууль санаачлагчийн илтгэл болон Байнгын хорооны санал, дүгнэлтээс асуулттай гишүүд байна уу? Алга байна. Үг хэлэх, санал гаргах гишүүд байна уу? Үг хэлэх. Алга байна. 
 

Шүүх байгуулах тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. 
 

58 гишүүн оролцож, 53.4 хувийн саналаар санал дэмжигдлээ. 
 

Хуулийн төслийн үзэл баримтлалыг хэлэлцэх нь зүйтэй гэж гишүүдийн олонхи үзсэн тул Шүүх байгуулах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Шүүх байгуулах тухай хуульд нэмэлт, өөрчлөлт оруулах тухай, Хуулийг дагаж мөрдөх журмын тухай хуулийн төсөл, Тогтоолд нэмэлт, өөрчлөлт оруулах тухай, Хууль батлагдсантай холбогдуулан авах арга хэмжээний тухай Улсын Их Хурлын тогтоолын төслүүдийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ. Ажлын хэсэгт баярлалаа. 
 
Долоо. Эрүүгийн хуульд өөрчлөлт оруулах тухай хуулийн төсөл /Улсын Их Хурлын гишүүн О.Батнасан нарын 3 гишүүн 2018.05.24-ний өдөр өргөн мэдүүлсэн, төслийн үзэл баримтлалыг хэлэлцэх эсэх/
 

Дараагийн асуудал. Эрүүгийн хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэж эхэлье. Хууль санаачлагчийн илтгэлийг Улсын Их Хурлын гишүүн О.Батнасан танилцуулна. О.Батнасан гишүүнийг индэрт урьж байна. 
 

О.Батнасан: - Улсын Их Хурлын дарга, эрхэм гишүүдэд энэ Эрүүгийн хуульд нэмэлт, өөрчлөлт оруулах тухай хуулийн танилцуулгыг хийе. 
 

Нийгмийн харилцааны тулгамдсан асуудлыг шийдэхийн тулд Эрүүгийн хуульд өөрчлөлт оруулж байгаа. Өнөөдөр бид хүмүүнлэг ардчилсан нийгэмд амьдарч байгаа. Ялангуяа энэ хуулийн 8 дугаар бүлэгт заасан өсвөр насны хүүхдэд оногдуулж байгаа энэ хуулийн зохицуулалт нь бол өсвөр насны хүүхдүүдийн эрх зүйн байдлыг дордуулсан байна гэж байгаа учраас энэ хуулийн төсөлд өөрчлөлт оруулж байгаа. Хууль зүйн байнгын хороогоор гишүүдийн олонхи нь дэмжсэн учраас Та бүхнийг энэ хуулийн төслийг одоо хэлэлцэх эсэхийг дэмжиж өгөхийг уриалж байна. Баярлалаа Та бүхэнд. 
 

М.Энхболд: - О.Батнасан гишүүнд баярлалаа. Төслийн талаар Хууль зүйн байнгын хорооны санал, дүгнэлт гарсан. Санал, дүгнэлтийг Улсын Их Хурлын гишүүн Н.Оюундарь танилцуулна. Н.Оюундарь гишүүнийг индэрт урьж байна. 
 

Н.Оюундарь: - Улсын Их Хурлын дарга, эрхэм гишүүд ээ, 
 

Улсын Их Хурлын гишүүн О.Батнасан, Б.Дэлгэрсайхан, Л.Мөнхбаатар нараас 2018 оны 5 дугаар сарын 24-ний өдөр Улсын Их Хуралд өргөн мэдүүлсэн Эрүүгийн хуульд өөрчлөлт оруулах тухай хуулийн төслийн үзэл баримтлалыг хэлэлцэх асуудлыг Хууль зүйн байнгын хороо 2018 оны 5 дугаар сарын 30-ны өдрийн хуралдаанаараа хэлэлцлээ. 
 

Хууль санаачлагч 2015 онд батлагдсан Эрүүгийн хуулийн шинэчилсэн найруулгад хүнд гэмт хэрэг үйлдсэн өсвөр насны хүнд ял оногдуулахгүйгээр заасан хүмүүжлийн чанартай албадлагын арга хэмжээг дангаар хэрэглэж болохгүй гэж хуульчилсан байгаа гэмт хэрэгт холбогдсон өсвөр насны хүнд оногдуулах хорих ялыг гэмт хэргийн ангилалд харгалзахгүйгээр тэнсэн, хойшлуулах зохицуулалтыг оруулахаар хуулийн төслийг боловсруулсан байна. 
 

Байнгын хорооны хуралдаанд дээрх асуудлыг хэлэлцэх явцад Их Хурлын гишүүд холбогдох байгууллагын мэргэжлийн хүмүүсээс асуулт асууж хариулт авсан бөгөөд Байнгын хорооноос хэлэлцүүлэгт бэлтгэх, холбогдох санал, дүгнэлтийг төсөл боловсруулах үүрэг бүхий ажлын хэсгийг байгуулах нь зүйтэй гэж үзсэн. 
 

Эрүүгийн хуульд өөрчлөлт оруулах тухай хуулийн төслийн үзэл баримтлалыг Байнгын хорооны хуралдаанд оролцсон гишүүдийн олонхи нь дэмжиж чуулганы нэгдсэн хуралдаанд хэлэлцүүлэх нь зүйтэй гэж үзсэн болно. 
 

Улсын Их Хурлын эрхэм гишүүд ээ, 
 

Эрүүгийн хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх талаар Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 

Анхаарал хандуулсанд баярлалаа. 
 

М.Энхболд: - Н.Оюундарь гишүүнд баярлалаа. Ажлын хэсгийг танилцуулъя. Улсын Ерөнхий прокурорын туслах, Дүн шинжилгээ, судалгаа, хяналт шалгалтын хэлтсийн дарга Б.Бат-Орших, Хууль зүй, дотоод хэргийн яамны Хууль зүйн бодлогын дарга П.Сайнзориг, мөн яамны ахлах мэргэжилтэн Б.Гантуяа нарын ажлын хэсэг хүрэлцэж ирсэн байна. 
 

Хууль санаачлагчийн илтгэл болон Байнгын хорооны дүгнэлтээс асуулттай гишүүд байна уу? Алга байна. Үг хэлэх гишүүн байна уу? М.Билэгт гишүүн байна. М.Билэгт гишүүн асуултаа тавья. 
 

М.Билэгт: - 2017 оны 7 сарын 01-нээс хэрэгжиж эхэлсэн энэ Эрүүгийн хууль болон Зөрчлийн хууль бол яг хэрэгжих явцдаа бол үнэхээр иргэдэд маш их одоо чирэгдэл учруулсан, асуудлыг шийдэхэд шүүгч нар дээр тэр тусмаа одоо зөвхөн нэг заалтаар барьж болохгүй. Дотор нь байна шүү дээ гурван санкци оруулчихсан. Ийм л заалтууд байгаа л даа. 
 
Тэгэхээр энэ өнөөдөр энэ Эрүүгийн хуулийг хэрэгжүүлэхэд ер нь өшөө одоо ямар бэрхшээлүүд байна. Энэ талаар бас тодорхой юмнуудыг хэлж өгнө үү гэж асуух гэж байна. Прокуророос. 
 
М.Энхболд: - Ажлын хэсэг. 81 дүгээр микрофон. Б.Бат-Орших прокурор хариулъя. 
 
Б.Бат-Орших: - Гишүүний асуултад хариулъя. Хууль зүй, дотоод хэргийн сайдын тушаалаар Эрүүгийн болон Зөрчлийн хууль тогтоомжийн хэрэгжилтэд гарч байгаа бэрхшээлийг судлах, дүн шинжилгээ хийх, тухай бүрт нь одоо зөвтгөж явах ийм ажлын хэсэг гарчихсан ажиллаж байгаа. 
 
Энэ хүрээндээ ч бас бүх хуульчдыг одоо зөвлөгөөн зохион байгуулсан. Мөн Хууль зүйн үндэсний хүрээлэн болон Хуульчдын холбооноос хуульчдын дунд бас санал асуулга явуулж, тэдгээр дээр үндэслэн ажлын хэсэг дээр бас хуулийн тодорхой зүйл, заалтад өөрчлөлт оруулахаар ингээд санал аваад ажиллаж байгаа. Тэгээд бэрхшээлтэй болон одоо хийдлүүд бол бас ганц нэг юмнууд байгаа. Энийг засахаар ажиллаж байгаа. 
 
М.Энхболд: - Гишүүд асуулт асууж, хариулт авч дууслаа. Үг хэлэх гишүүн байна уу? Нэрээ өгье. Л.Мөнхбаатар гишүүнээр тасаллаа. Ж.Батзандан гишүүн үг хэлье. 
 
Ж.Батзандан: - Эрүүгийн хуульд өсвөр насны хүүхэдтэй холбоотой хүүхдийн эрхийг дордуулсан байсан заалтыг олон улсын конвенци, хүүхдийн эрхийн олон улсын хэм хэмжээнд нийцүүлж манай гишүүд бас оруулж ирсэн байна. 
 
Ер нь Монгол Улс Хүний эрхийн конвенци, Хүүхдийн эрхийн конвенцид 1990 онд нэгдэн орсон. 18 нас хүрээгүй хүмүүсийг хорих ялын хугацааг хуулиар богиносгох, 18 нас хүрээгүй хүмүүсийг урьдчилан хорих байранд байлгах хугацааг хуулиар богиносгох, аргагүй тохиолдолд зөвхөн шүүгчийн зөвшөөрөлтэйгөөр аль болох бага хугацаагаар хорих, хорьсны дараа хугацааг заавал шалгаж үзэх. 18 нас хүрээгүй хүмүүсийг хорихоос өөр ялаар шийтгэх хувилбарууд. Тухайлбал, тэнсэн харгалзах, олон нийтийн ажил хийлгэх, ялыг хойшлуулах зэрэг хувилбарыг хөгжүүлэх, хэрэгжүүлэх гэх мэт зүйл, заалтуудыг Хүүхдийн эрхийн конвенцийн шаардлагуудыг Монгол Улс хэрэгжүүлэх үүрэг хүлээсэн юм. 
 
Энэ хүрээнд энэ өөрчлөлт орж байгаа гэж би харж байгаа. Энэ утгаараа бас дэмжиж байгаагаа илэрхийлье. 
 
М.Энхболд: - М.Билэгт гишүүн үг хэлнэ. 
 
М.Билэгт: - Энэ шинээр хэрэгжиж байгаа Эрүүгийн хууль, Зөрчлийн хуультай холбоотойгоор. Энд бол иргэд, жирийн иргэд дээр бол нэлээн их одоо хүндрэл учирч байгаа. Одоо дээр Ц.Нямдорж сайд хэлж байсан. Энэ хуулийн чинь энэ заалтуудаас болоод маш их хэрэг бүртгэгдэж байгаа юм. Хэрэг ингэж онцгой их олон болж байгаа нь энэ шинээр хэрэгжиж байгаа Эрүүгийн хууль, Зөрчлийн хуулиас болж байгаа юм гэж хэлж байсан. 
 
Гэтэл Эрүүгийн хууль дээр одоо яагаад төрийн өмчит компаниуд, төрийн байгууллагыг удирдаж байгаа удирдагч нар төрийн өмчийг үнэгүйдүүлсний төлөө 10 сая дээш бол эрүүгийн хэрэг үүсгэхээр оруулсан юм бэ гээд одоо сүүлд нь асууж байхад үгүй харин энэ чинь одоо нөгөө олон хэрэг бүртгэгдчихээд байсан юм гэж. Тэгвэл яахаараа жирийн иргэд болохоор 301 мянган төгрөгөөс эхлээд одоо эрүүгийн хэрэг үүсэж болдог. Тэгтэл төрийн өмчийг, ард түмний өмчийг одоо шамшигдуулсан бол олон хэрэг үүсгэхээргүй болгож тэнд оруулсан байгаа. 
 
Тэгэхээр энэ болгоныг ч гэсэн дараагийнхаа одоо энэ ажлын хэсэг бас судалгааныхаа явцад анхаарч. Уг нь бол Засгийн газраас өргөн барьсан хувилбар дээр бол төрийн өмчийг үнэгүйдүүлсэн бол, шамшигдуулсан бол тэр нолиос эхлээд бараг одоо эрүүгийн хэрэг үүсэхээр байсан юм. Тэгээд энийг ажлын хэсэг өөрчилж оруулсан байгаа. Энийг ч гэсэн ажлын хэсэг одоо энэ судалгааны хэсэг энийг анхааралдаа аваарай гэдгийг хэлье. 
 
М.Энхболд: - Л.Мөнхбаатар гишүүн үг хэлнэ. 
 
Л.Мөнхбаатар: - Эрүүгийн хуульд өөрчлөлт оруулах хуулийн төслийг О.Батнасан, Б.Дэлгэрсайхан гишүүдийн хамтаар бас миний бие бас санаачлан өргөн барьсан. 
 
Энэ уг хуулийн гол бас үзэл санаа, үзэл баримтлал нь одоо практикт тулгараад байгаа, тулгамдаж байгаа энэ асуудлуудыг шийдэхэд л одоо оршиж байгаа юм л даа. Тухайлбал, Эрүүгийн хуулийн одоо 17.1.2-т энэ байнга амьдрах, үйл ажиллагаа явуулах зориулалттай орон байр, тусгайлан хамгаалсан байр, агуулахад нэвтэрч хулгай хийсэн тохиолдолд хохирол харгалзахгүйгээр 2-оос 8 жилийн хугацаагаар хорих ялаар шийтгэхээр заачихсан. 
 
Өөрөөр хэлбэл энэ хорих ялын энэ хугацаанаас хамаараад энэ хүнд гэмт хэрэгт орж байгаа. Гэмт хэргийн төрлөөсөө хамаараад хүнд хөнгөн гэж ангилж болох байх. Харьцангуй байж болно. Гэхдээ амьдрал дээр одоо практик дээр 14 настай хүүхэд сумын төвийн жижгэвтэр дэлгүүрээс чихэр жимс ингээд хулгайлдаг. Ингэхэд хохирлын хэмжээнээс нь үл хамаараад хулгайлсан зүйлийн үнийн дүнгээс одоо үл хамаарна гэсэн үг шүү дээ. Тухайлбал, 10 мянган төгрөгийн чихэр хулгайлсан байлаа гэж бодоход 2-оос 8 жилийн хорих ял авахаар байгаа юм. Одоогийн хуулиар. Энэ нь болохоороо нөгөө бусдын үл харгалзаад үйл ажиллагаа явуулах зориулалттай байранд нэвтэрч хулгай хийсэн гэдэг энэ үндэслэлээр ингээд 2-осс 8 жилийн хорих ял авчихаар байгаа юм. Мэдээж гэмт хэрэг хийсэн тохиолдолд эрүүгийн хариуцлага хүлээх нь зүй боловч насанд хүрээгүй, эрх зүйн хувьд бүрэн төлөвшөөгүй ийм хүүхдийн хувьд бол бас насанд хүрэгчдээс ялгаатай хандаж уг ялыг хорихоос өөр төрлийн ялаар солих. Мөн ялыг хойшлуулах гэсэн ийм бусад хорих ялуудыг шийтгэх нь зүйтэй гэсэн ийм үндэслэлээр одоо хуулийн төслийг санаачлан оруулж ирж байгаа. 
 
Ер нь бол дэлхий нийтэд олон улсад бол хүмүүнлэг үзэл санааг хөгжүүлэх. Гэмт хэрэг хийсэн хувь хүн өөрөө буруугаа хүлээсэн. Мөн буруу үйлдлээ хүлээн зөвшөөрөх үзэл сурталд нь үндэслэж гэмт этгээдийг аль болохоор нийгмээс тусгаарлахгүйгээр энэ хүмүүжүүлэх ийм стратеги, хүмүүнлэгийн ийм чиглэл рүү бас чиглэгдэж байгаа. Ийм учраас энэ хүнд энэ тохиолдолд гэмт хэрэг үйлдсэн насанд хүрээгүй буюу өсвөр насны энэ хүүхдүүдийг хорих ялыг аль болохоор биечлэн эдлүүлэхээс одоо зайлсхийсэн ийм зохицуулалт зайлшгүй шаардлагатай байгаа юм. Ийм учраас бас уг хуулийн төслийг хэлэлцэхийг дэмжиж өгөхийг гишүүдээс хүсэж байна. 
 
М.Энхболд: - Гишүүд үг хэлж дууслаа. Одоо санал хураалт явуулна. Гишүүдийн ирц. Санал хураана. 
 
Эрүүгийн хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. 
 
55 гишүүн оролцож, 65.5 хувь нь дэмжсэн байна. 
 
Хуулийн төслийн үзэл баримтлалыг гишүүдийн олонхи хэлэлцэх нь зүйтэй гэж үзсэн тул уг хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ. 
 
Ажлын хэсэгт баярлалаа. 
 
Найм. Нийгмийн даатгалын тухай хуульд өөрчлөлт оруулах тухай хуулийн төсөл /Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
 
Дараагийн асуудал. Нийгмийн даатгалын тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг хэлэлцье. Хууль санаачлагчийн илтгэлийг Д.Тогтохсүрэн гишүүн танилцуулна. 
 
Д.Тогтохсүрэн: - Улсын Их Хурлын дарга, эрхэм гишүүд ээ, 
 
Улсын Их Хурлын даргын 2018 оны 76 дугаар захирамжаар Төвлөрлийг сааруулах, хууль эрх зүйн орчныг судалж санал, дүгнэлт гаргах. Шаардлагатай бол хууль, Улсын Их Хурлын бусад шийдвэрийн төсөл боловсруулах үүрэг бүхий ажлын хэсэг байгуулагдан ажиллаж байна. 
 
Ажлын хэсэг орон нутагт хэрэгжсэн судалгаа, шинжилгээ, дүгнэлт. Орон нутгаас ирүүлсэн санал. Төвлөрлийг сааруулах чиглэлээр өмнө нь авч байсан арга хэмжээний үргэлжлэл болгон төрийн орон нутаг дахь удирдлагын босоо тогтолцоог зохицуулсан зарим хуулиудад нэмэлт, өөрчлөлт оруулах тухай хуулийн төслүүдийн үзэл баримтлалыг Хууль тогтоомжийн тухай хуулийн дагуу боловсруулан Улсын Их Хуралд өргөн барьсан билээ. 
 
Монгол Улсын Үндсэн хуулийн 59 дүгээр зүйлийн 1 дэх хэсэгт Монгол Улсын засаг захиргаа, нутаг дэвсгэрийн нэгжийн удирдлага нь нутгийн өөрөө удирдах ёсыг төрийн удирдлагатай хослуулах үндсэн дээр хэрэгжинэ гэж заасан. 
 
Улсын Их Хурлын 2016 оны 19 дүгээр тогтоолоор Монгол Улсын тогтвортой хөгжлийн үзэл баримтлал 2030-д тогтвортой хөгжлийн үзэл баримтлалыг хэрэгжүүлснээр Монгол Улс 2030 онд хөгжлийн бодлогоо бүх түвшинд хэрэгжүүлэх чадвартай, авлигаас ангид, иргэдийн оролцоог хангасан, мэргэшсэн тогтвортой засаглал төлөвшсөн байна гэсэн зорилтыг дэвшүүлж төрийн бодлогын залгамж чанар, салбар хоорондын уялдаа холбоог сайжруулж, тогтвортой байдлыг хангах, хууль дээдлэх зарчмыг чанд мөрдөх, удирдлагын ил тод байдлыг хангах, төвлөрлийг сааруулж, шийдвэр гаргахад бүх талын оролцоог хангах, төрийн албаны ёс зүйг чанд мөрдүүлж авлигыг арилгах нь тогтвортой хөгжлийн засаглалын үндсэн зарчмыг тодорхойлсон. 
 
2006 онд Улсын Их Хурал төвлөрлийг сааруулах, орон нутгийн эрх мэдлийг нэмэгдүүлэх түр хороо байгуулан төрийн байгууллагын орон нутаг дахь удирдлагын босоо тогтолцоог хэвтээ чиглэлд болгохоор 15 хуульд нэмэлт, өөрчлөлт оруулсан билээ. Энэ зарчим нь Байгаль орчныг хамгаалах, Газрын тухай, Архивын тухай, Соёлын тухай, Эрүүл мэндийн тухай, Хэмжлийн нэгдмэл байдлыг хангах тухай зэрэг 9 хуульд тогтвортой мөрдөж байна. Энэ нь төрийн алба мэргэшсэн тогтвортой байх, төрийн албыг үр дүнтэй удирдах, төрийн албан хаагч, албан тушаалын бүрэн эрхээ хэрэгжүүлэх, төрийн үйлчилгээний үр ашиг, үр нөлөөг дээшлүүлэх, үйл ажиллагааг оновчтой зохион байгуулахад ач холбогдолтой болохыг харуулж байна. 
 
Гэвч сүүлийн үед бодит байдал дээр төвлөрлийг сааруулах бодлогын хүрээнд хийгдсэн хуулийн өөрчлөлтүүд богино хугацаанд өмнө нь өөрчлөгдөн өмнө нь Улсын Их Хурлаас баримтлан хэрэгжүүлж байсан төвлөрлийг сааруулах бодлого, арга хэмжээний хүч суларч, удирдлагын босоо тогтолцоонд эргэн шилжих, төвлөрүүлэх үйл явц хүчтэй илрэх чиг хандлагатай байгаа юм. 
 
Өнөөдөр орон нутгийн түвшинд төрийн үйлчилгээний үр ашиг, чанар, хүртээмжийг нэмэгдүүлэн анхан шатанд үйлчилгээ үзүүлэх үүрэг бүхий төрийн байгууллагын хүний нөөц, түүний чадавхийг бэхжүүлэх, чиг үүрэг, эрх мэдлийг оновчтой хуваарилах, шилжүүлэх ажлыг дэс дараатай, тогтвортой, тодорхой үе шаттай хийж төвлөрлийг сааруулах үйл явцыг эрчимжүүлэх зайлшгүй шаардлага байсаар байна. 
 
Түүнчлэн Засгийн газраас 2016 оны 6 дугаар сарын 28-ны өдрийн 350 дугаар тогтоолоор Хөгжлийн бодлого, төлөвлөлтийн тухай хуулийн 8.4-т заасныг үндэслэн төвлөрлийг сааруулах бодлогын үндсэн зорилго, чиглэл, зарчмыг тодорхойлсон Төвлөрлийг сааруулах талаар төрөөс баримтлах бодлогыг баталсан билээ.
 
Улсын Их Хурлын эрхэм гишүүд ээ, 
 
Нийгмийн даатгалын тухай хуульд өөрчлөлт оруулах тухай хуулийн төслийн үзэл баримтлалыг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
М.Энхболд: - Д.Тогтохсүрэн гишүүнд баярлалаа. Төслийн талаар Нийгмийн бодлого, боловсрол, соёл, шинжлэх ухааны байнгын хороо санал, дүгнэлт гаргасан. Санал, дүгнэлтийг М.Билэгт гишүүн танилцуулна. М.Билэгт гишүүнийг индэрт урьж байна. 
 
М.Билэгт: - Улсын Их Хурлын дарга, эрхэм гишүүд ээ, 
 
Улсын Их Хурлын гишүүн Д.Тогтохсүрэн нарын 6 гишүүнээс Улсын Их Хуралд 2018 оны 5 дугаар сарын 15-ны өдөр өргөн мэдүүлсэн Нийгмийн даатгалын тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг тус Байнгын хороо 2018 оны 5 дугаар сарын 30-ны өдрийн хуралдаанаараа хэлэлцлээ. 
 
Хууль санаачлагч орон нутгийн түвшинд төрийн үйлчилгээний үр ашиг, чанар, хүртээмжийг нэмэгдүүлэх, анхан шатанд үйлчилгээ үзүүлэх үүрэг бүхий төрийн байгууллагын хүний нөөц, түүний чадавхийг бэхжүүлэх, чиг үүрэг, эрх мэдлийг оновчтой хуваарилах, шилжүүлэх ажлыг дэс дараатай тогтвортой, тодорхой үе шаттай хийж төвлөрлийг сааруулах үйл явцыг эрчимжүүлэх шаардлага байна гэж үзэж уг хуулийн төслийг боловсруулсан байна. 
 
Орон нутагт мэргэжлийн байгууллагын удирдлагыг томилохдоо дээд шатны байгууллагын даргатай зөвшилцөн тухайн шатны дарга нь томилж байхаар тусгажээ. 
 
Нийгмийн даатгалын тухай хуулийн нийгмийн даатгалын байгууллагын удирдлага гэсэн 22 дугаар зүйлийн 3 дахь хэсгийг аймаг, нийслэлийн нийгмийн даатгалын газар, хэлтсийн даргыг нийгмийн даатгалын төв байгууллагын даргатай зөвшилцөж аймаг, нийслэлийн дарга, дүүргийн нийгмийн даатгалын хэлтсийн даргыг нийслэлийн нийгмийн даатгалын газрын даргатай зөвшилцөж дүүргийн Засаг дарга тус тус томилж чөлөөлнө гэж өөрчлөхөөр хуулийн төсөлд тусгажээ. 
 
Байнгын хорооны хуралдаанаар дээрх хуулийн төслийн үзэл баримтлалыг хэлэлцэх үед Улсын Их Хурлын гишүүн Г.Мөнхцэцэг мэргэжлийн байгууллага, тэр дундаа даатгалын үйл ажиллагааг мэргэшсэн төрийн албан хаагч гүйцэтгэх нь зүйтэй. Харин тухайн шатны Засаг дарга хяналт тавих зөв эсэх. Засаг дарга болон салбарын ажилтнуудаас судалгаа авсан талаар асуулт асууж, хариулт авлаа. 
 
Улсын Их Хурлын С.Чинзориг нийгмийн даатгалын байгууллагын тухайд орон нутагт асар их хэмжээний хөрөнгө мөнгөний гүйлгээ хийгддэг. Зээл эргэн төлөлтийн асуудал гээд ачаалал их байдаг. Мөн улсын төвлөрсөн төсвөөс санхүүждэг байгууллагууд босоо тогтолцоотой байх асуудлыг анхаарах. Төрийн жинхэнэ албан хаагчийг улс төрийн албан хаагч томилдог гажуудлыг засаж өөрчлөх ёстой талаар үг хэллээ. 
 
Байнгын хорооны хуралдаанд оролцсон гишүүдийн олонхи хуулийн төслийг үзэл баримтлалыг Улсын Их Хурлын нэгдсэн хуралдаанаар хэлэлцэх шаардлагагүй гэж үзлээ. 
 
Улсын Их Хурлын эрхэм гишүүд ээ, 
 
Нийгмийн даатгалын тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
М.Энхболд: - М.Билэгт гишүүнд баярлалаа. Хууль санаачлагчийн илтгэл болон Байнгын хорооны дүгнэлтээс асуулттай гишүүд байна уу? Алга байна. Үг хэлэх гишүүн байна уу? За Б.Пүрэвдорж гишүүн үг хэлье. Б.Пүрэвдорж гишүүнээр тасаллаа. Б.Пүрэвдорж гишүүн үг хэлье. 
 
Б.Пүрэвдорж: - С.Чинзориг сайдаас бас нэг асуулт байна. 2012 оны Нийгмийн даатгалын хуулийг дагаж мөрдөх тухай хууль гэж байгаа. Тийм ээ. Журмыг дагаж мөрдөх тухай хууль гэж байгаа. Тэрний дагуу жил болгон Засгийн газар итгэлцүүр, тэтгэврийн итгэлцүүрийг тогтоох тухай асуудал. Өөрөөр хэлбэл бага тэтгэвэртэй хүмүүсийг илүү нэмээд их тэтгэвэртэй хүмүүс рүү ойртуулах тэр ажлыг одоо Засгийн газар жил болгон хийх ёстой гэдэг ийм агуулгаар энэ хууль одоо батлагдсан. 
 
Тэгэхдээ энэ агуулга нь болохоор ер нь Засгийн газар батална гэж хэлэнгүүт Та бүхэн ерөөсөө тэтгэврийн доод хэмжээг нэмэхгүйгээр одоо урьд урьд гарсан шийдвэрээ ингээд дахин дахин баталгаажуулаад яваад байна л даа. 
 
Тэгэхээр энэ хууль нь өөрөө жил болгон одоо тэтгэврийн доод хэмжээг нэмэгдүүлэх агуулга бүхий гарсан. Өөрөөр хэлбэл Засгийн газар яг энэ дээр тодорхой хэмжээгээр тэтгэврийн доод хэмжээг нэмэх ёстой гэдэг тийм агуулгаар гарсан хууль учраас энэ дээрээ нэг арга хэмжээ аваач. Танд би оны эхэнд хэлсэн. Тэгсэн чинь саяхан нэг танай Нийгмийн даатгалын үндэсний зөвлөлийнхнөөс асуухад бол урд талын оныхоо тогтоолыг баталсан гээд тэгж байна. 
 

Нийт 2014 оноос хойш ерөөсөө энэ хуулийг хэрэгжүүлэх тухай асуудал Засгийн газрын шийдвэр бол нэмж шийдвэр гарч байгаагүй. Тийм учраас энэ дээрээ бас нэг тодорхой арга хэмжээ, ямар ямар арга хэмжээ авч байгаа юм бэ? Энэ жил бол зүгээр урд оныхоор нэмэлгүй орхисон байна лээ. Оны эцсээр тэтгэвэр нэмэх байх. Тэгэхдээ энэ итгэлцүүрийг бас нэг жаахан бас мөрдөж ажиллах тийм ямар арга хэмжээ авах вэ. Энэ дээр хөдөөний, ялангуяа одоо сумдаар явж байхад иргэд эндээс асуудаг. Зарим хүмүүс нь сая хэдэн зуун мянган төгрөгийн тэтгэвэртэй байж байдаг. Гэтэл ихэнхи нь 285, 300 мянган төгрөгийн тэтгэвэртэй байгаад байгаа. Энэ тэтгэврийн зөрүүг өөрөөр хэлбэл ойртуулах хамгийн чухал арга хэмжээ бол тэр итгэлцүүрийг одоо хэрэгжүүлэх асуудал байгаа. Энэ дээрээ нэг тодорхой мэдээлэл өгөөчээ гэж хүсэж байна. 
 

М.Энхболд: - С.Чинзориг сайд хариулах уу? С.Чинзориг сайд хариулъя. 
 

С.Чинзориг: - Хэлэлцэж байгаа асуудалтай холбогдолгүй юм. Хоёрдугаарт, би хууль санаачлагч биш л дээ. Гэхдээ гишүүн асууж байгаа учраас бас товчхон хариулъя. 
 

Засгийн газраас Нийгмийн даатгалын сангаас олгох тэтгэврийн хэмжээг итгэлцүүрийг шинэчлэх, тогтоох замаар тэтгэврийг нэмэгдүүлэх арга хэмжээ авна гэсэн ийм чиглэлээр ажиллаж байгаа. Нөгөө талаасаа Нийгмийн даатгалын сангаас олгож байгаа тэтгэвэр авагчдын дийлэнх нь доод тэтгэвэртэй байгаа учраас доод тэтгэврийг бас нэмэгдүүлэх зайлшгүй шаардлага бол байгаа. Гэхдээ доод тэтгэврийг бас нэмэгдүүлнэ гэдэг маань эргээд адил албан тушаал хашиж байсан иргэдийн тэтгэвэр одоо бас зөрүү үүсэх ийм асуудлууд бас үүсчихээд байгаад байгаа юм. 
 

Тийм учраас хоёр талтай асуудал. Доод тэтгэврийг нэмэгдүүлнэ гэдэг бол. Доод тэтгэврийг нэмэгдүүлэх арга хэмжээг авах хэрэгтэй. Нөгөө талаасаа таны яриад байгаа тэр итгэлцүүрийг шинэчлэн тогтоох замаар тэтгэврийн зөрүүг бас ойртуулах ийм арга хэмжээ авах зайлшгүй шаардлагатай байгаа. 
 

Бид нар 2019 оны төсвийн төсөл боловсруулахдаа тэтгэврийг нийт тэтгэврийг нэмэгдүүлэх. Үүний зэрэгцээ итгэлцүүрийг шинэчлэн тогтоох замаар тэтгэврийн зөрүүг ойртуулах одоо ийм арга хэмжээ авна гэсэн ийм чиглэлээр ажиллаж байна. 
 

Таны ярьж байгаатай бас ойлголтын бас нэг асуудал байх шиг байна Б.Пүрэвдорж гишүүн. Дээд тэтгэвэр их өндөр байна, доод тэтгэврийг нь нэмэх замаар тэтгэврийн зөрүүг одоо арилгана гэж тийм агуулгаар одоо бас хандаж боломгүй байгаа юм. Ер нь тэтгэвэр авна гэдэг чинь бол, тогтоолгоно гэдэг чинь хашиж байсан ажил албан тушаал, авч байсан цалин төлж, нийгмийн даатгалын шимтгэл төлж байсан хугацаа эд нараасаа хамааралтайгаар тэтгэвэр тогтоох ийм зарчимтай. 
 

Ер нь бол тэтгэврийн зөрүү арилгана гэдгийг бол тэтгэвэрт гарч байгаа иргэд маань тэтгэвэрт гарч байгаа хугацаанаасаа үл хамаараад л адил хэмжээний ажил, албан тушаал хашиж байсан бол ойролцоо хэмжээний тэтгэвэр авч байх тухай асуудлыг л бид тэтгэврийн зөрүү гэж ойлгоод байгаа юм. Ийм чиглэлээр бид нар цаашдаа бас арга хэмжээ авна гэдгийг л товч хэлье. 
 

М.Энхболд: - Б.Пүрэвдорж гишүүнд 1 минут. 
 

Б.Пүрэвдорж: - Одоо тэгээд С.Чинзориг сайд аа. Хамгийн гол нь одоо 1990 оны үед цалин ханш, бүх юм бага байхад тэтгэврээ тогтоолгосон тэр хүмүүс өнөөдрийнхтэй харьцуулахад дэндүү бага аваад байгаа шүү дээ. Тэрийг л яриад байгаа. Өөрөөр хэлбэл тэр хүмүүс 1990 онд, 1995 онд, 2000 оны үед тэтгэвэрт гарсан тэд нарын буруу биш шүү дээ. Тэр үед тогтоосон тэтгэвэр нь, авч байсан цалин нь үнэхээр одоо цалин бага байсан учраас тэр хэмжээгээр л тогтоосон. Тэр хүмүүс чинь өнөөдөр тэр зөрүүгээ яг адилхан ажил хийж байсан хүмүүс. Нэг нь болохоор 700, 800 мянга авдаг. Өнөөдрийн байдлаар. Гэтэл яг тухайн ажил хийж байсан багш хүн өнөөдөр 300 мянгыг аваад байна шүү дээ. Энэ зөрүүг л ойртуул гэж ярьж байгаа болохоос, одоо би тэр дээд доод хязгаарыг багасга л гэж байгаа болохоос өөр юм ярихгүй байгаа шүү дээ. 
 

М.Энхболд: - Одоо гишүүд үг хэлж, асуулт асууж дууслаа. Санал хураалт явуулна. 
 
Нийгмийн даатгалын тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх шаардлагагүй гэсэн Байнгын хорооны саналыг дэмжье саналын томьёоллоор санал хураалт явуулъя. 
 

Байнгын хорооны санал дэмжигдсэнгүй. 54 гишүүн оролцож, 13.0 хувийн санал авлаа. 
 

Тийм учраас Нийгмийн даатгалын тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ. 
 
Ес. Нийгмийн халамжийн тухай хуульд өөрчлөлт оруулах тухай хуулийн төсөл /Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
 

Дараагийн асуудалд оръё. Нийгмийн халамжийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг хэлэлцье. Хууль санаачлагчийн илтгэлийг Д.Тогтохсүрэн гишүүн танилцуулна. Ё.Баатарбилэг гишүүн. 
 

Ё.Баатарбилэг: - Улсын Их Хурлын дарга, эрхэм гишүүд ээ, 
 

Улсын Их Хурлын даргын 2018 оны 76 дугаар захирамжаар төвлөрлийг сааруулах, хууль эрх зүйн орчныг судалж, санал, дүгнэлт гаргах шаардлагатай хууль, Улсын Их Хурлын бусад шийдвэрийн төсөл боловсруулах үүрэг бүхий ажлын хэсэг байгуулагдан ажиллаж байна. 
 

Ажлын хэсэг орон нутагт хийгдсэн судалгаа, шинжилгээ, дүгнэлт, орон нутгаас ирүүлсэн санал төвлөрлийн сааруулах чиглэлээр өмнө нь авч байсан арга хэмжээний үргэлжлэл болон төрийн орон нутаг дахь удирдлагын босоо тогтолцоо зохицуулсан зарим хуулиудад нэмэлт, өөрчлөлт оруулах тухай хуулийн төслүүдийн үзэл баримтлалыг хууль тогтоомжийн хуулийн дагуу боловсруулан Улсын Их Хуралд өргөн барьсан билээ. 
 

Монгол Улсын Үндсэн хуулийн 59 дүгээр зүйлийн 1 дэх хэсэгт Монгол Улсын засаг захиргаа, нутаг дэвсгэрийн нэгжийн удирдлага нь нутгийн өөрөө удирдах ёсны төрийн удирдлагатай хослуулах үндсэн дээр хэрэгжинэ гэж заасан. Улсын Их Хурлын 2016 оны 19 дүгээр тогтоолоор баталсан Монгол Улсын тогтвортой хөгжлийн үзэл баримтлал 2030, тогтвортой хөгжлийн үзэл баримтлалыг хэрэгжүүлснээр Монгол Улс 2030 онд хөгжлийн бүх түвшинд хэрэгжүүлэх чадвартай авлигаас ангид иргэдийн оролцоог хангасан мэргэшсэн тогтвортой засаглал төлөвшсөн байна гэсэн зорилт дэвшүүлж төрийн бодлогын залгаж чанар, салбар хоорондын уялдааг сайжруулж, тогтвортой байдлыг хангах, хууль дээдлэх зарчмыг чанд мөрдөх, удирдлагын ил тод байдлыг хангах, төвлөрлийг сааруулж, шийдвэр гаргах бүх талын оролцоог хангах, төрийн албаны ёс зүйг чанд мөрдүүлж, авилгыг арилгах нь тогтвортой хөгжлийн засаглалын үндсэн зарчим гэж тодорхойлсон. 
 

Улсын Их Хурлын 2016 оны 45 дугаар тогтоолоор баталсан Засгийн газрын 2016-2020 оны үйл ажиллагааны хөтөлбөрийн 5, засаглалын бодлого хэсэгт 5.1 тогтвортой, хариуцлагатай улс төрийн соёлыг төлөвшүүлж, хүчтэй, чадамжтай хууль дээдэлсэн төрт ёсыг бэхжүүлэх зарчмыг баримтална. 
 

5.1.21. Монгол Улсын засаг захиргаа, нутаг дэвсгэрийн нэгж, түүний удирдлагын тогтолцоо, эрх хэмжээ, чиг үүрэг, үйл ажиллагааны зарчим, зохион байгуулалтыг боловсронгуй болгоно гэж заасан. 
 

2006 онд Улсын Их Хурал төвлөрлийг сааруулах, орон нутагт эрх мэдлийг нэмэгдүүлэх түр хороо байгуулан төрийн байгууллагын орон нутаг дахь удирдлагын босоо тогтолцоог хэвтээ чиглэлд болгоход 15 хуульд нэмэлт, өөрчлөлт оруулан баталсан билээ. 
 

Энэ зарчим байгаль орчныг хамгаалах тухай, газрын тухай, архивын тухай, соёлын тухай, эрүүл мэндийн тухай, хэмжлийн нэгдмэл байдлыг хангах тухай зэрэг 9 хууль тогтвортой мөрдөгдөж байна. 
 

Энэ төрийн алба мэргэшсэн, тогтвортой, төрийн албыг үр дүнтэй удирдах, төрийн албан хаагч, албан тушаалын бүрэн эрхээ хэрэгжүүлэх, төрийн үйлчилгээний үр ашиг, үр нөлөөг дээшлүүлэх, үйл ажиллагааг оновчтой зохион байгуулахад ач холбогдолтой болохыг харуулж байна. 
 

Өнөөдөр орон нутгийн түвшинд төрийн үйлчилгээний үр ашиг, чанар, хүртээмжийг нэмэгдүүлэх, анхан шатанд үйлчилгээ үзүүлэх бүхий төрийн байгууллагын хүний нөөц, түүний чадавхийг бэхжүүлэх, чиг үүрэг, эрх мэдлийг оновчтой хуваарилах, шилжүүлэх ажлыг дэс дараатай, тогтвортой, тодорхой үе шаттай хийж, төвлөрлийг сааруулах үйл явцыг эрчимжүүлэх зайлшгүй шаардлага байсаар байна. 
 

Түүнчлэн Засгийн газраас 2016 оны 6 сарын 28-ны өдрийн 350 дугаар тогтоолоор Хөгжлийн бодлого, төлөвлөлтийн тухай хуулийн 8.4-т заасныг үндэслэн төвлөрлийг сааруулах бодлогын үндсэн зорилго, чиглэл, зарчмыг тодорхойлсон төвлөрлийг сааруулах талаар төрөөс баримтлах бодлогыг авч үзэх бодлогыг баталсан. 
 

Улсын Их Хурлын гишүүд бидний өргөн мэдүүлсэн Нийгмийн даатгалын тухай хууль, Нийгмийн халамжийн тухай хууль, Татварын ерөнхий хууль, Бүртгэлийн хууль, Хүүхэд хамгааллын тухай хуулиудад зохих нэмэлт, өөрчлөлт оруулах тухай 5 хуулийн төслүүдийг салангид бие даасан байдлаар авч үзэж болохгүй бөгөөд төвлөрлийг сааруулах бодлогын хүрээнд өмнө нь Улсын Их Хурлаас авч байсан арга хэмжээний үргэлжлэл гэдгээр авч үзэж орон нутагт мэргэжлийн байгууллагын удирдлагыг томилохдоо дээд шатны байгууллагын даргатай зөвшилцөн тухай шатны Засаг дарга нь томилж байх зарчмыг баримтлан нэг үзэл баримтлалаар хийгдсэн юм. 
 

2018 оны 4 дүгээр сард төвлөрлийг сааруулах бодлогын дэмжлэг төслийн нэгжтэй хамтран дээрх хуулийн төслийг орон нутагт олон нийтийн хэлэлцүүлэг, санал авах ажлыг Дархан-Уул, Орхон аймгуудад хийж, хэрэгжүүлэгч агентлагуудыг удирдлага, сумын Иргэдийн Хурал, Засаг дарга нарын оролцоотой зохион байгуулж явуулсан бөгөөд нийт 139 санал асуулга цугласнаас оролцогчдын 97.8 хувь нь төслийг дэмжсэн санал өгсөн байна. 
 

Улсын Их Хурлын эрхэм гишүүд ээ, 
 

Нийгмийн халамжийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэн шийдвэрлэж өгөхийг хүсье. 
 

Анхаарал тавьсанд баярлалаа. 
 

М.Энхболд: - Ё.Баатарбилэг гишүүнд баярлалаа. Төслийн талаар Нийгмийн бодлого, боловсрол, соёл, шинжлэх ухааны байнгын хороо санал, дүгнэлт гаргасан. Санал, дүгнэлтийг А.Ундраа гишүүн танилцуулна. А.Ундраа гишүүнийг индэрт урьж байна. 
 

А.Ундраа: - Улсын Их Хурлын дарга, эрхэм гишүүд ээ, 
 

Улсын Их Хурлын гишүүн Д.Тогтохсүрэн нарын 6 гишүүнээс Улсын Их Хуралд 2018 оны 5 дугаар сарын 15-ны өдөр өргөн мэдүүлсэн нийгмийн халамжийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг тус Байнгын хороо 2018 оны 5 дугаар сарын 30-ны өдрийн хуралдаанаараа хэлэлцлээ. 
 

Хууль санаачлагч орон нутгийн түвшинд төрийн үйлчилгээний үр ашиг, чанар, хүртээмжийг нэмэгдүүлэх, анхан шатанд үйлчилгээ үзүүлэх үүрэг бүхий төрийн байгууллагын хүний нөөц, түүний чадавхийг бэхжүүлэх, чиг үүрэг, эрх мэдлийг оновчтой хуваарилах, шилжүүлэх ажлыг дэс дараатай, тогтвортой, тодорхой үе шаттай хийж төвлөрлийг сааруулах үйл явцыг эрчимжүүлэх шаардлага байлаа гэж үзэж уг хуулийн төслийг боловсруулсан байна гэж үзэн уг хуулийн төслийг боловсруулсан байна. 
 

Нийгмийн халамжийн тухай хуулийн нийгмийн байгууллагын тогтолцоо, хяналт гэсэн Хорин дөрөвдүгээр зүйлийн 24.3 дахь хэсгийг аймаг, нийслэл, дүүргийн нийгмийн халамжийн үйлчилгээний байгууллагын даргыг нийгмийн халамжийн асуудал эрхэлсэн төрийн захиргааны байгууллагын даргатай зөвшилцөн тухайн шатны засаг дарга төрийн албаны тухай хуулиар тогтоосон шаардлагыг хангасан иргэнийг сонгон шалгаруулж, томилж, чөлөөлнө гэж өөрчлөхөөр хуулийн төсөлд тусгажээ. 
 

Байнгын хорооны хуралдаанаар дээрх хуулийн төслийн үзэл баримтлалыг хэлэлцэх үед Улсын Их Хурлын гишүүн О.Баасанхүү яам, агентлаг, төрийн бодлого хэрэгжүүлдэг тул босоо тогтолцоотой байх нь зүйтэй ба хичнээн хуульд ямар ямар өөрчлөлт орохоор байгаа талаар хууль санаачлагчаас асуулт асууж, хариулт авлаа. 
 

Байнгын хорооны хуралдаанд оролцсон гишүүдийн олонхи хуулийн төслийн үзэл баримтлалыг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 
 

Улсын Их Хурлын дарга, эрхэм гишүүд ээ, 
 

Нийгмийн халамжийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх талаарх Нийгмийн бодлого, боловсрол, соёл, шинжлэх ухааны Байнгын хорооны санал, дүгнэлтийг хэлэлцэн шийдвэрлэж өгөхийг хүсье. 
 

Анхаарал тавьсанд баярлалаа. 
 

М.Энхболд: - А.Ундраа гишүүнд баярлалаа. Хууль санаачлагчийн илтгэл болон Байнгын хорооны дүгнэлтээс асуулттай гишүүд байна уу? Алга байна. Үг хэлэх гишүүн байна уу? Алга байна. 
 

Санал хураалт явуулна. Нийгмийн халамжийн тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. 
 

49 гишүүн оролцож, 67.3 хувийн саналаар санал дэмжигдэж байна. 
 

Хуулийн төслийн үзэл баримтлалыг хэлэлцэх нь зүйтэй гэж гишүүдийн олонхи үзсэн тул Нийгмийн халамжийн тухай хуульд өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ. 
 
Арав. Хүүхэд хамгааллын тухай хуульд нэмэлт оруулах тухай хуулийн төсөл /Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
 

Дараагийн асуудалд оръё. Хүүхэд хамгааллын тухай хуульд нэмэлт оруулах тухай хуулийн үзэл баримтлалыг хэлэлцье. Хууль санаачлагчийн илтгэлийг Улсын Их Хурлын гишүүн Н.Амарзаяа танилцуулна. Н.Амарзаяа гишүүнийг индэрт урьж байна. 
 

Н.Амарзаяа: - Улсын Их Хурлын дарга, эрхэм гишүүд ээ, 
 

Улсын Их Хурлын даргын 2018 оны 76 дугаар захирамжаар Төвлөрлийг сааруулах хууль эрх зүйн орчныг судалж санал, дүгнэлт гаргах шаардлагатай бол хууль, Улсын Их Хурлын бусад шийдвэрийн төсөл боловсруулах үүрэг бүхий ажлын хэсэг байгуулагдан ажиллаж байна. 
 

Ажлын хэсэг орон нутагт хийгдсэн судалгаа, шинжилгээ, дүгнэлт, орон нутгаас ирүүлсэн санал төвлөрлийг сааруулах чиглэлээр өмнө нь авч байсан арга хэмжээний үргэлжлэл болгон төрийн орон нутаг дахь удирдлагын босоо тогтолцоог зохицуулсан зарим хуулиудад нэмэлт, өөрчлөлт оруулах тухай хуулийн төслүүдийн үзэл баримтлалыг хууль тогтоомжийн хуулийн дагуу боловсруулан Улсын Их Хуралд өргөн барьсан билээ. 
 

Монгол Улсын Үндсэн хуулийн 59 дүгээр зүйлийн 1 дэх хэсэгт Монгол Улсын засаг захиргаа, нутаг дэвсгэрийн нэгжийн удирдлага нь нутгийн өөрөө удирдах ёсыг төрийн удирдлагатай хослуулах үндсэн дээр хэрэгжинэ гэж заасан. 
 

Улсын Их Хурлын 2016 оны 19 дүгээр тогтоолоор баталсан Монгол Улсын тогтвортой хөгжлийн үзэл баримтлал 2030-д тогтвортой хөгжлийн үзэл баримтлалыг хэрэгжүүлснээр Монгол Улс 2030 онд хөгжлийн бодлогоо бүх түвшинд хэрэгжүүлэх чадвартай, авлигаас ангид, иргэдийн оролцоог хангасан, мэргэшсэн тогтвортой засаглал төлөвшсөн байна гэсэн зорилт дэвшүүлж төрийн бодлогын залгамж чанар, салбар хоорондын уялдааг сайжруулж тогтвортой байдлыг хангах, хууль дээдлэх зарчмыг чанд мөрдөх, удирдлагын ил тод байдлыг хангах, төвлөрлийг сааруулж, шийдвэр гаргахад бүх талын оролцоог хангах, төрийн албаны ёс зүйг чанд мөрдүүлж, авилгыг арилгах нь тогтвортой хөгжлийн засаглалын үндсэн зарчим гэж тодорхойлсон. 
 

Улсын Их Хурлын 2016 оны 45 дугаар тогтоолоор баталсан Засгийн газрын 2016-2020 оны үйл ажиллагааны хөтөлбөрийн 5, засаглалын бодлого хэсэгт 5.1, тогтвортой, хариуцлагатай, улс төрийн соёлыг төлөвшүүлж хүчтэй, чадамжтай хууль дээдэлсэн төрт ёсыг бэхжүүлэх зарчмыг баримтална. 5.1.21 Монгол Улсын засаг захиргаа, нутаг дэвсгэрийн нэгж, түүний удирдлагын тогтолцоо, эрх хэмжээ, чиг үүрэг, үйл ажиллагааны зарчим, зохион байгуулалтыг боловсронгуй болгоно гэж заасан. 
 

2006 онд Улсын Их Хурал төвлөрлийг сааруулах, орон нутгийн эрх мэдлийг нэмэгдүүлэх түр хороо байгуулан төрийн байгууллагын орон нутаг дахь удирдлагын босоо тогтолцоог хэвтээ чиглэлд болгохоор 15 хуульд нэмэлт, өөрчлөлт оруулан баталсан билээ. 
 

Энэ зарчим Байгаль орчныг хамгаалах, Газрын тухай, Архивын тухай, Соёлын тухай, Эрүүл мэндийн тухай, Хэмжлийн нэгдмэл байдлыг хангах тухай зэрэг 9 хуульд тогтвортой мөрдөгдөж байна. 
 

Энэ нь төрийн алба мэргэшсэн тогтвортой байх, төрийн албыг үр дүнтэй удирдах, төрийн албан хаагч албан тушаалын бүрэн эрхээ хэрэгжүүлэх, төрийн үйлчилгээний үр ашиг, үр нөлөөг дээшлүүлэх, үйл ажиллагааг оновчтой зохион байгуулахад ач холбогдолтой болохыг харуулж байна. 
 

Гэвч бодит байдал дээр төвлөрлийг сааруулах бодлогын хүрээнд хийгдсэн хуулийн өөрчлөлтүүд богино хугацаанд өөрчлөгдөн өмнө нь Улсын Их Хурлаас баримтлан хэрэгжүүлж байсан төвлөрлийг сааруулах бодлого, арга хэмжээний хүч суларч удирдлагын босоо тогтолцоонд эргэн шилжих, төвлөрүүлэх үйл явц хүчтэй илрэх чиг хандлага байна. 
 

Өнөөдөр орон нутгийн түвшинд төрийн үйлчилгээний үр ашиг, чанар, хүртээмжийг нэмэгдүүлэх, анхан шатанд үйлчилгээ үзүүлэх үүрэг бүхий төрийн байгууллагын хүний нөөц, түүний чадавхийг бэхжүүлэх, чиг үүрэг, эрх мэдлийг оновчтой хуваарилах, шилжүүлэх, ажлыг дэс дараатай, тогтвортой тодорхой үе шаттай хийж төвлөрлийг сааруулах үйл явцыг эрчимжүүлэх зайлшгүй шаардлага байсаар байна. 
 

Түүнчлэн Засгийн газраас 2016 оны 6 сарын 28-ны өдрийн 350 дугаар тогтоолоор Хөгжлийн бодлого, төлөвлөлтийн тухай хуулийн 8.4-т заасныг үндэслэн төвлөрлийг сааруулах бодлогын үндсэн зорилго, чиглэл, зарчмыг тодорхойлсон төвлөрлийг сааруулах талаар төрөөс баримтлан авч үзэх бодлогыг баталсан. 
 

Улсын Их Хурлын гишүүд бидний өргөн мэдүүлсэн Нийгмийн даатгалын тухай хууль, Нийгмийн халамжийн тухай хууль, Татварын ерөнхий хууль, Бүртгэлийн ерөнхий хууль, Хүүхэд хамгааллын тухай хуулиудад зохих нэмэлт, өөрчлөлт оруулах тухай 5 хуулийн төслүүдийг салангид бие даасан байдлаар авч үзэж болохгүй бөгөөд төвлөрлийг сааруулах бодлогын хүрээнд өмнө нь Улсын Их Хурлаас авч байсан арга хэмжээний үргэлжлэл гэдгээр авч үзэж орон нутагт мэргэжлийн байгууллагын удирдлагыг томилохдоо дээд шатны байгууллагын даргатай зөвшилцөн тухайн шатны Засаг дарга нь томилж байх зарчмыг баримтлан нэг үзэл баримтлалаар хийгдсэн юм. 
 

2018 оны 4 дүгээр сард төвлөрлийг сааруулах бодлогын дэмжлэг төслийн нэгжтэй хамтран дээрх хуулийн төслийн талаар олон нийтийн хэлэлцүүлэг, санал авах ажлыг Дархан-Уул аймаг, Орхон аймгуудын иргэдийн Төлөөлөгчдийн Хурал, Засаг даргын Тамгын газар, хэрэгжүүлэгч агентлагуудын удирдлага, сумын иргэдийн Хурал, сумын Засаг дарга нарын оролцоотой зохион байгуулан явуулсан бөгөөд нийт 139 санал асуулгын хуудас цугларснаас оролцогчдын 97.8 хувь нь төслийг дэмжсэн 2.1 хувь дэмжээгүй санал өгсөн байна. 
 

Улсын Их Хурлын эрхэм гишүүд ээ, 
 

Хүүхэд хамгааллын тухай хуульд нэмэлт оруулах тухай хуулийн төслийн үзэл баримтлалыг хэлэлцэн шийдвэрлэж өгөхийг хүсье. 
 

Анхаарал тавьсанд баярлалаа. 
 

М.Энхболд: - Н.Амарзаяа гишүүнд баярлалаа. Төслийн талаарх Нийгмийн бодлого, боловсрол, соёл, шинжлэх ухааны байнгын хороо санал, дүгнэлт гаргасан. Санал, дүгнэлтийг М.Билэгт гишүүн танилцуулна. М.Билэгт гишүүнийг индэрт урьж байна. 
 

М.Билэгт: - Улсын Их Хурлын дарга, эрхэм гишүүд ээ, 
 

Улсын Их Хурлын гишүүн Д.Тогтохсүрэн нарын 6 гишүүнээс Улсын Их Хуралд 2018 оны 5 дугаар сарын 15-ны өдөр өргөн мэдүүлсэн Хүүхэд хамгааллын тухай хуульд нэмэлт оруулах тухай хуулийн төслийн үзэл баримтлалыг хэлэлцэх эсэх асуудлыг тус Байнгын хороо 2018 оны 5 дугаар сарын 30-ны өдрийн хуралдаанаараа хэлэлцлээ. 
 

Хууль санаачлагч орон нутгийн түвшинд төрийн үйлчилгээний үр ашиг, чанар, хүртээмжийг нэмэгдүүлэх, анхан шатанд үйлчилгээ үзүүлэх үүрэг бүхий төрийн байгууллагын хүний нөөц, түүний чадавхийг бэхжүүлэх, чиг үүрэг, эрх мэдлийг оновчтой хуваарилах, шилжүүлэх ажлыг дэс дараатай, тогтвортой, тодорхой үе шаттай хийж төвлөрлийг сааруулах үйл явцыг эрчимжүүлэх шаардлага байгаа гэж үзэн уг хуулийн төслийг боловсруулсан байна. 
 

Хүүхэд хамгааллын тухай хуулийн 18 дугаар зүйлд Хүүхэд, гэр бүлийн хөгжлийн асуудал эрхэлсэн төрийн захиргааны байгууллагын даргыг Монгол Улсын Засгийн газрын тухай хуулийн 18 штрих 3 дугаар зүйлийн 2 дахь хэсэгт заасны дагуу томилж, чөлөөлнө гэж хуулийн төсөлд заасан байна. 
 

Байнгын хорооны хуралдаанд оролцсон гишүүдийн олонхи хуулийн төслийн үзэл баримтлалыг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 
 

Улсын Их Хурлын эрхэм гишүүд ээ, 
 

Хүүхэд хамгааллын тухай хуульд нэмэлт оруулах тухай хуулийн төслийн үзэл баримтлалыг хэлэлцэх эсэх талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
 

Анхаарал тавьсанд баярлалаа. 
 

М.Энхболд: - М.Билэгт гишүүнд баярлалаа. Хууль санаачлагчийн илтгэл болон Байнгын хорооны дүгнэлтээс асуулттай гишүүд байна уу? Алга байна. Үг хэлэх гишүүн байна уу? Аан. Үг хэлэх гишүүн байна уу? Үг хэлэх гишүүд алга байна. 
 

Одоо санал хураана. Хүүхэд хамгаалах тухай хуульд нэмэлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. 
 

54 гишүүн оролцож, 63.0 хувийн саналаар санал дэмжигдлээ. 
 

Хуулийн төслийн үзэл баримтлалыг хэлэлцэх нь зүйтэй гэж гишүүдийн олонхи үзсэн тул Хүүхэд хамгааллын тухай хуульд нэмэлт оруулах тухай хуулийн төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ. 
 
Арван нэг. Бүртгэлийн ерөнхий хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр өргөн мэдүүлсэн, төслийн үзэл баримтлалыг 
хэлэлцэх эсэх/
 

Дараагийн асуудал. Бүртгэлийн ерөнхий хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудалд оръё. Хууль санаачлагчийн илтгэлийг Улсын Их Хурлын гишүүн Д.Тогтохсүрэн танилцуулна. Д.Тогтохсүрэн гишүүнийг индэрт урьж байна. 
 

Д.Тогтохсүрэн: - Улсын Их Хурлын дарга, эрхэм гишүүд ээ, 
 

Улсын Их Хурлын даргын 2018 оны 76 дугаар захирамжаар төвлөрлийг сааруулах, хууль эрх зүйн орчинг судалж дүгнэлт гаргах, шаардлагатай бол хууль, Улсын Их Хурлын бусад шийдвэрийн төсөл боловсруулах үүрэг бүхий ажлын хэсэг байгуулагдан ажиллаж байна. 
 

Ажлын хэсэг орон нутагт хийгдсэн судалгаа, шинжилгээ, дүгнэлт, орон нутгийн иргэдээс ирүүлсэн санал, төвлөрлийг сааруулах чиглэлээр өмнө нь авч байсан арга хэмжээний үргэлжлэл болгон төрийн орон нутаг дахь удирдлагын босоо тогтолцоог зохицуулсан зарим хуулиудад нэмэлт, өөрчлөлт оруулах тухай хуулийн төслүүдийн үзэл баримтлалыг Хууль тогтоомжийн хуулийн дагуу боловсруулан Улсын Их Хуралд өргөн барьсан билээ. 
 

Улсын Их Хурал 2006 онд Төвлөрлийг сааруулах, орон нутгийн эрх мэдлийг нэмэгдүүлэх түр хороо байгуулан төрийн байгууллагын орон нутаг дахь удирдлагын босоо тогтолцоог хэвтээ чиглэлд болгохоор 15 хуульд нэмэлт, өөрчлөлт оруулан баталсан билээ. Энэ нь төрийн алба мэргэшсэн тогтвортой байх, төрийн албыг үр дүнтэй удирдах, төрийн албан хаагч, албан тушаалын үүргээ хэрэгжүүлэх, төрийн үйлчилгээний үр ашиг, үр нөлөөг дээшлүүлэх, үйл ажиллагааг оновчтой зохион байгуулахад чухал ач холбогдолтой болохыг харуулж байна. 
 

Гэвч бодит байдал дээр төвлөрлийг сааруулах бодлогын хүрээнд хийгдсэн хуулийн өөрчлөлтүүд богино хугацаандаа өөрчлөгдөн өмнө нь Улсын Их Хурлаас баримтлан хэрэгжүүлж байсан төвлөрлийг сааруулах бодлого арга хэмжээний хүч суларч, удирдлагын босоо тогтолцоонд эргэж шилжих, төвлөрүүлэх үйл явц хүчтэй илрэх чиг хандлагатай байна. 
 

Өнөөдөр орон нутгийн түвшинд төрийн үйлчилгээний үр ашиг, чанар хүртээмжийг нэмэгдүүлэх, анхан шатанд үйлчилгээ үзүүлэх үүрэг бүхий төрийн байгууллагын хүний нөөц, түүний чадавхийг бэхжүүлэх, чиг үүрэг, эрх мэдлийг оновчтой хуваарилах, шилжүүлэх ажлыг дэс дараатай, тогтвортой тодорхой үе шаттай хийж, төвлөрлийг сааруулах үйл явцыг эрчимжүүлэх зайлшгүй шаардлага байсаар байна. Түүнчлэн Засгийн газраас 2016 оны 6 дугаар сарын 28-ны өдрийн 250 дугаар тогтоолоор Хөгжлийн бодлого, төлөвлөлтийн тухай хуулийн 8.4-т заасныг үндэслэн төвлөрлийг сааруулах бодлогын үндсэн зорилго, чиглэл зарчмыг тодорхойлсон төвлөрлийг сааруулах талаар төрөөс баримтлан авч үзэх бодлогыг баталсан. 
 

Улсын Их Хурлын эрхэм гишүүд бид бидний өргөн мэдүүлсэн Нийгмийн даатгалын тухай, Халамжийн тухай, Татварын ерөнхий хууль, Бүртгэлийн ерөнхий хууль, Хүүхэд хамгааллын тухай хууль, Ус цаг уур, орчны хяналт шинжилгээний хууль зэрэг 6 хуулийн төслүүдийг салангид бие даасан байдлаар авч үзэж болохгүй бөгөөд төвлөрлийг сааруулах бодлогын хүрээнд өмнө нь Улсын Их Хурлаас авч байсан арга хэмжээний үргэлжлэл гэдгээр авч үзэж орон нутагт мэргэжлийн байгууллагын удирдлагыг томилохдоо дээд шатны байгууллагын даргатай зөвшилцөн тухайн шатны Засаг дарга нь томилдог зарчмыг баримтлан нэг үзэл баримтлалтай хийгдсэн юм. 
 

Улсын Их Хурлын эрхэм гишүүд ээ, 
 

Бүртгэлийн ерөнхий хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэн шийдвэрлэж өгөхийг хүсье. 
 

Анхаарал тавьсанд баярлалаа. 
 

М.Энхболд: - Д.Тогтохсүрэн гишүүнд баярлалаа. Төслийн талаар Хууль зүйн байнгын хороо санал, дүгнэлт гаргасан. Санал, дүгнэлтийг Улсын Их Хурлын гишүүн Д.Ганболд танилцуулна. Д.Ганболд гишүүнийг индэрт урьж байна. 
 

Д.Ганболд: - Улсын Их Хурлын дарга, эрхэм гишүүд ээ, 
 

Улсын Их Хурлын гишүүн Д.Тогтохсүрэн нарын 6 гишүүнээс 2018 оны 5 дугаар сарын 15-ны өдөр Улсын Их Хуралд өргөн мэдүүлсэн Улсын бүртгэлийн ерөнхий хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг Хууль зүйн байнгын хороо 2018 оны 6 сарын 13-ны өдрийн хуралдаанаараа хэлэлцлээ. 
 

Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүн Ц.Мөнх-Оргил улсын бүртгэлийн багц хуулийн шинэчилсэн найруулгын төсөл хэлэлцэж байгаатай холбогдуулан уг хуулийн төслийг нэгтгэж хэлэлцэх нь зүйтэй гэсэн санал хэлж байсан. 
 
Улсын бүртгэлийн ерөнхий хуульд нэмэлт, өөрчлөлт оруулах тухай хуулийн төслийн үзэл баримтлалыг Байнгын хорооны хуралдаанд оролцсон гишүүдийн олонхи нь дэмжиж чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 
 

Улсын Их Хурлын эрхэм гишүүд ээ, 
 

Улсын бүртгэлийн ерөнхий хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээсээ хүсье. 
 

Анхаарал тавьсанд баярлалаа. 
 

М.Энхболд: - Д.Ганболд гишүүнд баярлалаа. Хууль санаачлагчийн илтгэл болон Байнгын хорооны дүгнэлтээс асуулттай гишүүд байна уу? С.Бямбацогт гишүүнээр тасаллаа. С.Бямбацогт гишүүн асуулт асууя. 
 

С.Бямбацогт: - За баярлалаа. Тэгэхээр гишүүдийн санаачилсан бас энэ орон нутагт бас эрх мэдлийг нэмэгдүүлэх, төвлөрлийг сааруулах бодлогын хүрээнд оруулж ирж байгаа хуулийн төслүүдийг бас заримыг нь дэмжиж байгаа. Сая бас дэмжээд Нийгмийн халамжийн тухай хуульд өөрчлөлт оруулахыг дэмжчихлээ. Хүүхэд хамгааллын тухай хуульд өөрчлөлт оруулах асуудлыг дэмжчихлээ. Нийгмийн даатгалын хуульд өөрчлөлт оруулах асуудлыг дэмжчихлээ. 
 

Тэгээд энэ бас тодорхой чиг үүргийн хувьд бас ялгаатай. Бас ялгаатайгаа ойлгоод бас гишүүд маань зарим санаачилсан хуулиа татсан. Төрийн хяналт, шалгалтын тухай хуульд өөрчлөлт оруулах тухай хууль, Статистикийн тухай хуульд өөрчлөлт оруулах тухай хуулиудаа татсан. 
 

Үүнээс илүү одоо бас ач холбогдолтой татаад авчих ёстой хууль маань энэ Бүртгэлийн тухай хуульд өөрчлөлт оруулах асуудал байгаад байгаа юм. Нэг талаасаа бол орон нутагт эрх мэдлийг олгох, нэмэгдүүлэх. За төвлөрлийг сааруулах бодлого зөв. Энэ хүрээндээ ард иргэдэд төрийн үйлчилгээг түргэн шуурхай хүргэх энэ чиг үүрэгтээ үүнтэй холбоотой асуудлуудыг бид хуулиа бас энэ чиглэл рүү хийх ёстой байх. 
 

Бүртгэлийн хуулийн тухайд бас онцлогтой. Бүртгэлийн байгууллага маань үндэсний аюулгүй байдлыг бас хангах чиг үүрэг бүхий байгууллага. Үндэсний аюулгүй байдлыг. Монгол Улсын одоо нийт 3 сая гаруй иргэдийн бүх мэдээлэл. Төрснөөс нь авахуулаад нас барах хүртэлх бүх мэдээлэл. Одоо гэрлэх барих, одоо бусад мэдээллүүд. За Монгол Улсын 3 сая 300 гаруй мянган иргэн одоо үйл ажиллагаа явуулж байгаа нийт аж ахуйн нэгж, байгууллагуудын бүх хөрөнгө, хөдлөх болон үл хөдлөх хөрөнгө энд бүртгэлтэй байдаг. Хуулийн этгээдүүд бүгд. Төрийн болон төрийн бус байгууллага, аж ахуйн нэгжүүд бүх хуулийн этгээдүүдийн бүх бүртгэл энд явагддаг. 
 

Энэ мэдээллүүд чинь зөвхөн одоо иргэний үнэмлэх дээр бичигддэг мэдээллүүдээс авахуулаад бүгд улсын маш нууцад хамаардаг. Хурууны хээ, тэр чип дэх цахим гарын үсэг, бусад мэдээллүүд улсын маш чухал нууцад хамаарагддаг. Зөвхөн тагнуулын байгууллагын зөвшөөрөлтэй л энд ордог. Энэ бүртгэлийн байгууллага сонгуулийг бас зохион байгуулдаг. Сонгуультай холбоотой маш их маргаан хэл ам гардаг. Одоо шинээр иргэн бий болсон байна. Алга болсон байна. Хаягийн бүртгэл нь зөв байна, буруу байна гээд олон асуудал үүсдэг. 
 

Ийм учраас энэ бүртгэлийн байгууллагыг бас нэгдмэл энэ төвлөрсөн удирдлагатай энэ тогтолцоог нь бид хадгалах ёстой. Ганцхан одоо гишүүдийн тавьж байгаа асуудлыг ойлгож байгаа. Тэр суманд ажиллаж байгаа бүртгэлийн ажилтныг энд байж байгаа Улаанбаатарт байгаа агентлагийн дарга томилдог нь одоо бас зохимжгүй байна гэдэг. Энийг бол ойлгож байгаа. Энийг орон нутагт бүртгэлийн байгууллага удирдаж байгаа тэр бүртгэлийн хэлтсийн дарга нь томилдог байдлаар тийм үү төрийн захиргаа улс төрөөс хараат бус мэргэшсэн, чадварлаг байх ёстой. Энэ шаардлагыг нь хангаад тэр орон нутагт ажиллаж байгаа хэлтсийн дарга нь томилдог байхаар одоо хэлэлцэж байгаа бүртгэлийн хууль дээр өөрчлөлт оруулаад явчих бололцоо байгаа. Бүртгэлийн хууль маань одоо бас хэлэлцэгдэж байгаа. Энэ нэг үндэслэлээр. 
 

Нөгөө талаас нь бас бүртгэлийн байгууллага маань сумын Засаг дарга, аймгийн Засаг дарга бас улс төрийн албан тушаалтан. Улс төрийн албан тушаалтан бүртгэлийн байгууллагын. Дээрээс нь тэр түрүүн ярьсан үндэсний аюулгүй байдлыг хангах чиг үүрэг бүхий байгууллагын улсын одоо маш чухал нууцтай, онц чухал нууцтай харьцдаг байгууллагын удирдлагыг улс төрчид томилоод эхлэх юм бол энэ чинь эргээд мэдээллийн аюулгүй байдалтай холбоотой. Эргээд улсын нууцтай холбоотой, үндэсний аюулгүй байдалтай холбоотой асуудал үүснэ. 
 

Тийм болохоор одоо энэ байгууллагыг хэвээр нь үлдээгээд хэлэлцэж байгаа хуульдаа тэр орон нутагт байгаа хэлцсийн дарга нь томилдог байдлаар. Аймагт байгаа. Ийм байдлаар одоо өөрчлөлтийг оруулах байдлаар шийдчих ийм бололцоо байгаа юм. Ийм болохоор одоо энэ дээр гишүүд маань бас энийг ойлгоод саналаа бас татаад авчихаач. Бололцоо боломж байна уу? Энэ саналаа татаад авчих юм бол одоо ийм байдлаар бид шийдэх ийм боломж байгаа юмаа гэдгийг бас хууль санаачлагчаас асууж байгаа юм. 
 

М.Энхболд: - Д.Тогтохсүрэн гишүүн хариулах уу? Д.Тогтохсүрэн гишүүний микрофоныг өгье. 
 

Д.Тогтохсүрэн: - За баярлалаа. Төвлөрлийг сааруулах ажлын хэсэг байгуулагдсан. Энэ бол одоо гишүүд өөрсдөө санаачлаад байгаа зүйл биш. Улсын Их Хурал дээр олон удаа яригдсан. Төвлөрлийг орон нутагт шилжүүлэх, сааруулах, төвлөрлийг сааруулах зайлшгүй шаардлага байна гэж ингэж үзсэн. Ингээд Их Хурлаас олон хүний бүрэлдэхүүнтэй ажлын хэсэг томилогдон ажиллаж байгаа. Энэ хүрээнд бид нар их олон ажил хийхээр төлөвлөж байгаа. Үндсэн хуулиас эхлээд Засаг захиргаа, нутаг дэвсгэрийн нэгжийн хууль, төсөв, санхүүтэй холбоотой олон асуудлууд. Энэ чиг үүргийн дахин хуваарилалтын асуудал эд нар гээд Засгийн газартай ч хамтарч ажиллаж байна. 
 

За энэ хуулийн төслүүдийг Засгийн газар дэмжсэн. Өнгөрсөн нэг дэх өдөр Улсын Их Хурал дахь манай намын бүлгээр хэлэлцсэн. Намын бүлэг дээр хэлэлцээд ер нь үндэсний аюулгүй байдалтай холбоотой асуудал Улсын Их Хурлын харьяа байгууллага учраас мэргэжлийн хяналтын байгууллага, статистикийн байгууллага хоёрыг босоо байлгая. Бусдыг нь бол хэвтээ чиглэлд байлгая гээд намын бүлэг тогтсон. Намын бүлэг тогтсон. 
 

Улсын бүртгэлийн тухай хууль дээр бол ер нь 2010 оноос өмнө бол хэвтээ чиглэлд л байсан ийм л хууль. 2010 оноос хойш л босоо болгоод явчихсан ийм л хууль байгаа юм. Суманд байгаа ажилтныг эндээс томилно гэдэг бол арай л болохгүй байгаа асуудал. Өнгөрсөн гурав дахь өдөр Хууль зүйн байнгын хороон дээр бид ярилцаж байгаад энэ хуулийн хэлэлцэх эсэхийг дэмжчихье. Улсын бүртгэлийн ерөнхий хуулийн эцсийн хэлэлцүүлэг хүлээгдэж байгаа. Дараа нь тэр хуультайгаа хамтатгаад энэ улсын бүртгэлийн байгууллагын томилгоо ямар байх вэ гэдгийг аймагт ямар байх вэ, суманд ямар байх вэ гэдгийг энэ хоёр хуулийг нийлүүлж хэлэлцээд шийдчихье гэж ингэж ярилцсан. С.Бямбацогт гишүүн бол байгаагүй. 
 
Тийм учраас ингэж ярилцсан учраас би гишүүдийг энэ хуулийн төслөө дэмжээд харин одоо хэлэлцэж байгаа Татварын хууль ч гэсэн тэгсэн. Татварын ерөнхий хууль хэлэлцэж байгаа. Түүнтэйгээ нэгтгээд хэлэлцчихье. Улсын бүртгэлийн ерөнхий хууль хэлэлцэж байгаа. Түүнтэйгээ нэгтгээд хэлэлцчихье. Ингээд хэлэлцүүлгийн явцад нь бас аль аль талтай асуудал байгаа юм. Тэрийг нь одоо хэлэлцүүлгийн явцад нь саналаа оруулаад ингээд явчихъя гэж шийдсэн учраас би гишүүдийг дэмжиж өгөөрэй гэж бас хүсэх байна. Баярлалаа. 
 
М.Энхболд: - Гишүүд асуулт асууж, хариулт авлаа. Үг хэлэх гишүүн байна уу? С.Бямбацогт гишүүнээр тасаллаа. С.Бямбацогт гишүүн. Л.Мөнхбаатар гишүүн үг хэлье. 
 
Л.Мөнхбаатар: - Улсын Их Хурлын зарим гишүүдээс Бүртгэлийн ерөнхий хуульд өөрчлөлт оруулахаар оруулж ирсэн энэ хуулийн төслийг бол хэлэлцэх эсэхийг бол хэлэлцэх шаардлагагүй гэж би бас үзэж байгаа юм. 
 
Яагаад гэвэл энэ Улсын бүртгэлийн байгууллага гэдэг бол бас онцлог ийм байгууллага юм. Ер нь 2009 он хүртэл энэ Улсын бүртгэлийн байгууллага, Иргэний бүртгэлийн байгууллагууд хэвтээ тогтолцоотой явж ирсэн. Аймаг, сумын Засаг даргын оролцоотойгоор томилогддог. Ингээд энэ үед ямар зүйл гарч байсан бэ гэхээр би бас тухайн үед энэ байгууллагын даргаар ажиллаж байсан хүн л дээ. Их олон бэрхшээлүүд гарсан юм. Сонгогчдын нэрийн жагсаалт гаргадаг. За сонгуулийн үйл ажиллагааг явуулдаг. Ингээд яваад ирэхээр энд аймгийн Засаг дарга байдаг юм уу, бусад хүмүүс бол аль нэг намынх нь дарга байдаг. Тэгээд сонгогчдын нэрийн жагсаалт гаргахтай холбоотой, шилжилт хөдөлгөөнтэй холбоотой маш олон зөрчлүүд гарсан. Олон ийм асуудлууд дагуулсан. Тэгээд энэ сонгуулийн үйл ажиллагаа, зөрчилд нөлөөлдөг. 
 
Ийм учраас уг асуудлыг бол босоо тогтолцоотой байх нь зүйтэй юмаа гэж үзээд. Нөгөөтэйгүүр ер нь энэ бүртгэлийн үйл ажиллагаа гэдэг бол энэ тусгаар тогтнолын бас том баталгаа байдаг. Энэ агуулгаар нь энэ суурь бүртгэлүүд бол төвлөрсөн нэгдмэл удирдлагатай байх ёстой гэж үзэж энэ Бүртгэлийн ерөнхий хуулийг анх одоо баталсан юм. 2009 онд. 
 
Энэнээс хойш нэгдмэл тогтолцоотой болсноороо бол ямар үр дүнд хүргэснийг Та бүхэн мэдэж байгаа. Бүх иргэдийг шинэчлэн бүртгэж энэ нүсэр ажлуудыг хийж энэ бүртгэлийн үйл ажиллагаа шинэ шатанд гарахад бол энэ босоо тогтолцооны ачаар л энэ ажлыг хийж гүйцэтгэсэн л дээ. Гүйцэтгэсэн. 
 
Ер нь нөгөөтэйгүүр бас энэ үндэсний аюулгүй байдлыг хангах тусгай чиг үүрэг бүхий байгууллага байгаа юм. Ийм учраас энэ тусгай чиг үүрэг бүхий байгууллага гэдэг маань бол энэ улсын нууц болон бусад энэ аюулгүй байдалтай холбоотой асуудлыг хариуцдаг учраас зайлшгүй шаардлага байна. 
 
Ер нь төрийн жинхэнэ албан хаагч уг албан тушаалтныг томилж байгаа нь бол энэ улс төрийн албан тушаалтнаас одоо зарчмын өөр ялгаатай гэдгийг бас манай гишүүд ойлгож байгаа байх. 
 
Нөгөөтэйгүүр энэ одоо сая Улсын бүртгэлийн ерөнхий хуульд шинэчилсэн найруулгууд, багц хуулиудад шинэчилсэн найруулга хийгдсэнээр мөн одоо дараагийн шатны шинэчилсэн цахим үйлчилгээг нэвтрүүлэхтэй холбоотой, бүртгэлийн үйл ажиллагаа, үйлчилгээг сайжруулахтай холбоотой нэлээн томоохон шинэчлэл хийгдэх гэж байна. Энэ ажлыг бас л мөн энэ босоо тогтолцоотой байж хийх юм. Ийм учраас бас энэ бүртгэлийн байгууллагын тогтолцоог босоо байгаа, төвлөрсөн нэгдмэл удирдлагатай байгаа энэ байдлаар нь одоо хадгалж үзэх нь зүйтэй гэж үзэж байгаагаа илэрхийлье. 
 
Нөгөөтэйгүүр бас хууль зүйн хувьд бас төвөгтэй байдал үүснэ. Хэрвээ өнөөдөр ингээд хэвтээ болгочих юм бол 2018 оны төсөвт бас тодотгол хийх ийм шаардлага гараад ирнэ гэх жишээтэй. Одоо ингээд олон бэрхшээлүүдийг ар араас дагуулах учраас уг асуудлыг хэлэлцэх шаардлагагүй байна. 
 
Хэрвээ Д.Тогтохсүрэн гишүүний хэлж байгаа саналыг бол бас Бүртгэлийн ерөнхий багц хуулиудыг хэлэлцэж байгаа энэ явцдаа бид ажлын хэсэгтэйгээ бас одоо ярилцъя. Уг асуудлыг бид бас олон талаас нь ярилцаад явах боломжтой байгаа юм. Гэхдээ уг энэ удаа бол энэ санаачилсан энэ хуулийг бол хэлэлцэх шаардлагагүй гэж үзэж байгаагаа илэрхийлье. 
 
М.Энхболд: - Д.Тогтохсүрэн гишүүн үг хэлье. 
 
Д.Тогтохсүрэн: - Манай гишүүд бол сонгуулиар болохоор бол төвлөрлийг сааруулна. Орон нутгийн эрх мэдлийг нэмэгдүүлнэ. Дарга та нарт эрх мэдэл өгнө гээд ярьдаг л даа. Сонгуулийн дараа больчихдог л доо. Ялангуяа эрх мэдэл авахаар больчихдог. 
 
Ер нь эрх мэдлийг шилжүүлж байна гэдэг бол зөвхөн даргад эрх мэдэл шилжүүлж байгаа хэрэг биш байгаа юм. Тухайн орон нутагт асуудлаа өөрөө шийдээд явах эрхийг өгч байгаагаараа иргэдэд өгч байгаа эрх мэдэл гэж ойлгож болох байхгүй юу. Тийм учраас энэ төвлөрлийг сааруулах асуудал дээр бол энэ бодлогын асуудал юм. Нэг байгууллагын тухай асуудал би биш ээ гэж хэлж байгаа юм. 
 
Сумын хувьд бол иргэний бүртгэлийн ажилтан гэж нэрлэдэг юм. Сумынхныг. Энэ сумын улсын бүртгэлийн ажилтныг бол эндээс томилдог бол яагаад ч болохгүй байгаа юм. Энэ Л.Мөнхбаатар дарга дарга байх даа л ийм болгосон юм. Босоо тогтолцоотой байгаад сайн байна гэж хэзээ ч байдаггүй байхгүй юу. Тэр нөгөө нууцын асуудлууд, тэр нөгөө төвлөрүүлж хийх ажил байгааг үгүйсгэхгүй. Үгүйсгэхгүй. Тийм. Ер нь төвлөрүүлдэг ажлыг бол энэ улсын бүртгэл, татвар хоёр эхэлж хийсэн байхгүй юу. Хоёуланг нь. Доороос нь эхлээд дээш нь тултал нь хийсэн байхгүй юу. 
 
Өнөөдөр суманд амьдрал баян, сумын иргэний бүртгэлийн ажил нэг өдөр байтугай нэг цаг ч байхгүй байхад иргэд үглэдэг байхгүй юу. Гэтэл суманд одоо хүний амьдрал баян, амаржих юм уу, жирэмсний тэтгэмжээ аваад жил юм уу, хоёр жил болоход яадаг вэ өөр сумын хүнээр орлуулдаг байхгүй юу. Одоо амьдрал дээр манай нөхдүүд. Гэтэл амьдрал дээр орон нутгийн Засаг дарга томилоод явбал төрийн захиргааны ажилтан гээд орлоод явах зөндөө хүмүүсийг бэлтгээд орлуулаад явах ёстой байхгүй юу. Ийм л байгаа байхгүй юу. Гэтэл амьдрал ийм байхад бол би энэ сумын, ялангуяа сумын ажилтны асуудлыг бол би хэвтээ чиглэлд нь оруулахгүй бол энэ ерөөсөө болохгүй байгаа асуудал байгаа юм. 
 
Хугацааны тухай бол бүлэг дээр ярьсан юм. Хугацааны тухайд бол заавал 2019 оны 01 сарын 01-н гэхгүйгээр 2020 оны 01 сарын 01-н болгож болох юмаа гэж бүлэг дээр ярилцаж. Бүлэг ерөнхийд тийм чиглэл өгсөн байгаа. Хугацааны хувьд 2020 он болгоочээ гэж. 
 
Ер нь бол энэ сайд, дарга нар бол энэ төвлөрлийг сааруулах асуудал дээр жаахан хандах хэрэгтэй л дээ. Ёстой зүйтэй. Одоо би бол С.Чинзориг сайдыг бол ёс зүйтэй хандаж байгаа байхгүй юу. Гурвын гурван байгууллага нь гурвуулаа хэвтээ байхад юм ярихгүй л байгаа байхгүй юу. Гэтэл ганц. Одоо жишээлбэл бид нар юу гэдэг юм цагдаагийн байгууллага, шүүхийн шинжилгээний байгууллага, шүүхийн шийдвэрийн байгууллагыг огт хөндөөгүй. Огт хөндөөгүй. Ц.Нямдорж сайдын асуудлыг. Харин Улсын бүртгэлийн байгууллага иргэнд үйлчилдэг, иргэний үйл ажиллагаа явуулдаг байгууллага учраас бид нар хөндөж ярьж байгаа асуудал байгаа байхгүй юу. 
 
Тийм учраас ер нь энэ асуудал дээр бас Засгийн газрын гишүүдийг би ёс зүйтэй хандана байгаа гэж найдаж байгаа юм. Энэ хуулийн хэрэгжилтийг бол хойшлуулж ярьж болно. Хоёр хуулийг нэгтгэж ярьж болно. Олон саналууд байгаа шүү дээ. Ц.Мөнх-Оргил гишүүн бол бүр сонин сонин санал гаргаж байгаа. Зөвшөөрснөөр болгоё гээд олон янзаар ярьж байгаа байхгүй юу. Ингэж хувилбар ярих байдалгүй болгож болохгүй байхаа. Тийм учраас энэ хуулийг дэмжиж өгөөд хоёр хуулийг хамтатгаж хэлэлцээд бас дундын аятайхан гарц гаргаад ингээд хэлэлцээд явах боломж бас байгаа байхгүй юу. Би энэ утгаар нь бас та бүгдийг дэмжиж өгөөчээ гэж ингэж хүсэх гэсэн юм. 
 
М.Энхболд: - С.Бямбацогт гишүүн үг хэлнэ. 
 
С.Бямбацогт: - Д.Тогтохсүрэн гишүүн сая хэлж байна л даа бас. Хоёр хуулийг нэгтгээд хэлэлцэх боломж байгаа гэж. Энэ хуулийг хэлэлцэх шаардлагагүй гэж буцаачихаад бид нар одоо явж байгаа Улсын бүртгэлийн ерөнхий хууль. Бусад хууль дээрээ өөрчлөлтийг оруулах боломж байгаа. Анхны хэлэлцүүлэг. Болдог юмаа, Д.Тогтохсүрэн гишүүн ээ. Тийм. Болдог юм. Ингээд явчих боломж байгаа юм. 
 
Би бас хэлээд байгаа шүү дээ. Нэг талаасаа агентлагийн дарга нь тэр суманд байж байгаа бүртгэгчийг бас бүртгээд байх нь. Юу. Ажилд аваад томилоод, чөлөөлөөд байх нь бас зохимжтой биш ээ. Тэр суманд чинь, аймагт чинь бас бүртгэлийн асуудал хариуцсан хэлтсийн дарга байж байгаа юм. Тэр хүн нь бас томилдог, чөлөөлдөг баймаар байгаа юм. 
 
Та бас яг 2019 оны 01 сарын 01-нээс үйлчлэх Төрийн албаны тухай хуулийг та өөрөө ажлын хэсгийг ахалж Улсын Их Хурлаар батлуулсан. Энэ хуульдаа бид нар төрийн албыг яавал улс төрөөс хараат бус, ангид, мэргэшсэн, чадварлаг байлгах вэ гэдэг одоо үндсэн зарчмуудаа суулгаж өгсөн. Яг энэ үндсэн зарчимтай чинь одоо энэ орж ирж байгаа хуулиуд чинь бас зөрчилдөөд байгаа юм. 
 
Одоо энэ хуульд ямар өөрчлөлт орж байна вэ гэхээр 8.2 дээр улсын бүртгэлийн байгууллагын орон нутаг дахь салбар нэгжийн дарга улсын бүртгэгчийг улсын бүртгэлийн асуудал эрхэлсэн төрийн захиргааны төв байгууллагын даргатай зөвшилцөн тухайн шатны Засаг дарга Төрийн албаны хуулиар тогтоосон шаардлагыг хангасан иргэнийг сонгож шалгаруулж томилж, чөлөөлнө гэж байгаа юм. Тухайн шатны Засаг дарга. 
 
Өөрөөр хэлэх юм бол Засаг дарга чинь улс төрийн албан тушаалтан. Улс төрийн албан тушаалтан үндэсний аюулгүй байдлыг хангах чиг үүрэг бүхий Монгол Улсын үндэсний ой санамж болсон бүх мэдээллийг. Иргэний болон аж ахуйн нэгж, байгууллага, хуулийн этгээд. Дээрээс нь хөрөнгө, үл хөдлөх болон хөдлөх хөрөнгийн бүх бүртгэлийг бүртгэдэг, хадгалдаг, иргэдэд хүргэдэг энэ архивын санг бүрдүүлж байдаг. Энэ мэдээллийг ямар нэгэн байдлаар гаднын халдлагад өртүүлэхийн байхын тулд хамгаалж байдаг ийм чиг үүрэг бүхий байгууллага. 
 
Дээрээс нь сонгуулийг зохион байгуулдаг байгууллага. Сонгогчдын нэрсийн жагсаалт үйлдэхээс авахуулаад сонгогчдын хаягийн бүртгэл гээд бүх асуудал энэ дээр явагддаг. Яагаад 2010 онд энэ хуульд өөрчлөлт оруулаад босоо тогтолцоотой болгосон юм бэ. Урьд нь яагаад хэвтээ байсан юм бэ. 2008 оны 7 сарын 01-нийг бүгд санаж байгаа байх. Сонгуулийг байхгүй. Үхсэн хүнийг амьд болгоод. Хаяг дээрээ байхгүй хүнийг нэг хаяг дээр давхцуулаад. Мөн одоо 2016, 2017 он хүртэл яригдаж байсан шүү дээ. Нэг хаяг дээр 10, 20 хүн гараад ирлээ. Одоо юу вэ. Хаанаас ирсэн царцаа вэ. Юу юу гэж ярьж байсан. Тийм. Ийм асуудлуудад шууд холбогддог. Ийм эрсдэл гаргах ийм боломжтой учраас энийг босоо тогтолцоотой болгож энийг яавал мэргэшсэн, чадварлаг, хараат бус байлгах вэ гэдэг асуудлыг ярьж байж 2010 онд энэ хуулийг баталсан юм. Ингээд өнөөдөр цэгцрээд явж байгаа юм. 
 
Монгол Улсын Засгийн газрын үйл ажиллагааны мөрийн хөтөлбөрт нэг иргэн нэг бүртгэл гээд. Хөрөнгө, аж ахуйн нэгж, иргэнтэй холбоотой тэр бүх бүртгэлүүд бүгдийг нь нэгтгээд ингээд нэгдсэн системээр хардаг болгоё гэсэн Монгол Улсын нэг иргэний бүртгэл хөтөлбөр хэрэгжиж байна. Засгийн газрын үйл ажиллагааны хөтөлбөр. Үндэсний ой санамж гээд хөтөлбөрийг бас хэрэгжүүлж байгаа. Монгол Улсын одоо бүх мэдээллүүдийг энэ байгууллага дээр төвлөрүүлж, хадгалж иргэдэд болон аж ахуйн нэгжүүд, иргэдэд үйлчилдэг байя. Нөгөө талаасаа мэдээллийн аюулгүй байдлыг хангадаг байлгая. Энэ одоо иргэдийн давхцахгүй өгөгдөл. Цорын ганц өгөгдөл болж байгаа. Мэдээлэл болж байгаа. Төрийн маш нууц. Энэ хурууны хээг хадгалдаг, хамгаалдаг байх асуудлыг энэ байгууллага хариуцдаг учраас энэ байгууллага нь тусгай чиг үүрэгтэй байгууллага юм. Энэ байгууллагад ямар нэгэн улс төрийн албан тушаалтан томилгоо хийдэг, нөлөөлдөг байх нь буруу юм. 
 
Тийм учраас энэ хуулийг дэмжих боломжгүй. Энэ хуулийг бид нар тэр бүртгэлийн эцсийн хэлэлцүүлэг дээр хийгээд л энүүгээрээ асуудлыг шийдээд явчих бололцоотой юм. Тийм болохоор энэ асуудлыг битгий дэмжиж өгөөчээ гишүүд ээ. Эргээд нэлээн хэл ам дагуулна шүү гэдгийг гишүүддээ бас хэлье. 
 
М.Энхболд: - Гишүүд үг хэлж дууслаа. Одоо санал хураана. 
 
Бүртгэлийн ерөнхий хуульд нэмэлт, өөрчлөлт оруулах тухай хуулийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулна. Санал хураалт. 
 
55 гишүүн оролцож, 23.6 хувь нь дэмжсэн байна. Энэ үзэл баримтлалыг хэлэлцэх шаардлагагүй гэж үзсэн байна. 
 
Д.Ганболд гишүүн горимын санал гаргая. 
 
Д.Ганболд: - Тэгэхээр нэг ийм юм байна л даа. Би горимын санал ерөнхийдөө гаргаж байна. Яах гэж Монгол Улс засаг захиргаа, нутаг дэвсгэрийн нэгжид хуваарилдаг юм. Тэгвэл сая одоо С.Бямбацогтын ярьж байгаагаар улс төрийн албан тушаалтан тухайн агентлагийн даргыг нь томилоод шат шатандаа тэгвэл босоо тогтолцоогоор доошоо томилоод л явчихсан байгаа шүү дээ. 
 
Бид нарын намын мөрийн хөтөлбөр буюу өнөөдөр хэвтээ тогтолцоо руу оруулъя гэдэг дотор урд нь ч болоод явж байсан. Улс орны аюулгүй байдал гээд тэгвэл тэнд аюулгүй байдлыг сүйтгээд байх тийм хариуцлагагүй засаг төр байгаад байгаа юм уу. Монгол Улсын Үндсэн хуулийн үндсэн нэг гол зарчим засаг захиргаа нэгжид хуваарилагдаад бүх хууль орон зайнд сахилга, хариуцлага, аливаа юмыг эрх үүргийн нэгдлийг нь Засаг дарга нартаа уяад өгсөн байна. Тэгээд нөгөө Засаг дарга нараа хариуцлагагүй байдаг юм шигээр юм ярьж болохгүй шүү дээ. Тийм. Энэ чинь муу хүмүүс байгаад одоо тэнд болохгүй байгаад одоо гэгээ минь эндээс дээрээс томилоод. Тэгвэл тэр Ховдын Дарви сумын тэнд байгаа ажиллаж байгаа нэгжийн удирдлага, ажил, албан тушаал, тэнд байгаа иргэддээ хамгийн ойр ажиллах нөхцөл байдлыг хэн хангаад байгаа юм. Эндээс сайд хангаж өгөөд байгаа юм уу. Бодлого, арга зүй, нэгдсэн зохион байгуулалт. 
 
Хоёрдугаарт, Засгийн газар гэж байгаа. Засгийн газрын үндсэн нэгж нь өөрөө аймаг, нийслэлд хуваагдсан л байгаа шүү дээ. Сум, дүүрэг гээд л. Тэгээд л тэнд чинь үнэхээр ажлын хариуцлага, сахилга алдаж байх юм бол яах вэ тэр улс төрийн гээд яриад байгаа тэр сайн муу хэлэгдээд байгаа албан тушаалтан чинь бас үүрдэг юм шүү дээ. Тийм учраас л бид нар энэ хэвтээ босоо тогтолцоо хүрээнд зөв уялдуулъя. Тэгээд эргээд бид нар ажлын хэсэг дээр яриад энэ хуулийн хүрээнд нэгдмэл байдлаар авч үзье. Авч үзэхдээ. Болно шүү дээ. Нэг том зарчим нь тухайн салбарын сайдын зөвшөөрснөөр. Зөвшилцөх биш зөвшөөрснөөр тухайн шатны Засаг дарга бас томилж болно шүү дээ. Зөвшөөрөхгүй бол энэ чинь хариуцлага алдаад мэргэжлийн түвшинд ажиллаж чадахгүй байна гэдгийг нь заагаад хэлчихсэн байгаа тохиолдолд тэр тухайн шатны Засаг дарга томилсон байна гэвэл одоо өөрөө бас хариуцлага үүрэх нэгж болох учраас. 
 
Тэгэхээр энийг харилцан уялдуулаад ажлын хэсэг дээр нэгдсэн шугамаар зохион байгуулалтад оруулаад ирье гэсэн болохоос өнөөдөр унагаж ингээд бие биендээ тоглоод байж болохгүй юмаа л гэсэн санаа. 
 
Тэгээд би бол горимын саналын хувьд бол юу гэж байна вэ гэхээр зэрэг энэ саналыг эргээд буцаая гэдэг дээр одоо дахиж санал хураалгаж өгөөчээ гэж хүсэж байна. Тэгээд энэ байхгүй байгаа хүмүүсийн ирц дээр нь харж байгаад тэгвэл одоо яг жинхэнэ шударгаараа карт дээр дарахгүй нээхгүй байж байгаад хэдүүлээ саналаа сайхан хураагаад шударга гаргаад л ирье. 
 
Тэгээд одоо сая Байнгын хороон дээр Л.Мөнхбаатар дарга өөрөө удирдаж байгаад л болж байна гээд л дэмжээд гаргачихсан. Гэнэтхэн энд бас ингээд гурван зуу юм уу, зуун наян градус эргэчихээд л ингээд. Энэ чинь төрийн ажил ярьж байгаа шүү дээ. 100 хувь дэмжээд гаргачихаад одоо ингээд нэгдмэл ажлын хэсэг дээр ярья гэчихээд өнөөдөр энд ингээд хэрүүлийн алим болгож байж болохгүй байхгүй байхгүй юу. 
 
М.Энхболд: - Саяны санал хураалтыг хүчингүй болгоё гэсэн Д.Ганболд гишүүний гаргаж байгаа горимын саналыг дэмжье гэсэн томьёоллоор санал хураалт явуулъя. 
 
Д.Ганболд гишүүний санал дэмжигдсэнгүй. 
 
Тэгэхээр түрүүний 55 гишүүн оролцож, 42 гишүүн дэмжээгүй 76.4 хувь болсон шүү дээ. Энэ хувиар Улсын Их Хурлын тогтоол батлагдаж байна гэсэн ийм дэгтэй. 
 
Тэгэхээр би тогтоолын эцсийн найруулгыг одоо Та бүхэнд уншиж танилцуулъя. Хуулийн төсөл буцаах тухай. Монгол Улсын Их Хурлын чуулганы хуралдааны дэгийн тухай хуулийн Арван есдүгээр зүйлийн 19.3.7 дахь заалтыг үндэслэн Монгол Улсын Их Хурлаас ТОГТООХ нь: 
 
1.Монгол Улсын Их Хурлын гишүүн Д.Тогтохсүрэн, Н.Амарзаяа, Ё.Баатарбилэг, Ж.Батзандан, Д.Ганболд, Х.Нямбаатар нараас 2018 оны 5 дугаар сарын 15-ны өдөр Монгол Улсын Их Хуралд өргөн мэдүүлсэн Бүртгэлийн ерөнхий хуульд нэмэлт, өөрчлөлт оруулах тухай хуулийн төслийг санал хураалтад оролцсон гишүүдийн олонхи хэлэлцэхийг дэмжээгүй тул хууль санаачлагчид нь буцаасугай. 
 
Тогтоолын эцсийн найруулга дээр саналтай гишүүн байна уу? За алга байна. Эцсийн найруулга сонссон тооцлоо. 
 
Арван хоёр. Ус цаг уур, орчны хяналт шинжилгээний тухай хуульд өөрчлөлт оруулах тухай хуулийн төсөл /Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр өргөн мэдүүлсэн, төслийн үзэл баримтлалыг хэлэлцэх эсэх/
 
Дараагийн асуудал. Ус цаг уур, орчны хяналт шинжилгээний тухай хуульд өөрчлөлт оруулах тухай хуулийн төслийн үзэл баримтлалын хэлэлцэх эсэх асуудалд оръё. Хууль санаачлагчийн илтгэлийг Д.Тогтохсүрэн гишүүн танилцуулна. 
 
Д.Тогтохсүрэн: - Улсын Их Хурлын дарга, эрхэм гишүүд ээ, 
 
Улсын Их Хурлын даргын 2018 оны 76 дугаар захирамжаар төвлөрлийг сааруулах хууль эрх зүйн орчин судлаж, дүгнэлт гаргах. Шаардлагатай хууль, Улсын Их Хурлын бусад шийдвэрийн төсөл боловсруулах үүрэг бүхий ажлын хэсэг байгуулагдан ажиллаж байна.
 
Ажлын хэсэг орон нутагт хэрэгжсэн судалгаа, шинжилгээ, дүгнэлт, орон нутгаас ирүүлсэн санал, төвлөрлийг сааруулах чиглэлээр өмнө нь авч байсан арга хэмжээний үргэлжлэл болгон төрийн орон нутаг дахь удирдлагын босоо тогтолцоог зохицуулсан зарим хуулиудад нэмэлт, өөрчлөлт оруулах тухай хуулийн төслүүдийн үзэл баримтлалыг Хууль тогтоомжийн тухай хуулийн дагуу боловсруулан Улсын Их Хуралд өргөн барьсан билээ. 
 
2006 онд Улсын Их Хуралд төвлөрлийг сааруулах, орон нутгийн эрх мэдлийг нэмэгдүүлэх түр хороо байгуулан төрийн байгууллагын орон нутаг дахь удирдлагын босоо тогтолцоог хэвтээ чиглэлд болгохоор 15 хуульд нэмэлт, өөрчлөлт оруулан баталсан билээ. 
 
Энэ нь төрийн алба мэргэшсэн, тогтвортой байх, төрийн албыг үр дүнтэй удирдах, төрийн албан хаагч, албан тушаалын бүрэн эрхээ хэрэгжүүлэх, төрийн үйлчилгээний үр ашиг, үр нөлөөг дээшлүүлэх, үйл ажиллагааг оновчтой зохион байгуулахад чухал ач холбогдолтой болохыг харуулж байна. Гэвч бодит байдал дээр төвлөрлийг сааруулах бодлогын хүрээнд хийгдсэн хуулийн өөрчлөлтүүд богино хугацаанд өөрчлөгдөн өмнө Улсын Их Хурлаас баримтлан хэрэгжүүлж байсан төвлөрлийг сааруулах бодлого, арга хэмжээний хүч суларч удирдлагын босоо тогтолцоонд эргэн шилжих, төвлөрүүлэх үйл явц хүчтэй илрэх чиг хандлагатай байна. 
 
Өнөөдөр орон нутгийн түвшинд төрийн үйлчилгээний үр ашиг, чанар хүртээмжийг нэмэгдүүлэх, ахан шатанд үйлчилгээ үзүүлэх үүрэг бүхий төрийн байгууллагын хүний нөөц, түүний чадавхийг бэхжүүлэх, чиг үүрэг, эрх мэдлийг оновчтой хуваарилах, шилжүүлэх ажлыг дэс дараатай тогтвортой, тодорхой үе шаттай хийж төвлөрлийг сааруулах үйл явцыг эрчимжүүлэх зайлшгүй шаардлага байсаар байна. 
 
Түүнчлэн Засгийн газраас 2016 оны 6 дугаар сард 350 дугаар тогтоолоор Хөгжлийн бодлого, төлөвлөлтийн тухай хуулийн 8.4-т заасныг үндэслэн төвлөрлийг сааруулах бодлогын үндсэн зорилго, чиглэл, зарчмыг тодорхойлсон төвлөрлийг сааруулах талаар төрөөс баримтлах бодлогыг баталсан билээ. 
 
Улсын Их Хурлын гишүүд бидний өргөн мэдүүлсэн Нийгмийн даатгалын тухай, Нийгмийн халамжийн тухай, Татварын ерөнхий хууль, Бүртгэлийн ерөнхий хууль, Хүүхэд хамгааллын тухай хууль, Ус цаг уур, орчны хяналт шинжилгээний тухай хуулийн төслүүдийг салангид бие даасан байдлаар авч үзэж болохгүй бөгөөд төвлөрлийг сааруулах бодлогын хүрээнд өмнө нь Улсын Их Хурлаар авч хэрэгжүүлж байсан арга хэмжээний үргэлжлэл гэдгээр авч үзэж орон нутагт мэргэжлийн байгууллагын удирдлагыг томилохдоо дээд шатны байгууллагын даргатай зөвшилцөн тухайн шатны Засаг дарга томилж байх зарчмыг баримтлан нэг үзэл баримтлалаар хийгдсэн юм. 
 
2018 оны 4 дүгээр сард Төвлөрлийг сааруулах бодлогыг дэмжих төслийн нэгжтэй хамтран дээрх хуулийн төслийн талаар олон нийтийн хэлэлцүүлэг, санал авах ажлыг Дархан-Уул, Орхон аймгуудын иргэдийн Төлөөлөгчдийн Хурал, Засаг даргын Тамгын газар, хэрэгжүүлэгч агентлагуудын удирдлага, сумдын иргэд хурал, Засаг дарга нарын оролцоотой зохион байгуулан явуулсан бөгөөд нийт санал асуултад оролцогчдын 97.8 хувь нь хуулийн төслийг дэмжсэн байна. 
 
Улсын Их Хурлын эрхэм гишүүд ээ, 
 
Ус цаг уур, орчны хяналт шинжилгээний тухай хуульд өөрчлөлт оруулах тухай хуулийн төслийн үзэл баримтлалыг хэлэлцэн шийдвэрлэж өгөхийг хүсье. 
 
М.Энхболд: - Д.Тогтохсүрэн гишүүнд баярлалаа. Хуулийн төслийн талаар Байгаль орчин, хүнс, хөдөө аж ахуйн байнгын хороо санал, дүгнэлт гаргасан. Санал, дүгнэлтийг Г.Мөнхцэцэг гишүүн танилцуулна. Г.Мөнхцэцэг гишүүнийг индэрт урьж байна. 
 
Г.Мөнхцэцэг: - Улсын Их Хурлын дарга, эрхэм гишүүд ээ, 
 
Улсын Их Хурлын гишүүн Д.Тогтохсүрэн нарын 6 гишүүн 2018 оны 5 дугаар сарын 15-ны өдөр Улсын Их Хуралд өргөн мэдүүлсэн Ус цаг уур, орчны хяналт шинжилгээний тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг Байгаль орчин, хүнс, хөдөө аж ахуйн байнгын хороо 2018 оны 6 дугаар сарын 13-ны өдрийн хуралдаанаараа хэлэлцлээ. 
 
Орон нутгийн түвшинд төрийн үйлчилгээний үр ашиг, чанар, хүртээмжийг нэмэгдүүлэх, анхан шатанд үйлчилгээ үзүүлэх үүрэг бүхий төрийн байгууллагын хүний нөөц, түүний чадавхийг бэхжүүлэх, чиг үүрэг, эрх мэдлийг оновчтой хуваарилах, шилжүүлэх ажлыг дэс дараатай, тогтвортой, тодорхой үе шаттай хийж, төвлөрлийг сааруулах бодлогын хүрээнд өмнө нь авч хэрэгжүүлж байсан арга хэмжээний үргэлжлэл болгон орон нутагт мэргэжлийн байгууллагын удирдлагын томилгооны асуудлаар холбогдох хуульд өөрчлөлт оруулах нь зүйтэй гэж үзэн төсөл санаачлагч энэхүү хуулийг боловсруулжээ. 
 
Хууль, төслийн үзэл баримтлалыг хэлэлцэх үед Улсын Их Хурлын гишүүн Г.Тэмүүлэн, Д.Оюунхорол, Ж.Энхбаяр нар төсөл санаачлагч болон ажлын хэсгийн гишүүдээс асуулт асууж, хариулт авлаа. 
 
Улсын Их Хурлын гишүүн Г.Тэмүүлэн төрийн албаны томилгоог орон нутагт босоо тогтолцоог хэвтээ болгож төвлөрлийг сааруулах гэдэг асуудлыг зөвхөн томилгоотой холбоотой асуудлын хүрээнд хийх нь өрөөсгөл ойлголт. Төвлөрлийг сааруулъя, орон нутагт эрх мэдлийг өгье гэвэл Үндсэн хуулийн өөрчлөлтийн хүрээнд том агуулгаар нь шийдвэрлэх, нарийн мэргэшсэн мэргэжилтэн шаарддаг Ус цаг уур, орчны хяналт шинжилгээний газар шиг мэргэжлийн байгууллагуудын тогтолцоог одоо байгаа тогтолцоогоор нь байлгах. Улсын Их Хурлын гишүүн Д.Оюунхорол хуулийн төслийг боловсруулахдаа анхан шатны байгууллагууд, аймаг, орон нутаг, мэргэжлийн байгууллагуудын саналыг аваагүй, судалгаа сайн хийгээгүй байна. Иймд нарийн мэргэжлийн хүн шаарддаг өвөрмөц онцлогтой, улс орны хэмжээний цаг уурын орчны шинжилгээ хийдэг төв байгууллагын тогтолцоог хуучин хэвээр нь үлдээх нь зүйтэй. Улсын Их Хурлын гишүүн Г.Мөнхцэцэг улс орон нутагт хур бороогүй хуурайшилттай байгаа энэ цаг үед тогтолцоо өөрчлөх асуудлыг ярих нь цаг үеэ олоогүй. Хөдөө орон нутагт мэргэжлийн мэргэшсэн хүн ажиллах шаардлагатай бөгөөд хуулийн заалтыг хуучнаар нь үлдээх нь зүйтэй гэсэн саналыг тус тус гаргасан болно. Улсын Их Хурлын гишүүн Д.Эрдэнэбат, Ж.Энхбаяр нараас Ус цаг уур, орчны хяналт шинжилгээний тухай хуульд өөрчлөлт оруулах тухай хуулийн төсөл нь боловсруулалтын шаардлага хангаагүй гэж үзэж Монголын Улсын Их Хурлын чуулганы хуралдааны дэгийн хуулийн Арван зургадугаар зүйлийн 16.8-д заасан үндэслэлээр хуулийн төслийг төсөл санаачлагчид нь буцаах нь зүйтэй гэсэн саналыг гаргасныг Байнгын хорооны хуралдаанд оролцсон гишүүдийн олонхи нь дэмжиж хэлэлцэх шаардлагагүй гэж үзлээ. 
 
Улсын Их Хурлын эрхэм гишүүд ээ, 
 
Ус цаг уур, орчны хяналт шинжилгээний тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх талаар Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдэрлэж өгөхийг Та бүхнээс хүсье. 
 
Анхаарал тавьсанд баярлалаа. 
 
М.Энхболд: - Г.Мөнхцэцэг гишүүнд баярлалаа. Хууль санаачлагчийн илтгэл болон Байнгын хорооны дүгнэлтээс асуулттай гишүүн байна уу? Алга байна. Үг хэлэх. За Д.Оюунхорол гишүүнээр тасаллаа. Н.Оюундарь гишүүн асуултаа асууя. 
 
Н.Оюундарь: - Яг энэ цаг мөчид бас энэ хуулийг хэлэлцэж байгаа нь их сонин байна. Үнэхээр бид нар гандаад л бороогүй. Тэр тусмаа одоо газар тариалангийн бүсэд хур бороо орохгүй байна. Чийгшил дутагдалтай байна гэдэг. Энэ бүх ажлыг чинь хийдэг газар чинь Ус цаг уур, шинжилгээний байгууллага л хийдэг. 
 
Тэр битгий хэл одоо энэ 1893 ажилтантай ийм том сүлжээний байгууллагыг цэвэр мэргэжлийн байгууллага. Энэ өөрөө бүх 316 суманд бүгдэд нь төвтэй. 177 газар цаг уурын өртөөтэй. Ийм том сүлжээний байгууллагыг одоо ингэж бүтцийг нь задалж хэвтээ болгож байгаа явдал бол ерөөсөө туйлын буруу. 
 
Ус цаг уур, орчны шинжилгээний одоо энэ хяналтын улсын сүлжээний энэ нэгжийн албан хаагчийг мэргэжлийн удирдлагаар хангах үүргийг яг энэ Ус цаг уур, шинжилгээний агентлаг өөрөө хариуцаж ажилладаг. 
 
Тэгээд өнөөдөр болохоор ерөөсөө бүгдээрээ нэг арга зүй, нэг технологиор ингэж явдаг. 1963 онд Дэлхийн цаг уурын байгууллагад манай Ус цаг уурын шинжилгээний байгууллага орсон. Бүх дэлхий нийтийн бүх практикт Ус цаг уур, шинжилгээний байгууллага дандаа босоо тогтолцоотой. Яагаад вэ гэхээр энэ чинь өөрөө мэргэжлийн тусгай мэргэжлийн тусгай үүрэг, функцтэй ийм байгууллага. 
 
Энд бид нар өнөөдөр бороотой юу, нартай юу, хуртай юу, цастай юу. Бүгдийг нь бид нарт мэдээлж байдаг ийм байгууллага. Ийм болохоор энийг бид нар хэрвээ хэвтээ болгох юм бол нэг дурын Засаг дарга янз бүрийн. Мэдээж одоо энэ улс төрийн нөхцөл байдлаас шалтгаалаад бүх энэ улсуудыг чинь бас солио халаа үүснэ шүү дээ. Ийм байдлаар бид нар ажилд ерөөсөө хандаж болохгүй юмаа. 
 
Тэгэхээр энэ өөрөө хуулиа анхнаасаа Ус цаг уур, шинжилгээний байгууллагын хуулийг анхнаасаа боловсруулахдаа ерөөсөө тухайн мэргэжлийн байгууллагаас нь, тэр тусмаа одоо Байгаль орчны яамнаас нь бас саналыг нь авсан юм уу? Энэ чинь бол бүгд эсрэг байгаа шүү дээ. Ер нь байгаль орчны системийнхэн бол ерөөсөө энэ цаг уурын ажлыг бол босоо тогтолцоотой байх нь зүйтэй гэдгийг энэ салбарынхан тэр аяараа тэгж үзэж байгаа гэдгийг бас энд хэлье. 
 
Тэгээд энэ угаасаа хуулийг хэлэлцэхийг буцаах саналтайд нь бол дэмжиж байгаа юм. 
 
М.Энхболд: - Н.Оюундарь гишүүн үг хэлчихлээ шүү дээ. Тийм ээ. Л.Энх-Амгалан гишүүн. 
 
Л.Энх-Амгалан: - Бид нар бүлэг дээрээ ч ярьсан. Д.Тогтохсүрэн гишүүнээр ахлуулсан энэ ажлын хэсэг бол орон нутагт явж, аймаг орон нутаг дээр явж нэлээн удаан ажилласан. Аймаг, орон нутаг, сум орон нутгийн удирдлагуудтай нэлээн уулзсан. Тэгээд энэ төрийн байгууллагын тогтолцоог хэвтээ болгох энэ оролдлого бол бас 1992 оноос хойш л уг нь хийгдсэн ийм л ажил байгаа шүү дээ. 
 
Тэгээд бид нар одоо яг бүх юмнуудаа ярьчихаад тэгээд Засгийн газар нь саналуудаа өгчихөөд ингээд орж ирэхээр урд нь нэг салбарын сайд байсан, эсвэл агентлагийн дарга байсан улсууд нь ингээд тэр өнцгөөс хараад ингээд бүгд л нэг салбар салбараа хамгаалж босоо тогтолцоотой болгоно гэж авч үлдсээр байгаад. Одоо энэ чинь юм үлдсэнгүй шүү дээ тэгээд. Тэгвэл одоо ингэж бүтэн бараг жилийн ажил болоо биз дээ энэ чинь. Бүх орон даяараа л хамарсан ийм ажил болсон. Үндсэн хуулийн нэмэлт, өөрчлөлтөө оролцуулж бас уялдуулж бас нэлээн их хэлэлцүүлгүүд хийсэн санагдаад байх юм. 
 
Одоо тэгээд Д.Лүндээжанцан ахын ярьдгаар чинь юу гэлээ. Сумын Засаг дарга, аймгийн Засаг дарга гэдэг бол нөгөө хог цэвэрлэдэг, нохой алдаг л хүн болчихоод байна гэдэг чинь үнэн шүү дээ. Өнөөдөр аймгийн Засаг даргад ямар ч эрх мэдэл байхгүй. Сумын Засаг даргад ямар ч эрх мэдэл байхгүй. 
 
Бид нэг юмыг ерөөсөө ойлгохгүй байна. Босоо тогтолцоотой болчихно гэхээр суман дээр одоо яг тэр мэргэжлийн ажлынхаа тодорхойлолтод тохирсон энэ хүмүүс нь тэгээд ажиллахгүй юм шиг нэг ийм ойлголтоор яриад байх юм. Ус цаг уурын хүн чинь ус цаг уурын мэргэжлийн хүн суман дээр ажиллана шүү дээ. Бүртгэлийн хүн чинь бүртгэлийнхээ шаардлагыг хангасан тэр хүмүүс чинь л ажиллана шүү дээ. Яг юу нь болохгүй болчихоод байгаа юм. Тэгээд төрийн яам нь бол тэр бодлого, мэргэжил, арга зүйн зөвлөгөөг л өгнө биз. Одоо энэ сумын Засаг дарга, аймгийн Засаг даргад чинь захирагддаг хүн гэж ерөөсөө байхгүй болчихлоо шүү дээ. Тэгээд бид нар нэг хариуцлага, сахилга бат шаардаад байдаг. Томилдоггүй томилгоонд нь оролцдоггүй даргад хэн ер нь захирагдах юм бэ энэ чинь. Амьдралын наад захын ойлгомжтой зүйл шүү дээ. 
 
Тэгээд энэ зүйл дээрээ бид нар зарчмаа бариад, бүлгээс гаргасан шийдвэрээ хараад ингээд нэг өөрчлөлт хийх гэж байгаа бол өөрчлөлт хийсэн шиг хиймээр байна шүү дээ. Хэн сүүхээтэй сайд нь салбарынхаа тогтолцоог босоо авч үлддэг. Сүүхээгүй нь ингээд хэвтээ болгочихдог ийм байж болохгүй ээ. Зарчим дээрээ байя л гэж би бодож байна. 
 
М.Энхболд: - Л.Энх-Амгалан гишүүн үг хэлчихлээ. С.Чинзориг гишүүн. 
 
С.Чинзориг: - Үгүй үгүй. Би хэрүүлийн үг хэлэхгүй. Гэхдээ бас яаж хоосон байх вэ. Энэ орон нутгийн эрх мэдлийг нэмэгдүүлье гэдгийг одоо бас би бас уг нь зарчмыг нь дэмждэг хүний нэг л дээ. Өөрөө ч бас орон нутагт ажиллаж амьдарч байсан хүний хувьд бол. 
 
Тэгээд энэ гишүүдийн санаачилсан хуулийг би эхлээд жаахан дотроо бол эсэргүүцэж байсан юм. Тэгээд сүүлд нь бүлэг дээр яриад бүлгийн шийдвэр гарсан. Их Хурлын даргын захирамж гараад энэ чинь төвлөрлийг сааруулахтай холбоотойгоор ажлын хэсэг бол ажиллаж байгаа. Энэ хүрээнүүдийг нь одоо бас дэмжээд. Бүлгийн шийдвэр нэгэнт гарсан учраас бол гээд ингээд дэмжээд яваад байгаа юм л даа. 
 
Тэгээд ингээд өнөөдөр нөхцөл байдлыг харахаар энэ асуудал чинь өөр тийшээ явчихлаа гэж би бол бодож байна. Ер нь төвлөрлийг сааруулна гэхээр одоо бид нар зүгээр нэг томилгоотой холбоотой асуудал яриад ноцолдоод байх юм. Ардчилсан нам засаг авахаараа энэ томилгоотой холбоотой асуудлыг дандаа босоо болгодог. Манай нам засаг авахаараа хэвтээ болгодог ийм л зарчмаар л явж ирсэн. Энэ орон нутгийн эрх мэдлийг нэмэгдүүлэхтэй холбоотой асуудал. 
 
Цаана нь бол орон нутгийн эрх мэдлийг нэмэгдүүлэхтэй холбоотой асуудал багцаар нь уг нь хармаар байгаа юм. Тэр одоо нутгийн өөрөө удирдах ёсны байгууллагыг бэхжүүлэхтэй холбоотой асуудлууд байна. Эрх мэдлийг нэмэгдүүлэхтэй холбоотой асуудлууд байна. 
 
Ер нь энэ эрх мэдлийн хуваарилалтыг оновчтой боловсронгуй болгох асуудлууд байна. Орон нутгийн удирдлага, эрх мэдлийг нэмэгдүүлье, төвлөрлийг сааруулъя гэж байгаа бол энэ төсөв, санхүүгийн эрх мэдлийг нь яаж одоо нэмэгдүүлэх юм бэ. Би чинь одоо бас сүүлийн үед энэ орон нутгийн эрх мэдлийг чинь төвлөрлийг сааруулах хүрээнд ярьж байгаа асуудлууд төсөв, санхүүгийн эрх мэдэл үндсэндээ хумьчихаад байна л даа. Хэдэн боловсон хүчний томилгооноос гадна ерөөсөө орон нутгийн эрх мэдлийн чинь гол юм нь энэ төсөв, санхүүтэй холбоотой эрх мэдэл шүү дээ. Энэ асуудлыг уг нь цогцоор нь, одоо багцаар нь авч үзээд иж бүрэн шийдвэл зүйтэй. Би бол тийм зарчмын байр суурьтай байдаг л даа. 
 
Тэгээд өнөөдөр энэ томилгоотой холбоотой асуудлыг ярихаар бүлэг дээр ярьсан. Би бол бүлэг дээр ярьсан учраас чимээгүй байгаад байгаа юм. Яривал зөндөө л юм байна. Энэ нийгмийн халамжийн сан, нийгмийн даатгалын сангууд чинь дандаа тусгай зориулалтын тусгай сангууд. Дандаа төвлөрсөн төсвөөсөө санхүүжилт авч байдаг. Яг мэргэжлийн нарийн ярих юм бол яг мэргэжлийн улсууд байх ёстой. Орон нутгийнхан өр авлага маш их үүсгэдэг. Хариуцлага тооцох боломж байдаггүй гээд. Ийм учир шалтгаан байдаг учраас дандаа босоо болгосон л юм билээ л дээ. 
 
Тэгээд одоо манай бүлэг одоо, бүлгийнхээ зарчмыг одоо нэгэнт барьж чадахгүй байгаа учраас энэ асуудлуудыг манай Байнгын хороо эхний хэлэлцүүлэг дээр яриад жаахан өөрчилмөөр байна. Ер нь одоо энэ удаагийн чуулганы чинь ирцийг манай Нийгмийн бодлогын байнгын хорооныхон л үндсэндээ бүрдүүлж байна шүү дээ. 
 
Тийм учраас бусад Байнгын хороодынхон чинь одоо Байнгын хороодынхоо саналыг дэмжээд энэ одоо бүлгийн шийдвэр унагаад байгаа учраас манай Байнгын хорооныхондоо би уриалж байна. Анхны хэлэлцүүлэг дээр энэ асуудлыг одоо хэлэлцэх эсэхийг нь одоо хойшлуулаад хүчингүй болгох асуудал байдаг бол шийдмээр байна. Хууль санаачлагчид ч гэсэн би одоо уриалмаар байна. Нэгэнт бүлгийн зарчим байхгүй байгаа учраас энэ хуулиа татаачээ. Нэгэнт одоо энэ асуудал зарчмаар хандаж чадахгүй байгаа учраас энэ эрээвэр хураавраар одоо ингэж алаг цоог үзэмжээр асуудалд хандаж болохгүй. Тийм учраас манай Нийгмийн бодлогын байнгын хорооныхон ч гэсэн эхний хэлэлцүүлгийг хийх үү, хийхгүй юу. Энэ асуудлыг өөрчлөх үү, үгүй юу гэдэг асуудлаа дараа нь нэлээн сайн нухацтай ярьж шийдэх хэрэгтэй байх. Би та бүхнийг асуудалд бас бодитой хандах байх гэж бодож байна. 
 
Хууль санаачлагч ч гэсэн энэ асуудал. Нэгэнт ингээд бүлгийн зарчим алдагдаж байгаа учраас хууль санаачлагч гэсэн хуулиа одоо тат. Зарчим одоо баримтлаад дуугүй байсан нь ингээд хэлмэгдэж байгаа юм шиг. Зарчмаа барихгүй. Бүлгийнхээ зарчмыг барихгүй байгаа нь хожих гэж байгаа юм шиг ийм асуудал одоо байж болохгүй. Аливаа юманд одоо зарчим гэж байх ёстой. 
 
Тийм учраас би одоо хууль санаачлагчдад уриулж байна. Энэ хуулиа одоо татчихаачээ гэж. Зөвхөн энэ асуудал. Ерөөсөө энэ 6 хуульд өөрчлөлт оруулах асуудал. Энэ чинь анх бол 8 орж ирсэн. Одоо 6 болсон. Одоо манай 3 л үлдэх нь байна шүү дээ. 
 
М.Энхболд: - Энэ одоо зүгээр хэлэлцээд явж байсан юмыг энэ С.Бямбацогт гишүүн л энэ Бүртгэлийн агентлаг дээр л үймүүлээд хаячихлаа л даа. Н.Цэрэнбат. Аан..? Цаг уур чинь уначихсан байхгүй юу. Тэгэхээр одоо Цаг уурыг эсрэг дараад л босгох хэрэгтэй байхгүй юу. Н.Цэрэнбат гишүүн. Ядаж энэ үг. 
 
Н.Цэрэнбат: - Гишүүддээ нэг нэр томьёогоо хэдүүлээ цэгцлэхгүй бол буруу ойлгоод. Зөв юмаа буруутгаад байна. Хувьчлал гэдэг дээр бид нарын 20 жилийн өмнөх ойлголт одоо ч хэвээрээ. Гэтэл агуулга нь өөрчлөгдөөд байна. Сая төвлөрлийг сааруулах гэж яриад бидний 1994 оноос хийсэн бүх юм хөгжлийг сааруулсан гэдгээ ойлгоцгоо. Тэгэхгүй бол нийтлэг нарийн мэргэжлийн юмыг орон нутгийн удирдлага нь өгье гэж ярьснаар бид үнэн гүйцэгдсэн байгаа. Монголын мал эрүүл биш байна гэж бүгд ярьсан. Мэргэжлийн хүн байх ёстой юм байна. Босоо удирдлагатай байх ёстой юмыг сая бид нарийн мэргэжлийн мал эмнэлгийн, Улсын мал эмнэлгийн ерөнхий газар, агентлагаа байгуулж байгаа шүү. 
 
Одоо тэгээд бид нарын нийгэмд байгаа бүх хүндрэл чинь эрүүл мэнд, боловсрол гээд нарийн мэргэжил шаардсан салбараа бид нар үндсэн удирдлагаас нь тусдаа томилуулж ирснээс үнэнд гүйцэгдээд нийгмийн бухимдал энд байгаа гэдгийг хэлье. 
 
Манай цаг уурын салбарынхан мэргэжилдээ үнэнч. Монгол Улсын хил, газар нутаг дээр болж байгаа цаг уурын энэ байгалийн гамшигт үзэгдэл болгоныг урьдчилан сэргийлж ард иргэддээ мэдээлдэг юм. Мэдээг нь онцгой байдал дамжуулдаг юм. Тэгтэл сүүлийн үед дамжуулж байгаа онцгой байдалд нь илүү их анхаарал өгөөд сум болгонд байгаа. Томоохон голын ой савд байгаа харуулын өртөөнүүд чинь, сумын төвд байгаа цаг уурын байр чинь 1978 оны, 1982 оны байранд бид үйл ажиллагаагаа явуулж байгаа. 
 
Одоо тэгээд мэргэжлийн байдлыг нь хангана гэж яриад байгаа. Орон нутгийн томилгоо хийж байгаа бусад агентлагуудынхаа нарийн мэргэжлийн чадвараа бид анхааръя л даа. Тэд нар хариуцлагаа хүлээж байсан юм бол тэр аймгийн боловсрол, орон нутгийн эрүүл мэндийн асуудал яагаад ийм өндөр авах ёстой юм. Одоо тэгээд цаг уураа өгчихлөө. Тэгсэн мөртлөө мал эмнэлгийн агентлагаа буцаагаад байгуулж байна шүү дээ бид нар. 
 
Ийм учраас нарийн мэргэжил шаардсан энэ Цаг уур, орчны шинжилгээний удирдлагыг орон нутагт бид өгөх юм бол төвлөрлийг сааруулж байгаа нэртэй боловч миний хэлээд байгаа хөгжлөө бид дахиад сааруулна. Харин төвлөрлөө сааруулах гэж байгаа бол цаг уур, орчны шинжилгээн дээр нь төсөв, мөнгийг нь ахиухан тавьж өгдөг, мэргэжлийн орон тоог нь нэмж өгдөг ийм бодит байдал дээрээ анхаарахгүй бол буруу ойлголт яваад байна. 
 
Монгол Улсын Үндсэн хуулиар Монгол Улс төрийн байгууламжийг нэгдмэл байна гэсэн. Сая зарим гишүүд маань хэлж байна. Сэргэлэн сайд болохоор салбар нь босдог. Сэргэлэн биш болохоор унагаачихдаг гэж. Бид өөрсдөө л энэ сонголтыг хийж байгаа шүү дээ. Үнэхээр төрийн нэгдмэл байгууламж байх юм бол Ус цаг уур, орчны шинжилгээний гэж Байгаль орчин, аялал жуулчлалын яамны агентлаг юм бол хариуцлагаа үүрээд урагшаа явъя. 
 
Өнөөдөр ган зуд болж байна. Үүлэнд нөлөөлөх байдлаар ажиллагаа явуулмаар байна. Ойн хортон шавьжид тэр мөнгө хэрэгтэй юм байна. Ажиллаач гэдэг. 2007 оноос хойш энэ салбарт томоохон хөрөнгө оруулалтыг төсөв мөнгөтэй гэж хасаж хаяж явчихаад одоо дахиад орон нутгийнхан Ус цаг уур, орчны шинжилгээнийхэндээ техник, тоног төхөөрөмжөөр хангасан байгаа байдал маань, бодит байдал маань хэр байгаа билээ. Энийгээ бас зөв хараад гишүүд маань энэ буцаая гэсэн саналыг дэмжиж кноп дарж өгөөчээ. 
 
Манай салбарынхан мэргэжилдээ үнэнч болохоор улс төрждөггүй юмаа. Төрийн албын хамгийн доогуур түвшний цалин аваад энэ ард иргэд үерт, салхи шуурганд эд хөрөнгө нь гэмтэх вий. Миний мэдээ цаг алдахгүй очих ёстой шүү гэж 24 цаг ажилладаг ийм л хүмүүс байгаа. Ийм учраас нарийн мэргэжил шаардсан чиг үүрэгтэй агентлагуудыг нь тэр Монгол Улсын Үндсэн хуульд байгаа байдалд нь, тэр Засгийн газрынх нь сайдынх нь харьяанд нь байлгаж явъя гэж Та бүгдээс уриалж байна. 
 
Энэ бол та бидний бүх л асуудлыг 24 цагийн турш цурам хийлгүй ажиллаж байгаа энэ урьдчилан сэргийлэгч нар юмаа. Нарийн мэргэжлийн. Түүнээс биш хэн дуртай нь ороод тэр мэдээгээ өгөөд боловсруулаад чадахгүй ээ. Ийм байгаад байгаа учраас гишүүд маань кнопоо дарж дэмжиж өгнө үү гэж хүсэж байна. Баярлалаа. 
 
М.Энхболд: - Д.Оюунхорол гишүүн үг хэлнэ. 
 
Д.Оюунхорол: - За би цаг уурын байгууллагаа босоо тогтолцоо хэвээр нь үлдэх ёстой гэдэг ийм зарчмын байр суурьтай байгаа. Би бас манай ихэнхи Их Хурлын гишүүд маань энэ асуудлыг бол илүү их анхааралтай хандаасай гэж бодож байна. Цаг уурын байгууллага маань 94 жилийн түүхтэй. Өнөөдөр 1890 гаруй мэргэшсэн хүмүүс ажилладаг. Энэ том байгууллага маань бол ямар ажил хийдэг талаар Н.Цэрэнбат сайд маань сая бол нэлээн дэлгэрэнгүй ярьчихлаа. 
 
Яагаад өнөөдөр ийм анхаарал татсан салбар болсон бэ гэвэл өнөөдөр агаарын жилийн дундаж температур сүүлийн 70 гаруй жилд дэлхийн дунджаас 3 дахин нэмэгдэж хур тунадасны одоо улирлын хэмжээ өөрчлөгдсөн. Ууршилт ихсэж байгаа. Дулаарал нэмэгдэж байгаа. Уур амьсгалын өөрчлөлт бол маш хүчтэй нөлөөлж байгаа ийм цаг үед бид нар амьдарч байна. 
 
Өнөөдөр ч гэсэн бид нар бүх аймаг, нутгуудаараа зуншлага сайхан болохгүй байгаа, ногоорохгүй байгаа, бороо хур орохгүй байгааг хараад сэтгэл эмзэглэцгээж сууна. Ер нь ган болох нь дээ. Өвөл нь зуд болох вий дээ. Одоо яандаа гээд болгоожилсон, хамгаалсан олон арга хэмжээнүүдийг авч хэрэгжүүлье гээд ярьцгаагаад сууж байгаа. 
 
Өнөөдөр энэ бүхэн маань бол ер нь олон шалтгаантай байгаа гэдгийг бид бодох хэрэгтэй. Бодлогын хувьд бол зайлшгүй анхаарах ёстой асуудлууд байна. Нэгдүгээрт, бид чинь одоо бэлчээрийн зохисгүй хэрэглээтэй байна. Уул уурхайн салбарын хариуцлагагүй үйл ажиллагаанаас үүдэлтэйгээр газрын доройтол маш их болсон. Цөлжилт бол маш эрчимтэй явагдаж байна. Нийт нутаг дэвсгэрийн 76.8 хувь нь цөлжилтөд нэрвэгдсэн. Үндсэндээ одоо нийт газар нутгийн маань одоо 65.0 хувь нь хөрсний доройтолд орсон байна гэж сая олон улсын байгууллагын судлаачид, эрдэмтдийн дүн шинжилгээгээр гарсан байгаа. 
 
Цаашдаа бол ер нь цаг агаар үргэлжлэн дулаарах хандлагатай байна. Өвлийн хур тунадас бол нэмэгдэх, гамшигт үзэгдлийн тоо, давтамжууд бол маш их хэмжээгээр нэмэгдэж байна. Ийм цаг үед бол Монгол Улс энэ одоо уур амьсгалын өөрчлөлтөд дасан зохицож ажиллаж амьдрахын тулд мэргэжлийн байгууллагуудаа ажиллуулж Ус цаг уур, орчны шинжилгээний газраасаа судалгаатай, шинжилгээтэй, үндэслэлтэй, мэргэжлийн байгууллагын хүмүүсийн гаргасан мэдээ материалыг ашиглаж байгаль, цаг ууртаа тохируулж ажиллаж, амьдрах шаардлагатай байна. 
 
Тийм учраас энэ Цаг уур, орчны шинжилгээний газрыг одоогийн байгаа тогтолцоог нь өөрчлөхгүйгээр хэвээр нь үлдээж цаашдаа явуулах нь бидэнд хэрэгтэй гэж бодож байгаа юм. 
 
Ер нь хүний нөөц, боловсон хүчнийг бэлтгэх гэдэг бол маш том асуудал байдаг. Тийм учраас энийг бол одоо аль ч нам гарсан нэг их хөндөж үүрийг нь эвдээд байдаггүй салбар шүү. Тийм учраас энэ салбарыг бол одоо хэвээр нь үлдээж өгөөчээ гэж ингэж одоо бодож байгаа юм. Тийм учраас бас Ус цаг уур, орчны шинжилгээнийхээ газрыг босоо тогтолцоотойгоор нь хэвээр үлдээж одоогийн үйл ажиллагааг нь хэвийн явуулж өгөөсэй гэж хүсэж байна. Баярлалаа. 
 
М.Энхболд: - Гишүүд үг хэлж дууслаа. Асуулт асууж дууслаа. Үг хэлэх гишүүн байгаа юм уу? Одоо шууд саналаа хураачихвал яасан юм бэ. Одоо цаана нь 4 асуудал байгаа л даа. Уг нь энэ 4-ийг. Одоо байна шүү дээ. Одоо энэ асуудлаа хэлэлцээд дуусвал цаана нь нэг 4 асуудал байгаа юм. Л.Элдэв-Очир гишүүний нэг асуудал, С.Эрдэнэ гишүүний нэг асуудал, хоёр тогтоолын холбогдолтой асуудал. Тэгээд энэ 4-ийг уг нь шийдчихвэл энэ долоо хоногийн бид нарын төлөвлөсөн асуудлууд бүгд л дуусах гээд байгаа юм. Өчигдөр орой нэлээн сайн суусных одоо тэгээд ингээд. 
 
Тэгээд саналаа хэзээ хураах юм? Хэн горимын санал гаргах гэж байна? Байнгын хороон дарга горимын санал гаргачих. Л.Элдэв-Очир гишүүнд микрофоныг өгье. 
 
Л.Элдэв-Очир: - Байнгын хорооны энэ дэмжигдээгүй хууль санаачлагчид нь буцаасан шийдвэр байгаа юм. Би энэтэй холбогдуулаад бас нэг тайлбар хэлчихье гэж бодож байгаа юм. 
 
Юу гэхээр энэ төвлөрлийг сааруулах асуудал бол яах аргагүй намын бүлэг дээр дэмжигдсэн. Цаашдаа бид нар энэ олон салбарууд дээр аль аль дээр нь энэ асуудлыг нэлээд нухацтай авч үзэхгүй бол өнөөдрийн хэлэлцүүлгээс бас маргаантай асуудлууд их байгаад байна. 
 
Тийм болохоор бид нар бас энэ дээр юундаа яарах вэ дээ гэсэн нэг ийм бодол байгаа юм. Тэгээд энэ яагаад буцсан бэ гэхээр би энийг товчхон тайлбар хэлчихье. Төрийн захиргааны байгууллагын бүрэн эрхэд тухайн шатны Засаг даргын бүрэн эрх гэсэн заалт орж байгууллагуудын эрх үүрэг холилдсон, хууль тогтоомжийн тухай хуулийн 29 дүгээр зүйлийг зөрчсөн асуудал ороод ирсэн юм. 6.2 гэсэн одоо мөрдөж байгаа хууль дээр байгууллагуудын. Өөрөөр хэлбэл агентлаг, аймгийн удирдлагуудын эрх үүрэг холилдсон асуудал орж ирсэн учраас энэ асуудлуудыг хэлэлцээд дэмжээд явах боломжгүй байсан учраас Байнгын хорооноос хууль санаачлагчид нь буцсан юм. 
 
Тэгээд сая бол хэлэлцүүлэг бас асуулт хариулт нэлээн хангалттай явчихлаа. Тийм учраас дараагийн асуудлуудаа бодоод. Энэ асуудлуудыг бол одоо бас Д.Тогтохсүрэн гишүүн дараа дахиж оруулж ирнэ гэсэн. Томьёоллыг нь зөв болгоод, зөрчлийг нь арилгаад ороод ирэх юм бол хэлэлцэхэд бэлэн. 
 
Тийм болохоор одоо бол миний горимын санал юу гэхээр үг хэлэх гишүүдээ болиулаад шууд санал хураалтаа явуулчихъя гэсэн горимын санал гаргаж байна. 
 
М.Энхболд: - Одоо тэгээд бүгдээрээ горимдсоор байгаад. За бүлгийн дарга горимын санал гаргачих. 
 
Д.Хаянхярваа: - За тэгэхээр ингэмээр байна. Зүгээр өнөөдрийн яриад байгаа юмнуудыг би сонсож л байна л даа. Тэгээд бид нар бол энэ төвлөрөл сааруулна гээд орон нутаг руу удирдлага шилжүүлнэ гэдэг юм ярьсан. Сайд нар, хуучин сайд нар энэ хүмүүсийн яриад байгааг сонсохоор бол аймаг, орон нутгийн удирдлагууд гэж ерөөсөө юу ч мэддэггүй нэг мангуу малнууд байдаг гэж ойлгоод байна шүү дээ. Тэгж болохгүй шүү дээ. Хэзээ байхдаа төв орон нутгаас агентлагийн даргыг Улаанбаатар хотоос хүн аваачиж томилж байсан юм бэ. Тэнд нь аймгийн даргатай нь зөвшилцөөд нэг л хүнийг томилдог шүү дээ. Тэр ажлыг чинь ямар бид нар мэдэхгүй биш. Орон нутагт байдаг ажлыг аймгийн дарга хүн өөрөө ус цаг уурын хүн дээр хүний эмч аваачиж тавьчихаад чи ус цаг уурын ажлыг хий гэж хэлдэг тийм аймгийн дарга байхгүй шүү дээ өнөөдөр. Мэргэжлийн хүмүүсийг тавиад, мэргэжлийн хүмүүсийг л ажиллуулдаг. 
 
Тэгээд өнөөдөр энд ярихаар бол одоо чадваргүй хүн тавьдаг. Мэргэжлийн биш, мэргэжлийн бодлого алдагддаг гэж. Энэ орон нутгийн удирдлагуудыг ингэж доромжлоод байж болохгүй ээ. Болохгүй. Орон нутагт ажиллаж байгаа улсууд чинь өөрсдөө ажлаа мэдэж бас тэр орон нутгийн ажлыг урагш нь явуулъя гэж хичээж зүтгэж ажилладаг хүмүүс байдаг байхгүй юу. Түүнээс биш зүгээр одоо нэг сайн дураараа өөрийнхөө хамаатныг хаа хамаагүй тэнд нэг малчин аваачаад малын эмчээр тавьчихдаг тийм толгойтой аймгийн дарга гэж байхгүй. Тийм сумын дарга гэж байхгүй. 
 
Мэргэжлийн удирдлага алдагдана гэж. Төв орон нутгаасаа мэргэжлийн удирдлагаар сайн хангаад өгөх юм бол тэнд байгаа мэргэжлийн боловсон хүчин чинь харин сайн ажиллана шүү дээ. Харин магадгүй тэр аймаг, орон нутаг руугаа сургуулиа төгсөөд ирсэн залуучууд аймаг, орон нутагтаа очиж мэргэжлийнхээ дагуу тэр чадвартай ажлыг хийхийг хүснэ шүү дээ. 
 
Тийм болохоор энэ чинь бол яг үнэндээ бол би өнөөдрийн энэ яриад байгаа юмнуудыг бол хүлээн зөвшөөрч чадмааргүй байгаа юм. Үнэхээр одоо энэ төв орон нутагт ажилладаг энэ аймгийн дарга нар, энэ томилгоотой холбогдсон асуудал дээр бол бид нар энэ Д.Тогтохсүрэн гишүүний, энэ хэсэг гишүүний санаачилсан санаачлагийг би туйлын их дэмжиж санаачлагчаар ч оролцсон юм. 
 
Ер нь бол бид цаашдаа орон нутгийн удирдлагыг чадавхжуулна. Орон нутагт байгаа төрийн боловсон хүчнүүдийг Төрийн албаныхаа хуульд захируулж ажиллуулна гэвэл энэ хүнээ зөв томилдог. Төрийн албаныхаа хуулийн хүрээнд тэр хүнээ сонгон шалгаруулалтаараа тавьдаг. Тэр хүнд нь улс төрчид дараагийн нам, эвсэл, холбоод солигдоход улс төрийн албан тушаалтнууд нь тэр хуулиа барьдаг ийм зарчимтай болох тухай л асуудал. 
 
Мал эмнэлгийн эмч мал эмнэлгийг байхгүй болгосноор малын эрүүл мэнд муудчихаагүй юм шүү дээ. Бүхэлд нь хувийн системд шилжүүлээд орон нутагт мал эмнэлгийн тогтолцоог нь алга болгосноос болоод. Бид нар социализмын үед мөрддөг байсан малыг эрүүлжүүлэх тэр тогтолцоогоо өөрсдөө зөв авч чадаагүйгээсээ болоод л малаа одоо энэ эрүүл мэндийн талд нь хамгаалж чадаагүй болохоос биш хүнээс болоод, малын эмчийн мэргэжил муугаас болоод алдчихаагүй юм шүү дээ. 
 
Бид бас нэг ийм юмнуудыг бодож ярьж байх хэрэгтэй залуучуудаа. Тэгэхгүй бол энэ чинь бас тэр болгон дээр аймгийн удирдлага бүх хүмүүсийг чадахгүй мэдэхгүй боловсон хүчнээ сонгодог. Эндээс нэг яам, сайд томилохоороо асар том ухаантай, өндөр боловсролтой хүн аваачиж томилдог гэсэн энэ ойлголтоосоо салах хэрэгтэй. 
 
Тийм учраас би ямар горимын санал гаргаж байна вэ гэхээр одоо ерөөсөө өнөөдөр энэ хурлыг завсарлуулаад энэ ирц бүрдсэн цагт энэ дараагийнхаа хурлыг үргэлжлүүлье гэдэг санал гаргамаар байна. 
 
М.Энхболд: - За ойлголоо. Горимын саналыг ойлголоо. Хоёр гишүүний горимын саналыг. Тэгэхдээ юу яая. Энэ асуудлаараа санал хураачихвал яасан юм. Тэгээд одоо. Энэ асуудлаараа яах вэ тэр саяны хоёр гишүүний горимын санал бол яах вэ ирцээ бүрдүүлж байж дараагийн юмаа хэлэлцье гэдэг нь. Яах вэ 4 асуудал л үлдчихээд байгаа юм. 
 
Одоо тэгвэл одоо энэ хэлэлцсэн асуудлаараа ерөөсөө ганцхан санал хураагаад энэ асуудлаа дуусгачихъя. Гишүүд сонсож байгаарай. Хуулийн төслийн үзэл баримтлалыг хэлэлцэх шаардлагагүй гэсэн Байнгын хорооны саналыг дэмжье гэсэн саналын томьёоллоор санал хураалт явуулъя. Горимын санал биш. Одоо энэ чинь Байнгын хорооны саналаар санал хурааж байна. 
 
Байнгын хорооны санал дэмжигдсэнгүй. Тийм учраас Ус цаг уур, орчны хяналт шинжилгээний тухай хуульд өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ. 
 
Ингээд завсарлах уу тэгээд одоо. Эцсийн найруулга. Ганцхан тогтоол байна. Сонсчихъё. Тэгэх үү. Улсын Их Хурлын гишүүнээс чөлөөлөх тухай Улсын Их Хурлын тогтоолын эцсийн найруулга дээр саналтай гишүүн байна уу? Эцсийн найруулга сонссонд тооцлоо. 
 
Өнөөдрийн чуулганы нэгдсэн хуралдаан үүгээр өндөрлөж байна. 
 
Хуралдаан 8 цаг 09 минут үргэлжилж 19 цаг 25 минутад өндөрлөв.

